


RATNA PROŠLOST NAŠIH NARODA 

K N J I G A STOŠESNAESTA 

M O N O G R A F I J E 

J E D I N I C A N O V I P O J U G O S L A V I J E 

K N J I G A T R I N A E S T A 

U R E Đ I V A Č K I O D B O R 

g e n e r a l - p u k o v n i k M I R K O J O V A N O V I C , g e n e r a l - m a j o r J O C O T A R A B I C , 
g e n e r a l - m a j o r V E L J K O M I L A D I N O V I C , g e n e r a l - m a j o r F A B I J A N T R G O , 
g e n e r a l - m a j o r M E T O D I J E K O T E V S K I , p u k o v n i k V I K T O R K U C A N , pu-
k o v n i k M I S O L E K O V I C , p u k o v n i k A H M E T Đ O N L A G I C , p o t p u k o v n i k 

R A D O M I R P E T K O V I C — g l a v n i u r e d n i k 

V O J N O I Z D A V A Č K I Z A V O D 



R A D O V A N V U K A N O V I Ć 

R A T N I P U T 
TREĆE DIVIZIJE 

B E O G R A D 1970. 



U V O D 

ODLUKA VRHOVNOG ŠTABA O FORMIRANJU 
DIVIZIJA 

1. VOJNO-POLITICKA SITUACIJA U NOVEMBRU 1942. GOD. 

Odlukom Vrhovnog štaba Narodnooslobodilačke voj-
ske i partizanskih odreda Jugoslavije tokom novembra 
1942. formirane su prve divizije i korpusi Narodnooslobo-
dilačke vojske od proleterskih i udarnih brigada koje su 
se tada nalazile na području Bosanske krajine, Dalmacije, 
Like, Korduna i Banije.1 

Vrhovni komandant Josip Broz Tito na Prvom zasje-
danju Antifašističkog vijeća narodnog osobođenja Jugosla-
vije, dajući ocjenu ovog događaja rekao je: 

»Stvaranje divizija i korpusa, stvaranje naše narodne 
vojske došlo je kad su za to sazreli svi uslovi, kad se za to 
pokazala neophodna potreba, kad su već bile stvorene mno-
gobrojne brigade i bataljoni, kada su te brigade i bataljoni 
bili naoružani skoro svim vrstama oružja, osim avijacije, 
kad je postalo nemoguće rukovoditi na dosadašnji način 

1 Od proleterskih i udarnih brigada koje su se nalazile na 
području Bosanske krajine kojima je neposredno rukovodio Vr-
hovni štab, od odreda i brigada koji su se u ovom području nalazili 
pod komandom Operativnog štaba za Bosansku krajinu, kao i od-
reda i brigada sa teritorije Like, Banije i Korduna, kojima je ru-
kovodio Štab Prve operativne zone Hrvatske, formirane su: 1. i 2. 
proleterska divizija, 3, 4, 5, 6, 7. i 8. udarna divizija NOVJ. Prva, 
2. i 3. divizija su stavljene pod neposrednu komandu Vrhovnog 
štaba, dok su ostale divizije objedinjene u korpuse: 1. bosanski 
(4. i 5. divizija) i 1. hrvatski (6, 7. i 8. divizija). 

svim brigadama, bataljonima i odredima, i konačno, kad 
je oslobođen veliki dio naše teritorije, pa se ukazala po-
treba za ofanzivnim operacijama krupnijeg karaktera«.2 

Formiranje divizija i korpusa uslijedilo je u situaciji 
kada su se snage narodnooslobodilačkog pokreta (NOP), 
kroz dotadašnji razvoj ustanka, afirmisale kao jedini i pra-
vi predstavnik naroda u borbi protiv okupatora i njegovih 
najamnika četnika i ustaša, koji su se demaskirali kao ne-
prijatelji naroda i njegove oslobodilačke borbe. 

U pređenom periodu naše brigade i partizanski odredi 
su zadali snažne udarce sistemu okupatorske vlasti na te-
ritoriji Jugoslavije i njegovoj živoj sili, oslobodile veliki 
dio teritorije (oko 50.000 km2) i na njoj uspostavile narodnu 
vlast. U ovo vrijeme u B i h a ć u je formirano i Antifa-
šističko vijeće narodnog oslobođenja Jugoslavije (AVNOJ), 
od narodnih predstavnika svih zemalja Jugoslavije, kao 
opšte političko tijelo. 

U proteklom periodu narodnooslobodilačkog rata ste-
čena su, borbom partizanskih jedinica, dragocjena iskustva 
u organizaciji vojske, u njenoj taktici i strategiji, i u orga-
nizaciji organa narodne vlasti na oslobođenim područjima. 
Pod pritiskom jačeg neprijatelja napuštane su oslobođene 
teritorije u jednim i stvarane u drugim krajevima, izvo-
đene su akcije i borbe manjih i krupnijih razmjera, prola-
zilo se kroz plime i osjeke, pobjede i poraze, dok se došlo 
do ovog stepena razvoja NOP-a da formiramo korpuse i 
divizije naše vojske. 

Okupator je trpio sve veće gubitke u ljudstvu i naoru-
žanju, veze i komunikacije između garnizona podvrgavane 
su neprekidnim razaranjima i napadima od strane jedinica 
NOV i POJ, zbog čega je bio prinuđen da preduzima krup-
nije operacije protiv naših oslobodilačkih snaga na pojedi-
nim područjima (Srbija, Crna Gora, istočna Bosna, Lika, 
Bosanska krajina, Hercegovina itd.). Međutim, on nije 
uspio da u tim poduhvatima razbije ili uništi naše jedinice, 
iako nam je na pojedinim sektorima nanio znatne gubitke. 

U uslovima neprekidnih borbi i pokreta stvarane su 
širom zemlje nove jedinice — čete, bataljoni, odredi, bri-
gade — koje su izvodile borbena dejstva samostalno ili 

2 Istorijski arhiv KPJ, t. 1, k. 2, str. 291 

objedinjene u grupe različite jačine i sastava, pod koman-
dom teritorijalnih ili improvizovanih (privremenih), odno-
sno komandi (operativni štab, štab sektora, grupe, zone 
itd.). Svakodnevna praksa je sve više nametala potrebu 
drukčijeg i cjelishodnijeg objedinjavanja i komandovanja, 
obimnijih zadataka, veće udarnosti i pokretljivosti, višeg 
stepena organizacije vojske. 

Na teritoriji koju su kontrolisale jedinice NOV i POJ 
koje su ušle u sastav divizija narodnooslobodilačka vlast 
(NOO) afirmisala se kod naroda; njena funkcija i uticaj 
nisu više prestajali, bez obzira na povremene okupatorsko-
kvislinške ofanzive u ovim oblastima. Vlast Nezavisne Dr-
žave Hrvatske (NDH), kao potpora okupatorskog sistema 
vlasti, nije se uspjela trajnije organizovati i učvrstiti na 
ovoj teritoriji, uprkos kasnijih pokušaja okupatora (Nije-
maca i Italijana), ustaša i domobrana u ovom pravcu. 

Prostrano područje zapadne Bosne, Like, Korduna, 
Banije, Dalmacije, na kojem su se krajem novembra nala-
zile znatne snage NOV i POJ (odredi, brigade, divizije), 
zauzimalo je centralni položaj u NDH i postalo je baza i 
odskočna daska za naša ofanzivna dejstva na komunikacije 
u dolinama Save, Une, Kupe i Neretve, u zaleđu sjevernog 
i srednjeg Jadrana. 

I u drugim krajevima Jugoslavije u ovo vrijeme po-
stoje mnogobrojne partizanske formacije (odredi, brigade, 
bataljoni), oslobođeni, manje-više povezani, rejoni i obla-
sti, što je angažovalo znatne snage okupatora i njegovih 
saradnika i sprečavalo njihovo objedinjavanje u borbi pro-
tiv glavnih grupacija NOV i POJ. 

Okupator je bio zabrinut razvojem ustanka u Jugo-
slaviji, uspjesima koje su postizale jedinice NOV i POJ na 
raznim područjima, njihovom organizovanošću, pokretlji-
vošću, strategijom i taktikom, nesposoban da takav proces 
spriječi i postane potpuni gospodar ove prostrane oblasti 
na spoju zapadne Evrope sa Sredozemljem i Bliskim isto-
kom, u pozadini istočnog i afričkog fronta. Održavanje Pa-
velićevog režima u Hrvatskoj i Nedićeve vlasti u Srbiji 
imalo je prvorazredan značaj za okupatorske snage u Ju-
goslaviji, radi korišćenja komunikacija prema Italiji, Ja-
dranskom moru i Grčkoj ne samo zbog snabdijevanja svo-
jih trupa u ovim oblastima nego i usljed očekivanog per-

spektivnog događaja na glavnim frontovima i eventual-
nog iskrcavanja anglo-američkih trupa na Balkanu. 

Njemački komandanti su pridavali naročito veliki zna-
čaj teritoriji na kojoj je bila uspostavljena NDH, kao i Ju-
goslaviji uopšte, pošto je narodni ustanak uzimao sve šire 
razmjere i pomrsio im sve planove u ovoj oblasti. Oni su 
uzalud ulagali napore da učvrste kvislinšku vlast radi sop-
stvenog mira i neometanog saobraćaja i snabdijevanja svo-
jih trupa u oblasti Sredozemlja.3 

Vrhovni štab NOV i POJ je blagovremeno ocijenio 
značaj ove oblasti, koju je bio obuhvatio plamen narodnog 
ustanka, kada je krajem juna 1942. ovamo usmjerio grupu 
proleterskih i udarnih brigada, čiji dolazak, prisustvo i ak-
cije na ovom pravcu, zajedno sa mjesnim teritorijalnim 
partizanskim jedinicama, utiču da ustanak uzme šire raz-
mjere i pokrene u borbu protiv okupatora, ustaša i četnika 
veliki broj novih boraca, koji su masovno stupali u jedinice 
koje su se tamo formirale i popunjavali ranije formirane 
brigade i odrede. Prve divizije i brigade su u svojim re-
dovima imale borce iz raznih krajeva Jugoslavije: Srbije, 
Crne Gore, Bosne i Hercegovine, Dalmacije, Like, Kordu-
na i Banije; one su postale jezgro revolucionarne narodno-
oslobodilačke armije. 

Uspjesi postignuti u borbama protiv okupatora, usta-
ša i četnika podigli su ugled NOV i POJ; uticaj narodno-
oslobodilačkog pokreta i njegovog rukovodstva je pora-
stao, dok je izdajnička uloga četnika, ustaša i drugih kvi-
slinga postala potpuno očigledna i kod naroda kompromi-
tovana, zajedno sa organima kvislinške vlasti, emigrant-
skom vladom i njenim predstavnikom u zemlji Dražom 
Mihailovićem. 

3 Komandant njemačke 714. divizije general Fridrih Stai je 
u naređenju potčinjenim jedinicama u Bosni i Hrvatskoj ovako 
ocijenio značaj ovog područja: »Ova nova hrvatska država, koja 
se nalazi pred vratima Rajha, ima odlučujući značaj za Njemačku 
i njene saveznike. Kroz tu zemlju prolaze svaki dan vozovi koji 
snabdijevaju našu vojsku u Grčkoj i našeg saveznika Italiju. Taj 
prostor ima životni značaj za nas i za Italiju, jer preko njega 
upućujemo oružje našoj vojsci koja brani Afriku i Sredozemlje. 
Stoga borba naših jedinica u toj zemlji protiv unutrašnjeg nepri-
jatelja ima isti značaj kao i bitka u Rusij i . . .« 

Isto, t. 1, k. 2, str. 203. 

Stvaranjem NOV i POJ, objedinjavanjem manjih je-
dinica u divizije i korpuse, stvorena je vojna sila kojom 
će Vrhovni štab u sledećem periodu moći da uspješno rje-
šava borbene zadatke, prenoseći težište dejstava-tamo gdje 
to bude zahtijevala situacija i potrebe narodnooslobodila-
čke borbe i njenog usklađivanja sa zajedničkim naporima 
saveznika u borbi protiv fašističke Njemačke i njenih sa-
veznika. 

Stvaranjem divizija NOV i POJ demantovana je reak-
cionarna propaganda iz inostranstva da komunistima pri-
padaju samo male gerilske grupe, a da se velike formacije, 
divizije i korpusi, nalaze pod komandom Draže Mihailo-
vića, ministra izbjegličke kraljevske vlade i komandanta 
takozvane »vojske u otadžbini«. 

Uspjesi jedinica NOV i POJ na bojnom polju omogu-
ćili su da se pripremi i održi Prvo zasjedanje Antifašistič-
kog vijeća narodnog oslobođenja Jugoslavije, i na njemu 
obrazuje prvo opštejugoslovensko političko tijelo koje će 
rukovoditi mobilizacijom svih narodnih snaga za ciljeve 
narodnooslobodilačke borbe i pomoć Narodnooslobodilač-
koj vojsci. 

U vrijeme formiranja divizija i korpusa NOVJ moć 
fašističke Njemačke i njenih saveznika je slabila sve više 
i na savezničkim frontovima. Crvena armija je bila zausta-
vila prodor fašističkih armija usmjeren u oblast petrolej-
skih rejona Sovjetskog Saveza — Baku, Grozni i prema 
Iranu, i slomila njihov pokušaj da zauzmu Staljingrad 
(Volgograd), koji je potom postao njihova grobnica. Na 
Afričkom frontu Anglo-američke trupe su preuzele inici-
jativu Romelovom korpusu, iskrcale se u sjevernoj Afri-
ci i preduzele ofanzivu u Egiptu.4 

Na teritoriji Bosne i Hrvatske, ne računajući italijan-
ske jedinice koje su se nalazile u Dalmaciji i Hercegovini, 
u ovo vrijeme okupator je raspolagao sa 5 divizija, 5 lan-
desšicen bataljona — ukupno oko 50.000 ljudi, dok su sna-
ge NDH bile: 58 domobranskih bataljona, 23 ustaška bata-
ljona, 11 bataljona za obezbjeđenje željezničkih pruga, 7 
bataljona ustaške i 6 bataljona muslimanske milicije, je-

4 Njemački komandant Afričkog ekspedicionog korpusa bio 
je feldmaršal "Romei Ervin. 

dan konjički puk i razne radne manje jedinice i sredstva 
ojačanja — oko 160.000 ljudi.5 

2. FORMIRANJE 3. NOU-DIVIZIJE 

Po odluci Vrhovnog štaba NOV i POJ i na osnovu nje-
gove naredbe od 9. novembra 1942. formirana je 3. narod-
nooslobodilačka udarna divizija, u čiji su sastav ušle sle-
deće jedinice: 5. crnogorska, 10. hercegovačka i 1. dalma-
tinska narodnooslobodilačka udarna brigada. Za koman-
danta divizije postavljen je Pero Cetković, do tada koman-
dant 1. dalmatinske brigade, a za političkog komesara Ra-
domir Babić, dotadašnji politički komesar 5. crnogorske 
brigade.8 Na predlog štaba divizije, za načelnika štaba po-
stavljen je Rudolf Primorac, do tada načelnik štaba 1. 
dalmatinske brigade. 

Od 11. do 18. novembra 1942. na široj-prostoriji Gla-
moča izvršeno je formiranje divizije — povezivanje i pri-
kupljanje jedinica koje su ušle u njen sastav, popuna šta-
bova, upoznavanja sa narednim zadacima i priprema za 
združena dejstva. 

Organizacijsko-formacijski sastav divizije poslije izvr-
šenog formiranja, bio je sljedeći: štab divizije (komanda), 
štabni vod, vod za vezu, poljska bolnica, art. baterija (2 
haubice i 1 brdski top), pionirski vod, muzika, tri udarne 
brigade, sa ukupnim brojnim stanjem oko 3.200 boraca.7 

Divizija je zadržala u toku cijelog rata svoj prvi for-
macijski naziv (3. NOUD) iako su krajem 1943. godine njen 
sastav sačinjavale isključivo crnogorske brigade, zbog čega 
je često neformalno nazivana i Crnogorskom divizijom. 
Ona, pored 1. i 2. proleterske divizije, nije formirana na 
teritorij alno-nacionalnoj osnovi, za razliku od drugih divi-
zija koje su nosile naziv prema pokrajini u kojoj su for-

5 Slavko Odić: Prvo zasjedanje Avnoja — zborn. radova 
naučn. skupa, Bihać, 1966, str. 83. 

6 Zbornik dokumenata i podataka o narodnooslobodilačkom 
ratu jugoslovenskih naroda, tom II, knj. 1, str. 198: Naredba Vr-
hovnog štaba od 9. XI 1942. god. 

7 Isto, t. IV, k. 8, dok. 98: Izvještaj štaba 3. divizije Vrhov-
nom štabu. 

Sema 1. — Organizaciona šema 3. divizije u novembru 1942. 

mirane. Nalazila se pod neposrednom komandom VŠ od 
formiranja do ulaska u sastav 2. udarnog korpusa (10. sep-
tembar 1943). 

Formacijski sastav štaba divizije, kao i štabova briga-
da, bio je u ovo vrijeme prilagođen potrebama komando-
vanja u ovoj fazi razvoja vojske, taktici ratovanja i ka-
drovskim mogućnostima. Pored komandnog dijela štaba 
(komandant, politički komesar, načelnik štaba), postojali 
su još od početka, a zatim se tokom rata dopunjavali i pro-
širivali, i drugi neophodni organi (operativni, obavještajni, 
sanitetski, intendantski) i pomoćni dijelovi (zaštitni, za ve-
zu, izviđački, pionirski, artiljerijski, bolnički) koji su obez-
bjeđivali njegovo funkcionisanje8. 

Formacija i organizacija štaba bila je praktična i ela-
stična, bez glomaznosti i suvišnih organa, prilagođena po-
trebama veće pokretljivosti i manevarske sposobnosti jedi-
nica. Međutim, ona nije bila jednom za svagda data, već 
je prilagođavana razvoju armije i potrebama komandova-
nja, i razvijala je odgovarajuće organe (odsjeke, odjelje-

8 Štab divizije: komandant, politički komesar, načelnik štaba, 
operativni oficir, obavještajni oficir, referent saniteta, intendant. 
Tokom rata, prema razvoju armije i potrebama komandovanja, 
štab je razvijao odgovarajuće organe: odsjeke i odjeljenja. 

nja), da bi se tokom posljednje godine rata ustalila, prila-
gođavanjem jedinstvenoj formaciji koja je bila propisana 
od strane VŠ. 

Jedan od najvažnijih elemenata štabova bili su par-
ti jsko-politički organi i organizacije (politički komesari, 
partijske organizacije, organizacije SKOJ-a, politodjeli, 
kulturne ekipe, agitaciono-propagandna odjeljenja), koji 
su obezbjeđivali svakodnevni vojno-politički, agitaciono-
propagandni, kulturno-prosvjetni rad u jedinicama, što je 
uticalo na podizanje borbenosti i discipline, na moralno-
-političku čvrstinu vojske u cjelini. 

Organizacioni principi političkih organa u diviziji bili 
su jedinstveni za cijelu Narodnooslobodilačku vojsku. Pre-
ko ovih organa Partija je obezbjeđivala sprovođenje poli-
tičke linije i uticaj na borce i jedinice, na njihove štabove. 
Ona je imala svoje organizacije po osnovnim jedinicama 
(četama) i štabovima, preko kojih je usmjeravala rad svo-
jih članova u njima. Sve masovnijim prilivom boraca u je-

Šema 2. — Organizacijsko-formacijska šema štaba divizije i šta-
bova brigada XI/42. 

12 



Sema 3. — Organizaciona Sema političkih organa divizije u 
novembru 1942. 



dinice baza rada partijske organizacije se proširivala, što 
je izazvalo odgovarajući razvoj političkih organa u jedini-
cama, preko kojih je bilo moguće ostvarivati puni uticaj 
na njihóve pripadnike, a preko ovih i na narod gdje su je-
dinice boravile ili izvodile borbena dejstva. 

Formiranjem divizija izvršeno je objedinjavanje, od-
nosno povezivanje partijskih organizacija jedinica koje su 
ušle u njen sastav. Politički komesar divizije, pored ostalih 
dužnosti u štabu, ispoljavao je partijski uticaj u diviziji 
preko divizijskog komiteta (od decembra 1942) čiji je bio 
član.9 

Značajnu ulogu u podizanju borbene sposobnosti jedi-
nica i razvijanju svestranog političko-vaspitnog rada među 
borcima imao je Savez komunističke omladine (SKOJ). 
Ova organizacija je među borcima, čiju su većinu sačinja-
vali omladinci, razvijala svestranu aktivnost i angažovala 
ih na izvršavanju borbenih zadataka kao i na moralno-po-
litičkom vaspitanju boračkih kolektiva.10 

8 Još prije formiranja divizija po četama, bataljonima i u 
partizanskim odredima formirane su partijske organizacije (ćelije). 
Formiranjem prvih brigada uvedena su zvanja zamjenika politič-
kih komesara za rukovođenje partijskom organizacijom u jedini-
cama, prvo u štabovima bataljona, odreda i brigada, a zatim i u 
komandama četa, kojim je do tada rukovodio politički komesar 
jedinice. Formiranjem divizijskih komiteta, čiji je sekretar bio je-
dan od zamjenika komesara brigada, politički komesar divizije je 
oslobođen neposrednog rukovođenja part, organizacijom, a krajem 
1944. je uvedena funkcija pomoćnika politkoma divizije. Sekretari 
četnih organizacija sačinjavali su bataljonski biro, na čijem se če-
lu nalazio zamjenik političkog komesara bataljona. U nižim jedi-
nicima od čete postojalo je partijsko odeljenje. (Vojna enciklo-
pedija, k. 7, str. 181). 

10 U četama su postojali četni skojevski aktivi sa sekretarom 
na čelu. Sekretari četnih aktiva formirali su bataljonski komitet 
SKOJ-a na čelu sa rukovodiocem SKOJ-a u bataljonu kao sekre-
tarom, koji je bio ujedno član bataljonskog partijskog biroa. U 
politodjelima brigada postojao je instruktor za omladinski rad, a 
od početka 1943. god. formirani su brigadni komiteti SKOJ-a od 
sekretara bataljonskih komiteta, na čelu sa rukovodiocem SKOJ-a 
u brigadi (sekretarom), koji je bio neposredno vezan za CK Skoja. 
Formiranjem divizijskih politodjela, krajem 1943. godine, jedan nje-
gov član je bio zadužen za rad Skoja. Krajem 1944. godine za 
rukovođenje radom brigadnih komiteta imenovani su rukovodioci 
Skoja u diviziji, koji su bili ujedno i članovi divizijskog partijskog 
komiteta. 

Peta crnogorska brigada je formirana na osnovu na-
redbe Vrhovnog štaba od 10. juna 1942. od 1, 2. i 3. bata-
ljona Nikšićkog i 3. bataljona Zetskog narodnooslobodi-
lačkog partizanskog odreda.11 

Prikupljanje jedinica koje su ušle u sastav brigade 
izvršeno je od 9. do 15. juna 1942. na teritoriji Zupe piv-
ske a zatim njihovo prebacivanje na prostoriju Zelengore, 
gdje su se nalazile i ostale proleterske i udarne brigade 
koje su bile pod neposrednom komandom VŠ.12 

Na osnovu ovih naredbi u štab brigade su postavljeni: 
komandant Sava Kovačević, politički komesar Radomir 
Babić, zamjenik komandanta Velimir Terzić, zamjenik po-
litičkog komesara Blažo Jovanović. Međutim, pri uklju-
čivanju u 3. diviziju, zbog odlaska na druge dužnosti, sa-
stav je izmijenjen (osim komandanta) te su postavljeni: 
politički komèsar Dragiša Ivanović, zamjenik, političkog 
komesara Andrija Mugoša, zamjenik komandanta Niko Jo-
vićević, načelnik štaba Niko Martinović. 

Organizacijsko-formacijski sastav Brigade prilikom 
ulaska u sastav divizije bio je sljedeći: štab brigade: ko-
mandant, politički komesar, zamjenik komandanta, zamje-
nik političkog komesara, načelnik štaba, obavještajni ofi-
cir, referent saniteta, intendant, politodjel brigade, pri-
štapski dijelovi: vod za vezu, četa pratećih oruđa, kuriri, 
komora, intendantura, bolnica; 5 bataljona. 

(Vojna enciklopedija, k. 8, str. 563—4; Zbornik dokumenata i 
podataka o narodnooslobodilačkom ratu jugoslovenskih naroda, t. 
II, knj. 7, dok. 117.) 

11 Postoje dvije naredbe o formiranju: jedna od 10. juna, ko-
jom je formirana i 4. crnogorska brigada, a druga od 24. juna o 
formiranju 5. proleterske (crnogorske) brigade i postavljenju nje-
nog štaba. VŠ je potom naredio (13. VIII 1942.) da zadrži samo 
naziv »udarna«, što je urađeno na osnovu sugestije Kominterne 
CK-u. Vrhovni štab je ponovo (12. VII 1944) dodijelio ovoj brigadi 
naziv »proleterska«. 

(Zbornik, t. II, k. 1, str. 169—170; isto k. 5, dok. 115; Naredbe 
Vrhovnog štaba) Mišo Leković: Ofanziva proleterskih brigada u 
ljeto 1942, VII, Beograd, 1965). 

12 Zbornik, t. IV, k. 5, dok: 185, 189, 190, 191: Izvještaji Štaba 
5. brigade. Zbog nastalih promjena u sastavu, gubitaka, povremenih 
popuna brojno stanje se tokom rata uglavnom kretalo od 1000 do 
2000 boraca, s tim što je pri njegovom završetku imala oko 3000 
boraca. 

Brojno stanje brigade prilikom njenog formiranja bilo 
je oko 550—600 boraca, a početkom novembra 1942. oko 
1.100 boraca, pošto je u međuvremenu dobila popunu sa te-
ritorije 3. južnodalmatinskog i 3. krajiškog NOPO. (Od bo-
raca ovog odreda iz sela na desnoj obali Vrbasa, između 
Bugojna i D. Vakufa, formirala je svoj 5. bataljon — Zija-
metski. Od naoružanja, pored pušaka, imala je 33 auto-
matska oruđa i 2 teška bacača). 

Peta brigada je bila vojnički i moralno-politički čvr-
sta jedinica, sa bogatim borbenim iskustvom, spremna da 
izvršava zadatke samostalno i u sastavu većih formacija. 
Preko 600 članova Partije i SKOJ-a u njenim redovima 
predstavljali su organizovanu snagu koja je bila u stanju 
ne samo da izvodi vojničke akcije već da uspješno dej-
stvuje politički, unutar jedinica i među narodom. Njene 
partijske organizacije i politički organi poklanjali su ve-
liku pažnju radu u pozadini, na područjima boravka ili 
izvođenja borbenih dejstava, razvijajući agitaciono-propa-
gandnu i kulturno-vaspitnu djelatnost među stanovni-
štvom, što je bilo od izvanrednog značaja za razvoj narod-
nooslobodilačke borbe i privlačenje novih boraca u jedi-
nice NOVJ.13 

Brigada je u toku rata tri puta pohvaljivana od Vrhov-
nog komandanta i više puta od pretpostavljenih štabova. 
Odlikovana je za ratne zasluge: Ordenom narodnog heroja, 
Ordenom narodnog oslobođenja i Ordenom bratstva i je-
dinstva prvog reda.14 

Do uključivanja u sastav divizije 5. brigada je vodila 
borbe na Zelengori, gdje je bila ostavljena da štiti ranje-
nike i zbjegove iz Crne Gore i Hercegovine, ali se, poslije 
boravka od mjesec dana na ovoj prostoriji, pod pritiskom 

13 Brojno stanje partijske organizacije u brigadi na dan 15. 
X 1942. bilo je slijedeće: ukupan broj članova KP 327/40 drugari-
ca, 287 drugova) i to: 1. bataljon 48, 2. bataljon 65, 3. bataljon 79, 
4. bataljon 92, intendantura 9, bolnica 2, kuriri 12, kulturno-pro-
svjetna ekipa 4, štab brigade i politodjel 9 članova. Broj članova 
SKOJ-a, uključujući mlađe članove KP, bilo je oko 300/107 dru-
garica. 

(Zbornik t. IX, k. 2, dok. 30 i 41: Izvještaji Politodjela Pete 
crnogorske brigade od 15. X 1942. god. Centralnom komitetu K P J 
i rukovodioca SKOJ-a brigade od 6. XI 1942. CK-u SKOJ-a.) 

14 Vojna enciklopedija, k. 7, str. 501. 

jačih neprijateljskih snaga, zajedno sa Hercegovačkim 
NOPO i bolnicom, probila ka oslobođenoj teritoriji u za-
padnoj i srednjoj Bosni za grupom proleterskih brigada 
koje su na ovom pravcu (krajem juna) izvršile of anzi vu 
pod komandom Vrhovnog štaba. Napustivši rejon Zelen-
gore (22. VII), ona je poslije desetodnevnih borbi sa čet-
nicima, ustašama, domobranima i Nijemcima na Treska-
vici, Igmanu, kod s. Zabrđa i na Bitovnji izbila u rejon 
Prozora, koji je bio dio slobodne teritorije, pretrpjevši u 
ovim borbama gubitke oko 100 mrtvih i ranjenih. Poslije 
kraćeg odmora u prozorskoj kotlini sadejstvuje akcijama 
Zijamotskog, Kupreškog i Prozorskog partizanskog bata-
ljona i likvidira manja neprijateljska uporišta u Šebošiću, 
Fojnici i još nekim mjestima.15 

Deseta hercegovačka brigada formirana je na osnovu 
odluke Vrhovnog štaba 10. avgusta 1942. u rejonu sela 
Sujice kod Kupresa, od Hercegovačkog NOPO, Mostarskog 
(ranije Konjičkog) udarnog bataljona i dijelova Kalino-
vačkog NOPO (Igmanske čete). 

U štab brigade su postavljeni: komandant Vlado 
Šegrt, politički komesar Čedo Kapor, zamjenik koman-
danta Vlado Tomanović, zamjenik političkog komesara 
Vaso Miskin Crni, načelnik štaba Rade Hamović. 

Hercegovački NOPO je formiran 14. juna 1942. u do-
lini Sutješke od jedinica Južnohercegovačkog i Sjevero-
hercegovačkog NOPO koje su se povukle pred neprijate-
ljem koji je napao oslobođenu teritoriju Hercegovine u 
maju i junu 1942. godine (italijanske jedinice i četnici). 
Odred je bio oko 370 boraca i formiran u 2 bataljona. Kada 
je grupa proleterskih brigada, poslije treće neprijateljske 
of anzi ve, izvršila of anzi vu prema Bosanskoj krajini, odred 
je ostavljen sa 5. crnogorskom brigadom na prostoru Ze-
lengore za zaštitu bolnice i za vezu sa Hercegovinom. U 
julu 1942., pod pritiskom neprijatelja, odred je zajedno sa 

15 Jovan Vukotić: Borbeni put 5. proleterske brigade, VIG, 
br. 4, 1960; M. Leković, pomen. djelo, str. 333; Vojna enciklopedija 
k. 7, str. 500. 

(Pored četnika iz Crne Gore, Hercegovine i Bosne, u napadu 
na 5. brigadu prilikom njenog probijanja učestvovali su: ustaše 
(oko 2 čete), dijelovi njemačkog 738. puka i dijelovi (oko 1. bata-
ljona) 15. domobranskog puka. 

5. brigadom izvršio prodor ka oslobođenoj teritoriji. U 
prozorskoj kotlini i dolini Suj ice odred se oporavio i reor-
ganizovao, i do ulaska u sastav Brigade dejstvovao prema 
dolini Neretve i Kupresu. 

Brigada je po izvršenom formiranju imala tri bata-
ljona, sa ukupnim brojnim stanjem oko 600 boraca (570), 
ali je pri uključenju u sastav divizije njeno brojno stanje 
bilo oko 900—1000 boraca, svrstanih u 5 bataljona, pošto 
je u međuvremenu dobila popunu od Prozorskog i Livanj-
skog partizanskog bataljona.16 

Organizacij sko-f ormaci j ski sastav brigade je u osnov-
nom bio kao i kod 5. i ostalih brigada, sa manjim ili većim 
brojnim stanjem pojedinih dijelova i manjim razlikama u 
naoružanju. Brigade su formirane na jedinstvenom orga-
nizacionom principu koji je propisivao Vrhovni štab.17 

Partijsko-politički rad u brigadi je postavljen na istom 
principu kao i u ostalim brigadama u smislu uputstava i 
odluka koje je propisivao CK KPJ. U brigadi je postojalo 
30 partijskih ćelija sa ukupnim brojnim stanjem (bez 1. 
bataljona): 213 članova KP (5 žena), 41 kandidat za člana 
KP (5 žena), 195 članova SKOJ-a. Socijalni sastav članova 
KP: radnika 90, seljaka 71, intelektualaca 52 (uključujući 
namještenike). Pored bataljona, u kojima je postojalo po 
5 organizacija (ćelija): 3 četne, 1 štabna i 1 pri štabu bata-
ljona (prištapski dijelovi), po 1 ćelija je postojala u pio-
nirskom vodu, odeljenju bacača, intendanturi brigade, 
štabu brigade, pri štabu brigade (kuriri, ekonom, sekretar). 

18 Tokom rata brojno stanje brigade i broj bataljona, usljed 
gubitaka i popuna, mijenjali su se. Kada su, poslije kapitulacije 
Italije, u Hercegovini formirane nove jedinice (čete, bataljoni) i 
kada je narasló brojno stanje brigade, formirane su u njenom sa-
stavu tri udarne grupe bataljona koje su prerasle u brigade, od 
kojih je formirana 29. udarna divizije (22. XI 1942. godine), na 
osnovu odluke Vrhovnog štaba (16. XI 1943). 

17 Formacija brigade pri ulasku u sastav divizije: 5 bataljona, 
štab brigade (komandant, politički komesar, zamjenik komandanta, 
zamjenik političkog komesara, načelnik štaba, obavještajni oficir, 
referent saniteta, intendant), politodjel, prištapski dijelovi (kuriri, 
tehnika štaba, četa pratećih oruđa, pionirski vod, brigadna bolni-
ca, intendantura). (Vojna enciklopedija, sv. 7, str. 503). 

Organizacija SKOJ-a i aktivi postojali su u svim jedini-
cama brigade.18 

Prije ulaska u sastav 3. divizije brigada je dejstvovala 
u rejonu Kupresa, Posušja, Duvna, Prozora i Gornjeg Va-
kufa, u dolini Rame i prema Travniku, u sadejstvu sa 5. 
crnogorskom brigadom i partizanskim odredima na ovoj 
prostoriji i samostalno. Ona je u sastav Divizije ušla kao 
vojnički i moralno-politički čvrsto organizovana jedinica 
spremna za izvršenje vojnih i političkih zadataka. 

Centralni 
komitet 
KPJ 

DIVIZIJSKI 
KOMITET 

Sastav: 
Zamjenici pol.komesara brigada, 
Pol.konrcsar divizije.Sekretar 
jedan od zamjen. kom brig. 

PARTIJSKI 
RUKOVODIOC 
BRIGADE 

Zamjenik 
pol it (coma 
brigade 

BATALJONSKI 
BIRO 

Sekretar : 
Zamjenik politkomesara 
bataljona.članevi sekretari 
ćelija 

Ć E L i j A 
U Č E T I 

OOELJENJÉ 
U VOOU 

Sekretart 
Zamjenik politkomesara 
Cete 

Sema 4. — Organizaciona šema partijskih organa u diviziji 
(XI/42) 

18 Zbornik t. IX, k. 2, dok. 98: Izvještaj politodjela 10. herc. 
brigade CK-u od 31. X I I 42. 

Brigada je za ratne zasluge 5 puta pohvaljena od 
vrhovnog komandanta, a nekoliko puta od pretpostavlje-
nih štabova. Odlikovana je Ordenom narodnog heroja, 
Ordenom partizanske zvijezde prvog reda i Ordenom na-
rodnog oslobođenja.19 

Prva dalmatinska brigada formirana je, na osnovu 
odluke VS, 6. septembra 1942. u okolini Livna (rejon sela 
Dobro), od dalmatinskih bataljona koji su bili pod koman-
dom 4. operativne zone Hrvatske: »Ante Jonić« i »Tadija 
Anušić« (iz Srednjedalmatinskog NOPO), »Budo Borjan« 
(iz Sjeverodalmatinskog NOPO), »Josip Jurčević« (iz Juž-
nodalmatinskog NOPO). 

U štab brigade su postavljeni: komandant Pero Cetko-
vić, politički komesar Ante Kronja, zamjenik komandanta 
Ante Bilić Marjan, zamjenik političkog komesara Vlado 
Sćekić, načelnik štaba Rudolf Primorac. Uključivanjem 
brigade u sastav 3. divizije, zbog odlaska na druge dužnosti 
nekih rukovodilaca sastav štaba je djelimično izmijenjen: 
za komandanta je određen Božo Bilić, za zamjenika ko-
mandanta Peko Bogdan, a za operativnog oficira, koji je 
vršio dužnost načelnika štaba, Mihovil Tartalja. 

Na dan formiranja brigada je imala 4 bataljona sa 
ukupnim brojnim stanjem od oko 1000 boraca. Stab bri-
gade i druge jedinice oformljeni su kao kod ostale dvije 
brigade. Rad Partije i SKOJ-a bio je postavljen na istom 
organizacionom principu, ali je broj članova KP bio manji 
nego u ostalim brigadama (oko 120 članova na dan formi-
ranja brigade), dok se organizacija Skoja tek nalazila u 
procesu osamostaljenja i učvršćivanja. Uticaj Partije je 
sve više rastao, tako da je već nakon mjesec dana poslije 
ulaska brigade u sastav divizije broj članova KP dostigao 
oko 180 a broj kandidata 118. 

Od formiranja do njenog uključivanja u sastav 3. divi-
zije brigada je vodila borbe sa ustašama, domobranima i 
italijanskim jedinicama — kod Livna, Duvna i Sinja. 

U sastavu 3. divizije ostala je do kraja jula 1943, kada 
je po odluci Vrhovnog štaba upućena iz istočne Bosne u 

" Vojna enciklopedija, sv. 7, str. 503 (ostali izvori: Arhiv VII, 
reg. br. 5/3, 26/3, 29/3; Hercegovina u NOR-u, V. delo, 1961, str. 315, 
357, 649.) 

Dalmaciju, gdje je reorganizovana, popunjena i uključena 
u sastav 9. divizije NOVJ (8. XI 1943). 

Brigada je za ratne zasluge nekoliko puta pohvalji-
vana od pretpostavljenih komandi i starješina. Odlikovana 
je Ordenom narodnog heroja, Ordenom bratstva i jedin-
stva prvog reda, Ordenom narodnog oslobođenja.20 

Ostali organizacijsko-formacijski elementi divizije 

Obavještajna služba, kao organ štaba, prikupljala je 
podatke o neprijatelju koji su bili od interesa za pravilan 
rad i usmjeravanje jedinica, za donošenje odgovarajućih 
odluka ,i preduzimanje mjera da ga spriječe da sazna ra-
spored, zadatke i namjere naših jedinica. U štabu divizije, 
brigade i bataljona postojao je obavještajni oficir, sa po-
moćnicima, koji je rukovodio obavještajnim centrom i oba-
vještajnom mrežom u svojoj jedinici. Potčinjenost obav-
vještajnih centara išla je po vertikalnoj liniji — odgovara-
jućem organu višeg štaba: centar štaba divizije obavještaj-
nom odsjeku Vrhovnog štaba, odnosno, kasnije, kada je 
divizija ušla u sastav korpusa, odgovarajućem organu u 
ovom štabu. Po četama su određivani povjerenici odgo-
vorni za rad bataljonskim centrima. 

U početnom periodu, odmah po formiranju, ova služba 
je bila nedovoljno razvijena, bez odgovarajućih kadrova i 
iskustava, kao i bez efikasnijih veza sa teritorij om, naro-
čito neoslobođenom, pa nije mogla ni pružiti štabovima po-
datke koji bi bitno uticali na donošenje odluka. Kasnije 
se i ona, sticajem iskustava, obukom, formiranjem izvi-
đačkih jedinica, sve više usavršavala i postala neophodan 
organ štabova.21 

20 Zbornik t. V, k. 7, dok. 2, 11, 16 i 23: Izvještaji i naredba 
Četvrte operativne zone o formiranju 1. dalmatinske brigade od 
1, 5, 6. i 7. septembra 1942. god. 

Isto, tom IX, knj. 2, dok. 83: Izvještaj zamjenika politkome-
sara 1. dalmatinske brigade CK-u od 21. XII 1942. 

Vojna enciklopedija, sv. 7, str. 505. 
21 Obavještajni centri (divizija, brigada, bataljona) imali su 

dvije sekcije: sekciju za obavještavanje (prikupljanje i obrada po-
dataka o neprijatelju) i sekciju za kontrašpijunažu (onemogućava-
nje neprijateljske obav. službe da prikuplja podatke o našim je-

— Sanitetska služba u diviziji bila je organizovana u 
četama (četni sanitet), bataljonima (bataljonski sanitet) i 
brigadama (brigadni sanitet) ,kao i u diviziji (divizijski sa-
nitet: divizijska prihvatna bolnica, hirurška ekipa, bolni-
čarska četa, apoteka). Ovakva organizacija saniteta obez-
bjeđivala je svestrano obavljanje sanitetske službe u jedi-
nicama: u borbi, na maršu i na odmoru (u bivaku) i pru-
žala borcima sve vrste zaštite: od liječenja ranjenih i bole-
snih do organizovanja i sprovođenja mjera protiv uzroč-
nika raznih zaraza. 

Na čelu divizijskog saniteta bio je referent saniteta, 
kao savjetodavni organ štaba (komandanta i komesara) za 
ovu službu i neposredni rukovodilac svim sanitetskim di-
vizijskim ustanovama i organima ,i sanitetima brigada.22 

Sanitetska služba se borila sa svim teškoćama, naro-
čito u početnom periodu (nedostatak lekara, instrumenata, 
lijekova, drugog stručnog osoblja), obezbjeđujući se sani-
tetskim potrebama pretežno iz plijena do kojega se dola-
zilo pri napadima na neprijateljske jedinice, garnizone i 
skladišta. Kasnije, krajem 1943. i tokom 1944. godine, oslo-
bođenjem velike teritorije i gradova, povezivanjem sa sa-
veznicima ,porasli su izvori snabdijevanja sanitetskim ma-
terijalom, kao i drugim potrebama, a uslovi za rad ove 
službe postepeno su se normalizovali. 

— Služba snabdijevanja u diviziji je vršila funkciju 
preko svojih organa: divizijske, brigadne i bataljonske in-
tendanture i četnog ekonomata. 

Na čelu divizijske intendanture nalazio se intendant 
divizije, kao organ štaba (komandanta i komesara) za slu-

dinicama). Obavještajna služba operativnih jedinica oslanjala se u 
radu na teritorijalnu obavještajnu službu, tamo gdje je postojala. 

(Zbornik t. II, k. 6, dok. 185: Uputstvo VS o organizaciji i 
zadacima obaveštajne službe u jedinicama od 27. XI 1942. god.) 

22 Organizacija saniteta: u četi: četni bolničar, 2 nosioci ra-
njenika u vodu, 2 bolničara u vodu; u bataljonu: referent, zamje-
nik referenta, higijeničar — bolničar, 4 nosioca ranjenika; u bri-
gadi: brigadno previjalište (ljekar, medicinar, Ijekarski pomoćnik 
— referent, njegov zamjenik za evakuaciju, 1 bolničar previjač, 
1 bolničar pisar, 4 nosioca ranjenika, 1 ekonom, 1 kurir), osoblje 
higijenskomobilne ekipe (bolničar higijeničar, bolničar dezinfek-
tor, 1 konjovodac). 

(Zbornik t. II, knj. 6, dok. 159: Statut sanitetske službe NOV 
i POJ od 10. XI 1942.) 

žbu snabdevanja i neposredni rukovodilac svih intendant-
skih organa i podređenih intendantura brigada. 

Snabdijevanje jedinica bilo je skopčano s ogromnim 
teškoćama i problemima, zbog specifičnih uslova ratovanja 
i odsustva stalnih izvora snabdijevanja hranom, odjećom, 
obućom, oružjem, municijom i drugim neophodnim potre-
bama za vojsku. Do ovih potreba jedinice su dolazile pli-
jenom od neprijatelja, dobrovoljnim prilozima naroda, 
konfiskacijom imovine okupatorskih saradnika, a tek ka-
snije ,tokom 1944. godine i dalje, iz savezničke pomoći. 

Na oslobođenim područjima, naročito u gradovima 
gdje su uslovi bili povoljniji, organizovane su radionice 
u kojima su zadovoljavane tekuće potrebe jedinica i bo-
raca: pekare, radionica za opravku oružja, za odjeću i 
obuću i dr. Na teritorij ama gdje je bila organizovana na-
rodna i vojnopozadinska vlast jedinice su prilagođavale 
rad organa snabdijevanja tim uslovima, pošto su se ove 
vlasti starale o skladištima, pribavljanju hrane, evakua-
ciji plijena, organizaciji i radu radionica, snabdijevanju 
jedinica..25 

Treća divizija je tokom rata uglavnom zadržala orga-
nizaciju snabdijevanja koju je imala poslije formiranja. 
Tek krajem rata pristupila je reorganizaciji ove službe i 
prilagođavanju jedinstvenoj formaciji u armiji, uvođe-
njem komandi pozadine, koje su objedinjavale sve snab-
devačke službe i njihove organe . 

Rodovi vojske u formacijskom sastavu divizije bili su, 
naročito u početku, neznatni, kako zbog nedostatka odgo-
varajućih sredstava — naoružanja, opreme i tehnike, tako 
i zbog nedostatka specijalista — artiljeraca, inžinjeraca, 
vezista. Kasnije, poslije kapitulacije Italije, a zatim kada 

ss Organizacije iintendanture novembra 1942. bila je sljedeća: 
intendant divizije sa 1—2 pomoćnika, po stručnoj liniji potčinjen 
Ekonomskom odsjeku VŠ; brigadna intendantura: intendant, skla-
dište, komora, ekonomat, radionica (za razne opravke), potkivač-
nica stočni depo (za čuvanje i gonjenje stoke), intendant brigade, 
koji je bio član štaba, imao je 1—2 pomoćnika (zamjenika); bata-
Ijonska intendantura: intendant, pomoćnik, komora za nošenje 
hrane (ljudstvo po potrebi); u četi: ekonomat, četna komora, 
kuhinja. 

(Doko Ivanović: O snabdevanju u NOR-u, Vojno delo, 12/1956, 
str. 107, Vojna enciklopedija, sv. 3, str. 736). 

su saveznici otpočeli sa ovom vrstom dotura, otpočeo je 
proces formiranja odgovarajućih jedinica i njihovo bolje 
korišćenje za podršku akcija i operacija. Kadrovsko jezgro 
je stvarano od raznih specijalista, zanatlija i stručnjaka, 
koji su bili razasuti po raznim jedinicama. Razvojem voj-
ske i sticanjem iskustava, kao i porastom materijalne baze, 
razvijale su se rodovske formacije u sastavu jedinica. 

U okviru divizije, odmah poslije formiranja, postojali 
su u brigadama i pri štabu divizije pionirski vodovi. Pio-
nirski vod štaba divizije se potom razvija, u >1943. god., u 
četu, a 1944. god. u inžinjerijski bataljon, osposobljen za 
pionirske, pontonirske i minerske radove. 

Artiljerijska baterija divizije se u 1944. godini razvija 
u artiljerijski divizion, koji krajem rata (aprila 1945) pre-
rasta u artiljerijsku brigadu. U brigadama, u sastavu čete 
pratećih oruđa, postojala su topovska odjeljenja (1—2 topa 
manjeg kalibra), dok su bataljoni bili naoružani minobaca-
čima, koji su im bili osnovna vatrena podrška. 

Sredstva veze su dugo bila oskudna. Poslije formira-
nja divizije postojala je radio-veza između njenog štaba 
i Vrhovnog štaba, a veza sa potčinjenim jedinicama održa-
vana je preko kurira sve do 1944. god., kada su u radio-
-mrežu uključene i brigade. Telefonsko-telegrafska veza je 
korišćena samo za vrijeme dužeg boravka jedinica na ne-
koj prostoriji. Vezu su obavljali odgovarajući formacijski 
organi u diviziji (vodovi) i brigadi (sekcije, odsjeci, od-
jeljenja). 

Bez obzira na nepotpunost i nedovoljnost elemenata 
rodova u sastavu divizije i brigada, oni su i u tako organi-
čenom obimu igrali važnu ulogu u borbenim zadacima je-
dinica. 

Treća divizija je u svom prvobitnom formacijskom sa-
stavu bila oko 8 mjeseci. Odlaskom iz njenog sastava 1. 
dalmatinske, a potom 10. hercegovačke brigade (novembra 
1943) kroz njen sastav prolaze 4. proleterska (crnogorska) 
brigada, 3. sandžačka brigada, 6. crnogorska brigada, ita-
lijanska partizanska brigada »Aosta«, a uključivanjem u 
diviziju 7. crnogorske (krajem 1943. god.) i 9. crnogorske 
brigade (aprila 1944), ponovo je ustaljena njena formacija 
(5, 7. i 9. brigada). 

Zbog nastalih promjena u sastavu, gubitaka, i kasni-
jih popuna, brojno stanje divizije je u toku rata variralo 
između 3000 i 6000 boraca, s tim što je pri završetku rata, 
nakon veće popune borcima iz Srbije, imala oko >10.000 
boraca. 

Brigade koje su ušle u sastav divizije pri njenom for-
miranju — 5. crnogorska, 10. hercegovačka i 1. dalmatin-
ska imale su za sobom bogato iskustvo iz dotadašnjih borbi 
u Crnoj Gori, Hercegovini, Bosni i Dalmaciji, dok su 7. i 9. 
brigada, koje su kasnije ušle u njen sastav, formirane od 
boraca iz Crne Gore sa manjim ratnim iskustvom iz par-
tizanskih odreda. 

Divizija je od 10. septembra 1943. do 24. aprila 1945. 
bila u sastavu 2. udarnog korpusa, a od ovog dana je, na 
osnovu odluke VS, ušla u sastav 2. jugoslovenske armije. 

P r v i d i o 

BORBENA DEJSTVA U SASTAVU GLAVNE 
OPERATIVNE GRUPE —OD FORMIRANJA 

DO UKLJUČIVANJA U SASTAV 
DRUGOG KORPUSA 

U SREDNJOJ BOSNI 
— novembar 1942 — januar 1943 — 

1. DIREKTIVA VRHOVNOG ŠTABA ZA RAD 3. DIVIZIJE 

Uspjesi narodnooslobodilačkog pokreta u periodu 
jun — oktobar 1942, naročito uspjesi proleterskih i udar-
nih brigada pod komandom Vrhovnog štaba ,poslije kojih 
je došlo do povezivanja sa partizanskim jedinicama za-
padne Bosne, Dalmacije, Like, Korduna i Banije i stva-
ranja novih jedinica Narodnooslobodilačke vojske, do 
stvaranja divizija i korpusa omogućili su usmjeravanje i 
prenošenje težišta borbenih dejstava na pravce koji obe-
ćavaju najveće uspjehe, brže i efikasnije prodore u oblasti 
koje su imale strategijski značaj. Stvoreni su usi ovi da se 
oslobode nova područja, da se još uspješnije stave pod ne-
prestani udar neprijateljske snage i pariraju njihove na-
mjere i dejstva. 

Vrhovni štab je, koristeći dotadašnje uspjehe i posto-
jeće uslove, aktivirao sve jedinice koje su se poslije reor-
ganizacije nalazile na oslobođenoj teritoriji, za nanošenje 
udaraca po neprijatelju — njegovoj živoj sili i tehnici, po 
komunikacijama koje je koristio, garnizonima, uporištima. 
U tom cilju usmjerio je dejstva 1. hrvatskog i 1. bosanskog 

korpusa na neprijateljske garnizone u dolinama Une, Sane, 
Save i Kupe (Karlovac), i prema Lici, sa osloncem na slo-
bodnu teritoriju koju su kontrolisali, dok je 1. i 2. prole-
tersku i 3. udarnu diviziju, kojima je neposredno koman-
dovao, uputio u oblasti i na pravce gdje su okupatorsko-
-kvislinške snage imale jaču kontrolu. 

Druga proleterska divizija je upućena preko Dinare u 
Dalmaciju, u oblast Knina i doline Cetine, da ometa sao-
braćaj prema Šibeniku i Splitu i mobilise nove borce za-
jedno sa mjesnim partizanskim jedinicama, šireći se po-
stupno ka dolini Neretve. Prva proleterska i 3. udarna 
divizija usmjerene su u oblast srednje Bosne, u zonu iz-
među rijeka Vrbasa i Bosne. U ovoj oblasti u većim mje-
stima i na glavnim komunikacijama nalazile su se posade 
njemačko-domobransko-ustaških jedinica, dok su se po se-
lima koja nijesu bila pod kontrolom partizana nalazili čet-
nici i ustaška milicija, u zavisnosti od nacionalne, odnosno 
vjerske pripadnosti ovih naselja. 

Uslovi za razvoj NOP-a u ovoj oblasti i za organizova-
nje oružanog otpora okupatoru i njegovim saradnicima, 
naročito zbog terora koji su vršili nad stanovništvom, bili 
su povoljni, ali dijelovi 3. krajiškog odreda koji su se ovdje 
nalazili nijesu bili u ovom trenutku dovoljni da sami te 
uslove iskoriste i da se odupru neprijateljskoj jačini. Na-
cionalne suprotnosti, koje je okupator vješto raspirivao i 
koristio, još više su otežavale dejstva 3. odreda i rad akti-
vista NOP-a na ovom terenu. 

Ocenjujući uslove i situaciju u ovoj oblasti, Vrhovni 
štab je računao da će upućivanjem dvije divizije da raz-
biju ustaško-četničke snage i okupatorske garnizone pot-
pomoći razvoj NOP-a na ovom području i omogućiti: stva-
ranje na njemu novog uporišta ustanka, mobilizaciju i 
omasovljenje 3. krajiškog odreda, a potom povezivanje sa 
partizanskim snagama istočne Bosne i sadejstva sa njima 
za napad na komunikaciju Sarajevo — Bosanski Brod. 
Zato su pred ove divizije postavljeni zadaci ne samo voj-
ničke nego i političke i mobilizacijske prirode, pomoći na 
ojačanju i učvršćenju partizanskih jedinica i narodne 
vlasti. 

Prva proleterska divizija je usmjerena iz doline Sane, 
preko Mrkonjić-Grada i Jajca, prema Kotorvarošu, Tesliću 

Sk. 1. — Plan dejslava 3. divizije po direktivi Vrhovnog štaba od 
14. novembra 1942. 

i Prnjavoru, a 3. divizija iz Glamočkog polja, preko Vrbasa 
između Jajca i D. Vakufa, prema Travniku, Busovači i 
Zenici. Njima je kao neposredni zadatak postavljeno oslo-
bođenje Jajca, koje se nalazilo u spletu važnih komuni-
kacija, koje je koristio neprijatelj. 

Vrhovni komandant je 14. novembra 1942. uputio di-
rektivu za rad 3. diviziji u vezi sa zadacima u narednom 
periodu.1 Njome je određeno učešće u napadu na Jajce, 
u zajednici sa 1. divizijom, a zatim dejstvo dolinom Vrbasa 
prema Donjem Vakufu, ka Travniku i Busovači, dolinom 
Ugare, i u rejon planine Vlašića. U okviru ovih dejstava 

1 Zbornik, tom II, knj. 6, dok. br. 166. 

predviđeni su i konkretni zadaci divizije u odnosu na sa-
de jstvo sa 1. divizijom i 3. krajiškim odredom, postavlja-
nje zasjeda, razoružavanje četnika i ustaša, rušenje komu-
nikacija, mobilizaciju, postupak u slučaju jačeg neprija-
telja, s tim što je štabu ostavljena mogućnost za punu ini-
cijativu u radu u zavisnosti od situacije na terenu. 

2. NAPAD NA J A J C E 

Stab 3. divizije je na osnovu pomenute direktive 
Vrhovnog komandanta preduzeo odgovarajuće mjere da se 
jedinice upoznaju sa zadacima i načinom njihovog izvrše-
nja i blagovremeno dovedu u rejone odakle će otpočeti 
dejstva u dolini Vrbasa i prema Jajcu. Zaključno sa 18. 
novembrom izvršene su pripreme jedinica za pokrete i po-
dilaženje dolini Vrbasa i Jajcu, s tim što je u rejonu Gla-
moča ostavljena grupa bataljona, formirana od 3. bataljona 
5. brigade i 1. bataljona 10. brigade, sa zadatkom da zatvori 
pravce od Livanjskog polja i Kupresa ka Glamoču* 

Stab divizije je ovog dana izdao uputstvo jedinicama, 
kojim je odredio vrijeme početka marša, pravce kretanja, 
njihove zadatke u vezi sa napadom na Jajce i način dej-
stava poslije obezbeđenja ovog mjesta. Uputstvo je bilo 
precizno i konkretno, iako štab nije još imao dovoljno po-
dataka o jačini i rasporedu neprijatelja na ovom pravcu 
i u ovom mjestu, a bilo je potrebno usaglasiti napad i sa 
1. divizijom, sa kojom trenutno nije imao vezu. Međutim, 
direktiva Vrhovnog štaba dala mu je potrebne elemente 
da može svojim jedinicama dati uputstva za borbene i 
druge postupke na prostoriji njihovih predstojećih dej-
stava, uključujući i napad na Jajce. U slučaju da ne dođe 
do napada, ili se on odloži, štabovi brigada su imali do-
voljno orijentacije, na osnovu datih uputstava, da samoini-
cijativno rade na određenim pravcima, da razviju vojničku 
i političku aktivnost, a data im je perspektiva u slučaju da 
razvoj situacije nametne potrebu napuštanja određenih 
terena. Ova su uputstva bila tim neophodnija što između 

8 Neprijatelj (italij. jedinice, četnici i domobrani) zauzeo je 
Livno 23. X i potisnuo 1. dalmatinsku brigadu i dijelove 3. kra-
jiškog i 3. južnodalm. NOPO iz ovog rejona. 

štabova brigada i štaba divizije nije postojalo radio-veze, 
nego se održavala isključivo preko kurira, što je bilo ne-
novoljno efikasno za uspješno komandovanje jedinicama u 
situacijama koje su se često mijenjale i zahtijevale izmje-
nu ili dopunu u već izdatim naređenjima. Njihova sadržina 
upućuje na zaključak da je štab divizije pravilno shvatio 
smisao i duh direktive vrhovnog komandanta. On je, pored 
ostalog, posebnu tačku posvetio vođenju računa »o fizič-
kom i duhovnom stanju jedinica«, uglavnom smještaju, 
ishrani i odmoru ljudstva, načinu snabdijevanja odjećom 
i obućom, odnosu prema narodu, političkom radu i si., što 
daje poseban značaj odredbama ovakvog dokumenta, kao 
pomoć štabovima i političkim organima u sličnim uslo-
vima ratovanja.5 

' Tekst uputstva (direktive štaba 3. divizije br. 8/42 od 18. 
novembra 1942. upućenog štabovima 5, 10. i 1. brigade i referentu 
saniteta divizije, glasi: »Direktiva za rad: 

1) Dobili smo zadatak da u sadejstvu sa 1. proleterskom NO 
divizijom zauzmemo grad Jajce. U tom cilju 1. divizija već je po-
čela pokret pravcem: Petrovac — Mrkonjić Grad — Jajce, da izvrši 
napad sa sjevera, a naša divizija izvršiće napad sa juga. 

2) Naša Divizija napašće varoš Jajce i to: lijeva kolona 1. 
dalmatinska brigada (u tekstu originala stoji XIV brigada, što je 
njen prvobitni naziv. RV) pravcem: Sipovo — Ljoljići — Brišće — 
Cusine — Jajce, a iz desne kolone napadače samo dva bataljona i 
to po jedan iz 5. i 10. brigade. Bataljon 5. brigade pravcem: desnom 
obalom Vrbasa — Skela do Jajca, a bataljon 10. brigade pravcem: 
Vijenac (Vinac)* s. Rijeka — s. Podhum. Zadatak oba bataljona 
jeste, da ovladaju dominantnim platoom Podhum, iznad grada Jajca, 
i istoga drže ne dozvoljavajući neprijatelju da ga posjedne frontom 
ka sjeveru, a mogu na slučaj podesne situacije preduzeti i dalji 
pokret i napad u grad. 

Jedan bataljon 10. brigade postaviće zasjede potpuno prikri-
vene na položajima i u selima Bulići, Šibenica, Kruščica, te da ne-
prijatelja na slučaj prolaska kroz ta sela tuku. Komanda nad sva 
tri bataljona desne kolone povjerava se drugovima Gligu Mandiću 
i komesaru bataljona iz 10. brigade. 

Napad će otpočeti od strane svih jedinica noću 22/23 ov. mj. u 
24 časa. Znaci raspoznavanja i ugovoreni znaci biće oni navedeni 
u ključu tih znakova, koga imaju jedinice, a pored toga mahanje 
sa raznim barjačićima oko glave, te da se naše jedinice ne tuku 
međusobno danju. 

Stab divizije za vrijeme ovog napada nalaziće se u Orahovici 
južno od Jezera, gdje slati svoje izvještaje. 

« 
* Naziv mjesta kako ga narod naziva stavljen je u zagradi. 

Divizijsko previjalište nalaziće se u s. Sipovo, gdje ranjenike 
po potrebi transportovati, a brigadna previjališta regulisaće štabo-
vi brigada. 

4) Radi izvršenja navedenog zadatka Divizija će krenuti 19. 
ov. mj. rano zorom i to: 

— lijeva kolona koju čini 1. brigada pravcem: Glamoč-Pri-
belja-Dragnić-Sipovo, sa prenoćištem u navedenim mjestima. 

— desna kolona i to 10. brigada pravcem: Glamoč-Semenovci 
i Novo Selo-Vagan i Pribeljci, ili Podobzir i 5. brigada pravcem 
Porduhove Selo preko Dragnića ili Pribelja (mislimo da je mno-
go podesnije preko Dragnića)-Janj i Todorići. Prenoćišta biće za 
obje brigade u navedenim mjestima a u poslednjima predaniće 21. 
ov. mj. i do podne 22. ov. mj. te prikupiti sve potrebne podatke, 
pa uveče 22. ov. mj. prebaciti se na najpodesnijim mjestima pre-
ko r. Vrbasa. 

Odmah po prebacivanju preko r. Vrbasa gore navedena tri 
bataljona hitaće ka Jajcu za izvršenje navedenih zadataka, a sa 
preostalim batalj onima izvršiće sledeće: 

— 5. brigada: hitno će razoružati sva neprijateljska uporišta 
duž druma: Donji Vakuf-Jajce i postaviti zasjede po dubini južno 
od Doganovaca u pravcu D. Vakufa i puteve i objekte na više mje-
sta porušiti. Ostatak snaga držati u rezervi oko Bavara, a upući-
vati jače izviđačke djelove u pravcu Komara i Jajca. 

— 10. brigada: hitno će razoružati sva neprijateljska uporišta 
duž druma Turbe-Jajce, postaviti zasjede prema Turbetu, istočno 
od sela Dubrave, i porušiti objekte na putu na više mjesta. Ostale 
snage držati takođe strogo pripremne u s. Grdovo radi intervencije 
gdje se ukaže potreba i upućivati jače izviđačke djelove prema Ko-
maru i Jajcu. 

Obje brigade uhvatiće vezu sa mještanskim jedinicama u Zi-
jametu i u pravcu Pl. Vlašića radi sadejstva i prikupljanja svih 
potrebnih podataka. 

Navedenim jedinicama poslali smo zadatke i naredili, da po-
čev noću 22/23. ov. mj. do 27. ov. mj. ruše objekte i tuku neprija-
telja na pravcu Travnik-Sarajevo uz pomoć susjeda sa što jačim 
snagama, da vrše prepade na D. Vakuf, Komar, Turbe i Travnik, 
da vas obavijeste o situaciji detaljno u toku 21. ov. mj. ili 22 ov. 
mj. na Vaganu i u Janju, kao i da s vama održavaju vezu kada 
se prebacite preko r. Vrbasa. 

4) Za napad na Jajce u opštu rezervu biće jedan bataljon iz 
5. brigade, koji neka nas sačeka u Dragniće, a Stab 1. brigade još 
danas neka uputi jedno odjeljenje teškog bacača i to komplet sa 
dosta municije u sastav 10. brigade, koje će ići u napad na Jajce 
sa naprijed navedenim bataljonima 10. brigade. 

5) Stab 5. brigade stupiće u vezu u s. Todorići sa Štabom 
3. krajiškog odreda, koji će vjerovatno jedan dobar bataljon prik-
ljučiti toj brigadi za dejstvo istočno od r. Vrbasa, a od istoga dati 
jedan vod vodiča Stabu 10. brigade. 

6) Po zauzeću grada Jajca, a vjerovatno, i ako taj napad ne 
uspije, mi ćemo produžiti dejstvo istočno od Vrbasa i zauzeti Tur-

be, Komar, Travnik, Donji Vakuf itd. i to u sadejstvu takode sa 1. 
divizijom. Na slučaj jačeg neprijateljskog napada na toj prosto-
riji, mi ćemo se naslanjati na 1. diviziju u centralnoj Bosni. 

7) Naše dejstvo u centralnoj Bosni, pored vojničkih uspjeha, 
treba da ima dalekosežne političke uspjehe u duhu naših uputstava 
i da izvrši mobilizaciju i popunu naše jedinice sa dobrim borcima, 
te u tom pogledu stalno razmišljati i raditi. 

8) Poslije borbe kod Jajca treba prebaciti veći broj izviđač-
kih djelova na prostoriju istočno od Travnika za dejstvo na ko-
munikacije ka Sarajevu i Zenici i za razoružanje raznih neprija-
teljskih uporišta. Na prostoriji južno od linije Turbe-Travnik-Ze-
nica dejstvovali bi djelovi 5. brigade, s sjeverno od te linije dje-
lovi 10. brigade. No, istima davati takve zadatke da veza bude osi-
gurana i da se vraćaju u sastav svoje brigade po izvršenju zada-
taka, a najdocnije svaki treći dan. Uopste štabovi brigada neka 
rukovode i razvijaju široku inicijativu u navedene pravce, te da 
se neprijatelj što više uništi, poruše razna postrojenja na prugama 
i putevima i omogući mu opstanak na toj prostoriji. No, ne upu-
štati se u akcije čiji bi uspjeh bio sumnjiv, već će takve akcije 
objedinjavati Štab divizije. Treba dobro procijeniti granice i ši-
rinu inicijative, te da ne bi bilo štetnih posljedica. 

9) Održavati tijesnu vezu sa Štabom divizije svakodnevno i 
dostavljati nam iscrpne podatke. Za to uvijek upućivati zajedno 
patrolu sa konjima ili skijama. Gdje postoje telefonske veze, od-
mah se za iste vezati i uspostavljati takvu vezu. Sa potčinjenim i 
susjedima takode održavati tijesnu vezu i jedinice imati što više 
prikupljene i pripremljene za brzo dejstvo. Obavještavati nas i o 
radu susjeda. Radi našeg održavanja veze sa Vrhovnim štabom, 
Štab 5. brigade predaće radioaparat bataljonu u rezervi koji će 
nas sačekati u Dragniću, pa ćemo ga vratiti Brigadi čim dobi-
jemo drugi, a zato smo preduzeli sve mjere. Lice koje rukuje sa 
aparatom, neka takode bude sa istim. 

10) Zahtijevamo od svih rukovodilaca i jedinica da razviju 
što jaču aktivnost u navedene pravce, te da što više ugrozimo ne-
prijatelja, no, ne traži se odsutnost i teške žrtve u svim akcijama. 
Ipak, zauzeće Jajca je vrlo važno sa vojničkog i političkog gledišta, 
i tu se moramo svestrano založiti sa mnogo umješnosti i manevar-
skog smisla. Time mi će mo stvoriti jedno dobro uporište za naše 
zimovanje i bazu za dalje prodiranje u centralnu Bosnu. Uopšte 
trebate preduzeti inicijativno sve ono zašto ocijenite da je ko-
risno i da će imati vojničkog ili političkog uspjeha. 

11) Povesti mnogo računa o fizičkom i duhovnom stanju je-
dinica. Svuda na prenoćištima ljudstvo rasporediti tako, da se mo-
že ugodno smjestiti, osušiti, ishraniti i odmoriti. Princip udobnosti 
da bude na prvom mjestu, pa makar se bataljoni razmještali na ši-
roj prostoriji. U tom cilju, kad je god moguće (naročito ovih prvih 
dana marša), upućivati unaprijed dan ranije ili rano prije svanuća 
konačare za svaku jedinicu koji da izrade razmještajne liste za 
jedinice i iste brzo rasporede čim stignu na prenoćišta. Uvijek u 
stanove ulaze posljednji rukovodioci i to tek kad rasporede pos-
ljednjeg borca ili konja i uvjere se da je sve u redu. Ishrana vje-

U dvodnevnom maršu (19. i 20. novembar) divizija je 
prešla iz rejona Glamoča u dolinu Plive i Janja i razmje-
stila se na prostoriji Pribeljci (10. brigada), Vagan (5. bri-
gada), Volari (1. brigada), gdje se zadržala na dvodnevnom 
odmoru (20. i 21. novembra), pripremajući se za predsto-
jeća dejstva u dolini Vrbasa.4 Štab divizije je prešao iz 
Glamoča u Sipovo, odakle je uspostavio vezu sa štabom 

rovatno biće redovno terenska po kantonmanima, što će uvijek 
prema prilikama regulisati štabovi brigada i bataljona. Povesti 
mnogo računa o dobroj ishrani ljudi, ali biti skromni i uljudni i 
kontrolisati u tom pogledu da ne bude nezgodnih ispada, jer smo 
mi politička vojska, što niko ni u najtežim prilikama ne smije za-
boraviti. Pored uzimanja od neprijatelja, mi ćemo se morati snab-
dijevati sa toplom zimskom odjećom i obućom i od naroda, pa u 
tom pogledu takode razviti široki politički rad, kao što je to već 
propisano, da narod sam uvidi potrebe, a gdje bude trebalo i ku-
povati, te ni u kom slučaju ne dozvoliti da borci stradaju od hlad-
noće. 

12) Štab divizije nalaziće se do zore 20. ov. mj. u Glamoču, a 
od 20. ov. mj. uveče u s. Dragniću, a 21. i 22. takode u Dragniću ili 
Šipovo, a za vrijeme borbe na Orahovici južno od Jezera i dalje 
za lijevom kolonom, gdje nam dostavljati sve izvještaje. Za dalje 
na vrijeme ćemo obavještavati štabove brigada. 

13) Štabovi brigada i bataljona hitno će se postaviti da što 
prije nabave što veći broj skija i usposobe što više jedinica za bor-
bu na smučkama, a najmanje jedan vod u bataljonu. O rezultatu 
ovoga rada izvijestiti nas do 1. XII o.g. Isto tako nabaviti saonice 
za bataljone radi prenosa bolesnika i raznih potreba. Takode po-
staviti se da se dobije što više bijelog odijela i košulja preko odi-
jela, pa makar se vršile razmjene, te da bi borci bili što bolje 
maskirani. 

14) Skrećemo pažnju svima rukovodiocima da svoje komore 
ne pretrpavaju sa raznim stvarima i potrebama, već se truditi da 
borce dobro snabdiju sa najnužnijim potrebama, a sve ostalo da 
se uredno i hitno evakuiše u unutrašnjost slobodne teritorije, vje-
rovatno preko Jajca. Komore su često puta za regularne vojske 
imale katastrofalne značaje, a to može biti naročito za partizanske 
jedinice, koje nepotpuno koriste komunikacije. O ovome razmiš-
ljati i isto strogo kontrolisati.« 

(Zbornik, tom IV, k. 8, dok. 45). 
* Jedinice 3. divizije su izvršile marš pravcima: 10. brigada: 

Glamoč-Novo Selo (19. XI ) Pribeljci (20. XI) ; 5. brigada: Per-
duhovo Selo-Cardak-Dragnić (19. XI) -Vagan (20. XI) ; 1. brigada: 
Glamoč-Pribelja (19. XI) -Šipovo-Volari 20. XI). 

(Zbornik t, IV, k. 8, dok. 98: Izvještaj štaba 3. divizije od 
28. X I 1942. VŠ-u) 

1. divizije u Mrkonjić-Gradu, i pošto su izvršena neophod-
na izviđanja i prikupljeni podaci o neprijatelju u Jajcu i 
okolini, utvrđen je plan napada za 24. novembar u 20 ča-
sova.5 

Planom je predviđeno da u direktnom napadu na grad 
učestvuju 1. proleterska i 3. krajiška brigada 1. divizije i 
1. dalmatinska 3. divizije, a ostale jedinice: 3. sandžačka 
brigada 1. divizije, 5. i 10. brigada 3. divizije i dijelovi 3. 
krajiškog odreda da vrše obezbjeđenje napada. 

Jajce je predstavljalo važno neprijateljsko uporište u 
ovom dijelu Bosne, na komunikaciji Sarajevo — Travnik 
— Banja Luka, kojom su bili povezani njegovi garnizoni 
u dolini Bosne, Lašve i Vrbasa, pa je usmjeravanje naših 
snaga u ovom pravcu i likvidiranje u prvom redu ovog 
uporišta bilo od velikog značaja za njihova dalja dejstva 
u ovoj oblasti.6 

Neprijateljski garnizon u Jajcu imao je uoči napada 
800—900 vojnika, koji su pripadali 9. i 11. četi 9. domo-
branskog pješadijskog puka, 17. ustaškom bataljonu, 5. 
četi 738. puka 718. njemačke divizije i oružnicima. Raspo-
lagao je jednom baterijom topova i sa 5 tenkova. 

U okolnim garnizonima, Travniku, Turbetu, Donjem 
Vakufa, takode su se nalazili dijelovi ovih neprijateljskih 
jedinica (718. divizije, 9. puka i jedne ustaške brigade), 
koji su uz držanje ovih mjesta manjim posadama obezbje-
đivali komunikacije Travnik — Turbe — Jajce, Turbe — 
Donji Vakuf — Jajce. Bugojno i Gornji Vakuf držali su 
dijelovi gornjih domobransko-ustaških formacija. 

Cusine, Carevo Polje i selo Prudi bili su ne samo naj-
jače posjednuti položaji nego i najbolje organizovani za 
odbranu, sa izgrađenim bunkerima opasanim bodljikavom 
žicom. Planinsko ispresijecano zemljište pružalo je moguć-
nost i posadama ostalih tačaka u sklopu odbrane da se 
uspješno brane, koristeći dominantna uzvišenja sa ograđe-

5 Prethodno određeni termin napada na Jajce (22/23. XI) od-
ložen je zbog zakašnjenja jedinica 1. divizije usljed njihovog anga-
žovanja oko likvidacije neprijateljskih posada na Sitnici i u Mrko-
njić-Gradu. 

6 Jajce su bile oslobodile, 1. i 2. krajiška, 2. i 4. proleterska 
brigada i dijelovi 3. krajiškog NOPO 25. IX 1942. god., ali je ne-
prijatelj ponovo zauzeo ovo mjesto 4. X 1942. g. 

nim bunkerima. U samom mjestu neprijatelj je posjeo ka-
mene zgrade manjim dijelovima, dok su ostale snage bile 
raspoređene na pojedinim tačkama bliže i dalje odbrane 
garnizona: Ćusine — oko 2 čete, Carevo Polje — do 2 čete, 
s. Prudi — oko 1 čete, Skela — 1 desetina, Babino Selo — 
1 vod, Torlakovac — 1 vod, Vijenac (Vinac) — oko 1 čete, 
Bravnica — 1 vod, Karaula — 1 četa.7 

Za vrijeme dvodnevnog odmora jedinice su izvršile 
posljednje pripreme, održavani su vojnički i politički ča-
sovi, na partijskim sastancima su pretresana pitanja ži-
vota i rada jedinica, odnosa sa narodom, načina snabdi-
jevanja itd. Divizija je raspolagala sa oko 100.000 metaka. 

Pošto su izvršene sve pripreme za napad na Jajce i 
usaglašeno sadejstvo sa 1. divizijom, štab 3. divizije je 22. 
novembra izdao zapovijest za napad svojim jedinicama i 
3. krajiškom odredu, koji mu je za ovu akciju bio pridodat. 
Zapoviješću je predviđeno da se napad izvrši tačno po di-
rektivi (uputstvu) od 18. novembra, s tim što su u njoj za-
daci jedinicama konkretnije određeni. Pošto 1. divizija sa 
dvije brigade napada opštim pravcem Gola planina — 
Jajce, to je 1. dalmatinskoj naređen® da izvrši napad prav-
cem Brišće — Cusine — Jajce, a 5. i 10. brigadi da sa po 
jednim bataljonom nastupaju pravcem Bukovica — Skela 
i Bukovica — Podhum, s tim da po padu Skele postave 
prikrivene zasjede iznad Skele i Gornjih Bulića i u Šibe-
nici, ostavljajući neprijatelju prividan otvor na ovom 
pravcu. Desno od ovih, u selima Kruščica, Bučići, Lendići, 
Doribaba, postavlja se u zasjedu još jedan bataljon 10. 
brigade. Ostalim jedinicama je stavljeno u zadatak da lik-
vidiraju neprijateljske dijelove u dolini Vrbasa, između 
Babina Sela i Kamenice, presijeku vezu između Travnika, 
Donjeg Vakufa i Jajca, i postave zasjede na ovim prav-
cima. Predviđeno je, dalje, da se po oslobođenju Jajca je-
dinice 3. divizije prikupe na prostoriju Podhum, Bulići, 
Sibenica (1. brigada), Kokići, Dubrava, Krezluk, Brvanci 
(10. brigada), rejon Bavara (5. brigada), s tim da 5. i 10. 

7 Zbornik, t. IV, knj. 8, dok. 98: Izvještaj štaba 3. divizije od 
28. XI 1942. VS-u; dok. 234, 235 i 236: Relacija i izvještaji 3. do-
mobranskog korpusa; dok. 237: relacija 9. pješ. puka. 

brigada vrše izviđanje i obezbeđenje prema Donjem Va-
kufu, Komaru i Turbetu.8 

Tok dejstava: 

— Deseta brigada je stigla na r. Vrbas 23. novembra 
u veće, forsirala ga kod željezničke stanice Babino Selo, a 
zatim sa dva bataljona (2. i 5) produžila pokret 24. novem-
bra u pravcu sela Kokići, i po izbijanju na komunikaciju 
Turbe — Jajce izvršila rušenje iste na sektoru Hamandžići 
— Dubrava — Krezluk — Stare Kuće i postavila zasjede 
prema Travniku (Turbetu) i Jajcu. Njena druga dva bata-
ljona (3. i 4) i jedan bataljon 5. brigade (3. bataljon), kao 
posebna grupa, pod komandom Gliga Mandića i Čeda Ka-
pora, odmah po prelasku rijeke uputili su se na prostoriju 
Doribaba — Kruščica — Bulići, i prema Skeli (bataljon 
5. brigade), da zasjedama zatvore izlaze iz Jajca. Blokadu 
domobranske posade u Babinom Selu (st.) i rušenja pruge 
na sektoru Komar — Donji Vakuf i Babino Selo — Donji 
Vakuf preuzeo je bataljon »Solaja« 3. krajiškog odreda. 

Na sektoru bataljona ove brigade koji su se nalazili na 
komunikaciji Turbe — Jajce vršeno je rušenje ceste, izvi-
đanje u raznim pravcima, razoružavanje manjih grupa 
milicije i četnika u okolnim selima. 

Peta brigada se spustila u dolinu Vrbasa kod s. Doga-
novci, takođe 23. novembra uveče, u toku noći forsirala 
rijeku, a sljedećeg dana pristupila izvršenju zadatka prema 
Jajcu. Njeni bataljoni izvršili su napad na Torlakovac, Vi-
jenac i Bravnicu, i u toku ovog i narednog dana (25. XI) 
savladali neprijateljski otpor na ovim tačkama. Njen 3. 
bataljon je odbacio neprijatelja kod Skele i postavio za-
sjedu prema Jajcu, povezujući se desno sa bataljonima 10. 
brigade, koji su sa njim činili posebnu grupu. Bataljon 
»Solaja« je savladao posadu u Babinom Selu (ž. st.). 

Neprijatelj je krajem 25. novembra napravio ispad iz 
Donjeg Vakufa, dolinom Vrbasa, i probio se sa 2 tenka i 
blindiranim vozom do blizu Vijenca (Vinca), gdje je nai-
šao na otpor 2. i 4. bataljona 5. brigade, pa se povukao na 

8 Isto, t. IV, k. 8, dok. 64: Zapovijest štaba 3. divizije od 22. 
novembra 1942. god. upućena štabovima 5, 10. i 1. brigade ove di-
vizije i štabu 3. krajiškog NOPO. 

prostor između Torlakovca i Doganovaca, gdje mu je to-
kom dana pristiglo pojačanje. Neprijatelj je produžio na-
pad 26. novembra poslije pola noći motorizovanom kolo-
nom od 4 tenka i 36 kamiona, savladao otpor 5. brigade na 
ovom pravcu i do zore se probio do južne periferije Jajca, 
gdje je bio zadržan dejstvom dijelova 1. dalmatinske i 
3. bataljona 5. brigade.9 

Prva dalmatinska brigada, ojačana bat^ljonom »Pela-
gić« 3. krajiškog odreda prikupila se do 14 časova 24. no-
vembra na prostoru Drenov Dol i Brišće, odakle je u mrak 
izvršila pokret i razvila se za napad na Cusine (k. 840), do-
minantan položaj, taktički jak i fortifikacijski utvrđen, 
koji je predstavljao ključ odbrane garnizona. Borbeni po-
redak je bio: 1. i 4. bataljon brigade i bataljon »Pelagić« 
u prvom a 3. bataljon u drugom ešelonu; njen 2. bataljon u 
divizijskoj rezervi. 

Napad ove brigade je počeo u određeno vrijeme (u 20 
časova) poslije kraće artiljerijske pripreme sa sektora 1. 
divizije. Prvi bataljon je napao Cusine, a ostala dva bata-
ljona prvog ešelona izvršila su obuhvat ovog položaja: ju-
goistočnim padinama prema s. Pijavice bataljon »Pelagić«, 
sjeveroistočnim padinama prema s. Zaskoplje 4. bataljon. 
Neprijatelj je pružio žilav otpor, naročito pred 1. bataljo-
nom, koji je napadao na težište odbrane, pa je bio prinu-
đen da se poslije tročasovne borbe zaustavi usijed jake 
bočne vatre sa k. 840. Isto tako zadržan je napad ostalih 
bataljona na ovom sektoru. 

U ovakvoj situaciji donesena je odluka o upotrebi 2. 
bataljona iz rezerve na pravcu napada 1. bataljona, pa je 
angažovanjem četiri bataljona, do zore 25. novembra, slo-
mljena odbrana neprijatelja na ovom položaju i njegovi 
dijelovi odbačeni preko Plive. Dijelovi brigade su se spu-
stili u dolinu, oslobodili dio grada na desnoj obali i stavili 

9 Oko 800 vojnika njemačke grupe »Anaker« iz 718. divizije, 
ojačane ustašama i domobranima, tenkovima i artiljerijom, koja 
je imala zadatak da pruži pomoć napadnutom garnizonu Jajce, ko-
ji je u toku ove noći bio razbijen a mjesto oslobodile jedinice 1. i 
3. divizije. (Isto, t. IV, k. 8, d. 97, 98: Izvještaj Štaba 5. brigade od 
25. XI 42. Štabu 3. divizije, Izvještaj Štaba 3. divizije od 28. XI 
1942. Vrhovnom štabu). 

pod vatrenu kontrolu zgrade koje je neprijatelj držao na 
suprotnoj obali. 

Jedinice 1. divizije koje su napadale sa sjeverozapada 
naišle su na žestok otpor neprijatelja na liniji Carevo Polje 
— Prudi, naročito u zoru, koji je tokom dana počeo da 
popušta pod njihovim jakim pritiskom. 

Oslanjajući se na tvrđavu i kamene zgrade u gradu, 
neprijatelj je obezbjeđivao odstupnicu svojim dijelovima 
koji su pružali otpor jedinicama 1. divizije. 

Štabovi 1. i 3. divizije su se u toku dana povezali, 
upoznali sa situacijom na sektoru pojedinih jedinica i po-
stignutim uspjesima ,i dogovorili o sadejstvu i nastavlja-
nju napada. 

Ispred noći artiljerija je tukla rejone razmještaja ne-
prijateljske artiljerije i tvrđavu u gradu, a potom su jedi-
nice 1. divizije prešle u napad i probile neprijateljsku od-
branu na pravcu svog nastupanja, a napad je uslijedio i sa 
ostalih strana i prodor u grad: sa sjevera dijelovi ove divi-
zije, sa juga dijelovi 1. dalmatinske i 5. crnogorske bri-
gade 3. divizije i bataljon »Pelagić« 3. krajiškog odreda. 
Neprijatelj je tokom noći bio popuno razbijen, njegov je 
otpor prestao 26. novembra oko 2 časa, i mjesto potpuno 
oslobođeno. 

Mada je pretrpio veće gubitke u poginulim i zaroblje-
nim, neprijatelj je ipak uspio da svoje dijelove u toku noći 
izvuče po manjim grupama i odstupi u pravcu Banjaluke, 
Donjeg Vakufa i Turbeta, odnosno Travnika, dok je jedan 
dio upao u zasjede naših jedinica na ovim pravcima i bio 
zarobljen ili uništen. 

Pokušaj neprijateljske grupe »Anaker« da prodorom 
iz Donjeg Vakufa pruži pomoć i spase garnizon u Jajcu 
pretrpio je neuspjeh, ali su njegovi dijelovi iskoristili ovu 
intervenciju za izvlačenje. Ova grupa je na ulazu u grad 
naišla na otpor manjih dijelova 1. dalmatinske brigade, 
pretežno iz 1. bataljona, koji su se ovdje zadržali poslije 
noćne borbe radi odmora, računajući da je pravac obezbi-
đen prisustvom jedinica 5. brigade u dolini Vrbasa, i sa 
njima stupila u borbu. Pružajući žestok otpor u toku 3—4 
časa, koji se na kraju sveo na jednu kuću, grupa boraca 
ove jedinice uspjela je da spriječi prodor u grad neprija-
telju. Njihov herojski otpor je stvorio potrebno vrijeme 

ostalim jedinicama iz ove i 5. crnogorske brigade da se 
prikupe, srede, zauzmu pogodne položaje sa obje strane 
Vrbasa (Cusine, Skela, Vijenac) i sa njih izvrše bočne na-
pade na neprijateljsku motorizovanu kolonu koja je svo-
jim čelom bila stigla do ivice grada, i da je prinude da 
se povuče uz veće gubitke prema Donjem Vakufu, ostav-
ljajući na putu mrtve, pokvarena vozila, oružje, municiju 
i raznu opremu.10 

Razbijanjem neprijateljskog garnizona u Jajcu i nje-
govih posada u dolini Vrbasa i Plive, kao i sprečavanjem 
intervencije od Donjeg Vakufa, završena je operacija za 
oslobođenje Ja jca i okoline. 

Gubici neprijatelja u ovim borbama bili su 63 pogi-
nula, oko 100 ranjenih, i oko 140 zarobljenih i nestalih, 
dok su gubici kod jedinica 3. divizije 18 poginulih i 36 ra-
njenih. Zaplijenjena ie veća količina pušaka, municije, ra-
zne opreme .namirnica i drugog materijala.11 

* 

Marš jedinica 3. divizije i razvoj za napad na predvi-
đene objekte izvršen je po planu i blagovremeno. Mar-
ševi od Glamoča do doline Vrbasa i dalje prema položa-
jima za napad, odnosno zasjede, bili su veoma zamorni, jer 
su izvođeni preko sniježnih planina, po hladnim noćima 
i poledici, a uz to ishrana nije bila dovoljna i redovna, a 
odjeća i obuća slaba. Jedinice nijesu raspolagale efikasnim 
sredstvima za rušenje: eksplozivom i alatom, a nepovoljni 
vremenski uslovi su to još više otežavali i kada se od se-
ljaka pribavio neki alat. 

S obzirom na širinu i dubinu zone u kojoj su jedinice 
dejstvovale, nije bilo dovoljno snaga da se porušena mje-
sta na komunikacijama upornije brane. Bilo je dosta ne-
budnosti i slabog izviđanja kod nekih jedinica (na primjer, 
kod bataljona 5. brigade prema D. Vakufu i 1. dalmatinske 

10 Zbornik, tom IV, knj. 8, dok. 92 i 98: izvještaji Štaba 3. divi-
zije od 27. i 28. XI 42. Vrhovnom štabu. 

11 Zbornik, t. IV, knj. 8, dok. 98: Izvještaj Štaba 3. divizije 
od 28. XI 1942. Vrhovnom štabu; dok. 237: Bojna relacija domo-
branskog 9. pješ. puka za novembar 1942. (neprij. gubici se odnose 
na Nijemce, domobrane i ustaše). 

poslije oslobođenja Jajca), bilo kao posljedica zamora ili 
samozadovoljstva poslije uspješnih akcija. U ovakvim uslo-
vima neprijatelj je uspijevao da se izvlači prostorom iz-
među zasjeda. 

U cjelini jedinice ove divizjje, naročito 1. dalmatinske 
brigade, koja je u ovoj fazi dejstva imala najtežu ulogu, 
izvršile su u potpunosti dio zadatka koji im je bio određen 
u napadu na Jajce, sadejstvujući 1. diviziji, kao i obezbje-
denju ovog napada sa juga i istoka, od D. Vakufa i Trav-
nika. Komandni i borački sastav pokazao je spremnost, iz-
držljivost i snalažljivost, kako na maršu i u fazi priprema, 
tako i u toku borbenih dej stava. Prva dalmatinska brigada 
je za uspješno izvršenje zadatka i istaknutu hrabrost nje-
nih boraca pohvaljena od vrhovnog komandanta. 

3. ODBRANA J A J C A I DEJSTVA NA SEKTORU 
DONJI VAKUF — TRAVNIK 

Poslije oslobođenja Jajca preduzete su mjere da se 
aktivnim dejstvima prema Travniku i Donjem Vakufu 
obezbijedi njegova odbrana, kako bi se ovo mjesto što duže 
zadržalo u našim rukama. Na prostoru između Jajca, Do-
njeg Vakufa i Travnika razmještena je 3. divizija, 3. san-
džačka brigada 1. divizije i dijelovi 3. krajiškog odreda, 
dok je 1. divizija, sa dvije brigade, produžila dejstva 
prema Skender-Vakufu i Kotorvarošu. 

Treća divizija je 27. novembra na ovoj prostoriji imala 
sljedeći raspored: 1. dalmatinska u širem rejonu sela Bu-
lići, istočno od Jajca, orijentisana uglavnom prema Trav-
niku, istočno od nje, na prostoru Kokići — Grdovo, 10. 
hercegovačka brigada, a na prostoru Gornji i Donji Ba-
var, prema Donjem Vakufu, 5. crnogorska brigada. Kao 
divizijska rezerva u rejonu Jajca, (Kruščica — Bučići), 
ostavljena je 3. sandžačka brigada i dijelovi 3. krajiškog 
odreda privremeno potčinjeni štabu 3. divizije u Jajcu. 

OvaKvim rasporedom bili su zatvoreni pravci od Do-
njeg Vakufa i Travnika prema Jajcu. Jedinice su dobile 
zadatak da budu aktivne prema ovim mjestima, da ruše 
komunikacije i onesposobe ih za saobraćaj i da likvidi-

raju neprijateljske posade na željezničkoj pruzi između 
Donjeg Vakufa i Turbeta. 

Štab divizije je izdao naređenje za napad na ovu 
prugu (1. decembra 1942) radi likvidacije posada na stani-
cama Oborci (5. brigadi), Goleš i Komar (>10. brigadi) kao 
i da se za vrijeme ovog napada vrši pritisak prema Tur-
betu (1. dalmatinskoj).12 

Prikupljanje jedinica prema objektima napada i zau-
zimanje polaznih rejona za napad izvršeno je u toku noći 
uoči predviđenog napada, a tokom dana vršeno je izviđa-
nje pravaca i konkretizovanje zadataka. 

U rezultatu dnevnog izviđanja zapaženo je dovlače-
nje i iskrcavanje novih neprijateljskih pojačanja duž že-
ljezničke pruge, kao i puta Turbe — Karaula na pravcu 
Jajca,'prema 1. dalmatinskoj brigadi, što je potvrdilo ra-
nija obaveštenja seljaka da se neprijatelj priprema da po-
novo zauzme Jajce. 

Štab divizije je naredio da se manjim dijelovima pre-
duzmu demonstrativni napadi radi otkrivanja namjera i 
ispitivanja jačine neprijatelja, kao i da se prethodno od-
bace njegovi dijelovi iz rejona Karaula, pa da se onde 
pređe u predviđeni napad. 

Pošto je prikupio i grupisao jače snage, neprijatel; 
je prešao u napad (1. decembra) na jedinice 3. divizije n£ 
cijelom frontu i tako ih preduhitrio i preuzeo inicijativi 
dejstava prema Jajcu.13 On je u toku prvog dana odbacic 
njene jedinice na svim pravcima i izbio na liniju: Karauli 
— Radalje — Šadlovica — Avdići — Rujanac — s. Vu 
kovo (na lijevoj obali Vrbasa). 

Zbog iznenađenja i brojne nadmoćnosti (5000—6001 

vojnika) bolje naoružanog neprijatelja, jedinice divizij 
su narednih dana (1—5. XII) uglavnom defanzivno dejstvo 
vale u nepovoljnim uslovima, na pošumjenom zemljištu 
po snijegu, ulažući maksimalne napore da mu spriječ 
prodor u Jajce. 

18 1. dalmatinska je dobila zadatak da se postavi na proste 
riju: Gostilj, Suho Polje, Selici, Hamandžići, s tim da 1. bataljc 
isturi u s. Ćosiće. 

13 Zbornik, tom IV, knj. 8, dok. 171: Izvještaj štaba 3. divizi 
od 11. XII 42. god. (U napadu su učestvovale jedinice 718. divizij 
9. i 15. domobranskog puka i 5. ustaške brigade). 



Neprijatelj je nastupao kolonama na širokom frontu, 
između Vlašića i Donjeg Vakufa, imajući osnovne snage 
grupisane duž komunikacije Turbe — Jajce i dolinom 
Vrbasa, dok je prostorom između ovih pravaca napadao 
manjim kolonama. 

Nastupajući pravcem: Sišava — Mudrike — Vitovlje, 
neprijatelj je izvršio obuhvat 1. dalmatinske brigade i 
ugrozio njene položaje u zoni komunikacije Turbe — Jajce, 
čime su posredno bile ugrožene i ostale jedinice divizije 
koje su se nalazile južno od ove komunikacije (10. herce-
govačka i 5. crnogorska brigada), zbog opasnosti da budu 
nabačene na Vrbas, gdje je njegovom lijevom obalom na-
stupala jedna ustaško-domobranska kolona, na pravcu 
Jan ja i Plive. 

Prateći razvoj situacije, štab divizije je pokušao da 
prikupi jedinice i njihovom odgovarajućom grupacijom 
pređe u protivnapad radi sprečavanja daljeg neprijatelj-
skog prodora i odbacivanja njegovih jedinica prema Do-
njem Vakufu i Travniku. U tu svrhu krajem drugog dana 
borbe izdao je zapovijest kojom je naredio povlačenje gla-
vnine divizije na liniju: Staro Selo — Babino Brdo — 
Uglasta kosa — Palež — Neznanica — Javor — Grlić — 
Melino (10—15 km pred Jajcem), koja je pružala povoljna 
taktička preimućstva da se sa nje zadrži neprijatelj i na-
nesu mu se što veći gubici, a potom da se pređe u opšti 
protivnapad, predviđen za sljedeći dan (3. XII).14 

U toku noći jedinice su se povukle, pregrupisale i 
zauzele raspored koji je zapoviješću bio određen po-
sebno za svaku jedinicu: 5. crnogorska brigada: Staro 
Selo —: Babino Brdo, 1. dalmatinska: Uglasta kosa — Palež 
— Neznanica, 3. sandžačka: Javor — Grlić — Meline, 10. 
hercegovačka brigada: u drugom ešelonu na prostoru Len-
dići, Doribaba, Bistrica, Kuprešani. 

Neprijatelj je 3. decembra produžio napad na položaje 
jedinica divizije i ovladao linijom: Dobrotići — Melići — 
Ponir — Neznanica — Stare kuće — Sokolina — Natpo-
lje i na taj način napravio dubok prodor na pravcu Jajca. 

14 Isto, t. IV, knj. 8, dok. 125: Zapovijest Štaba 3. divizije od 
2. XII 1942. godine. 

Jedinice divizije ni jesu uspjele da se učvrste na pred-
viđenoj liniji zbog brzog prodora neprijatelja, koji nije is-
puštao stečenu inicijativu, pa je štab divizije krajem dana 
izdao novu zapovijest za protivnapad sljedećeg dana (uju-
tro — 4. decembra) kojom je precizirao zadatke jedinica 
i način njihovog dejstva.15 

Stab 3. divizije je pretpostavljao da se neprijatelj u 
prethodnim borbama, u kojima je imao i znatne gubitke, 
zamorio i iscrpio, i da mu je već potrebno predaha da bi 
nastavio dalja dejstva prema Jajcu, pa je računao na us-
pjeh protivnapada, tim prije što je u njemu predviđeno 
angažovanje svih raspoloživih snaga. Međutim, ove pret-
postavke u odnosu na dalje mogućnosti neprijatelja poka-
zale su se nerealnim. On je stekao taktičko preimućstvo 
prethodnog dana probijanjem duž puta Turbe — Jajce, 
na pravcu 1. dalmatinske brigade, pa je dovlačenjem na 
ovaj pravac svježih snaga iz pozadine zadržao protivnapad 
jedinica divizije koji je ovog jutra otpočeo i prinudio ih 
borbom u toku dana da se povuku na nove položaje. * 

Napad 10. hercegovačke i 3. sandžačke brigade sa sje-
vera u bok i pozadinu neprijateljskih snaga koje su se 
probijale duž komunikacije Turbe — Jajce trebalo je da 
stvori povoljne uslove za napad i ostalim jedinicama di-
vizije — 1. dalmatinskoj i 5. crnogorskoj brigadi. Među-
tim, njihov dublji prodor, predviđen pravcem: Vitovlje -— 
Knežnica — Karaula — Krč — Bjelobučje (3. sandžačka). 
i Bukovik — Ponir — Božića brijeg — Ukelj — Ravna 
gora — Goleš — Velika kosa (10. hercegovačka), bio je 
onemogućen jakim otporom neprijatelja a zatim napadom 
na dijelove ovih brigada, koje su bile nedovoljno povezane. 

Deseta hercegovačka brigada, nastupajući preko Vi-
tovlje, uspjela je da se i dijelovima probije do linije: Ši-
šava — Gostilj — Ponir, ali se njen bočni pritisak i obu-
hvat neznatno osjetio, a sadejstvo sa 3. sandžačkom briga-
dom, koja je bila zadržana na Goloj planini i Bukoviku, 
bilo je neobezbeđeno. 

Neprijatelj je poslije podne odbacio dijelove 3. san-
džačke sa Bukovika prema selu Lendići, i time je izgu-

15 Isto, t. IV, knj. 8, dok. 139: Zapovijest Štaba 3. divizije od 
3. X I I 1942. godine. 

bila pogodne položaje osloncem na koje bi njeni bataljoni 
mogli dalje prodirati .Ona nije uspjela da se prikupi i po-
godnim manevrom spriječi neprijatelja da dođe do domi-
nantnih položaja na ovom pravcu između 1. dalmatinske 
i 10. hercegovačke brigade. 

Prva dalmatinska brigada poslije neuspješnog poku-
šaja da sa dva bataljona, od kojih je jedan bio iz 3. san-
džačke, preotme od neprijatelja položaj Neznanicu, zau-
zet prethodnog dana, povukla se na liniju Potajnica — 
Palež, odakle je uspjela da u toku dana zadrži i odbije ne-
koliko neprijateljskih napada, težeći da zadrži polazne po-
ložaje za dalji napad ,kada 10. brigada ispolji svoje dej-
stvo prema desnom krilu neprijatelja i izbije na liniju 
Božića brijeg — Suho Polje, kako je to bilo predviđeno 
zapoviješću štaba divizije. Međutim, neprijatelj je uspio 
da se bez većeg otpora probije kroz raspored njenog 2. 
bataljona na pravcu Babino brdo i Brvanci, lijevo i desno 
od puta, i da ga odvoji od ostalih dijelova brigade.10 Odsje-
čen od brigade i bez veze sa njenim štabom, bataljon se 
povukao pravcem: Biokovina — Hum — Jajce. Neprija-
telj je nastupao za 2. bataljonom, ne nailazeći na odsudniji 
otpor, pa je kod sela Bulići iznenadio manje divizijske di-
jelove sa štabom divizije.17 

Na osnovu razvoja situacije tokom dana štab ove bri-
gade je naredio i ostalim svojim bataljonima da, padom 
mraka (4. XII), prekinu dodir sa neprijateljem i odstupe u 
pravcu s. Sibenice, orijentišući ih dalje na pravac: Karići 
— Divičani — Bešpelj. Izvlačenje je izvršeno pod zaštitom 
4. bataljona, koji se nalazio u s. Kruščica. O ovome je oba-
viješten i štab 3. sandžačke brigade, čiji je bataljon koji se 
nalazio na sektoru 1. dalmatinske povučen preko Kruščice 
na pravac Doribaba — Kuprešani u sastav njegove bri-
gade. 

16 2. bataljon je imao položaje na Uglastoj kosi, sa kojih je 
kontrolisao drum Dubrava—Jajce. 

17 Ovog dana na sektoru 2. bataljona, kod s. Brvanci pogi-
nuo je komandant 1. dalmatinske brigade Božo Bilić Mar j an. Na 
njegovo mjesto za komandanta brigade je postavljen Gligo Mandić 
zamjenik komandanta 5. crnogorske. (Zbornik, t. IV, k. 8, d. 171: 
Izvještaj Štaba 3. divizije od 11. XII 1942. Vrhovnom štabu). 

Narodni heroj Bozo Marjan Bilić 

Peta crnogorska brigada je na svom pravcu štitila Ja j -
ce, zadržavajući neprijatelja od položaja do položaja, vje-
što manevrišući u dodijeljenoj zoni i preduzimajući češće 
protivnapade u toku 3. i 4. decembra. Usljed razvoja situa-
cije na njenom lijevom krilu, kod 1. dalmatinske, pošto je 
neprijatelj ovladao linijom: Neznanica — Brvanci — Krez-
luk, povukla se tokom noći (4/5. X) na liniju: Ćusine — 
Jajce — Podhum — Orlovača, a zatim pravcem Bulići — 
Divičani — Bešpelj, gdje je došao i njen bataljon bataljon 
sa Cusine, maršujući preko Jajca lijevom obalom Vrbasa. 

47 



Neprijateljska kolona koja je nastupala pravcem: Vu-
kovo — Natpolje — Janj — dolina Plive naišla je na dije-
love 3. krajiškog odreda (bat. »Iskra«) i Glamočke grupe 
(dva bataljona 5. i 10. brigade), koja je u međuvremenu 
povučena od Glamoča, savladala njihov mjestimični otpor 
i spustila se u dolinu Plive i Vrbasa prema Jajcu, gdje se 
spojila sa dijelovima koji su nastupali sa ostalih pravaca. 

Pošto je Jajce napušteno, Glamočka grupa i dijelovi 3. 
krajiškog odreda su se prebacili (6. XII) na prostoriju za-
padno od ovog mjesta i zauzeli položaje za odbranu pravca 
Jajce — Mrkonjić-Grad. 

Neprijatelj je 5. decembra ujutro izbio svojim dijelo-
vima pred Jajce, u kojem su se još nalazili samo manji di-
jelovi divizije, koji su štitili evakuaciju mjesta i neposre-
dne okoline. 

Na osnovu ovakvog razvoja situacije štab divizije je 
odlučio da se napusti dalja neposredna odbrana grada i 
naredio (5. decembra u 10,20 č) jedinicama da se povuku 
desnom obalom Vrbasa prema dolini r. Ugar i razmjestio 
na prostoriju: Meline — Vukovići — Koričane — Vi tovi je 
(10. hercegovačka); Vukićevci — Cvitovići — Daljevac — 
D. Bešpelj (5. crnogorska); Smionica — Seoci — Orašac — 
Milaševci (1. dalmatinska). Treća sandžačka brigada je 
upućena u pravcu Skender-Vakufa u sastav njene divizije. 
Stab divizije je prešao u G. Bešpelj. 

Stab divizije je istog dana obavijestio Vrhovni štab o 
prodoru neprijatelja u Jajce, kao i o rasporedu koji će za-
uzeti jedinice divizije. O ovome je obaviješten i štab 3. 
krajiškog odreda i stavljeno mu je u zadatak da zatvori 
pravac Ja jce — Mrkonjić-Grad. 

Vrhovni :Stab je naredio (6. decembra) formiranje ope-
rativne grupe za sektor Ja jce — Mrkonjić-Grad (koman-
dant Vlado Tomanović), kojom su objedinjeni bataljoni 
Glamočke grupe i 3. krajiškog odreda »Iskra« i »Pelagić«, 
sa zadatkom da spriječe neprijatelja da prodre od Jajca 
prema Mrkonjić-Gradu. 

Na osnovu ovog naređenja Operativna grupa je zauzela 
slijedeći raspored na ovom pravcu: Kneževići — Cuklići 
— Gorica (bat. »Iskra«), Stupna — Jovišići (1. bat. 5. bri-

gade), Kovačevac — Čirakovac (1. bat. 10. brigade), Ma-
galjdol — Barevo (bat. »Pelagić«).18 

* 

Treća divizija nije uspjela da spriječi prodor neprija-
telja u Jajce i pored upornih petodnevnih borbi. Neprija-
telj je bio nekoliko puta jači i dobro naoružan, pa je napa-
dao na širokom frontu, postižući na pojedinim pravcima 
iznenađenje prije nego su jedinice divizije uspijevale da 
zauzmu odgovarajuće položaje i izvrše pripreme za protiv-
napade. Pored toga, koristeći se povoljnijim odnosom sna-
ga, koncentrisao je na pravcu Jajce — Turbe jače dijelove, 
koji su uspjeli da zahvate važne tačke u sklopu ove komu-
nikacije, što mu je omogućilo da brže prodre ovim najkra-
ćim putem prema Jajcu, obezbjeđujući se na krilima sna-
gama dovoljnim da spriječe prodor naših jedinica u njegov 
bok i pozadinu. Pošto je takvim načinom dejstva primorao 
3. diviziju da se brani na širokom frontu, on je uspješno 
nastupao i dolinom Vrbasa, lijevom i desnom obalom, ve-
zujući za oba pravca njene znatne dijelove. 

Neprijatelj je imao preimućstvo u snabdijevanju je-
dinica i njihovom manevrisanju, odnosno prebacivanju sa 
jednog na drugi pravac, pošto je za to koristio automobil-
ski i željeznički transport, a raspolagao je neophodnim 
sredstvima veze, što mu je omogućavalo brzo prenošenje 
naređenja i sadejstvo jedinica. On je pri svemu tome isko-
ristio premorenost naših jedinica, nedovoljnu snabdjeve-
nost i njihovo slabo izviđanje, pa im se, po magli i snijegu, 
neopaženo privlačio i iznenada napadao na pojedinim sek-
torima, namećući im borbu kada za nju ni jesu bile pot-
puno spremne. 

Naše jedinice su bile slabo snabdjevene obućom i 
odjećom, što je uticalo na njihove napore i izdržljivost na 
položajima koji su bili mjestimično pod snijegom. Ishrana 

18 Zbornik, t. IV, k. 8, dok. 156: Izvještaj Štaba 3. divizije 
od 5. X I I 1943. g. VŠ-u; dok. 164: Izvještaj Štaba operativnog sek-
tora Jajce—Mrkonjić Grad od 8. XII 1942; dok. 154: Naređenje 
Štaba 3. divizije od 5. XII 1942; dokumenti: 142, 145, 149, 150, 152, 
168: Izvještaji 1. dalmatinske, 5. crnogorske i 10. hercegovačke bri-
gade od 2. do 9. X I I 1942. god. 

jedinica je bila takode neredovna i nedovoljna, jer je te-
ren na kojemu su boravile bio prilično iscrpljen i siro-
mašan. 

Široki fronto vi i udaljenost između štabova negativno 
su uticali na blagovremeno donošenje odluka i sadejstvo 
među našim jedinicama. Takvi uslovi su nametnuli starje-
šinama samostalnost u odlučivanju, što se ponekad i nega-
tivno odražavalo na cjelinu operacije i potrebe združenog 
dejstva radi izvršenja određenih zadataka. 

U ovim borbama za odbranu Jajca (1.—6. decembra) 
jedinice 3. divizije su, po ocjeni njenih štabova, nanijele 
neprijatelju gubitke oko 350 poginulih i više ranjenih, dok 
su same imale 28 poginulih i 58 ranjenih boraca. Međutim, 
neprijatelj je zabilježio svoje gubitke tokom decembra na 
ovom sektoru 231 poginuo, ranjen i nestao.19 

4. NAPADI I DIVERZIJE U DOLINI BOSNE I LASVE 

Poslije odmora od nekoliko dana u dolini Ugra, odakle 
je vršeno samo izviđanje u raznim pravcima i obezbjede-
nje bivačne prostorije, jedinice divizije su usmjerene na 
komunikacije u dolinama Bosne i Lašve u svrhu ometanja 
saobraćaja na relacijama Zenica — Zepče, Travnik — Vi-
soko i Travnik — Donji Vakuf. 

Sredinom decembra otpočela su dejstva jedinica po 
jedinstvenom planu štaba divizije, koja su izvođena na sle-
deći način:20 

— Deseta hercegovačka brigada je pošla iz sela Kori-
ćani 14. decembra, prešla planinu Vlašić, i krajem dana iz-
bila na njene istočne padine na prostoriju: Mahala, Gluha 
Bukovica, dolina Bile, odakle je sljedećeg dana (15. XII) 
preduzela izviđanje i prikupljanje podataka o neprijatelju 
na sektoru Travnik — Vitez. 

Poslije izviđanja, istog dana u 21 čas, napala je prav-
cima: Mehurići — Brajkovići, prema Vitezu, i Maline — 
Gučja Gora, prema Travniku. Na oba pravca su se nalazile 

" Zbornik, tom IV, k. 8, dok. 211: Bojna relacija Štaba 3. di-
vizije: dok. 251: Bojna relacija 3. domobranskog korpusa (Zbora). 

20 Isto, t. IV, k. 8, d. 209: Izvještaj Štaba 3. divizije od 21. XII 
1942. Vrhovnom Stabu. 

manje posade ustaša, domobrana, milicije i žandarma, a 
željezničku prugu između Viteza i Travnika obezbjeđivali 
su njemački dijelovi, ustaše i domobrani. 

Neprijatelj je pružio otpor iz s. Mehurići, Maline, 
Brajkovići, Gučja Gora, Čukle, Bukovica, koji je brzo i bez 
gubitaka savladan, osim u Mehurićima i Gučjoj Gori, oda-
kle je otpor nešto duže pružan. Pošto je u toku noći razbi-
jen na ovoj prostoriji, povukao se u pravcu Travnika, pre-
trpjevši gubitke u mrtvim i zarobljenim, naročito od za-
sjeda koje je brigada bila postavila na tom pravcu. Poku-
šaj dijelova brigade da ove noći likvidira stanicu u Dolcu 
nije uspio. Jedan bataljon je na pravcu Travnika prodro 
do sela Bukovice i odatle tukao minobacačima neprijatelj-
ski logor u mjestu. 

Akcija brigade se ove noći završila razoružavanjem 
milicije u još nekim selima između Viteza i Travnika, ali 
je odustala od napada na željezničke stanice Bila i Vitez, 
koje su bile dosta udaljene, da bi se izvršio još u toku noći, 
kako je bilo prethodno predviđeno. Brigada se u zoru po-
vukla na prostoriju Dub, Zagrade, Višnjevo, Gluha, odakle 
je u toku 16. i 17. decembra izviđala u pravcu planine Vla-
šić, Gučje Gore, Viteza i Zenice, i pripremala se da (18. 
XII) napadne njemačko-ustaške posade na željezničkim 
stanicama Dolac, Bila i Vitez, kao i da poruši prugu i mo-
stove između Travnika i Viteza. 

Do planiranog napada nije došlo pošto je u toku dana 
neprijatelj prikupio jače snage na prostoru Travnik, Gučja 
Gora, Vitez, a jedna njegova kolona je od Turbeta, preko 
Paklareva, izašla na Vlašić i nastupala prema Vukovim po-
ljanama. Odustajući od napada štab brigade preduzima 
mjere da spriječi neprijatelja da preko Vlašića izbije u po-
zadinu njenog rasporeda i da mu onemogući prodor u do-
linu Vrbanje, u zaleđe 1. dalmatinskoj i 5. crnogorskoj bri-
gadi koje su izvodile akcije u dolini Bosne. 

Deseta brigada se tokom 19. decembra povukla iz do-
line Bile ka izvornom dijelu Vrbanje, u rejon sela Pilipo-
vine, ostavljajući na Vlašiću, u rejonu Ljute grede, svoje 
manje dijelove (1. četa 4. bat.) radi kontrole i zatvaranja 
ovog pravca. Neprijatelj je ovog dana, oko 11 časova, od-
bacio dijelove sa Ljute grede, i oni su sa položaja Polja-

ilice — Zmajevac, gdje se razvio cio 4. bataljon, zadržali 
njegov napad. Sljedećeg dana neprijatelj se sa ovog pravca 
povukao prema Travniku. 

Za vrijeme izvođenja ove akcije jedna četa je ostav-
ljena na prostoru sela Koričani, koja je pored izviđanja 
vršila manje demonstrativne prepade i pritisak na komu-
nikaciju Jajce — Turbe — Donji Vakuf, i na taj način ve-
zivala pažnju neprijatelja za sebe i dovodila ga u zabludu 
u odnosu na mjesto, raspored i grupisanje brigade i ostalih 
jedinica i njihove namjere. Kada je brigada vršila napad 
prema Travniku i Vitezu (15/16. XII), četa je upala u Tur-
be, ubila i zarobila nekoliko ustaša, zaplijenila nešto puša-
ka i municije, a zatim se povukla preko Sažića u Koričane, 
ostavljajući prema komunikaciji prikrivena manja odjelje-
nja radi osmatran ja komunikacije. 

Brigada se poslije izvršenog povlačenja sa pravca 
Travnika i Viteza razmjestila na osnovu naređenja štaba 
divizije, koji je bio obaviješten o ovom, na prostoriju: Ko-
ričani, Petrovo polje, Corkovići, Kruševo Brdo, sa zadat-
kom da odatle izviđa u pravcu Travnika i Turbeta i komu-
nikacije Travnik — Jajce i onemogući ispade neprijatelja 
iz ovih garnizona ka gornjoj prostoriji.21 

Jedinice koje su usmjerene prema dolini Bosne izvr-
šile su pokret iz doline Ugra istog dana kao i 10. hercego-
vačka pravcima: 1. dalmatinska s. Imljani — Petrovo Po-
lje — Trifunovići — Panići — Serići i .15. decembra se pri-
kupila na prostoriju: Orahovica, Loznik, Bistrica, odakle 
je preduzela izviđanje i prikupljanje podataka o neprija-
telju u dolini Bosne na sektoru Vranduk, Nemila; 5. crno-
gorska: Šiprage — Ugodnovići — Mladikovina — Blatnica 
— Željezno Polje, gdje je stigla tek 16. decembra, zbog 
usputnih borbi sa četničkim grupama, i preduzela izviđa-
nje i prikupljanje podataka o neprijatelju na sektoru Be-
gov Han — Nemila. 

Dejstva ove dvije brigade na sektoru Zenica — Zepče 
otpočela su 15/16. i produžila se do 18. decembra na sle-
deći način: 

21 Isto, tom IV, knj. 8, dok. 180, 191, 198, 199. i 210: Izvještaji 
štaba 10. herc. brigade od 13, 16, 18. i 21. XII 1942. g.; dok. 203: 
Naređenje štaba 3. div. 10. brigadi od 19. X I I 1942. god. 

— 1. dalmatinska brigada poslije izvršenog izviđanja 
zauzela je polazne položaje za napad na odsjek Vranduk — 
Nemila, a zatim u 21 čas (15. XII) napala neprijateljske po-
sade u ovim mjestima, koje su obezb jedi vale željezničke 
stanice i osiguravale prugu i drum na ovoj relaciji. Pošto 
je izvršeno rušenje na putu i postavljeno obezbjeđenje pre-
ma Zenici, dijelovi brigade su prešli na desnu obalu Bosne 
i napali posade kod pomenutih stanica. Neprijatelj je pru-
žio otpor iz bunkera, a u toku noći mu je došlo pojačanje, 
oklopnim vozom od Zenice koje je prihvatilo i povuklo ove 
posade. Jedinice brigade su izvršile rušenja na putu i pru-
zi, zapaljene su željezničke stanice u Vranduku i Nemili, 
kao i nekoliko vagona koji su u stanicama zatečeni. Zapli-
jenjena municija, razna oprema i hrana su odmah evakui-
sane iz doline i razdijeljene jedinicama. 

U toku dana produženo je rušenje puta i pruge i izvr-
šeno povezivanje sa 5. crnogorskom brigadom, koja je na-
padala lijevo prema Begovom Hanu. Glavnina 1. brigade 
se povukla 17. decembra radi kraćeg odmora na prosto-
riju: Loznik, Orahovica, Bistrica, Smajići, Serići, dok su 
njeni manji djelovi i dalje nastavili rušenje i razoružavali 
miliciju u okolnim selima.2® 

— Peta crnogorska brigada je ujutro 16. decembra iz-
vršila napad na neprijateljsku posadu od (oko jedna četa 
žandarma i milicije), kod željezničke stanice Begov Han, i 
naišla na njen žestok otpor pošto nije postigla iznenađenje 
usljed zakašnjenja napada. Do pripremanog napada na 
ovaj objekt za sljedeći dan, prebacivanjem dijelova na de-
snu obalu kod Nemile, nije došlo zbog neprijateljske inter-
vencije oklopnim vozovima od Zenice i Zepča, a dobijena 
su i obavještenja da se priprema za napad jačim snagama 
sa ovih pravaca. 

Akcija bataljona ove brigade svela se na: nekoliko 
prepada u dolini Bosne, razbijanje milicije na prostoru 
Željeznog Polja i paljenje mosta na r. Željeznici, s tim što 
je njen 1. bataljon učestvovao zajedno sa dijelovima 1. 
dalmatinske u rušenju pruge Nemila — Begov Han.23 

ö Isto, tom IV, k. 8, dok. 192: Izvještaj štaba 1. dalmatinske 
brigade od 16. X I I 42. 

23 Isto, tom IV, k. 8, dok. 190 i 196: Izvještaji štaba 5. crno-
gorske brigade od 16. i 18. X I I 42. 

Obim rušenja i rezultati napada na posade bili bi znat-
niji da je postignuto iznenađenje i izvršena istovremeno 
akcija obje brigade na cijelom sektoru (25—30 km). Nepri-
jatelj je uspio izvući svoje posade, koristeći oklopne vozo-
ve, bez većih gubitaka u ljudstvu, brzo opraviti porušena 
mjesta i prugu, a potom prikupiti pojačanje i reagovati 
znatnim snagama protiv naših jedinica na ovom prostoru. 

Neprijatelj je prikupio i pripremio za protivnapad 
snage u Travniku, Zenici, Zepču i Tesliću, i otpočeo pokre-
te 18. decembra iz ovih pravaca prema jedinicama 3. di-
vizije.24 

Otkrivši ove pokrete i namjere neprijatelja, štab di-
vizije je donio odluku da izvuče svoje jedinice iz nepovolj-
nog operativnog položaja, pa je naredio njihovo hitno po-
vlačenje i zauzimanje novog rasporeda.25 

Povlačenje jedinica iz doline Bosne izvršeno je u toku 
noći 18/19. decembra i sljedećeg dana preko Blatnice, za 
Siprage i Skender-Vakuf (5. crnogorska), i preko Panića, 
na pravcu Trifunovići — Vidovište — Vitovlje (1. dalma-
tinska). Deseta hercegovačka se povukla iz doline Bile, pre-
ko Gluhe Bukovice za Šišavu. 

Povlačenje iz doline Bosne izvršeno je pod zaštitom 
mraka i bez jačeg pritiska od strane neprijatelja. U toku 
daljeg povlačenja, prema gornjim tokovima Vrbanje i 
Ugra, neprijatelj je pokušao manjim dijelovima da iste 
omete (domobrani na Manjači, a četnici kod Blatnice i Mla-
dikovine), ali je intervencijom 5. brigade u tom spriječen 
razbijanjem i zarobljavanjem ovih dijelova.26 

Divizija se 20. decembra prikupila u dolinu Vrbanje 
i Ugra, na prostoriju: Siprage, Trifunovići, Sišava, Vlat-

24 Sastav neprijatelja koji je uzeo učešće u protivnapadu : 
Nijemci, ustaše, domobrani i četnici. 

25 Isto, t. IV, knj. 8, dok. 203: Naređenje štaba 3. divizije od 
19. X I I 1942. godine; dok. br. 207: Naređenje štaba 3. divizije od 
20. XII 1942. godine. 

26 Peta brigada je pri povlačenju razbila i četu domobrana 
na Manjači (k. 1360) i zarobila 47 domobrana i 2 oficira. U pro-
tivnapadu su učestvovala 2 njena bataljona koji su se povlačili 
ovim pravcem, a potom su razbili i manje grupe četnika kod Blat-
nice i Mladikovine. Ostali dio Brigade se povlačio pravcem: Je -
zera—Bjelobučje—Brić. Prva dalmatinska se povlačila bez uzne-
miravanja, osim manjih borbi njene zaštitnice (4. bataljona) kod 
s. Orahovice. 

kovići radi odmora i pripreme za dejstva u dolini Lašve i 
Vrbasa. Stab divizije se nalazio za vrijeme akcije u dolini 
Bosne u s. Panici (do 19. XII), a potom je kroz Jankoviće 
i Prisočku prešao (20. XII) u s. Zlovariće.27 

Poslije kraćeg odmora na označenoj prostoriji jedinice 
3 divizije, postupajući u duhu direktiva Vrhovnog štaba i 
samoinicijativno, u narednom periodu preduzimaju svako-
dnevnu aktivnost na komunikacijama u dolinama Vrbasa 
Lašve i Bosne, napadajući neprijateljske posade i vršeći 
diverzije na drumskom i željezničkom saobraćaju.28 

Neprijatelj je u međuvremenu izvršio čišćenje terena 
oko Travnika i Turbeta, i uspostavio posade koje su bile 
razbijene u prethodnim borbama duž željezničke pruge i 
druma, kao i okolnim selima. Baš kada je računao da je 
normalizovao stanje na ovom području, ponovo su počeli 
napadi jedinica divizije na njegove posade i objekte. 

Za vrijeme odmora glavnine divizije u dolini Ugra i 
Vrbanje vršeni su manji demonstrativni propadi i izviđa-
nja prema komunikaciji Ja jce — Travnik. Sve češće pre-
pade i napade na ovom pravcu neprijatelj je ocijenio kao 
ponovno ugrožavanje svojih garnizona duž ove komunika-
cije, pa je preduzeo neka pomjeranja i mjere za ojačava-
nje važnijih tačaka i obezbjeđenje veze među garnizonima 
u Travniku, D. Vakufu, Turbetu i Jajcu.29 

57 Neprijateljski gubici od 14. do 20. XII 1942: 65 poginulih, 
više ranjenih, oko 100 zarobljenih domobrana i četnika, oko 370 
razoružanih milicionera. Gubici naših jedinica: 5. mrtvih, 5. ra-
njenih. Zaplijenjena je veća količina oružja, municije, hrane i op-
reme (Isto t. IV, k. 8, dok. 228: Bojna relac. 3. divizije). 

88 Vrhovni štab je svojom direktivom od 11. X I I i naređenjem 
od 20. XII 1942. zahtijevao veću angažovanost 3. divizije prema 
komunikacijama Travnik—Donji Vakuf i Travnik-—-Turbe—Jajce, 
kako bi se spriječio neometani saobraćaj neprijatelja između ovih 
mjesta, u dolini Lašve i Vrbasa. 

(Zbornik, tom II, knj. 7, dok. 7: Direktiva Vrhovnog štaba od 
11. X I I 1942. god.; dok. 44: Naređenje Vrhovnog štaba od 20. XII 
1942. Stabu 3. divizije). 

10 Okupator je, pored jedinica 9. i 15. domobranskog puka, 
angažovao jače snage svoje 718. divizije čije je djelove iz udalje-
nijih garnizona, Tuzle i doline Bosne, usmjerio u ovom pravcu, 
naročito prema Travniku i Turbetu. Okupator je bio naročito zain-
teresovan za osiguranje komunikacija između Jajca, Donjeg Va-
kufa, Travnika i Zenice, u prvom redu željezničke pruge. 

(Zbornik, t. IV, knj. 8. dok. 252: Dnevni izveštaj 718. divizije 
od 31. X I I 1942.). 

Krajem decembra 3. divizija je ponovo počela sa 
jačim pritiskom i napadima na komunikaciju Travnik — 
Turbe — Donji Vakuf. Prva dalmatinska brigada (3. i 4. 
bataljon) u Turbetu je razbila jedan bataljon 9. domobran-
skog puka (25. i 26. decembra), oslobodila mjesto, a potom 
se slijedećeg dana povukla sa zarobljenicima i plijenom. 
Istovremeno 10. hercegovačka je obezbedivala ovaj napad 
jednim bataljonom koji je demonstrativno napadao prema 
Travniku, a ostalim snagama je napadala željezničku pru-
gu Turbe — Donji Vakuf i razorila je na nekoliko mjesta 
između Turbeta i želj. stanice Goleša, kao i stanična po-
strojenja na ovoj relaciji.30 

so »Noću 25/26. ov. mj. skupina partizana u jačini 1500 ljudi 
sa sjeverne strane upala u Turbe i razbila našu posadu u jačini 
jedne bojne. Partizani su zapalili u Turbetu: željezničku postaju, 
pilanu, oružničku postaju, zgradu ustaškog logora, dvije škole, je-
dan vijadukt, poštanski ured i skladište hrane. Dana 27. o. mj. 
ujutro partizani su napustili Turbe u južnom, zapadnom i sjever-
nom smjeru. Jutros je u Turbe ušao naš polusat koji je bio upu-
ćen u pomoć iz Travnika. Do sada su se u Travnik vratila 3 časni-
ka i 20 domobrana od razbijene posade, a ostaci su izmakli u sje-
vernom i zapadnom smjeru. Brzoglasna veza između Turbeta i 
Travnika prekinuta. Istodobno kad i na Turbe, izvršen je i na 
Travnik demostrativni napadaj iz bacača, ali je naša posada na-
padaj uspješno odbila. Poduzete su potrebne mjere za odbranu 
Travnika...« 

»Noću 26/27. prosinca (vjerovatniji je gornji datum RV) par-
tizani su izvršili najjači napad sa četiri skupine na Turbe i Trav-
nik. Prva skupina presjekla je brzoglasnu vezu između Goleša i 
Turbeta, porušila željezničku prugu kod Goleša i zapalila želje-
zničku stražaru pred željezničkom postajom Goleš. Naša posada 
ovaj napad odbila. Druga grupa oko 700 partizana izvršila napad 
na Turbe, u Turbetu razbila jednu našu bojnu i zapalila sve jav-
ne zgrade. Treća skupina zapalila veliki drveni most željezničke 
pruge firme »Ugar«, a četvrta skupina napala je sa sjeverne stra-
ne Travnik tukući ga vatrom iz bacača. Napadaj na Travnik uspje-
šno odbijen. 

Od 27. — 31. prosinca vršeno je čišćenje prostora od parti-
zana u okolini Travnika. Gubici u ovim borbama prema podaci-
ma koji su se mogli ustanoviti, jesu slijedeći: 28 domobrana mrt-
vih, 11 njemaca mrtvih, 9 mještana i milicionera mrtvih, a ra-
njeno 53 domobrana, 55 Njemaca i 4 mještana, i 71 domobran ne-
stao...« 

(Zbornik, tom IV, k. 8, dok. 250: Dnevne izvješće 3. domobran-
skog zbora (korpusa) za 27. decembra 1942. god.; dok. 251: Bojna 
relacija 3. domobranskog zbora za decembar 1942. god.) 

Neprijatelj je ove akcije ocijenio kao uvod u dejstva 
za ponovni napad na Ja jce i Travnik, pa je preduzeo mjere 
ojačanja ovih garnizona. Njegovi dijelovi u Jajcu bili su 
vezani prisustvom i akcijama grupe bataljona na sektoru 
Ja jce — Mrkonjić-Grad, te nijesu mogli intervenisati za 
vrijeme napada 1. dalmatinske na Turbe.31 

Neprijatelj je u narednom periodu, kao što će se na-
prijed vidjeti, bio podvrgnut napadima jedinica 3. divizije 
koje su akcijama prekrile čitavo područje u slivovima 
Vrbasa, Lašve i Bosne, povezujući se na sjever sa dijelo-
vima 1. divizije, koja je dejstvovala u donjem toku Vrbasa 
i Bosne i oslobodila u ovoj oblasti Skender Vakuf i Ko-
torvaroš.32 

Prema našim oskudnim podacima iz ovog perioda, 
dalja dejstva u ovoj oblasti zbivala su se na sljedeći 
način:33 

Prva dalmatinska brigada je napala 1. januara 1943. 
Busovaču, razorila željezničku prugu i cestu i neka druga 
postrojenja u ovom mjestu, zarobila domobransku posadu 
i prekinula tt-veze sa Sarajevom, a zatim sljedećih dana 

stavlja pod udar komunikaciju Busovača — Travnik, na-
pada neprijateljske posade na Vitezu (9. I), Počuju (12. I), 
kod s. Zaselje (15, I), Turbetu (16. I), nanosi im gubitke, 
izvlači plijen i prenosi akciju na drugo mjesto. Ponovo 
napada (16/17) posade u Busovači, Komaru i Vitezu, a u 
sljedećem napadu na Vitez (20. I) pali zgradu žandarmerij-
ske stanice i kasarnu koju su koristili Nijemci. Minira 
most na Bili (20/21. I) i prekida prugu između Busovače 
i Lašve, a njeni dijelovi iste noći upadaju u Gornji Vakuf 
i uništavaju telegrafsko-telefonska postrojenja u pošti, a 
poslije nekoliko dana oslobađa ovo mjesto (31. I). 

31 Posada Jajca bila je sastava: 1 bataljon iz 718. divizije 1 
bataljon iz 9. domobranskog puka i 1 ustaški bataljon. 

3t Na sektoru Jajce—Mrkonjić Grad nalazila su se, kao pri-
vremena operativna grupa, 2 bataljona 3. krajiškog odreda i 2 ba-
taljona iz 3. divizije. Vrhovni štab je naredio da odred primi na 
sebe zatvaranje ovog prava, a bataljoni 3. divizije da pođu u sa-
stav svojih brigada. 

(Zbornik, t. II, knj. 7, dok. 69: Naređenje Vrhovnog štaba od 
30. decembra 1942. Štabu 1. bosanskog korpusa o smjeni djelova 3. 
divizije). 

33 Nije ostalo sačuvanih dokumenata 3. divizije o borbama u 
ovom periodu. 

Pored ovih, brigada je izvršila i veći broj drugih akci-
ja i rušenja, razbijanja milicije po selima na pravcu Buso-
vače, Fojnice, Gornjeg Vakufa i u dolini Lašve, bazirajući 
se uglavnom na prostoriji Orašac, Rastovo, Sebešić, oda-
kle su njeni bataljoni polazili i vršili iznenadne napade i 
vraćali se i pripremali za nove. 

Deseta hercegovačka brigada je početkom januara 
(1—3. I) izvršila nekoliko demonstrativnih napada na gar-
nizon u Travniku i posade u neposrednoj okolini, razorila 
na više mesta prugu između Travnika i Turbeta, zatim je 
napala (6. I) milicijske i žandarmerijske stanice Stojkovići, 
Rankovići, Rastovci (na komunikaciji Turbe — Donji Va-
kuf), zapalila žandarmerijsku kasarnu i opštinsku zgradu 
u Stojkovićima, porušila (7/8. I) prugu između Turbeta i 
Travnika na tri mjesta, kao i jedan most na istoj i odbija 
neprijateljski napad iz Travnika u ovom pravcu. 

Deseta brigada se zatim prebacila sa ovog terena 
(9—14. januara) preko pl. Vlašića, Blatnice i Hajdučke 
kose na Željezno polje i Papratnicu, očistivši usput sela od 
četnika i ustaša. Odavde preduzima napade na prugu Sara-
jevo — Brod, u dolini Bosne, zauzima (17. januara) Zepče 
i zarobljava oko 150 domobrana, ustaša i žandarma, i za-
plenjuje veću količinu oružja, municije, hrane i razne 
opreme. Ona odbija pokušaje (18—20. I) neprijatelja da 
povrati ovo mjesto. Ovdje su njeni bataljoni zapalili že-
ljezničku stanicu, sudsku zgradu, poresku upravu i poštu, 
dva mesta i jedno skladište, kao i još neke javne zgrade 
koje je neprijatelj mogao i ubuduće koristiti, porušili su 
željezničku prugu prema Zavidovićima i Begovom Hanu na 
dužini od oko 1 km sa obje strane Zepča, i pokidali tele-
grafsko-telefonska postrojenja. Zaplijenjeni želejnički va-
goni su zapaljeni, a jedan oklopni voz pod punom parom 
bez vozovođe pušten je u pravcu Begova Hana. 

Neprijatelj je intervenisao (20. I) od Zavidovića sna-
gama ojačanog bataljona ustaša i domobrana, pa su se je-
dinice ove brigade povukle 21. januara iz Zepča poslije 
petočasovne borbe sa neprijateljem, ne angažujući se dalje 
odsudno na ovom sektoru jer je u međuvremenu uslijedilo 
naređenje štaba divizije da se brigada povuče iz doline 
Bosne i ponovo prebaci na sektor Turbe — Donji Vakuf. 

Po dolasku na ovu prostoriju ruši prugu (28/29. I) na 
dužini od 500 m između željezničkih stanica Komar i 
Oborci, a sljedeće noći (29/30. I) kod stanice Babino Selo, 
između Donjeg Vakufa i Jajca, dok drugim svojim dijelo-
vima iste noći vrši demonstrativne napade na Turbe i že-
ljezničku stanicu Goleš, gdje je borba nastavljena i slje-
dećeg dana. 

Peta crnogorska brigada je prvih dana januara (1—8. 
I) kontrolisala dolinu Vrbasa sjeverno od Jajca i čistila na-
selja između Ugara i Vrbanje od četničkih grupa koje su 
povremeno krstarile ovim terenom, a zatim se, po nare-
đenju štaba divizije, prebacila u dolinu Bosne zajedno sa 
10. hercegovačkom, očistivši na svom pravcu (9—14. I) 
sela od milicije i manjih grupa četnika. Brigada je zatim 
(15. januara) napala i oslobodila Novi Seher* i produžila 
dijelom snaga nastupanje prema Tešnju, radi povezivanja 
sa jedinicama 1. divizije koje su ga oslobodile i produžile 
dejstvo prema Doboju, dok je ostale svoje jedince posta-
vila prema Zavidovićima i Maglaju. Ona je na ovoj prosto-
riji ostala nekoliko dana izvodeći manje akcije na pravcu 
Maglaja i Zavidovića, izviđajući objekte i prikupljajući 
podatke o neprijatelju na ovom sektoru, ali nije došlo do 
njenog većeg angažovanja pošto je uslijedilo naređenje 
štaba divizije da se povuče iz doline Bosne. 

Pošto se 2—3 dana odmorila na prostoru Blatnice i u 
dolini Usore, 5. brigada se prebacila na sektor Turbe — 
Donji Vakuf — Jajce i preduzela rušenje komunikacija i 
demonstrativne napade na neprijateljske posade u dolini 
Vrbasa, kao i na relaciji Donji Vakuf — Turbe, gdje su 
dejstvovale i jedinice 10. brigade. Krajem januara njeni 
dijelovi su rušili prugu između Turbeta i Komara (28/29. 
januara), napadali željezničku stanicu Turbe i Goleš (29. 
januara) i kidali telegrafsko-telefonske veze (29/30 janu-
ara) između Jajca i Donjeg Vakufa.34 

* U Novom Šeheru i okolini zarobljeno je oko 20 domobra-
na i 1 četa četnika. 

" Zbornik, t. IV, knj. 9, dok. 44; Izvještaj Štaba 3. divizije od 
9. I 1943. VŠ-u; dok. 86: Izvještaj istog štaba od 19. I 1943; dok. 
104: Izvještaj istog štaba od 21. I 1943; dok. 181: Izvještaj zapo-
vjednika 5. oružničke pukovnije Sarajevo od 13. I 1943; dok. 196: 
Izvještaj iste komande od 27. I 1943; dok. 197: Izvještaj ispostave 

Sk. 3. — Dejstva 3. divizije u dolinama Bosne, Lašve i Vrbasa 
(6. XII 42 — 31. I 43.) 

U našim napadima i prepadima koji su izvedeni tokom 
januara 1943, pretežno noću, na pojedina mjesta i objekte, 
bez dužeg zadržavanja i većeg angažovanja, neprijatelj 
je imao znatne gubitke, saobraćaj je bio stalno pod uda-
rom i uglavnom paralizovan u ovoj oblasti, tako da je oku-

župske redarstvene oblasti u Zenici od 29. I 1943; dok. 204: Bojna 
relacija 3. domobran, korpusa za 1/1943. 

60 



pator samo povremeno odašiljao transporte i obezbeđivao 
saobraćaj prema Jadranskom moru i dolini Save. Ova ob-
last je u ovo vrijeme imala za njega poseban značaj u od-
nosu na pripremljena dejstva protiv jedinica NOV i POJ 
i oslobođene teritorije u zapadnoj Bosni, naročito radi boč-
nog udara u pravcu doline Rame i Neretve radi sprečava-
nja našeg prodora prema Hercegovini. 

Dejstvom jedinica 1. i 3. divizije u ovom dijelu Bosne 
neprijatelj je bio razvučen na širokom prostranstvu, ome-
tano mu je povezivanje i prikupljanje, zakašnjavao je i 
nije bio u stanju da uskladi po vremenu svoja dejstva sa 
jedinicama koje su već bile otpočele sa napadima na oslo-
bođenu teritoriju Like, Banije, Korduna, Dalmacije i Bo-
sanske krajine. 

Raznovrstan oblik dejstava jedinica 3. divizije na 
ovom području karakteriše se velikom pokretljivošću i ma-
nevrom, uprkos nepovoljnim uslovima planinskog terena 
između Vrbasa i Bosne i surovim zimskim nepogodama 
koje su ih u ovo vrijeme pratile. Pored toga one su prema 
sebi za sve vrijeme imale brojno i po naoružanju daleko 
jačeg neprijatelja, koji se koristio transportnim sredstvima 
za prebacivanje sa jednog na drugi pravac i podrškom 
artiljerije, tenkova i avijacije. 

Za vrijeme boravka u ovoj oblasti, pored borbenih ak-
cija, jedinice su se bavile intenzivnim partijsko-političkim 
i kulturno-prosvjetnim radom, kako u svojim redovima 
tako i na terenu kuda su prolazile i gdje su boravile. 

Stalni pokreti i borbe su uticali da se partijski sa-
stanci ne održavaju redovno u svim jedinicama, ali su oni 
i u takvim uslovima, negdje češće a negdje rede, ipak odr-
žavani, i na njima, makar nabrzinu ako nije bilo dovoljno 
vremena, razmatrani propusti i greške, nedostaci i slabosti 
pojedinih komunista. Pri povoljnijim uslovima, kada je 
bilo nešto više vremena na raspolaganju, održavane su 
partijske konferencije po bataljonima, na kojima su raz-
matrani ovi problemi, donošeni zajednički zaključci o nji-
ma i zadacima koji stoje pred komunistima u jedinicama, 
od kojih je traženo njihovo izvršenje. Na osnovu izdržlji-
vosti na marševima, isticanja u borbama i odnosa prema 
stanovništvu odabirani su i primani u Partiju mladi borci. 

Političko-partijski organi su se povezivali na terenu 
sa pozadinskim partijskim radnicima i organizacijama i sa 
narodnooslobodilačkim odborima gdje su postojali, poma-
gali im u radu, rješavali zajednički pitanja smještaja jedi-
nica, snabdijevanja hranom i odjećom, organizovali razgo-
vore i konferencije sa narodom na kojima je govoreno o 
ciljevima i zadacima narodnooslobodilačke borbe, brat-
stvu i jedinstvu, čitani i rasturani proglasi AVNOJ-a itd. 

Po četama i na terenu održavana su popularna poli-
tičko-naučna predavanja, priredbe za borce i narod. Sta-
novništvo je primalo našu vojsku sa sve većim povjere-
njem, pomagalo je odjećom, obućom i hranom, iako je i 
samo oskudijevalo u svemu tome, a naročito u izvjesnim 
selima, na primjer u dolini Janja i Plive, koja su bila popa-
ljena i opljačkana od neprijatelja. Zavedene grupe seljaka 
i milicije koje su pod uticajem četničke i ustaške propa-
gande bile odbjegle pred našim jedinicama, vraćale su se 
i predavale oružje kada su se uvjerile u njihov postupak 
i odnos prema narodu. 

Jedinice su u ovom periodu skoro svakodnevno izda-
vale razne publikacije: četne, bataljonske i brigadne no-
vine, biltene, radio-vijesti i drugo, a sa borcima su obra-
đivane razne teoretske i naučno-popularne teme i održa-
vana političko-informativna predavanja. Poklanjana je 
pažnja vojničkoj obuci, brizi za ljude, budnosti, prikuplja-
nju informacija o neprijatelju, osposobljavanju mlađih 
vojnih starješina: desetara, vodnika, komandira četa. Ovaj 
masovni vojnički i partijsko-politički rad u jedinicama po-
dizao je njihovu borbenost i disciplinu, svijest o ciljevima 
i shvatanju zadataka za koje se bore, a veza i neprekidni 
rad sa narodom — njihov ugled kao pripadnika NOV-a.S5 

15 Sljedeći citati iz izvještaja partijsko-političkih organa ovih 
jedinica bacaju djelimično svjetlost na obim i sadržaj njihovog 
rada u ovom periodu: 

»...Od sredine oktobra pa do danas izašla su slijedeća gla-
sila: brigadno glasilo »Partizanska riječ« br. 3—4, Usmene novi-
ne« br. 8, 9, 10 i 11, brošura »Kozara«. Kroz bataljone kulturno-
-prosvjetni rad je pojačan. Gotovo sve čete i bataljoni imaju svo-
je listove, kao na pr. »Mladost«, »Naš život«, »Stahanov«, »Na-
prijed«, neke čete imaju džepne novine, a gotovo sve zidne novine. 
Među četama i bataljonima, u danima mogućnosti za rad, nastalo 
je takmičenje koja će jedinica izdati prije svoj list i čiji će biti 

bolji. Radio-vijesti se izdaju redovno svakodnevno, ne samo za po-
trebe brigade, već i za sredinu gdje se nalazimo. Priprema se niz 
brošura, koje će poslužiti kao vaspitni materijal za jedinice... 

...Rad sa pozadinom je tekao isprekidano zaviseći od pokreta 
i razbijenosti sela na ovom terenu. Na terenu Glamoča održali smo 
ne samo u selima u kojima smo bili, već i u drugim niz konferen-
cija. Bili smo stupili u vezu sa partijskim organizacijama i sa 
NOO i u tom pogledu u potpunosti im pomagali. Na sektoru J a j -
ce, iako smo bili u stalnim borbama, održavane su konferencije po 
svim selima i osnivani NOO. ...Na ovom sektoru naša brigada je 
bila vrlo kratko vrijeme, ali je ostavila dobar utisak. Na sektoru 
Skender—Vakuf—Šiprage—Blatnica nije održan dovoljan broj 
konferencija, zbog brzog prolaza, razbacanosti sela i malobrojno-
sti kuća u istima. Ovdje je politički rad bio više pojedinačan, no 
ipak mogla se održati i neka konferencija. Uticaj na ovom sekto-
ru bio je različit. Bilo je sela koja su nas radosno dočekala, bilo je 
i neraspoloženih sela.... 

...Na sektoru Žepče—Željezno Polje ostali smo kratko vrije-
me, održano je niz konferencija. Muslimanske mase dobro su nas 
primile. Po ovim selima rasturali smo proglas Antifašističkog vi-
jeća i isti je naišao na odličan prijem, naročito kod Muslimana, 
koji kad su vidjeli da se u vijeću nalazi i Nurija Pozderac, to ih 
je oduševilo...« 

...Radimo na tome da što prije izdamo novi broj (5) brigad-
nog lista »Partizanska riječ«. Stvorili smo »Biblioteku Partizanske 
riječi«, gdje se iznose pojedina pitanja iz marksizma-lenjinizma, 
kao i originalni radovi. Do sada su izašla dva broja: »O kadrovi-
ma« i »Naša omladina«... 

...Bili smo u stalnoj vezi sa partijskom organizacijom na pro-
storu Skender—Vakuf—Kotor Varoš i u potpunosti smo im po-
magali kako u davanju privremenih radnika po selima, tako i odr-
žavanju zajedničkih savjetovanja. Data su im dva druga za rad 
pri OK-u...« 

(Iz izvještaja Politodjela 5. crnogorske brigade od 17. decem-
bra 1942. i 21. januara 1943. Centralnom komitetu K P J : Zbornik, 
tom IX, knj. 2, dok. 76; Isto, k. 3, dok. 40). 

»...Konferencije su sazivane po konkretnim istupima pojedi-
nih partijaca, i one su ispunile u punoj mjeri svoj zadatak: pre-
tresle su postupke partijaca, primorale da se zamisle nad tim sla-
bostima, omogućile da uvide kakav treba da bude jedan član Ko-
munističke partije i kakav stav naša Partija zauzima prema tim 
slabostima... 

...Život partijske organizacije izbacivao je na površinu i sla-
be i dobre partijce, ali se nije omogućavalo da skromni partijci 
dođu do izražaja. Partijske organizacije nijesu mogle znati kakav 
treba da bude partijski rukovodilac. Postavili smo zadatak: iza-
brati za sekretare najbolje komuniste, bez obzira na njihove funk-
cije u vojsci. Izbore smo proveli javno na bataljonskim partijskim 
konferencijama. Ti izbori bili su krupan događaj u razvitku naših 
partijskih organizacija, jedna prekretnica ka shvatanju snage i ru-
kovodstva naše partije, a kroz to i njihovih dužnosti kao člano-
va te Partije...« 

...Poslednji mjesec i po dana nekog sistematskog rada nije 
bilo. To su dani marševa, oružanih okršaja, držanja teških po-
ložaja, nastupanja i odstupanja — dani iskušenja kroz koje su 
partijska organizacija i jedinica polagale ispit. Ipak se nalazilo 
vremena za kratke sastanke — za analizu tih akcija i držanje par-
tijaca i boraca u njima. Kroz ta iskušenja padalo je u partiji sve 
ono malodušno, kolebljivo, oportunističko, padalo je sve nedostoj-
no; na drugoj strani nicali su partijci — heroji, izlazili su na po-
vršinu novi mladi rukovodioci. ...Najveći uspjeh u radu naše par-
tijske organizacije jeste da su svi partijci postali pošteni borci, 
dobri borci, da su partijci postali primjerni u životu i borbi. ...O 
nekom sistematskom teorijskom radu u našim part, jedinicama ne 
može biti govora, ali ipak je prorađen »Kratki kurs Partije«, VIII 
glava »Istorije VKPb«, »Borba«, kao još mnogi partijski materi-
jali i brošure. ...Pitanje koje se postavlja s vremena na vrijeme u 
dnevnom radu ali po, kojemu smo najmanje učinili jeste pitanje 
drugarica. Od osnivanja brigade primili smo u partiju svega jed-
nu drugaricu iako se u borbi ističu mnoge kao pravi heroji... 

...Naša brigada položila je ispit po tri pitanja: 1) položila je 
ispit u borbi (kod Jajca i kod Zenice), 2) položila je ispit prema 
narodu i njegovoj imovini — ne računajući izuzetke (pri zauzima-
nju Jajca, u borbi kod Zenice i u svim prolazima kroz sela), 3) 
položila je ispit u požrtvovan ju i izdržljivosti: ti borci, mnogi pot-
puno bosi, stajali su na položajima u snijegu po nedelju dana. U 
našem drugom bataljonu prilikom borbi kod Jajca bilo je za tri 
dana 70 potpuno bosih... 

...Bili smo u akcijama blizu Zenice. Uspostavili smo vezu sa 
radnicima. Tamo radi 7000 radnika, u željezari i rudniku. Simpa-
tije i njihove i građanstva su na našoj strani. Izgleda da tamo ne 
postoji part, organizacija koja bi povela to radništvo. Mi smo im 
pisali letke i poslali, u kojima smo ih pozvali na rušenje fabričkih 
postrojenja i prelazak u našu vojsku. Poslali smo im »Borbu« sa 
vašim proglasom, koji su obećali umnožiti i poslati za Kakanj. Iz-
gleda da je postojalo veliko raspoloženje za našu vojsku, ali usljed 
vojničke situacije mi smo morali poći...« 

(Iz izvještaja zamjenika političkog komesara 1. dalmatinske 
brigade od 21. decembra 1942. god. Centralnom komitetu K P J : 
Zborn. tom IX, knj. 2, dok. 83). 

»U borbama za Jajce i u odbrani toga grada imali smo pri-
ličan broj gubitaka. Pored jakog i dobro utvrđenog neprijatelja je-
dan od najvažnijih razloga za te gubitke jeste nedovoljno ratno 
iskustvo boraca. Usto naša brigada u pogledu obuće i odjeće sta-
jala je vrlo slabo, pa su počeli slučajevi smrzavanja. Po tim pita-
njima održano je savjetovanje Štaba brigade sa štabovima bata-
ljona, rukovodiocima specijalnih jedinica, brigadne intendanture i 
brigadnog saniteta. Osnovni problem koji je postavljen na tom 
savjetovanju jeste čuvanje boraca i briga o njima. Pitanje lične 
odgovornosti postavljeno je na prvo mjesto... 

...Prvi ozbiljan korak u tom pravcu, u pravcu sistematskog 
teoretskog podizanja članova Partije, jeste prvi brigadni partijski 
kurs. On je trajao 16 dana. Na njemu su učestvovali 18 drugova a 

prorađeno 11 tema. ...Za ovaj kurs služili smo se ovim materija-
lom: Istorija VKPb, Staljin: Osnovi lenjinizma i Nacionalno pita-
nje, Lenjin: Seoskoj sirotinji, Imperijalizam, Kolarov: Komunisti-
čka internacionala, Engels: Anti Diring i Poreklo porodice, pri-
vatne svojine i države, Segal: Udžbenik političke ekonomije, član-
cima druga Tita i izdanja CK i VŠ... 

...Konferencija je kao glavne zadaće postavila pred partijskim 
organizacijama: a (izučavanje marksizma—lenjinizma i to tako 
da se odmah počne sa izučavanjem Istorije VKPb; b) učvršćenje 
SKOJ-a kao rukovodeće i borbene omladinske organizacije; c) si-
stematska organizaciona i politička pomoć part, organizacijama i 
SKOJ-u na terenu kao i svim antifašističkim organizacijama u 
pozadini. ...Partija je brojno ojačala (200 članova Partije i 137 
kandidata) i stekla povjerenje i ljubav boraca... 

...Pri prelazu Brigade na zadatke za likvidaciju stanica na 
pruzi za Zenicu neka velika muslimanska sela pružila su našoj 
vojsci, koja je tuda morala da prođe, manji otpor dok su saznali 
da nijesmo četnici nego partizani, pa su onda položili oružje. Sa 
predstavnicima svih tih sela mi smo održali jednu dugu konferen-
ciju. Vidjelo se da su ih četnici noću napadali i plijenili stoku. 
Pošto smo ih na tom sastanku upoznali sa karakterom i ciljevima 
naše borbe, izrazili su svoju spremnost da sazovu zborove po svim 
selima i da izaberu NOO. Novoizabranoj narodnoj vlasti vratili 
smo puške kako bi mogla obrazovati straže radi zaštite od pljačke 
četnika... 

...Došli smo u kontakt s drugovima iz Travnika, Bugojna i 
Kreševa i pozvali ih da sa njima održimo sastanke ukoliko to ne 
omete pokret Brigade...« 

(Iz izvještaja Politodjela 1. dalmatinske brigade od 17. janu-
ara 1943. Centralnom komitetu K P J : tom IX, knj. 3, dok. 35). 

»...Brigada izdaje svoj list »Hercegovački borac«, od koga su 
izašla 2 broja. Agitprop brigade izdaje »Nedeljne novine« koje 
imaju informativno-poučni karakter. Agitprop izdaie svaki dan 
radio-vijesti. Umnoženo je 10 glava Istorije VKPb i neki drugi ma-
terijali (Teorija Partije, Dimitrov: O kadrovima, Lenjin: O mark-
sizmu, Osnovi lenjinizma, O dvovlašću i neke druge stvari). Pre-
štampani su iz »Borbe« i izdani pod naslovom »Za boliševizaciiu 
Partije u našoj brigadi« članci: Učimo se lenjinskom stilu u radu, 
Za bolji agitaciono-propagandistički rad, O stvaranju novih kadro-
va. Tako isto preštampani su iz »Borbe« dva govora druga Tita, 
te članci: Izbjeglička vlada tone u sve dublju izdaju i Reči znače 
djela — pod opštim naslovom »Narodnooslobodilačka vojska i na-
rodi Jugoslavije u borbi za slobodu«... 

...U poslednjim borbama Brigada se pokazala sposobna za 
izvršavanje vojničkih zadataka. Svi zadaci koje je imala u sasta-
vu Divizije uglavnom su izvršeni. Napredak se osjeća i pored ne-
dostataka kojih još ima — naročito kod nižeg rukovodećeg kadra. 
Brigada još nije isprobana u napadu na gradove. Brojno stanje 
bataljona smanjilo se uslijed bolesti, ranjenih i izeinulih, zatim 
slanjem na razne dužnosti u Diviziji, tako da bataljoni prosječno 
broje 160 boraca. Priliv sa terena je minimalan, svega dvadesetak 

Na osnovu naređenja Vrhovnog štaba od 29. januara 
u vezi sa prelaskom Glavne operativne grupe u protivofan-
zivu prema Neretvi i Hercegovini 3. divizija je krajem ja-
nuara i početkom februara otpočela prikupljanje na pravcu 
Gornji Vakuf — Prozor. Ovim je završen njen dvomjesečni 
boravak u srednjoj Bosni, gdje se borila sa neprijateljem 
koji je pripadao raznim formacijama, kojima je u ovom 
periodu nanijela znatne gubitke.36 

Treća divizija je u ovim borbama pokazala moralno-
-političku čvrstinu i sposobnost izvođenja borbenih dej-
stava u složenim uslovima ratovanja, združeno i po bri-
gadama manjim dijelovima i u sadejstvu sa drugim je-
dinicama. 

drugova i drugarica — Srba i Muslimana. Moral i borbenost kod 
boraca su na visini. Disciplina još nije u svim bataljonima dovolj-
no učvršćena... U poslednje vrijeme česti su slučajevi oboljenja. 
Ima i slučajeva tifusa. Od dolaska iz Glamoča bilo je 15 oboljelih 
na plućima i 11 smrznutih, 15 sumnjivih na tifus, 9 ostale bole-
sti, 10 poginulih — svega 77 izbačenih iz stroja... 

...U krajevima gdje je brigada u posljednje vrijeme operisala 
(Travnički srez, sjeverno od pruge Lašva—Donji Vakuf i djelovi 
Kotorvaroškog sreza) raspoloženje stanovništva je dobro. U srp-
skim selima koja Su bila pod četnicima partizane narod dočekuje 
oduševljeno i u većini slučajeva čini usluge dobrovoljno. Muslima-
ni masovno ispoljavaju duboke simpatije prema nama, prožeti su 
mržnjom prema okupatoru, četnicima i ustašama, pouzdani su i či-
ne rado usluge, ali je odziv za borbu još uvijek slab...« 

(Iz izvještaja Politodjela 10. hercegovačke brigade od 31. de-
cembra 1942. Centralnom komitetu K P J : tom IX, knj. 2, dok. 98). 

36 Treća divizija je u ovom periodu u dolini Vrbasa, Lašve i 
Bosne vodila borbe sa neprijateljskim jedinicama: 718. njemačkom 
divizijom, 9, 15. i 1. domobranskim pukom, 5. ustaškom brigadom, 
četnicima i seoskom milicijom. 

U HERCEGOVINI 
— februar — april 1943 — 

1. PRIKUPLJANJE DTVT7IJE U DOLINI RAME I OSLO-
BOĐENJE PROZORA 

Razmahom borbenih dejstava NOV i POJ, stvaranjem 
velike oslobođene teritorije u centralnom dijelu zemlje i 
mnogih većih i manjih područja u ostalim krajevima, po-
ložaj okupatorskih trupa u Jugoslaviji postajao je sve ne-
povoljni j i, linije snabdijevanja sve ugroženi je, a planovi 
da se stabilizuju i učvrste u ovoj oblasti sve nerealniji. 
Sve brojnije formacije Narodnooslobodilačke vojske vezi-
vale su svojim oružanim dejstvima jake okupatorske snage 
i podvrgavale ih neprestanim udarima i gubicima, što je 
njihovim komandama zadavalo stalnu brigu i svestrano na-
stojanje da se front u Jugoslaviji likvidira i ta permanen-
tna opasnost otkloni. 

Poslije brojnih kontakata i konsultovanja između 
vrhovnih komandi njemačke i i talijanske vojske krajem 
1942. i početkom 1943. god., u kojima su uzeli ličnog uče-
šća Hitler i Musolini, postignuta je saglasnost i razrađen 
plan operacija protiv Narodnooslobodilačke vojske i slo-
bodne teritorije u Bosni i Hrvatskoj. 

Zamisao okupatorskih komandanata sastojala se, po 
ovom planu, u angažovanju 5 njemačkih, i 3 italijanske 
divizije, ustaških, domobranskih i četničkih jedinica, uz 
jaku podršku avijacije, artiljerije i tenkova protiv jedi-
nica NOV i POJ na teritoriji između Kupe i Neretve, a 
zatim po potrebi i na drugim područjima radi njihovog 
okruženja i uništenja da bi na taj način deblokirali linije 

Narod se povlači za našom vojskom 

snabdijevanja između Save i Jadranskog mora i ponovo 
uspostavili kvislinšku vlast na ovoj teritoriji, a jedinice 
oslobodili za druge pravce i frontove, na kojima su se fa-
šističke snage povlačile pod udarcima savezničkih armija.37 

Okupatorsko-kvislinške operacije po ovom planu ot-
počele su 20. januara, i već do kraja mjeseca neprijatelj je 
uspio da uz velike sopstvene gubitke izbije u dolinu Une, 
na pravcu Karlovac — Bihać, a poslije forsiranja ove ri-
jeke i zauzimanja Bihaća (29. I) produži prema Grmeču i 
Bosanskom Petrovcu, i dalje u dubinu slobodne teritorije 
Bosanske krajine. 

Kada je Vrhovni štab uočio namjere neprijatelja, od-
lučio je da formira grupu od pet divizija (Glavna opera-
tivna grupa), koja će preći u protivofanzivu i prenijeti dej-
stva na Hercegovinu, Sandžak i Crnu Goru, s perspekti-

37 U operacijama su angažovane: njemačke divizije: 7. SS 
»Princ Eugen«, 714, 718, 369. i djelimično 187; italijanske divizije: 
»Lombardija«, »Re« i »Sasari«; 2, 3. i 5. domobranska brigada, ne-
koliko ustaških bataljona i četnici. Ukupna jačina ovih snaga bila 
je oko 90.000 vojnika. 

(Oslobodilački rat, k. 1, str. 356, VII, Beograd, 1957) 

vom daljeg prodora prema Kosmetu i Srbiji, a dijelom 
snaga 1. hrvatskog i 1. bosanskog korpusa, da bi se obezbi-
jedio ovaj manevar, što duže zadržati neprijateljsko na-
stupanje na slobodnu teritoriju, a potom mu se zabaciti za 
leđa i u pozadinu. 

Vrhovni komandant je upoznao sa ovom odlukom ko-
mandante divizija na sastanku u Duvnu 8. februara, odre-
dio zadatke i pravce nastupanja 1, 2. i 3. diviziji, koje su 
kao čelni ešelon dobile zadatak da razbiju neprijateljske 
garnizone u dolini Rame i Neretve i stvore uslove za pro-
dor Grupe prema Hercegovini i Kalinoviku.38 

Jedinice Glavne operativne grupe imale su zadatak u 
okviru ovog plana da na pravcima nastupanja savladaju 
niz prepreka: razbijanje italijanskih garnizona u dolini 
Rame i Neretve, obezbeđenje prema Sarajevu (1. divizija) 
i Mostaru (2. divizija), forsiranje Neretve i razbijanje čet-
nika na njenoj istočnoj obali i na pravcu Nevesinja, Uloga 
i Kalinovika, obezbjeđenje transporta 3000—4000 ra-
njenika. 

Za izvršenje ovih zadataka razvile su se u dolinama 
Rame i Neretve i na pravcu Nevesinja i Kalinovika tokom 
februara i marta žestoke borbe, koje po svom obimu i re-
zultatima spadaju među najteže i najznačajnije u toku na-
rodnooslobodilačkog rata. Poslije manjeg predaha one su 
se potom prenijele, tokom aprila, maja i juna, na teritoriju 
istočne Hercegovine, Crne Gore i jugoistočne Bosne. 

* 

Pošto je neprijatelj prodro duboko na oslobođenu te-
ritoriju i prešao u nastupanje jakim snagama prema Ne-

38 Na savjetovanju u Duvnu 8. II 1943. Vrhovni komandant 
je upoznao komande 1, 2. i 3. divizije sa planom za protivofanzivu 
i odredio pravce nastupanja: 1. divizija: Gornji Vakuf—Solokova 
Kula—Ivan-sedlo; 2. divizija: Livno—Duvno—Imotski—Pošušlje— 
—Drežnica; 3. divizija: Gornji Vakuf—Prozor—Rama—Ostrožac— 
—Konjic. Sedma divizija preuzima ulogu zaštitnice Glavne opera-
tivne grupe na pravcu Drvar—Glamoč—Sujica—Prozor, a zatim 
nastupa za 3. divizijom. Deveta dalmatinska divizija, koja je bila 
u formiranju, sa prostorije Imotski—Biokovo obezbjeđuje povla-
čenje ranjenika pravcem Livno—Duvno, kao i bok i pozadinu 2. 
divizije, a zatim nastupa za njom. 

(Zbornik, tom II, knj. 8, dok. 23: Naređenje Vrhovnog štaba od 
8. II 1943. Glav. štabu Hrvatske; Oslobod. rat, str. 380, knj. 1). 

retvi radi uništenja naših jedinica koje su na ovom pravcu 
bile otpočele uspješna dejstva sa ciljem da ostvare zami-
šljeni manevar Vrhovnog štaba, otpočela je polovinom fe-
bruara 1943. bitka na Neretvi,39 koja se završila krajem 
marta 1943. god. izbijanjem ovih jedinica u oblast Neve-
sinja i Kalinovika. 

Treća divizija je imala zadatak da na svom pravcu na-
stupanja likvidira neprijateljske garnizone u Prozoru, 
Rami i Konjicu, osigura prolaze na Neretvi i otvori put 
za transport ranjenika i razvijanje dejstava u Hercegovini 
i Crnoj Gori. 

Na osnovu naređenja Vrhovnog štaba od 29. januara 
štab 3. divizije je otpočeo prebacivanje svojih jedinica iz 
doline Vrbasa i približavanje prema Prozoru. One su se 
nekoliko dana početkom februara zadržale oko Gornjeg 
Vakufa, da odbiju neprijateljske ispade iz Bugojna, prema 
ovom mjestu, koje je 30/31. januara oslobodila 1. dalma-
tinska brigada, a zatim se prebacile u prozorsku kotlinu, 
tako da su uoči napada na ovaj italijanski garnizon imale 
sljedeći raspored: 1. dalmatinska brigada: Sćit — Rumboci 
— Jaklići — Podbor; 5. crnogorska brigada: širi rejon 
Makljena; 10. hercegovačka brigada: rejon s. Blace (tri ba-
taljona), selo Klek kod Gračanice (dva bataljona).40 

M U našoj istoriografiji za ova dejstva uobičajen je naziv 
»bitka na Neretvi««, mjesto četvrta neprijateljska ofanziva, koji 
je naziv takođe u upotrebi. 

40 Prikupljanje jedinica 3. divizije prema Prozorskoj kotlini 
ometano je neprijateljskim ispadima iz Bugojna, koji su imali cilj 
da ponovo zauzmu Gornji Vakuf i odbace naše jedinice iz gornjeg 
toka Vrbasa. Ove ispade (1—3. II) odbili su dijelovi 1. dalmatinske 
i 5. crnogorske brigade, nanijevši neprijatelju gubitke oko 100 
mrtvih i ranjenih. Pošto su neprijateljski protivnapadi odbijeni, 
1. dalmatinska brigada se prebacuje na prostoriju Šćita, 5. briga-
da upućuje manje dijelove na Makljen prema Prozom radi izvi-
đanja, zadržavajući glavninu na prostoru Gornji Vakuf—Grača-
nica, a 10. hercegovačka se 6. februara prebacila preko Jugodića 
i Bojske, zapadno od pl. Vraniće, a zatim preko Gornjeg Vakufa, 
u izvorni dio Vrbasa, na prostor Boljkovac—Valjevac; Mejnik, na 
pravcu predstojećeg napada. (10. brigada je od 1. do 5. februara 
dejstvovala na komunikaciji Travnik—Donji Vakuf—Jajce: oko 
Turbeta, Goleša i Komara, do dolaska 1. divizije, a zatim se hitno 
prebacila u gornji tok Vrbasa). 

i(Zbornik, tom II, knj. 7, dok. 174 i 175: Naređenje Vrhovnog 
štaba od 29. I 43. Stabu 3. divizije; Isto, knj. 10, dok. 13 i 32: 

U Prozoru se nalazilo 700—800 vojnika i oficira itali-
janske divizije »Murđe«: ojačani 3. bataljon 259. pješadij-
skog puka, 1 četa lakih tenkova (11), 1 haubička baterija (4 
oruđa), 1 protivkolska četa (2 oruđa), 1 baterija minoba-
cača 81 mm (4 oruđa), 13 mitraljeza, 25 puškomitraljeza i 
veći broj lakih bacača. 

Mjesto je bilo pripremljeno za kružnu odbranu, sa 
bunkerima na prilazima i u neposrednoj okolini, ograđe-
nim bodljikavom žicom.41 

Divizija je sa prostorije koju je zauzela uoči napada 
(14/15. februara) poslije dnevnog izviđanja, priprema i 
upoznavanja sa konkretnim zadacima, prešla u napad 15. 
februara u 21 čas, poslije artiljerijske pripreme od 30 
minuta. 

Prva dalmatinska brigada, kao desna kolona, napala 
je pravcem Gradina — Mlake — Prozor, sa zadatkom da 
zauzme dio varoši do r. Prozorčice, a zatim da produži 
preko sela Borovnice u pravcu Luga, na lijevoj obali 
Rame; 

Peta crnogorska brigada napala je pravcem Makljen 
— selo Gmići — Prozor, sa zadatkom da ovlada centrom 
varoši; 

Deseta hercegovačka brigada napala je sa tri bataljo-
na (2, 3. i 5) pravcem selo Nauković — Prozor (Kula), sa 

Izvještaji štaba 3. divizije od 2. i 6. II Vrhovnom štabu; Isto, dok. 
314: Izveš. Velike 2upe Pliva i Rama od 6. II 43). 

41 Fortifikacijska organizacija kružne odbrane garnizona bila 
je sljedeća: Uporišta oko varoši (bunkeri) bila su od cementa i 
ograđena bodljikavom žicom. Ovako utvrđenih i ograđenih upori-
šta bilo je 10. Rastojanje među njima bilo je 50—60 m, a od ko-
mande garnizona bila su udaljena oko 300 m. U svakom uporištu 
postojala je rezerva hrane i municije, a jačina posada u njima 
12—25 vojnika. Komanda garnizona je imala u rezervi i 1 četu 
pješadije, 1 bateriju topova, 1 četu lakih tenkova koja je stigla 
uoči napada. Veza između uporišta spoljne odbrane i garnizona 
komande bila je telefonska, sa glavnijim uporištima kurirska i si-
gnalnim pištoljima. Unutrašnjost garnizona bila je takođe uređe-
na i organizovana za plansku odbranu korišćenjem kamenih zgra-
da i bunkera oko njih, kao i na ulazima u varoš i raskrsnicama. 

(Zbornik, tom IV, knj. 11. dok. 188: Naređenje Više komande 
oružanih snaga Slovenija—Dalmacija od 5. III 1943. Šestom armij-
skom korpusu). 

zadatkom da poslije zauzimanja varoši produži gonjenje 
neprijateljskih dijelova dolinom Rame do njihovog unište-
nja ili zarobljavanja, u zajednici sa druga dva bataljona 
(1. i 4), koji su se uoči napada na Prozor postavili u za-
sjede u dolini Rame u rejonu sela Klek i Parcani kod Gra-
čanice. 

Artiljerija je postavljena u rejonu Gradine (haubički 
divizion VS) i u rejonu sela Gmići (divizijska baterija) sa 
zadatkom da podrži napad i dejstvuje po prostoriji raz-
mještaja neprijateljske artiljerije (Musala) i po centru 
varoši. 

Osmatračnica komandanta divizije za vrijeme napada 
u rejonu k 946 (okuka na putu na južnoj padini Makljena). 

Prva dalmatinska brigada se, uprkos jake vatre, svo-
jim prvim ešelonom (2. i 3. bataljonom) uspješno probi-
jala, likvidirajući bunker za bunkerom i savlađujući pre-
preke od bodljikave žice. Bataljoni ove brigade su do 23 
časa slomili spoljnu odbranu na svom pravcu, izuzev utvr-
đenja kod Mlake, likvidirali uporišta kod sela Paljike, 8 
bunkera zauzeli na juriš, a zatim, uvođenjem drugog eše-
lona (4. bataljona) u pravcu varoši i sela Borovnice, izbili 
16. februara (oko 2 časa) na r. Prozorčicu. 

Peta i 10. brigada su u određeno vrijeme pošle u na-
pad, ali su u nastupanju naišle na osvetljavanje otkrivenog 
zemljišta podvrgnutog snažnoj artiljerijskoj i minobacač-
koj vatri koja je zaprečavala prilaze preprekama na prav-
cu nastupanja prema varoši. Iako su uspjele da na svojim 
pravcima likvidiraju po nekoliko bunkera i da se mjesti-
mično između bunkera manjim dijelovima probiju u varoš 
(dijelovi 1. bataljona 5. brigade), neprijateljska odbrana 
je ostala povezana i neslomljena pred ovim jedinicama. 
Njihov napor da ostvare postavljeni zadatak još ove noći 
osujećen je jakim neprijateljskim otporom, pa su bile pri-
nuđene da se povuku do zore na polazne položaje. 

Stab divizije je naredio, zbog neuspjeha ove dvije 
brigade, da se i 1. dalmatinska brigada povuče sa zauze-
tih položaja, kako ne bi u toku dana bila podvrgnuta dej-
stvu neprijateljske artiljerije; međutim, pošto je izvlače-
nje njenih dijelova nastavljeno i tokom dana, pretrpjela 
je znatne gubitke. 

Napad ove noći nije uspio, jer su mu nedostajali 
bolja priprema, povezanost i sadejstvo jedinica u toku 
borbe i efikasnija podrška artiljerije. 

Vrhovni komandant je naredio da se napad obnovi 
slijedeće noći (16/17. februara), pa je u tu svrhu ojačao 3. 
diviziju sa dva bataljona 3. krajiške brigade (1. divizija), 
a štab divizije i štabovi brigada preduzeli su mjere za nje-
govu što bolju organizaciju i pripremu. Po jedinicama su 
tokom dana vršene svestrane pripreme, objašnjavan je bor-
cima i starješinama vojnički i politički značaj oslobođenja 
Prozora, kako u odnosu na perspektivna dejstva tako i u 
odnosu na ranjenike koji ovim pravcem treba da se trans-
portu ju. 

Neprijatelj nije vršio ispade tokom dana prema jedi-
nicama divizije oko Prozora; pokušavao je da sredi stanje 
u narušenoj odbrani garnizona, jer je očekivao ponovni na-
pad. Pojačanje koje mu je bilo upućeno iz Mostara nije 
uspjelo da se probije dolinom Neretve, pošto je u toku 
noći, 15/16. februara napadnuto kod Drežnice i uništeno 
ili zarobljeno od strane jedinica 2. proleterske divizije, 
koje su ove noći izbile na Neretvu u ovom rejonu.42 

Napad je bio predviđen za 20 časova, ali je zbog oče-
kivanja dolaska bataljona 3. krajiške brigade iz rejona Gor-
nji Vakuf (1. i 4. bataljon) otpočeo sa zakašnjenjem od ne-
koliko sati (u 23 časa), a prethodila mu je artiljerijska 
priprema od 30 minuta. 

Pravci napada i zadaci jedinica bili su, kao što je bilo 
predviđeno prethodne noći, s tim što su bataljoni 3. kra-
jiške brigade određeni kao rezerva u rejonu sela Gmići, 
pošto ni jesu stigli na vrijeme da se upoznaju sa zadatkom 
i izvrše izviđanje. 

Jedinice su za ovaj napad imale više podataka o ra-
sporedu neprijatelja i njegovih vatrenih tačaka, do čega 
se došlo prilikom napada prethodne noći i u toku dnevnog 
izviđanja. 

Za napad je predviđena cjelishodnija upotreba artilje-
rije, pojedine haubice su određene za neposredno praće-
nje jedinica na sektoru 1. i 5. brigade, pa su sa malog od-

42 Ovo je bio 1. bat. 260. puka div. »Murđe« (Zbornik, k. 10. 
dok. 220: Izvještaj komandanta 6. armij. korpusa od 10. II 1943.) 

stojanja korišćene za likvidaciju bunkera na pravcu njiho-
vog nastupanja. Brdska i protivkolska oruđa su raspore-
đena po bataljonima, što je bilo od znatne koristi pri likvi-
daciji pojedinih objekata. 

Koristeći iskustva iz prethodne noći, podatke o nepri-
jatelju do kojih se došlo tokom dana, bolju podršku arti-
ljerije i sadejstvo u toku napada, jedinice divizije su to-
kom ove noći oslobodile Prozor. Savlađujući na pravcima 
nastupanja pojedine tačke otpora, a neutrališući i zaobila-
zeći druge, prvi dijelovi brigada su poslije ponoći prodrli 
u centar varoši i iznutra napali odbranu garnizona, pove-
zujući se tokom napada sa jedinicama koje su slamale ot-
por na prilazima i periferiji mjesta. 

Moralno pokoleban još prošle noći, neprijatelj je iz-
nenađen ovim smjelim prodorom naših jedinica u garnizon 
i njihovim napadom iz raznih pravaca, čime je paralisan 
plan njegove vatre i pokidana veza između pojedinih ta-
čaka njegove odbrane. Zahvaćeni panikom zbog položaja 
u kojem su se našli, razbijeni dijelovi neprijateljskog gar-
nizona, grupe i pojedinci, tenkovska četa i transportna 
sredstva (kamioni) izvlače se pred zoru iz Porozora, pri-
kupljaju se u dolini Rame, formiraju motorizovanu kolonu 
i pokušavaju da se pod zaštitom tenkova povuku u pravcu 
Gračanice i Rame. 

Samo manje grupe neprijateljskih vojnika koje ni jesu 
uspjele da se izvuku iz Prozora, nastavile su da pružaju 
otpor i poslije rasvita, ali su poslije jednočasnovne borbe 
nadvladane i zarobljene dejstvom djelova 3. divizije i 3. 
krajiške brigade koji su uvedeni za likvidaciju otpora kod 
sela Majdana.43 

43 1. dalmatinska brigada je u ovom napadu imala 2 eše-
lona: 1. bataljon, ojačan 1 haubicom, kretao se duž puta Šćit — 
Prozor, i napadao Mlake, sadejstvujući 5. brigadi pri napadu na 
Majdan; 3. bataljon pravcem Gradina — Paljike — Prozori, sa-
dejstvovao 1. bataljonu; 4. bataljon: Podbor — Borovnica — Lug 
sadejstvujući 3. hat- u napadu na Paljike; 2. bataljon u 2. ešelonu 
(rezerva) pozadi 3. bataljona. Peta brigada je iza pola noći prodrla 
u centar varoši, prvo 3. i 4. a zatim i ostalim bataljonima, pove-
zujući se lijevo sa 3. bataljonom 10. brigade a desno sa 1. dal-
matinskom. 

Oslobođenjem Prozora stvoreni su povoljni uslovi da jedinice 
ove divizije nastave dejstvo u dolini Neretve, prema Konjicu, i 

Kada je u zoru primjećeno da su se neprijateljski di-
jelovi iz Prozora povukli u dolinu Rame, 2. bataljon 10. 
brigade preduzeo je gonjenje u pravcu Gračanice, gdje je 
njen 1. bataljon očekivao u zasjedama duž ceste na odsjeku 
Gračac — Gračanica, s obje strane rijeke, koje je obez-
bjeđivao. Četvrti bataljon je sa prostorije sela Klek obez-
bjeđivao ove zasjede. 

Izmičući pred 2. bataljonom, neprijateljska kolona je 
upala pod unakrsnu vatru bombi, automatskog oruđa i pu-
šaka, i bila prinuđena, pošto je pretrpjela velike gubitke 
u mrtvim i ranjenim, da se preda. Samo je 6 čelnih ten-
kova ove kolone uspjelo da savlada slabe prepreke na 
putu i da se probije kroz zasjede prema Neretvi. 

Razbijanjem neprijateljskog garnizona u Prozoru, koji 
je djelomično pružao otpor do 8 časova, mada je varoš već 
od 4 časa 17. februara bila u rukama naših jedinica, to za-
robljavanjem i uništavanjem njegove posade na prostoru 
Prozor — Gračanica, završena je operacija za oslobođenje 
ovog mjesta. Jedinice koje su učestvovale u napadu na 
ovaj jako utvrđeni garnizon pokazale su izvanrednu izdr-
žljivost i upornost. »Iako je utvrđenje bilo najjače na koje 
smo do sada naišli, ipak su borci Treće divizije izvršili 
zadatak sa zadivljujućim junaštvom« — Tito. 

U borbama za oslobođenje Prozora neprijatelj je imao: 
220 poginulih, 280 zarobljenih, veći broj ranjenih. Naše 
jedinice su zaplijenile: 4 haubice, 2 protivkolska topa, 4 
minobacača, 12 mitraljeza, 25 puškomitraljeza, 500 pušaka, 
5 tenkova, .10 kamiona, 1 traktor, 2 motocikla, 2 radio-sta-
nice, 3 vagona artiljerijske municije, 1000 protivkolskih 
granata, 300 sanduka puščane municije, 250 sanduka mina 
za minobacače, 50 sanduka ručnih bombi, 8 vagona raznih 
namirnica, kao i veću količinu razne opreme. 

Gubici jedinica 3. divizije: 23 poginula, 39 teže i 78 
lakše ranjenih, među kojima iz 1. dalmatinske brigade, pri 
napadu prve noći, 12 poginulih i oko 50 ranjenih.44 

ostvare sadejstvo sa dijelovima 2. proleterske divizije koji su od 
Drežnice napadali prema Jablanici (4. proleterska brigada), i 1. 
proleterske divizije koja je nastupala prema Ivan-sedlu (1. prole-
terska brigada). , 

44 Zbornik, t. IV, knj. 10, dok. 91 i 100: Izvještaji Štaba 3. 
divizije od 17. i 18. II 1943. Vrhovnom štabu; Isto, knj. 11, dok. 

2. BORBE NA NERETVI 

Oslobođenjem Prozora stvoreni su povoljni uslovi da 
jedinice ove divizije nastave dejstva u dolini Neretve; 
prema Konjicu, i ostvare sadejstvo sa dijelovima 2. pro-
leterske divizije koji su od Drežnice napadali prema Jabla-
nici (4. proleterska brigada), i 1. proleterske divizije koja 
je nastupala prema Ivan-sedlu (1. proleterska brigada). 

Poslije oslobođenja Prozora 5. crnogorska i 10. her-
cegovačka brigada su upućene, 18. februara, u dolinu Ne-
retve, dok je 1. dalmatinska brigada, po odluci Vrhovnog 
štaba, zadržana i dalje u rejonu Prozora kao njegova re-
zerva za eventualnu upotrebu prema Gornjem Vakufu. 

U Rami i Ostrošcu su se nalazile manje posade divi-
zije »Murđe«, koje su jedinice 3. divizije imale zadatak da 
likvidiraju. Krajem dana one su svojim dijelovima podišle 
ovim mjestima i 5. crnogorska je bez otpora ušla u Ostro-
žac, pošto se njegova posada, ne sačekavši napad, povukla 
u Konjic, dok je posada Rame, koja je bila odsječena od 
Konjica, pružila žilav otpor 1. bataljonu 10. hercegovačke 
brigade, koji je pokušao da na prepad (s leđa) zauzme ovo 
mjesto, i zadržala ga jakom minobacačkom i mitraljeskom 
vatrom. 

Deseta hercegovačka brigada, čija je glavnina stigla 
na ovaj pravac tek slijedećeg dana (Ì9. II),45 organizovala 
je napad na Rämu, u kojoj je kasarna predstavljala glavnu 
tačku odbrane jedne ojačane čete 1. bataljona 259. peš. 
puka divizije »Murđe«, iz koje je imala dobar pregled i va-
trenu kontrolu cijelog mjesta i železničke stanice u njemu. 
Demonstrativni napadi tokom dana iscrpljivali su i demo-
ralisali neprijatelja i, kada je sljedećeg jutra (20. II) ka-
sarna bila podvrgnuta dejstvu minobacača, a ostale tačke 
odbrane jakom vatrenom pritisku dijelova 10. brigade, ne-
prijatelj je u panici napustio kasarnu i Ramu i pokušao 
da se spase bjekstvom prema Ostrošcu i Konjicu, odbacu-
jući oruđe i opremu sa sebe. Gonjen jedinicama 10. her-

188: Naređenje ital. Više komande oružanih snaga Slovenija — 
Dalmacija od 5. III 1943. Šestom armijskom korpusu. 

45 Deseta hercegovačka brigada je upućena iz Prozora prav-
cem: Duge — Gračanica — Rama, a 5. crnogorska pravcem: Pro-
zor — Uzdol — Podhum — Ostrožac. 

cegovačke brigade, on nije uspio da se izvuče, već su svi 
njegovi dijelovi zarobljeni ili uništeni, a manje grupe koje 
su uspjele da se probiju do Ostrošca upale su u zasjede 
dijelova 5. brigade i bile takođe zarobljene. 

U ovim borbama, u Rami i na pravcu Ostrošca, nepri-
jatelj je pretrpio gubitke od preko 180 poginulih i neko-
liko zarobljenih vojnika i oficira. Zaplijenjeno je: 6 ten-
kova, 1 kamion, 120 pušaka, 8 puškomitraljeza, 14 mitralje-
za i veća količina bombi, municije, hrane, opreme i raznog 
materijala. Naši gubici su bili 2 poginula i 7 ranjenih iz 10. 
brigade. Ovdje je poginuo zamjenik komandanta njenog 
1 bataljona Milan Kukić.46 

Poslije oslobođenja Rame i Ostrošca 5. crnogorska bri-
gada je upućena desnom, a 10. hercegovačka brigada, po-
što je prešla kod Ostrošca lijevom obalom Neretve, pre-
ma Konjicu. 

U međuvremenu ostale jedinice Glavne operativne 
grupe, nastupajući određenim pravcima, ovladale su: 1. 
proleterska divizija Ivan-sedlom (18.11), 2. proleterska di-
vizija dolinom Neretve između Drežnice i Jablanice u ko-
joj je (22. II) uništen ojačani 1. bataljon 259. pješ. puka 
»Murđe«, dok se 7. udarna divizija prikupljala u rejonu 
Gornjeg Vakufa da zatvori pravce od Bugojna i Travnika. 

Izbijanjem jedinica Glavne operativne grupe na liniju 
Ivan-sedlo — Konjic — Jablanica — Drežnica i razbija-
njem italijanskih garnizona u dolini Rame i Neretve, stvo-
reni su uslovi da se, pošto 3. divizija zauzme Konjic, pro-
duži nastupanje prema Hercegovini. Postavljanjem boč-
nih obezbjeđenja prema Sarajevu (1. proleterska divizija) 
i Mostaru (2. proleterska divizija) izolovan je garnizon u 
Konjicu, posljednje neprijateljsko uporište u dolini Ne-
retve na ovom sektoru i izvršene su pripreme 3. divizije 
za njegovu likvidaciju. 

Konjički garnizon su uoči napada držale snage od 
jednog ojačanog bataljona divizije »Murđe«, domobrani i 
ustaše, a tokom napada dobio je pojačanje od Nijemaca i 
četnika. 

16 Zbornik, t. IV, knj, 10, dok. 105 i 115: Izveštaji Štaba 3. 
divizije od 19. i 20. februara 1943. godine Vrhovnom štabu NOV 
i POJ. 

Tokom priprema za napad i podilaženja jedinica 3. di-
vizije Konjicu operativna situacija na drugim pravcima 
se izmijenila, što se odrazilo na borbe oko Konjica i u do-
lini Neretve. 

Uspjesi Glavne operativne grupe na pravcu predvi-
đenog nastupanja, naročito izbijanjem na Neretvu i razbi-
janjem italijanske divizije »Murđe«, izazvali su promjene 
u planu daljih neprijateljskih dejstava. Između komanda-
nata njemačkih i italijanskih jedinica postignuta je sagla-
snost (25. II) da ubrzaju operacije protiv jedinica NOVJ 
u dolinama Rame i Neretve radi njihovog uništenja i one-
mogućavanja prodora prema Hercegovini. U tu svrhu 
Nijemci su odvojili dio svojih snaga, predviđenih i angažo-
vanih protiv jedinica NOV u Bosanskoj krajini, i hitno ih 
prebacili i prikupili u gornjem toku Vrbasa (Bugojno — 
Gornji Vakuf), dok su se Italijani i četnici prikupljali u re-
j onima Mostara, Nevesinja, Uloga i Kalinovika. 

Nastupanje udruženih neprijateljskih snaga ka dolini 
Neretve otpočeo je 21. februara od Bugojna, Sarajeva i 
Mostara pravcima: Bugojno — Gornji Vakuf — Prozor; 
Tarčin — Ivan-sedlo — Konjic; Mostar — Jablanica.47 

Prikupljanje četnika u gornjem toku Neretve i Nevesinj-
skom polju bilo je u toku i njihovi prvi dijelovi su upu-
ćeni prema Konjicu i Jablanici. 

Vrhovni štab je na pravcu Bugojna uputio 7. diviziju, 
kojoj je naređeno da upornom odbranom, zajedno sa 3. 
krajiškom brigadom 1. divizije, spriječi prodor neprija-
telja u Prozorsku kotlinu, dok je glavnina 1. divizije imala 
zadatak da zadrži Ivan-sedlo u svojim rukama i onemogući 
neprijatelju da se od Sarajeva probije prema Konjicu. 
Druga divizija je dobila zadatak da spriječi prodor nepri-
jatelja od Mostara ka Jablanici. 

47 Napadale su na ovim pravcima: grupa »Fogl«: 738. puk 
718. njemačke divizije, 5. ustaška brigada, dijelovi 202. tenkovskog 
bataljona, artiljerijski i inženjerijski dijelovi (Bugojno — Gornji 
Vakuf — Prozor); grupa »Anaker«: 750. puk 718. divizije, 7. lo-
vački domobranski puk, 1. ustaški bataljon, 2: brdske baterije 
(Tarčin — Ivan sedlo — Konjic; 3. bataljon 56. puka ital. divizije 
»Marke«, 2. bataljon 260. puka divizije »Murđe«, 2. bataljon 55. 
puka divizije »Marke«, 49. bataljon »crnih košulja« i oko 5000 
četnika iz Hercegovine i Crne Gore (Miostar — Jablanica). 

(Zbornik, t. IV, knj. 10, dok. br. 251): 

Bez obzira na upornost naših jedinica neprijatelj je 
uspio da zauzme (21. II) Gornji Vakuf na pravcu Prozora i 
Ivan-sedlo na pravcu Konjica. Na pravcu Mostar — Jabla-
nica neprijatelj je (do 22. februara) zauzeo i spalio selo 
Ravnu, na lijevoj obali Neretve, ali je njegovo dalje na-
stupanje zadržano, a ovog dana bio i e od strane 4. prole-
terske brigade likvidiran italijanski garnizon u Jablanici. 

Pokušaj 1. divizije da povrati Ivan-sedlo i spriječi pro-
dor neprijatelja u Konjic nije uspio, dok su jedinice 7. ba-
nijske divizije. 3. krajiške i 1. dalmatinske brigade, koja je 
prebačena na ovaj pravac iz rejona Prozora, zaustavile ne-
prijatelja kod Gornjeg Vakufa (24. II). 

Ovakvim načinom neprijateljskih dejstava operativni 
položaj jedinica NOV u dolini Neretve postao je nepovo-
ljan, a zona u kojoj su se prikupljali ranjenici (Prozorska 
kotlina) ugrožena. Intervencija neprijatelja prema Neretvi 
izazvala je nove i jače angažovanje jedinica GOG na boko-
vima i u pozadini, dok su stvoreni uslovi za izvršenje pred-
viđenog manevra na jugoistok. 

U ovakvoj operativno-taktičkoj situaciji 3. divizija je, 
sa dvije brigade, stigla do Konjica i pripremila napad za 
22. februar u 22 časa.48 Međutim, razvoj situacije u rejonu 
Ivan-sedla, kod jedinica 1. divizije, i južno od Konjica, kod 
10. hercegovačke brigade, izazvao je potrebu angažovanja 
tokom dana i dijelova 3. divizije na oba ova pravca, usijed 
čega je došlo do zakašnjenja u blagovremenom prikuplja-
nju jedinica za napad ove noći, i odlaganja za slje-
deću noć.49 

48 Štab divizije je izdao zapovijest za napad na Konjic 21. 
februara. Brigade su se bile prikupile na prostoriju Vinište — 
Križ (5. crnogorska) i Zašli vi je — Zabrđe (10. hercegovačka). 

49 Po izbijanju jedinica 1. divizije na Ivan-sedlo i u rejon 
Bradine, upućeni su (19/20. II) dijelovi 1. proleterske brigade na 
Konjic, a potom je i 3. sandžačka sljedećeg dana (21. II) angažo-
vana na ovom pravcu, što je oslabilo odbranu ove divizije u re-
jonu Ivan-sedla, pa je neprijateljska grupa »Anaker« uspjela da 
se sa jednom kolonom od oko 600 vojnika probije 22. februara 
preko Ivan-sedla u pravcu sela Brđani, a zatim noću (23/24. II) 
produži pokret i spoji se sa italijanskim garnizonom u Konjicu. 
U vezi sa ovom situacijom upućena su (22. i 23. II) u rejon Ivan-
-sedla, sa 1. prolet. brigadom, 2. bataljona 5. brigade. U isto vri-
jeme glavnina 10. brigade bila je angažovana protiv četnika na 

Štab 3. divizije je 23. februara uputio garnizonu u 
Konjicu ultimatum za predaju do 18 časova ovoga dana, 
pa pošto neprijatelj nije u ostavljenom mu roku odgovorio, 
jedinice ove divizije su dobile naređenje da pređu u na-
pad u 22 časa (23. II), kao što je bilo predviđeno prethod-
nom zapoviješću. 

Peta crnogorska brigada je podišla u prvi mrak polaz-
nim položajima Gredina — Repovica, odakle je u određeno 
vrijeme prešla u napad na dio grada na desnoj obali Ne-
retve. Ona je u prvom naletu odbacila neprijateljske dije-
love sa isturenih tačaka na pravcu svog nastupanja i pred-
njim dijelovima izbila na ivicu grada. Njeno dalje prodira-
nje ih duže zadržavanje na dostignutoj liniji bilo je one-
mogućeno jakom mitraljeskom i minobacačkom vatrom, 
pa je bila prinuđena da se, uz veće gubitke, povuče iza 
polaznih položaja. 

Deseta hercegovačka brigada, koja je imala zadatak 
da napadne neprijatelja u južnom delu grada, na lijevoj 
obali Neretve, nije učestvovala u napadu ove noći, jer su 
je tokom dana (23. II) angažovale u cjelini jake četničke 
snage, koje su pokušavale da se iz rejona Bijele i sa pl. 
Ljubine probiju prema Konjicu, u pomoć napadnutom gar-
nizonu. Ona je uspjela da spriječi prodor četnika ovog 
dana, ali je 5. crnogorska brigada bila nedovoljna da za-
uzme neprijateljski garnizon, koji je u međuvremenu oja-
čan grupom »Anaker«. 

Po naređenju Vrhovnog štaba, kao ojačanje 3. divi-
ziji na pravcu Konjica, upućena je 24. februara 4. prole-
terska (crnogorska) brigada 2. divizije, bez jednog bata-
ljona, koji je ostavljen za obezbjeđenje u rejonu Jablanice, 
njegova tenkovska četa i jedna haubička baterija. 

Sljedeće noći (24/25. II) štab 3. divizije angažuje u na-
padu na Konjic: 

— u desnoj koloni: dva bataljona 4. crnogorske bri-
gade i 1 bataljon 10. hercegovačke brigade, preko Zabrđa 
i Pomola na južni dio grada, na lijevoj obali Neretve; 

padinama Ljubine, Turije i Provije, koji su pokušavali da se 
probiju u Konjic. 

(Zbornik, IV, knj. 10, dok. 139: Izveštaj štaba 3. divizije od 
23. II Vrhovnom štabu). 

— u lijevoj koloni: 5. crnogorsku brigadu, preko Gre-
dine i Repovice na sjeverni dio grada, na desnoj obali 
Neretve; 

— za obezbjeđenje: 10. hercegovačku brigadu, bez 
jednog bataljona, prema četnicima na pravcu Medeškovići 
— Borci i Zabrđe — Ljubina planina na ovaj pravac je 
upućen i 3. bataljon 4. brigade; 

— tenkovska četa je imala zadatak da podrži napad 
jedinica upadom u grad duž ceste, sa zapadne strane, a ha-
ubička baterija dejstvom sa prostorije sela Orahovica. Ko-
mandno mjesto štaba divizije — rejon sela Zabrđe a osma-
tračnica — rejon Pomola. 

Neprijatelj je na napad reagovao vatrom iz topova, 
minobacača i automatskog oružja. Naši tenkovi su na ulazu 
u grad dočekani protivtenkovskim oruđima i ubrzo su pri-
nuđeni da se povuku, pa su bataljoni ostali bez njihove 
podrške. Bataljoni obje kolone, bez obzira na jak otpor ne-
prijatelja, uspjeli su da u toku noći ovladaju Pomolom (4. 
brigada) i Repovicom (5. brigada), ali je dalji njihov po-
kret zadržan vatrom iz bunkera, koji su se nalazili na pa-
dinama ovih položaja i na ivici grada. Oslanjajući se na 
zauzete položaje, jedinice produžavaju borbu i poslije ras-
vita (25. II), izbjegavajući tokom dana odsudnije angažo-
vanje zbog gubitaka. Sljedeće noći (25/26. II) bataljoni 4. 
brigade (1. i 2. bataljon) preko Pomola se probijaju u južni 
dio grada, posjedaju nekoliko zgrada i produžavaju borbu 
tokom dana, vezujući za sebe neprijateljske snage u oče-
kivanju napada i prodora u grad jedinica desne kolone. 
Međutim, 5. brigada je zadržana neprijateljskim protivna-
padima na njenom pravcu koji su je prinudili da se do 
zore povuče iza Repovice. Pokušaji tokom dana da povrati 
položaje na Repovici i prema gradu koje je ujutro morala 
da napusti nijesu joj uspjeli, pošto je neprijatelj za ovaj 
sektor doveo nova pojačanja od Ivan-sedla, prema njenom 
lijevom boku, čime je položaj bataljona 4. brigade u gradu 
postao još više ugrožen, naročito pošto je ponovni pokušaj 
naših tenkova (25/26. II) odbijen uz gubitke (2 tenka). Ba-
taljoni su tokom 26. februara izdržali silovit napad nepri-
jatelja, razbili sve njegove juriše na posjednute zgrade 
podvrgnute vatri tenkova, avijacije i artiljerije i nanijele 
mu znatne gubitke. 

Štab 3. divizije nije imao na raspolaganju u ovakvoj 
situaciji dovoljno snaga koje bi angažovao u daljim napa-
dima na garnizon i iskoristio prodor bataljona 4. brigade 
i njihovo uporno držanje zauzetih objekata. Položaj ovih 
bataljona je krajem dana bio ugrožen i sa leđa, od četnika 
koji su uspjeli da se probiju na sektoru 10. brigade. Usijed 
ovakvog razvoja događaja kod Konjica postalo je očigled-
no da su dalji napadi na ovaj garnizon, ojačan novim i 
svježim snagama, necjelishodni, pa je štab divizije, pošto 
je dobio saglasnost Vrhovnog štaba, naredio da se odustane 
od daljih napada i povuku bataljoni iz grada. Bataljoni 4. 
brigade su se povukli u toku noći (26/27 II) iz Konjica 
preko Pomola i Zabrđa u pravcu Celebića i Ostrošca, oda-
kle je ova brigada pošla u sastav svoje divizije, dok je 3. 
divizija sa 5. i 10. brigadom, po naređenju Vrhovnog ko-
mandanta, zatvorila pravac od Konjica prema Ostrošcu. 

* 

Napadi koje je 3. divizija preduzimala na konjički gar-
nizon pretrpjeli su neuspjeh. Ni u jednom pokušaju nije 
bila obezbjedena potpuna koordinacija i sadejstvo jedi-
nica koje su u njemu učestvovale. Situacija je zahtijevala 
jača obezbjeđenja prema Sarajevu i gornjem toku Neretve 
i potpuno izolovanje napadnutog garnizona, radi njego-
vog savlađivanja, za koju svrhu je bilo nužno upotrijebiti 
u napadu najmanje dvije brigade prije nego je italijan-
ski garnizon dobio pojačanje od njemačke grupe »Anaker« 
i četnika, kada su već toliko naše snage bile nedovoljne. 

Neprijatelj je u ovim borbama od 20. do 27. februara 
na sektoru Konjica imao gubitke od oko 250 mrtvih, ra-
njenih i nestalih, ne računajući gubitke četnika koji su 
znatni, ali nepoznati, dok su gubici jedinica 3. divizije, 
uključujući 4. proletersku brigadu, bili oko 150 izbačenih 
iz stroja, među kojima je 10. hercegovačka brigada imala 
23 mrtva i 37 ranjenih. Pored nekoliko starješina ranga 
komandira četa i vodova u ovim borbama su poginuli Mi-
loš Kovačević, komandant, i Karlo Batke, politički kome-
sar bataljona 10. hercegovačke brigade.50 

50 Zbornik, tom IV, knj. 10, dok. 166, 144, 150: Izveštaji Štaba 
3. divizije od 24, 25. i 27. II Vrhov. štabu; Isto, dok. 300: Izvještaj 
VI arm. korpusa od 27. II 43. 

Povlačenjem od Konjica, 5. brigada se razmjestila na 
prostoriju s. Grabovci, Lušci, Seonica, Obre, a 10. hercego-
vačka u dolini Neretvice do njenog ušća kod Ostrošca, sa 
zadatkom da kontrolišu dolinu Neretve prema Konjicu i 
spriječe neprijatelju prodor prema Jablanici, u leđa jedi-
nica 2. proleterske divizije, koje su zatvarale ovaj pravac 
od Mostara i Prenja. Poslije prodora neprijatelja u Konjic 
1. proleterska divizija je zauzela raspored zapadno od ko-
munikacije Konjic — Ivan-sedlo sa djelovima na prostoru 
sela Ugošće, Kralupi, Hasanovići (3. sandžačka brigada), 
Stojkovići, Trešnjevica, Bulatovići (1. proleterska brigada). 

Dok su vršeni napadi na Konjic, situacija se znatno 
pogoršala i na pravcu Prozora. Grupa »Fogl«, pošto je za-
uzela Gornji Vakuf, produžila je napad na liniju Seoci — 
Mačkovac — Kobila — Oglavak, koju su uporno branile 
jedinice 7. udarne divizije, 3. krajiške i 1. dalmatinske bri-
gade,51 pred kojom je zadržan (24. II). Pošto nije uspio da 
se probije ovim snagama, neprijatelj uvodi u borbu 717. 
diviziju, koja je 25. februara iz Bosanske krajine upućena 
prema Prozoru, na pravcu Voliće — Kobila — Karaulica 
— Vilića gumno, i njeni dijelovi uspijevaju da zauzmu na 
ovom pravcu Karaulicu (28. II) i da se probiju do Vilića 
gumna (1. III). 

Vrhovni štab je u ovoj situaciji 28. februara donio od-
luku da na pravcu Gornjeg Vakufa prikupi i angažuje jače 
snage svoje Operativne grupe radi sprečavanja neprijatelja 
da se probije u dolinu Rame, da ga razbije i odbaci iz gor-
njeg toka Vrbasa u pravcu Bugojna i Donjeg Vakufa. 

51 Vrhovni komandant je 1. dalmatinsku brigadu iz rejona 
Prozora uputio za ojačanje odbrane kod Gornjeg Vakufa. Po do-
lasku u rejon s. Pidriš (22. II) brigada je zauzela položaje na li-
niji s. Trlica — Mačkovac — Kobila, sa koje je, zajedno sa osta-
lim jedinicama ovog sektora, učestvovala u protivnapadima prema 
Gornjem Vakufu, a zatim, pošto je smijenila desno 3. krajišku 
brigadu (27. II), zauzela položaje na liniji Lanište — Dobrošin — 
Orlišće — Mačkovac, udesno od 7. banijske divizije. Jedan njen 
bataljon je postavljen kao rezerva u rejon Crnog vrha (1370). Sa 
ovih položaja brigada je potisnuta 28. februara do linije Tuvale-
vine — Crni vrh — Zastinje, sa koje sljedećih dana učestvuje u 
protivudaru prema Gornjem Vakufu, sa ostalim jedinicama GOG-a, 
u sastavu 1. proleterske divizije. (Gligo Mandić: Prva dalmatinska 
brigada, Neretva 2, str. 344—345, Vojno delo, 1965.). 

Na osnovu ove odluke, sa kojom su istog dana upo-
znati komandanti i komesari jedinica određenih za proti v-
udar, izvršeno je prikupljanje i prebacivanje jedinica pre-
ma Gornjem Vakufu, a zatim na osnovu zapovijesti ovog 
štaba od 3. marta prelazak u opšti napad, koji se završio 
5. marta razbijanjem neprijateljskih dijelova oko Gornjeg 
Vakufa i njihovim odbacivanjem prema Bugojnu.52 

Otklonivši ovim protivudarom neposrednu opasnost 
za ranjenike i naše jedinice u dolini Rame i Neretve, jedi-
nice GOG koje su u njemu učestvovale izvrišle su, po od-
luci Vrhovnog štaba, hitnu pregrupaciju ka dolini Neretve, 
pristupile njenom forsiranju i prebacivanju (6—16. III) na 
istočnu obalu u svrhu ostvarenja prodora prema Herce-
govini. 

Treća divizija je za ovo vrijeme imala dva važna za-
datka, od kojih je zavisio uspjeh ostalih jedinica GOG: 
obezbjeđenje izvršenja protivudara kod Gornjeg Vakufa 
od Ivan-sedla i doline Neretve, a potom obezbeđenje forsi-
ranja Neretve između Ostrošca i Jablanice. Izvanrednom 
upornošću i manevrom protiv nadmoćnijih neprijateljskih 
snaga ona je sa uspjehom ove zadatke izvršila. 

Na osnovu naređenja štaba divizije od 1. marta 1943.,53 

u duhu odluke Vrhovnog štaba od prethodnog dana, 5. 
crnogorska brigada je zauzela raspored istočno od Neret-
vice, na prostoriji sela Treboje, Trešnjevica, Gobelovina, 
Orlišće, Višnjevica, sa zadatkom da zatvori pravce od Ko-

52 Pored jedinica koje su se nalazile prema Gornjem Vakufu: 
7. banijske divizije, 3. krajiške i 1. dalmatinske brigade za učešće 
u protivudaru su određene: 1. proleterska i 3. sandžačka brigada 
1. divizije i 2. proleterska i 4. proleterska brigada 2. divizije. 

U dolini Neretve, na pravcu Rama — Ostrožac — Konjic 
(Ivan-sedlo), prema neprijateljskoj grupi »Anaker« određene su 
5. crnogorska i 10. hercegovačka brigada 3. divizije, a na pravcu 
Rama —• Jablanica — Drežnica, prema I tali j anima i četnicima, 
koji su nastupali od Mostara, 2. dalmatinska brigada 2. divizije. 

Jedinice 9. dalmatinske divizije su prema Širokom Brijegu i 
Ljubuškom, kao i prema planini Ljubuša, vršile bočna obezbje-
đenja prostorije na kojoj su vođena borbena dejstva ostalih je-
dinica GOG. 

(Zbornik, tom. IV, knj. 8, dok. 114: zapovijest Vrhovnog ko-
mandanta od 3. III za protivudar kod G. Vakufa; isto, dok. 128 
i 132; 138: Naređenja Vrhovnog komandanta od 4, 5. i 6. III 1943. 
g. Štabu 3. divizije.) 

53 Arhiv Vojnoistorijskog instituta, kut. 751. reg. br. 36/1. 

njica, Bradine i pl. Bitovnja i spriječi prodor neprijatelja 
u prostor zapadno od Neretvice, u zaleđe naših jedinica 
na pravcu Prozor — Gornji Vakuf, a 10. hercegovačka 
brigada zapadno od Neretvice, na prostoriju s. Slatina, Tri-
šćani, Rama, Kostajnica, Bukovica, Grevići, sa zadatkom 
da spriječi prodor neprijatelja iz doline Neretvice i Neret-
ve i dolinom Rame na prostor zapadno od linije Crvene 
stijene — s. Trišćani — Klečka, stn. — pl. Čelinska, koju 
najupornije mora braniti, u naslonu na 5. brigadu lijevo 
i 2. dalmatinsku desno od ovih položaja. Štab divizije je 
ovim naređenjem predvidio 1. dalmatinsku brigadu u op-
štoj rezervi, zapadno od Solakove Kule (rejon sela Kute, 
Šćipe), ali je ona ostavljena, po odluci VŠ, kod Gornjeg 
Vakufa i tamo se zadržala do 6. marta. 

Pošto je ovladao komunikacijom Ivan-sedlo — Konjic, 
neprijatelj je grupisao glavne snage u rejonu Konjica, a 
pomoćno u rejonu Ivan-sedlo — Bradina i 2. marta prešao 
u napad u zoni između Neretve i pl. Bitovnje pravcima: 
Konjic — Ostrožac; Bradina — Trešnjevica; Ivan-sedlo — 
jugoistočne padine pl. Bitovnje.54 

Peta crnogorska brigada je upornom odbranom na 
svom desnom krilu spriječila ovog dana neprijateljske di-
jelove da se dublje probiju desnom obalom Neretve, a u 
toku noći (2/3. III) izvršila sa dva bataljona protivnapad u 
pravcu Bradine i sela Repovci na dijelove koji su nastupali 
prema pl. Bitovnji. Sljedećeg dana (3. III) neprijatelj pro-
dužava nastupanje dolinom Neretve i zonom sjevernije od 
ove, dostiže liniju Kralupi — Barmiš — Bikova kosa, na-
išavši na jak otpor 5. brigade na ovom pravcu, naročito na 
desnoj obali Kraljuščice, koju je 4. marta napao i tokom 
dana zauzeo selo Lisičiće i Trešnjevicu, a 5. marta ovladao 
linijom Višnjevica — Seonica — Ostrožac. Na svom de-
snom krilu neprijatelj je zadržan i sljedećih dana ostao na 
položaju u Lisin — Vranjača, a oslonom na pl. Ivan. Na-
rednog dana (6. III) neprijatelj se spustio u dolinu Neret-
vice i zauzeo raspored na njenoj istočnoj obali odsjeku 

54 Na ovom pravcu je napadala borbena grupa »Anaker«, dok 
su lijevom obalom Neretve prema Jablanici nastupali četnici. Peta 
crnogorska brigada je početkom napada grupe »Anaker« imala 
svoje dijelove na liniji: Pokojište — Ugošće — Koznik — Križ. 

87 



Podhum — Ostrožac, prema jedinicama 3. divizije koje su 
posjele zapadnu obalu Neretvice.55 

Peta crnogorska brigada je u borbama od 2. do 6. 
marta, na pravcu Konjic — Ostrožac, usporavala neprija-
telju nastupanje, uporno se braneći od linije do linije, ma-
nevrišući po frontu i dubini, nanoseći mu znatne gubitke. 
Ona je koristila taktički važne uzastopne položaje: istočno 
od Kraljuščice i njenu desnu obalu; Višnjevica — Lisičići; 
Seonica — Ostrožac; Podhum — Ostrožac, preduzimajući 
sa njih česte a iznenadne protivnapade u bok neprijatelj-
skih jedinica. Ovakvim svojim dejstvom ona je spriječila 
neprijatelja da prodre sa ovog pravca u dolinu Rame, što 
je bilo naročito važno za vrijeme protivudara naših jedi-
nica kod Gornjeg Vakufa, a zatim da stvori uslove za pri-
kupljanje glavnine divizije u dolini Neretvice i preduzi-
manje uspješnog protivnapada prema Konjicu, čime je 
obezbijeđeno sa ove strane forsiranje Neretve na odsjeku 
Jablanica — Rama — Ostrožac. 

Pošto je završen protivudar kod Gornjeg Vakufa, ot-
počeo je pokret Glavne operativne grupe i ranjenika prav-
cem Prozor — Jablanica — Prenj i dalje prema istoku. 
Vrhovni komandant je u vezi su ovim naredio 6. marta 3. 
diviziji da obezbijedi ovaj pokret i forsiranje Neretve 

55 5. crnogorska brigada se povukla na desnu obalu Neretvice 
u toku noći (4/5. III), ostavivši u rejonu s. Orlišće, sjeverno od 
Podhuma, svoje manje dijelove radi obezbjeđenja prema Bitovnji, 
do dolaska na ovaj pravac dijelova 10. brigade. Vrhovni koman-
dant je, obaviješten o situaciji na pravcu Konjica, upozorio 4. 
marta štab 3. divizije na obezbjeđenje boka i pozadine GOG za 
vrijeme protivudara kod Gornjeg Vakufa, obavještavajući ga da 
1. dalmatinska za ovo vrijeme neće biti upućena u sastav divi-
zije, pa je naredio rokiranje 10. hercegovačke brigade sa pravca 
Ostrožac — Rama na sektor 5. crnogorske brigade, s tim što će 
zatvaranje ovog pravca preuzeti 2. dalmatinska brigada, koja se 
nalazila na prostoriji Jablanica — Rama i zatvarala dolinu Dre-
žanke. Na osnovu ovog naređenja 10. hercegovačka se prikupila 
prema 5. brigadi i razmjestila na njenom lijevom krilu u gornjem 
toku Neretvice (Gorani — Oteležani) sa zadatkom da zatvori pra-
vac od pl. Bitovnje prema Solakovoj Kuli i Podhumu. Dva bata-
ljona 2. dalmatinske (3. i 4.) razmiestili su se desno od 5. brigade 
na prostoriji s. Lizoperci, Kostajnica, Blučići. 

(Arhiv II, k. 7, reg. br. 40—1: Naređenje VK od 4. III Štabu 
3. divizije). 

upornom i »po svaku cijenu« zaštitom ovog pravca kod 
Ostrošca i na Neretvici.56 

Situacija na Neretvi je ovog dana bila sljedeća: čet-
nici koji su od Konjica nastupali lijevom obalom, prema 
Jablanici, posjeli su položaje između sela Krsca i Glogo-
šnice. Njih su početkom forsiranja (6/7. III) razbili dije-
lovi 2. proleterske divizije, koja je zadržala južno od Ja-
blanice (u visini Karaule) i talijansko-četničke snage, koje 
su nastupale od Mostara.57 

Pred jedinicama 3. divizije neprijatelj je ovog dana 
bio na liniji: Ivan-sedlo — Lisin — Repovci — Trešnjevi-
ca — Kvok — Višnjevica — Seonica — Podhum — lije-
vom obalom Neretvice do ušća, imajući glavne snage u 
dolini Neretve prema Ostrošcu. 

Ovakav operativni položaj pružao je 3. diviziji povolj-
ne uslove za obuhvat njegovih snaga u dolini Neretvice i 
Neretve, prelaskom u napad južnim padinama pl. Bitov-
nje, preko Trešnjevice na Konjic, sa potrebnim obezbje-
đenjima prema Bitovnji i Ivan-sedlu. 

Štab divizije je odlučio da iskoristi ovaj položaj i ak-
tivno dejstvuje svojim jedinicama istočno od Neretvice u 
pravcu Konjica, kako bi se smanjio pritisak neprijatelja 
u rejonu Ostrošca i obezbijedilo nesmetano forsiranje 
GOG-a kod Jablanice i Rame. On je u tu svrhu naredio 
da se izvrši odgovarajuća pregrupacija jedinica na desnoj 
obali Neretvice, pomjeranjem prema Ostrošcu, pošto su sa 
ovog pravca povučeni bataljoni 2. dalmatinske brigade i 
grupisanjem u gornjem toku Neretvice u rejonu Podhuma 
i Solakove Kule. 

Treća divizija je imala sljedeći raspored uoči protiv-
napada: 5. crnogorska brigada sa svoja tri bataljona i jed-
nim bataljonom 10. hercegovačke od ušća Neretvice nje-
nom desnom obalom do Podhuma, sa izraženim težištem 
odbrane pravca Ostrožac — Rama; dva njena bataljona na 
prostoru Gorani — Oteležani, kao grupa za dejstvo na 

58 Zbornik, tom II, knj. 8, dok. 138. 
37 Njemačka 717. divizija i grupa »Fogl« prikupljale su se 

poslije njihovog odbacivanja u dolini Vrbasa između Bugojna i 
Gornjeg Vakufa; ka dolini Neretve bile su usmjerene: 369: divi-
zija od Kupresa prema Prozoru, 7. SS — divizija od Livna prema 
Širokom Brijegu i Mostaru. 

pravcu Podhum — Seonica — Lisičići, 10. hercegovačka 
brigada se glavninom prikupila u rejonu Solakove Kule, za 
dejstvo pravcem padine Bitovnje — Trešnjevica — Ko-
njic, dok se 1. dalmatinska brigada nalazila u pokretu od 
Gornjeg Vakufa prema Solakovoj Kuli, kao divizijska re-
zerva za dejstvo po potrebi. Štab divizije se nalazio u s. Go-
rani, a od početka napada u s. Zugliće. 

Ovakvom grupacijom na desnoj obali Neretvice bio je 
izražen zamišljeni manevar štaba divizije, koji se sastojao 
iz upornosti i demonstrativnih napada na Neretvici (4 ba-
taljona) i protivnapadima preko Trešnj evice prema Lisiči-
ćima i Konjicu (6 bataljona), s tim što je u rejonu Sola-
kove Kule bila predviđena jaka rezerva (4 bataljona). 

Ne čekajući na dolazak 1. dalmatinske brigade, ostale 
jedinice divizije su prešle u napad u zoru 7. marta. Grupa 
bataljona 5. brigade prešla je Neretvicu, napadajući prav-
cem Oteležani — Seonica i tokom dana ovladala Gostovi-
ćima, Seonicom i Višnjevicom, zadržavši se na ovoj pro-
storiji u toku noći i slijedećeg dana. Na ostalom dijelu Ne-
retvice, prema ušću, neprijatelj se držao, odbijajući de-
monstrativne napade ostalih bataljona ove brigade. De-
seta hercegovačka brigada je nastupala određenim prav-
cem, praveći dublji obuhvat padinama Bitovnje i u toku 
noći (7/8. III) izbija na Opasenik (1469), gdje vrši pripreme 
da slijedeće noći produži napad prema Trešnjevici. Nepri-
jatelj je reagovao na ovaj manevar brigade napadom preko 
pl. Bitovnje (četnici i milicija), pa je radi obezbjeđenja bio 
na tom pravcu upućen jedan bataljon, koji je uspio da raz-
bije četnike na Samaru, potisne miliciju sa Bitovnje i po-
stavi zastor prema Nijemcima na Ivan-sedlu i Repovcima, 
izbijanjem na Gabelinski potok. Brigada je u toku noći 
(8/9. III) produžila na Kvok i Trešnjevicu i prinudila ne-
prijatelja da se pred njenim snažnim napadom povuče sa 
ovih položaja i odstupi prema Lisičićima i Konjicu. Nepri-
jatelj je preduzeo izvlačenje iz doline Neretvice i Neretve 
i povlačenje nabrzuruku prema Konjicu, pošto se osjetio 
ugroženim na ovoj prostoriji. 

Peta brigada polazi ove noći, pošto je zapazila povla-
čenje neprijatelja, u napad na cijelom frontu svim bata-
ljonima, koji se tokom dana, 9. marta, pretvara u gonjenje: 
Ostrožac — Lisičići i Višnjevica — Kralupi, dok je lijevo 

90 



od nje, na pravcu Trešnjevica — Hasanovići — Ugošće na-
stupala 10. hercegovačka. U ovom gonjenju, na sektoru lje-
vokrilnih bataljona 5. brigade uzeli su učešće i dijelovi 1. 
dalmatinske brigade, koja je 7. marta stigla na prostoriju 
Solakova Kula — Podhum.58 

Neprijatelj se ovog dana do 20 časova povukao pred 
3. divizijom na liniju Konjic — Ivan-sedlo, sa isturenim 
dijelovima na položajima Homolje, Križ, Vrbljani, Bikova 
kosa, Brdo, Vranjača, Lisin. 

Ovim je bila otklonjena opasnost na lijevom boku je-
dinica Glavne operativne grupe i obezbijeđeno forsiranje 
Neretve i prebacivanje ranjenika na njenu istočnu obalu. 

Narednih dana jedinice divizije, po naređenju Vrhov-
nog štaba, prelaze na lijevu obalu Neretvu kod Ostrošca, 
i to: 10. hercegovačka 10. marta, 5. crnogorska 11. marta, 
1. dalmatinska brigada 12/13. i 13. marta. One su do 17. 
marta, kada je divizija upućena prema Nevesinju, zatva-
rale pravac od Konjica prema Ostrošcu i sjevernim padi-
nama Prenja. 

Grupa »Anaker« je u borbama od 1. do 9. marta pre-
trpjela gubitke od 17. mrtvih i 54 ranjena, dok su gubici 

58 O učešću 1. dalmatinske brigade u ovom napadu postoje 
neslaganja. Rudolf Primorac, u Zborniku članaka NERETVA 1, 
str. 213 kaže: »1. dalmatinska nije stigla na vreme, kako smo i 
predviđali. Jedan njen bataljon, koji je 9. III prvi stigao na pro-
storiju južno od Solakove Kule, u blizini s. Oteležani, verovatno 
je ovog dana u sastavu 5. brigade učestvovao u gonjenju nepri-
jatelja. Ostali bataljoni, koji su kasnije stigli, nisu u ovome uče-
stvovali. Odličan razvoj protivudara u toku 9. III omogućio je 
kratak predah i odmor ovoj premorenoj i u teškim borbama do-
sta istrošenoj brigadi. Dva dana docnije Brigada je preuzela po-
ložaje 5. brigade pred Konjicom, kada se ova prebacila na levu 
obalu Neretve«. Međutim, Gligo Mandić, komandant ove brigade, 
u istom Zborniku knj. 2, str. 346, navodi: »Po dolasku na prosto-
riju Solakova Kula — Kruščica Brigada se nije mogla odmoriti, 
poslije desetodnevnih borbi u kojima je pretrpljela gubitke od 
oko 70 mrtvih i toliko ranjenih, nego je uvedena u borbu prav-
cem Prijeslop — Minovica na neprijatelja koji je napadao na 5. 
brigadu u dolini Neretvice, i do pada mraka 7. marta ovladala s. 
Lipica, s. Višnjevica. U borbama 8. i 9. III brigada sa dva bataljo-
na sadejstvuje 5. crnogorskoj u napadu na Ostrožac i gonjenju 
neprijatelja u pravcu Konjica. Sa ostalim snagama u rezervi di-
vizije u rejonu Solakova Kula —- Podhum sa zadatkom organizo-
vanja pokreta divizijske bolnice prema Ostrošcu i Jablanici.« 

91 



SIc. 6. — Povlačenje od Konjica i protivnapad divizije (7—9. III 43) 

četnika, Italijana i milicije za ovo vrijeme i na ovom sek-
toru nepoznati.59 

Nema podataka o gubicima 3. divizije za ovo vrijeme. 
Međutim, njeni ukupni gubici od dolaska iz srednje Bosne 
na sektor Bugojno — Gornji Vakuf do 7. marta iznose 175 
poginulih i 355 ranjenih.00 

U operacijama obezbjeđenja protivudara kod Gornjeg 
Vakufa, a potom forsiranja Neretve, jedinice 3. divizije su 
uspješno izvršile zadatak. One su odbranom pravaca od 
Konjica i Ivan-sedia (1—6. III) prema Ostrošcu i dolini Ne-
retvice usporavale neprijatelju nastupanje, iscrpljujući ga 

58 Zbornik, tom IV, knj. 11, dok. 364: Bojna relacija 3. domo-
branskog korpusa za mart 1943. godine. 

60 Isto, t. IV, knj. 11, dok. 44: Izvještaj štaba 3. divizije od 
7. marta 1943. Vrhovnom štabu. (Prema ovom izvještaju ovi gu-
bici su po brigadama sljedeći: 5. brigada 50 poginulo, 158 ranje-
no; 10. brigada 39 poginulo, 58 ranjeno; 1. dalmatinska: 86 pogi-
nulo, 139 ranjeno.) 

i nanoseći mu gubitke, uspjevši na taj način da ga na Ne-
retvici zadrže i spriječe njegov dalji prodor ka Rami, a po-
tom su ga protivnapadima (7—9. III) odbacile do linije Ko-
njic — Ivan-sedlo, što je stvorilo povoljne uslove za for-
siranje Neretve i prebacivanje svih jedinica i ranjenika na 
istočnu obalu Neretve i njihov dalji pokret u dubini Her-
cegovine i prema Kalinoviku. 

Partijsko-politički rad u jedinicama nije u ovom pe-
riodu zanemarivan, iako su se nalazile u neprekidnim bor-
bama i pokretima. Održavani su partijski sastanci, skojev-
skih aktiva, sastanci i savjetovanja starješina i štabova, 
konferencije po četama i bataljonima, pa i zborovi čitave 
brigade (npr. u 1. dalmatinskoj). U svim ovim prilikama 
vršena su vojno-politička informisanja, pripreme za akcije 
i njihove analize, uočavani su propusti pojedinaca i jedi-
nica, isticane pozitivne strane. Na partijskim sastancima 
je provjeravano sprovođenje u život zaključaka prethod-
nih sastanaka, bataljonskih i brigadnih konferencija. Odr-
žavani su i partijski kursevi. Velika pažnja je poklanjana 
i vojničkom radu, i u tu svrhu su sazivana savjetovanja 
štabova na kojima je raspravljano o uzdizanju vojnih sta-
rješina, naročito nižih, podizanju njihovog autoriteta, di-
scipline, znanja, budnosti, brizi za borce itd. Po četama 
i bataljonima aktivirani su kulturno-prosvjetni odbori, ko-
ji su razvijali svestranu aktivnost i raznovrsne oblike rada: 
predavanja, priredbe za borce i narod, izdavanje listova i 
dr. Sve je to održavalo moral boraca na zavidnoj visini, 
uticalo da se novi borci koji su dolazili kao popuna u jedi-
nice ubrzo prilagode borbenim uslovima i teškoćama, iako 
su ovih dana jedinice imale znatne gubitke u mrtvim i ra-
njenim, kod Prozora i u dolini Neretve, a i bolest je bila 
prisutna.01 

3. OSLOBOĐENJE NEVESINJA 

Forsiranjem Neretve između Jablanice i Ostrošca i 
razbijanjem četnika na lijevoj obali, otvoren je put za pro-

01 Zbornik, tom IX, knj. 3, dok. 55 i 86: Izvještaji zamjenika 
političkog komesara 1. dalmatinske brigade od 9. februara i 17. 
marta 1943. 

dor Glavne operativne grupe u Nevesinjsko polje i prema 
Kalino viku.62 

Pošto je prethodnica Glavne operativne grupe razbila 
i potukla četnike na pravcu Prenj — Boračko jezero i na 
prostoru Čičevo — Glavatičevo — Banjdo — Zaborani03, 

62 Forsiranje Neretve i prebacivanje jedinica i ranjenika na 
lijevu obalu izvršeno je od 7. do 15. marta po sljedećem redoslje-
du: 2. proleterska divizija, ojačana 1. proleterskom brigadom, izvr-
šila je forsiranje u toku 6/7. marta i sljedećeg dana i produžila 
dejstva kao prethodnica pravcem Jablanica — Krstac — Gornja 
Bijela — Borci — Glavatičevo. Za njom se sljedećeg dana preba-
cila 7. banijska divizija, i sa dvije brigade na prostoriji Ravna — 
Glogošnica obezbjeđivala, kao desna pobočnica, pravac prema 
Prenju i s. Jasenjanima, dok je jedna njena brigada zadržana u 
rejonu Krsca za obezbjeđenje ranjenika, a kasnije i njihov tran-
sport zajedno sa 9. dalmatinskom divizijom. Deveta dalmatinska 
divizija je prešla Neretvu kod Jablanice 14/15. marta, s tim što 
je njena 3. brigada vršila obezbjeđenje prema jugu i jugozapa-
du, pa je sljedećeg dana prešla na istočnu obalu u sastav divi-
zije. Ova divizija sa jednom brigadom 7. divizije (8. brigadom) 
preuzima obezbjeđenje i transport ranjenika. Iste noći je prešla 
na istočnu obalu 7. krajiška brigada, a u toku 15. marta su se 
prebacile kod Jablanice i Ostrošca i 3. krajiška i 3. sandžačka 
brigada 1. divizije, koje su se nalazile u zaštitnici od Gornjeg 
Vakufa do Neretve. Dva dana kasnije (17. III) na Neretvu su iz-
bile njemačke jedinice koje su nastupale od Prozora dolinom 
Rame i spojile se sa snagama koje su nastupale od Konjica i 
Mostara. Jedinice 3. divizije su poslije prelaska na lijevu obalu 
Neretve obezbjeđivale, kao lijeva pobočnica, pravac prema Ko-
njicu i Ostrošcu i to na liniji: Ribići — Prisoje — Javorik — 
Idbar (1. dalmatinska brigada), Vis — Turija — Donja Bijela (5. 
crnogorska brigada). U vezi sa daljim zadatkom i pokretom 3. di-
vizije 5. brigada je 16. marta krenula pravcem: Gornja Bijela — 
MJedeškovići — Boračko jezero — Kula — Grabovica, a sljedećeg 
dana za njom je pošla i 1. dalmatinska brigada, pošto je položaje 
prema Konjicu preuzela 1. divizija. Deseta hercegovačka se već 
nalazila na ovom pravcu, kao bočno obezbjeđenje 2. divizije pre-
ma Gornjem i Donjem Zimlju i Nevesinjskom polju. 

03 Četnici koji su učestvovali u borbama protiv jedinica GOG 
na Neretvi i na Prenju dovedeni su iz Crne Gore, Sandžaka, Her-
cegovine i Bosne i bili su formirani u brigade pod komandom 
bivših oficira jugoslovenske vojske. Poslije razbijanja na Neretvi 
pokušali su da pruže otpor u rejonima Gornje i Don i e Bijele, na 
Prenju, kod Boračkog jezera, a potom na prostoru čičevo — Gla-
vatičevo — Zaborani, kod Nevesinja i na pravcu Nevesinja i 
Gacka, ali su dotučeni i potpuno razbijeni od jedinice Glavne 
operativne grupe. Oni su pripadali Durmitorskoj, Pljevaljskoj, Ne-
vesinjskoj, Gatačkoj, Nikšićkoj, Podgoričkoj, Andrijevačkoj, Bo-
ranskoj, Kolašinskoj, Bjelopoljskoj i Rogatičkoj brigadi. 

3. divizija, ojačana 4. proleterskom (crnogorskom) briga-
dom, usmjerena je prema Nevesinju sa zadatkom da raz-
bije neprijatelja na ovom pravcu i oslobodi ovo mjesto; da 
uputi dijelove 10. brigade za čišćenje Dabarskog i Popo-
vog polja od četnika; da na oslobođenoj teritoriji izvrši mo-
bilizaciju novih boraca i popunu jedinica, i da pomogne da 
se organizuje narodna vlast. 

Stab divizije (Kula) je za nastupanje prema Nevesinju 
naredio: 1. dalmatinskoj i 10. hercegovačkoj brigadi da se 
kao desna kolona kreću pravcem: Bahtijevica — Hansko 
polje — Gornje Zimi je — Donje Zimi je, pa pošto se dije-
lovima obezbijede kod Zastilja i Prijevora prema Bijelom 
Polju i Mostaru, produže na Presjeku ili Lakat i dalje: 
Badne — Sopilji -—• Bojište — Nevesinje; 4. proleterskoj i 
5. crnogorskoj brigadi da kao lijeva kolona nastupaju 
pravcem: Zaborani — Luka — Kljuni — Donja Bijenja — 
(Pridvorci) — Postoljani — Nevesinje, s tim da se 4. bri-
gada, koja je nastupala lijevo, obezbijedi prema pl. Crvnju 
i Kifinu Selu. 

Pošto su obje kolone naišle na jači otpor neprijatelja 
(četnika i Italijana), štab divizije je izvršio i u toku borbi 
korekciju ovog naređenja i dalja dejstva je usmjeravao 
prema razvoju situacije. 

Poslije poraza u dolini Neretve u komandi italijanskog 
6. armijskog korpusa i štabu Draže Mihailovića je odlu-
čeno da se prikupe jače snage u rejonima Kalinovika, Ne-
vesinja i Bijelog Polja (kod Mostara), te da se iz Nevesinj-
skog polja i od Gornjeg i Donjeg Zimlja napadnu bočne 
jedinice NOV; koje se probijaju uz Neretvu. Do 19. marta 
su dovedene jake snage Italijana i četnika na pravcu na-
stupanja 3. divizije i usmjereno: pravcima Kifino Selo — 
pl. Crvanj — Glavatičevo; Pridvorci — Kljuni — Zabo-
rani; Lakat — Crna gora — Rat kamen; Bijelo Polje — 
Prijevorac — Donje Zimlje; Bijelo Poli e — Zastolje — 
Gornje Zimlje — Bahtijevica; Prenj — Kula. Brojno stanje 
ovih snaga bilo je oko 5000 četnika i 5 bataljona Italijana, 
ojačani sa 4 baterije artiljerije i 1 četom tenkova.64 

64 Italijanski bataljoni su pripadali divizijama »Marke« »Mur-
đe« i »Bergamo«. Od Bijelog Polja preko Zastolja i Prijevorca, 
i od Nevesinja prema Pridvorcima i Kljunu, napadale su itali-
janske jedinice i četnici, dok su na drugim pravcima bili četnici. 

95 



Neprijatelj je 19. marta, pošto je izbio na liniju Ko-
vačići — Henjkuša, produžio napad prema Kljuni i Borov-
skom polju i ovlada tokom dana Pašinom Gomilom i jugo-
istočnim padinama Crne gore, prinudio naše dijelove da se 
povuku na položaje Gradina (4. brigada), Hercegova glava 
— Jevički rat (5. brigada). Desno na boku 4. brigade čet-
nici su ovladali Zimomorom i kontrolisali pravce prema 
pl. Crvnju i Gornjoj i Donjoj Bijenjoj.65 Neprijatelj je za-
držao i nastupanje jedinica desne kolone na pravcu Gor-
nje Zimlje — Donje Zimlje. 

Štab divizije je naredio 4. i 5. brigadi da izvrše pro-
tivnapad 19/20. marta, odbace neprijatelja u Nevesinjsko 
polje i izbiju na liniju Gornja i Donja Bijenja — Markova 
glava (4. brigada) — Pridvorci — Hrušta — Lipovački 
kuk (5. brigada), sa koje će preći u dalji napad prema Ne-
vesinju. Desnoj koloni je naređeno, pošto razbije i odbaci 
neprijatelja na svom pravcu i obezbijedi se prema Mosta-
ru, krene za Nevesinje. 

Lijeva kolona je izvršila protivnapad, ali jedinice zbog 
zamorenosti nijesu uspjele da odbace neprijatelja i izbiju 
na predviđenu liniju, pa su s napadom produžile tokom 
dana (20. III): 5. brigada prema Laktu i Gradcu, a 4. pro-
leterska prema Presjeci i Kovačićima, uspješno sadejstvu-
jući jedna drugoj. Frontalnim napadom i bočnim obuhva-
tom ove dvije brigade, južnim padinama Crne gore i Crv-
nja, prema Nevesinjskom polju, neprijatelj je bio razbijen 
i panično se povlačio prema Pridvorcima i Nevesinju, ba-
cajući oružje, opremu i municiju, a ostavljajući na boji-
štu velik broj mrtvih, ranjenih i zarobljenih. Njegovi raz-
bijeni dijelovi su prihvaćeni od tenkova iz Nevesinja. Peta 
crnogorska brigada je produžila gonjenje pravcem Pridvo-
rica — Nevesinja, a 4. proleterska pravcem Donja Bijenja 
— Nevesinje i Gornja Bijenja — Kifino Selo. Brigade su 
tokom 21. marta podišle Nevesinju, pod jakim dejstvom 
neprijateljske artiljerije i avijacije, i zauzele polazne re-
jone za napad: Čitluk — Mali Velež — Veliki Velež — (5. 
brigada) -— Donja Bijenja — Kifino Selo (4. brigada), istu-

65 Na pravcu Nevesinje — Pridvorci — Kljuni napadali su 
1. i 2. bataljon 55. puka divizije »Marke« (grupa »Škoti«) uz po-
dršku tenkova, a preko Crvnja i Crne gore četnici uz vatrenu 
podršku Italijana. 

rivši izviđačke dijelove na liniju Gradina — Selište — Du-
go polje — Batkovići. 

Pošto je pretrpio poraz u Nevesinjskom polju, nepri-
jatelj nije uspio da nabrzmu organizuje odbranu Nevesi-
nja. Očekujući napad naših jedinica još iste noći, da bi iz-
bjegao definitivan poraz, počeo se izvlačiti prema Bišini 
i paliti magacine u gradu. 

Stab divizije, kao i štabovi jedinica, nije izvukao od-
govarajuće zaključke kada je primijećeno izvlačenje mate-
rijala i vojske i paljenje magacina, i nije izdao naređenje 
da se odmah pređe u napad i spriječi neometana evakua-
cija garnizona. On je pretpostavljao da se neprijatelj iz-
vlači na pogodnije položaje oko grada, kako bi se što upor-
nije branio. Takva pretpostavka je koristila italijanskim 
jedinicama da u toku noći evakuišu glavninu vojske i ma-
terijala i zapale neke magazine.66 

Četvrta i 5. brigada prelaze u napad na položaje oko 
grada i u mjestu, na kojima su se još zadržavali samo čet-
nici, tek ujutro (22. Ill) bez teškoća i znatnijeg otpora 
prinuđavaju ih da se povuku odavde u raznim pravcima, 
a najvećim dijelom prema Blagaju i Mostaru i južno pre-
ma Trusini i Sniježnici. Do 8 časova Nevesinje je bilo pot-
puno očišćeno, pa su dijelovi 5 brigade produžili gonjenje 
preko Veleža i Bišine, dok se 4. brigada povukla na pro-
storiju Butkovići — Kifino Selo radi odmora i izviđanja 
na pravcu Gacka i Uloga. 

Neprijatelj je u ovim borbama od 19. do 22. marta 
imao gubitke od 350 do 400 mrtvih i ranjenih Italijana i 
četnika, od kojih je grupa »Škoti« imala gubitke od 239 
mrtvih, ranjenih i zarobljenih; 30 puškomitraljeza, 9 teških 
mitraljeza i 18 minobacača. Gubici 4. i 5. brigade za ovo 
vrijeme iznose: 25 mrtvih i 69 ranjenih, od kojih 4. brigada 
14 mrtvih i 42 ranjena, a 5. brigada 11 mrtvih i 27 ranje-
nih. U Nevesinju je zaplijenjeno 100 sanduka bombi za 
minobacače, 25. hiljada metaka, 150 pušaka, 6 vagona bra-
šna, 3 vagona makarona, 1 vagon pirinča, 1 vagon ulja, 1 
vagon petroleuma, 1 vagon vina i razna oprema.67 

66 Zbornik, t. IV, knj. 11, dok. 110: Izvještaj Štaba 3. divi-
zije od 21. marta 1943. Vrhovnom štabu. 

87 Zbornik, t. IV, knj. 11, dok. 110: prednji izvještaj Štaba 
divizije; dok. 262: Izvještaj italijanskog Šestog armijskog korpusa 
od 21. marta 1943. 

Dok je lijeva divizijska kolona (4. i 5. crnogorska bri-
gada) u četvorodnevnim borbama (19.—22. III) savladala 
otpor neprijatelja na svom pravcu nastupanja i izbila na 
liniju Kifino Selo — Nevesinje — Bišina, na pravcu desne 
kolone (1. dalmatinske i 10. hercegovačke brigade) odigra-
vala su se sljedeća borbena dejstva. 

Deseta hercegovačka poslije razbijanja četnika na pro-
storiji Rat — Kamen — Bahtijevica produžila je 17. marta 
gonjenje prema Gornjem i Donjem Zimlju. U toku ovog 
dana, dok je trajalo gonjenje, pojavili su se Italijani i čet-
nici sa pravca Ruj išta i Porima prema Zastolju i Gornjem 
Zimlju, i od Prijevorca prema Donjem Zimlju. Ocijenjeno 
je da je jačina neprijatelja na ovim pravcima oko 700 voj-
nika, pa su se jedinice brigade zadržale na položajima Obr-
lin — Čelopek — Kušići (iznad Gornjeg Zimi ja) da ga što 
bolje izvide i pripreme se za napad radi njegovog odbaci-
vanja, i obezbjeđenja svog desnog boka za pokret prema 
Donjem Zimlju.68 Stab brigade je naredio napad na ne-
prijatelja u rejonu Zastolja, koji je izvršen u toku 17/18. 
marta, ali su se jedinice morale povući, na polazne polo-
žaje, pošto je neprijatelj pružio neočekivano jak otpor, us-
ljed čega su imale oko 40 boraca izbačeno iz stroja. Slje-
deće noći brigada obnavlja napad kod Zastolja, nanosi 
neprijatelju veće gubitke i uspijeva da ga tokom noći po-
tisne sa istaknutih položaja prema Gornjem Zimlju, ali se 
ujutro pod dejstvom artiljerije i avijacije ponovo povukla 
na polazne položaje. 

U toku 18. marta na pravac Gornje Zimlje je upućena 
1. dalmatinska brigada, određena od štaba divizije u desnu 
napadnu kolonu. Po dolasku u rejon Gornjeg Zimlja pove-
zala se sa 10. hercegovačkom brigadom, pa su njihovi šta-
bovi pripremili ponovni napad na neprijateljske položaje 
u rejonu Zastolja, i na Prijevorcu. U ovom napadu 20/21. 
marta učestvovali su po dva bataljona ovih brigada, ali ni-
jesu uspjeli da zbace neprijatelja sa napadnutih položaja 
Porim, Gola glava, Prijevorac, pa su se morali povući uz 
gubitke od 55 mrtvih i ranjenih, nanijevši i neprijatelju 
znatne gubitke. 

68 Na ovom sektoru, pored četnika, nalazili su se 2—3 bata-
ljona iz ital. divizija »Murđe« i »Bergamo«. 

Pošto napadi desne kolone na neprijateljske položaje 
u rejonu Zastolja i Prijevorca nijesu uspjeli, štab divizije 
jt odlučio da se na ovom pravcu ostave 3 bataljona 1. dal-
matinske brigade, a ostale snage ove kolone dođu na pro-
storiju Lakat — Hrušta 21/22. marta da učestvuju u na-
padu na Nevesinje zajedno sa desnom kolonom, koja je 
podišla ovom mjestu. Njima je naređeno da uzgredno likvi-
diraju četnike u Donjem Zimlju. 

Deseta hercegovačka je ove noći, u pokretu prema Ne-
vesinju, napala i razbila četnike u Donjem Zimlju, a Ita-
l iane iz rejona Prijevorca prinudila poslije borbe da se po-
vuku na Sljeme (k. 745) uz veće gubitke. Deseta brigada 
je produžila pokret 22. marta prema Nevesinju, ali nije 
stigla da uzme učešće u njegovom oslobađanju pošto ga je 
neprijatelj bio u toku prethodne noći napustio. 

Neprijateljski gubici u borbama sa desnom kolonom 
od 18. do 22. marta, ne računajući četnike, za koje nema 
podataka, bili su 34 mrtva i 128 ranjenih, dok su gubici 1. 
dalmatinske i 10. hercegovačke brigade za isto vrijeme oko 
100 mrtvih i ranjenih."9 Ovdje kod D. Zimlja poginuo je 
komandant bataljona 10. brigade — Novica Domazet. 

Raspored jedinica 3. divizije poslije oslobođenja Neve-
sinja, od 23. marta, bio je sljedeći: 5. crnogorska brigada 
na užoj prostoriji Nevesinja, s jačim dijelovima na Bišini 
i Veležu, orij enti sana prema Blagaju i Mostaru; 10. herce-
govačka, bez 2 bataljona, na široj prostoriji sela Odžak, za-
tvarala je i izviđala pravce od Bileće i Stoca. Dva njena 
bataljona su upućena u južnu Hercegovinu, u pravcu Da-
barskog i Popovog polja (2. i 3. batalj on) da se povežu sa 
partizanima na tom području i izvrše mobilizaciju novih 
boraca za brigadu; 1. dalmatinska brigada u rejonu Gor-
njeg i Donjeg Zimlja zatvarala je pravce od Mostara i Bije-
log Polja; 4. proleterska brigada na široj prostoriji Kifina 
Sela, orijentisana prema Gacku, i u vezi s dijelovima svoje 
divizije u Ulogu. Štab divizije se smjestio u selo Miljevac, 
1 km jugoistočno od Nevesinja.70 

69 Zbornik, tom IV, knj. 11, dok.: 260, 283 i 287: Izvještaji 
Komande italijanskog Šestog armijskog korpusa od 21. 24. i 25. 
marta 1943. godine; dok. 110: Izvještaj Štaba 3. divizije od 21. 
marta 1943. Vrhovnom štabu. 

70 Isto, t. IV, k. 11, dok. 119: Izvještaj Štaba 3. divizije od 
23. marta 1943. god. 

Narednih dana 3. divizija je ostala u širem rejonu Ne-
vesinja, obezbjeđujući se prema Mostaru. Ostale jedinice 
Glavne operativne grupe su bile (23. III) u slijedećem ras-
poredu: 2. proleterska divizija, pošto je razbila četnike kod 
Kalinovika i Uloga, produžila je gonjenje ka Foči; 1. pro-
leterska divizija, bez svoje 1. brigade, koja se nalazila sa 
2. divizijom, u zaštitnici prema Konjicu, 7. divizija na pro-
storiju: Čičevo, Glavatičevo, Blace, Grušća, a 9. dalmatin-
ska u pokretu ka Nevesinjskom polju. 

Poslije kraćeg odmora i sređivanja jedinice 3. divizije, 
pored obezbjeđenja od Mostara na pravcima Blagaj — Ne-
vesinje, Bijelo Polje — Gornje i Donje Zimlje, potpomažu 
organizaciju narodne i vojno-pozadinske vlasti na oslobo-
đenoj teritoriji, evakuišu plijen iz Nevesinja, prikupljaju 
podatke o neprijatelju u ostalim dijelovima Hercegovine, 
mobilišu nove borce, održavaju konferencije i zborove u 
okolnim selima, priredbe za vojsku i narod. U jedinicama, 
sa borcima i starješinama, održavaju se sastanci na kojima 
se analiziraju protekle borbe i vrši upoznavanje sa teku-
ćim i narednim zadacima, vojnim i političkim, u ovoj ob-
lasti.71 

Situacija je zahtijevala jača obezbjeđenja prema Mo-
staru, na oba pravca, i hitno gonjenje razbijenih četnika 
prema Gacku i Bileći. Međutim, snage divizije nijesu bile 
dovoljne da dejstvuju u smislu ovakve potrebe: da obez-
bijede solidnu organizaciju oslobođenog područja i, pri-
kupljeno, dejstvuju na pojedinim pravcima. Prostranstvo 
na kojem su se nalazile njene jedinice uslovilo je njihovu 
veliku razvučenost i nedovoljnu povezanost. Početni uspje-
si i prodori u oblast Nevesinja razbili su četnike i italijan-
ske jedinice, nanijeli im znatne gubitke i odbacili ih pre-
ma Blagaju, Trusini i Sniježnici, gdje su se ponovo pri-
kupili. Dalje gonjenje razbijenog i demoralisanog neprija-
telja nije iskorišćeno zbog nedovoljno raspoloživih, a pre-
morenih jedinica divizije, koja je morala jednu svoju bri-
gadu držati u rejonu Gornjeg i Donjeg Zijemlja prema 
neprijatelju na Zastolju i Prijevorcu. 

71 U Nevesinju i Kifinom Selu uspostavljene su komande 
mjesta, a u okolnim selima NOO. 

Osnovni zadatak divizije u ovoj oblasti je bio učvr-
šćenje i proširenje oslobođene teritorije i organizovanje 
narodne vlasti. Ovom zadatku su bile podređene njene ope-
racije na ovom području, s ciljem da se Nevesinje što duže 
zadrži u našim rukama i s osloncem na njega proširi oslo-
bođena teritorija i sa nje usmjeravaju dalja dejstva jedi-
nica. Nevesinje je bilo važna raskrsnica između Mostara, 
Stoca, Bileće, Gacka, Kalinovika i Konjica, u operativno-
-taktičkom pogledu, svojim centralnim položajem, veoma 
značajno u odnosu na ova mjesta. Zbog njegove važnosti 
3. divizija nije mogla odmah poslije oslobođenja produžiti 
nastupanje prema Bileći i Gacku, pošto 9. dalmatinska di-
vizija, koja je bila od strane Vrhovnog štaba usmjerena u 
ovom pravcu, još nije bila prikupljena i sređena da bi mo-
gla samostalno preuzeti odbranu Nevesinja i obezbjeđenje 
prema Mostaru. 

Komanda italijanskog 6. armijskog korpusa je nare-
dila jedinicama koje su se povukle prema Mostaru da za-
uzmu odbrambeni raspored prema Nevesinju. Pretpostav-
ljajući dejstvo naših jedinica i prema jugoistoku, ona je 
i svojim garnizonima u Bileći i Trebinju naredila da se po-
stave u def anzi van položaj, a četu iz Gacka evakuisala je 
(23. III) za Bileću. Koncepcija komandanta korpusa u ovom 
momentu sastojala se u odbrani doline Trebišnjice i pravca 
Mostar — Metković, s osloncem na garnizone u Primorju 
(Pelješac, Dubrovnik, Kotor). On je smatrao da raspoložive 
snage nijesu dovoljne, s obzirom na gubitke divizija »Mur-
đe« i »Marke«, da se uspješno odupru snagama NOV, pa 
je zatražio pomoć od pretpostavljene Više komande oruža-
nih snaga Slovenija — Dalmacija (Superslod).72 

Situacija italijanskih garnizona u Hercegovini bila je 
u ovo vrijeme veoma kritična; vjerovatno bi doživjeli sud-
binu svojih jedinica u dolini Neretve i Nevesinjskom polju 
da se u njihovoj odbrani nijesu angažovali četnici pod ko-
mandom Petra Baćovića i Dobrosava Jevđevića, koje su 

72 Okupaciona zona 6. armijskog korpusa obuhvatala je Her-
cegovinu, Boku Kotorsku, Dubrovnik, Korčulu, Mljet i Pelješac. 
U njegovom sastavu su bile: divizije: Marke, Mesina, Murđe, Emi-
lija. (Zbornik t. IV, k. 11, dok. 292: Izvj. k-nta 6. arm. korpusa od 
26. 3. 1943.). 

101 



snabdijevali hranom, oružjem i municijom, i podržavali 
tenkovima i avijacijom, u prvom redu prema Nevesinju. 

Koristeći odsustvo jačeg pritiska naših jedinica prema 
Blagaju i Mostaru, u rejonu Blagaja se prikupilo nekoliko 
hiljada četnika, koji su pošli u napad prema Nevesinju 25. 
marta, zonom sjeverno i južno od komunikacije Blagaj — 
Nevesinje, podržani avijacijom, kao i artiljerijom i mino-
bacačima sa italijanskim posadama. Oni su uspjeli da iz-
nenade i odbace dijelove 5. crnogorske brigade na ovom 
pravcu, i tokom dana izbiju na liniju Veliki Velež — Je-
lova glava — Paljev do — Udrežnje. Pred noć je 5. bri-
gada bila prinuđena da napusti položaje na liniji Mali Ve-
lež — Barda — Vilenjak, ostavljajući prema njima tokom 
noći samo manje dijelove, i da se povuče na položaje Gra-
dina — Grebak — Bilek, za neposrednu odbranu Neve-
sinja. 

Stab 3. divizije je u toku noći u vezi sa ovom situaci-
jom, prebacio iz Kifina Sela u Nevesinje 4. proletersku 
brigadu, pa je 26. marta ujutro preduzet protivnapad: 5. 
brigada pravcem sjeverno od komunikacije Nevesinje •— 
Bišina — Blagaj, a 4. brigada južno od ove komunikacije. 
Grupi bataljona 10. hercegovačke brigade, koji su bili upu-
ćeni prema južnoj Hercegovini, naređeno je da se vrate u 
sastav brigade (rejon s. Odžak) dok se situacija kod Neve-
sinja sredi. 

Četvrta i 5. brigada su uspjele da u prvom naletu pri-
nude neprijatelja na povlačenje, odbacivši ga sa položaja 
koje je prethodnog dana zauzeo. Međutim, u poslijepo-
dnevnim časovima on se ponovo prikupio i ojačan artilje-
rijom a podržan avijacijom, prešao u protivnapad i prinu-
dio 4. i 5. brigadu na povlačenje uz veoma upornu borbu, 
od položaja na položaj, i tokom dana ovladao Malim Vele-
žom, Bardom i Vilenjakom, a zatim produžio ka Neve-
sinju.73 

Posljednji otpor pred Nevesinjem pružen je sa Gradi-
ne (dijelovi 5. brigade) i Grepka (dijelovi 4. brigade), ali su 
i ovi položaji do noći bili ugroženi preko Malog Veleža i 

7S Zbornik, t. IV,k. 11, dok. 276, 287 i 292: Izvještaji Komande 
ital. 6. armijskog korpusa od 23, 25. i 26. marta 1943. god.; Isto 
dok. 131: Izvještaj Štaba 3. diviz. od 26. marta 43. 

Narodni heroj Pero CetkoviČ 

Barde, pa je jedinicama naređeno da napuste odbranu Ne-
vesinja i da se po padu mraka povuku. Prema Nevesinju su 
ostavljeni izviđački dijelovi, dok se glavnina povukla na 
prostoriju Kifino Selo (4. brigada) — Batkovići (5. briga-
da). Deseta brigada, koja je tokom dana bila angažovana 
prema četnicima ka Udrežnju, zadržala se i dalje u Odža-
ku, a štab je prešao iz Miljkovca u selo Bratač. Ovog dana 
ranjen je komandant 3. divizije Pero Cetković, koji je po-
slije tri dana (29. marta) preminuo. Za komandanta divi-
zije je postavljen Radovan Vukanović, komandant 4. pro-
leterske brigade. 

Pošto su se jedinice dva dana odmorile na ovoj pro-
storiji, ponovo je izvršen napad 28/29. marta na neprija-
telja u Nevesinju (oko 1.500 četnika), na osnovu zapovije-
sti štaba divizije od 27. marta 1943.,74 u kojem su angažo-
vane pored 4. proleterske i 10. hercegovačke brigade, i 3. 
dalmatinska brigada 9. divizije,75 u saglasnosti sa njenim 
štabom a po odobrenju Vrhovnog štaba. Peta crnogorska 
brigada je zadržana kao rezerva u rejonu sela Batkovići. 

Zapoviješću je bio predviđen obuhvat Nevesinja sa 
zapadne i istočne strane, preko Malog Veleža i Udrežnja, i 
odsijecanje od zaleđa u rejonu Bišine, pa je jedinicama na-
ređeno da nastupaju: 4. brigada Kifino S e l o — Stublovi — 
Bojište — Mali Velež — žand. stanica Bišina; 10. herce-
govačka Babja glava — Udrežnje — Gornja i Donja Ra-
bina — žand. st. Bišina; 3. dalmatinska brigada iz rejona: 
Ljubovića Brdo, Batkovići, Ziljevo, prema Nevesinju. 
Predviđeno je da u slučaju ozbiljnijeg ispada neprijatelja 
tokom dana na bilo kom pravcu jedinice odmah pređu u 
napad, ne čekajući određeni čas napada (22 časa). 

Napad 4. proleterske i 3. dalmatinske brigade je počeo 
u predviđeno vrijeme na četničke dijelove koji su bili ras-
poređeni na periferiji Nevesinja i dominantnim tačkama 
okolo, dok su se unutar mjesta nalazili manji njihovi dije-
lovi. Veća kolona četnika je ovog dana, pod komandom 
Milorada Popovića, izvršila ispad iz Nevesinja u jugoisto-
čnom pravcu, prema Odžaku i Džinovoj Mahali, gdje su 
se pripremali za napad bataljoni 10. hercegovačke briga-
de, a u susret joj je pošla druga kolona iz rejona Stoca 
prema Berkovićima. U oštrim borbama tokom dana (28. 
III), naročito na Babjoj glavi i Rakovoj Nozi, 10. brigada je 
odsjekla od Nevesinja četnike Popovića i odbacila ih na 
jug prema Trusini i Sniježnici, nanijevši im veće gubitke. 
Ona je zatim pošla u napad na Nevesinje, kao što je zapo-

74 Zapovijest je citirana u dnevniku dr Mladena Ivekovića, 
inače nije sačuvana. 

75 Četvrta brigada 9. divizije bila je raspoređena na prosto-
riju Drežanj — Zovi Do — Plužine, kao osiguranje napada od Gacka 
i Lukavačkog polja. Njena 5. (dalm.) brigada je na prostoriji Pri-
dvorci — D. Zimlje zatvarala, zajedno sa 1. dalmatinskom, pra-
vac prema Nevesinjskom polju, preko Prijevorca. Deveta divizija 
je bila u operativnom pogledu potčinjena štabu 3. divizije. 

viješću bilo određeno, izbila na komunikaciju Nevesinje 
— Mostar kod Bišine i povezala se sa dijelovima 4. prole-
terske brigade koji su dejstvovali na ovom pravcu. 

Razbijanjem četnika na prostoru Odžaka i Džinove 
Mahale, kome je bila usmjerena njihova glavnina iz Neve-
sinja, njihovi dijelovi koji su ostali da brane ovo mjesto i 
neposrednu okolinu bili su nedovoljni da izdrže napad na-
ših jedinica i, čim su osjetili njihovo podilaženje iz raznih 
pravaca, povukli su se tokom noći (28/29. marta prema 
Blagaju) prije nego što je obruč na Bišini bio zatvoren. 
Samo su njihovi zaštitni dijelovi bili uništeni ili zaro-
bljeni. 

Razbijene grupe četnika u rejonu Nevesinja povukle 
su se u neredu, bacajući oružje i bježeći kućama, pošto su 
to bili većinom prinudno mobilisani seljaci. Njihove sta-
rješine su s teškom mukom uspijevale da jedan broj čet-
nika prikupe oko Blagaja, gdje se nalazio italijanski garni-
zon, koji se obezbjeđivao na liniji Blagaj — Svinjarina — 
Stepan-grad — Kum. Poslije ovog poraza četnici su se na-
šli u teškoj situaciji, obraćali su se za veću pomoć okupa-
toru. Dobrosav Jevđević je uspijevao da oko sebe još za-
drži grupe četnika iz Rogatičke i Sarajevske brigade.76 

U međuvremenu, dok se izvodio napad prema Neve-
sinju, italijanske jedinice su vršile ispade prema Gornjem 
i Donjem Zijemlju, prema 1. dalmatinskoj brigadi, vjero-

76 Stanje u redovima četnika poslije ovog poraza kod Neve-
sinja vidi se iz depeša koje je Dobrosav Jevđević 29. marta upu-
tio komandantu italijanskog 6. armijskog korpusa i Draži M,ihai-
loviću: » . . .Naređenje generala Arnika da se Nevesinje drži sna-
žno i da se čuva desno krilo nije moglo biti primijenjeno, jer čet-
ničke jedinice nijesu poslušale naređenje i uputile su se za mili-
cionerima, za koje se držalo da su u bjegstvu, kako bi spriječili 
da budu porušena njihova vlastita sela. Da je naređenje bilo iz-
vršeno Nevesinje ne bi palo.« » . . . Baćević teško obolio. Neprija-
telj zauzeo Nevesinje i stigao na liniju Velež — Bišina. Trupe su 
mnogo zamorene i teže da se izvuku iz borbe. Bosanske trupe 
nezadovoljne Hercegovcima. Komunisti pojačavaju propagandu. U 
slučaju da primijetim da je stvar izgubljena, molim da mi se 
odobri da tražim pomoć od Njemaca preko Italijana. Velike stvari 
se odigravaju te molim da odlučite. Jevđević.« (Prva depeša je 
za k-nta 6. arm. korpusa, a druga za Dražu). 

(Zbornik t. IV, k. 11, dok. 309: Izvještaj komande 6. arm. 
korpusa od 30. marta 1943; dok. 313: Obavještenje SUPERSLODA 
od 31. marta 1943. god.). 

vatno sa ciljem da smanje pritisak naših jedinica na pravcu 
Nevesinje — Mostar. Nešto jači ispad su napravili 27/28. 
marta, koji je odbijen, a potom je 1. dalmatinska brigada, 
za vrijeme napada naših jedinica na Nevesinje 28/29. mar-
ta, u dva maha napala neprijateljske položaje kod Za-
stolja. 

Neprijatelj je u borbama oko Nevesinja od 25. do 29. 
marta pretrpio gubitke od preko 300 mrtvih i ranjenih i 
30 zarobljenih, dok su gubici jedinica 3. divizije za ovo 
vrijeme iznosili oko 110 mrtvih i ranjenih.77 

Poslije ponovnog oslobođenja Nevesinja 3. divizija, 
uključujući 4. brigadu, koja je još ostala pod njenom ko-
mandom, prikupila se u donjem dijelu Nevesinjskog polja, 
orijentisana prema Gacku, Bileći i Stocu, očekujući najav-
ljenu direktivu Vrhovnog štaba za dalji rad. Dva bataljo-
na 10. hercegovačke brigade ponovo su usmjerena prema 
južnoj Hercegovini. Stab divizije je prešao iz Bratača u 
Kifino Selo. Deveta divizija je preuzela zatvaranje pra-
vaca od Mostara i Bijelog polja prema Nevesinju.78 

4. OSLOBOĐENJE GACKA 

Vrhovni štab je usvojio predlog štaba 3. divizije o da-
ljem usmjeravanju njenih jedinica, pa mu je 30. mar-
ta poslao direktivu za rad u kojoj je između ostalog na-
redio: 

»Četvrta crnogorska, 1. dalmatinska i 10. hercegovačka bri-
gada (bez dva bataljona) obrazuju zasebnu grupu, pod komandom 
štaba 3. divizije. 

Sa napred označenim jedinicama odmah preduzeti nastupni 
pokret u Gatačko polje, sa zadatkom: razbijanje četničkih snaga 
i likvidacija tamošnjih neprijateljskih garnizona, izvršenje mobi-
lizacije najširih razmjera, uspostavljanje narodne vlasti. Pri iz-
vršenju ovog zadatka treba naročito imati u vidu da prvenstveno 
treba likvidirati Gacko i Avtovac, obuhvatajući ih sa sjevera, pa 
tek onda ostala neprijateljska uporišta u Gatačkom polju. Poslije 
ovoga očistiti Kulu Fazlagića od neprijateljskih snaga, ako to, 

77 Zbornik t. IV, k. 11, dok. 135 i 149: Izvještaji Štaba 3. di-
vizije od 27. i 29. marta 1943. g. Vrhovnom štabu; dok. 299 i 302: 
Izvještaji Komande italijanskog 6. armijskog korpusa od 27. i 28. 
marta 1943. godine. 

78 Isto, t. IV, k. 11, dok. 149: Izvještaj Štaba 3. divizije od 
29. marta 1943. g. 

106 



s obzirom na naš stav prema muslimanima, ne bi imalo nikakvih 
političkih posledica. Sa njima treba prvenstveno pokušati pre-
govore. 

Poslije likvidacije neprijateljskih uporišta u Gatačkom polju 
i razbijanja četničkih snaga vaša će grupa blagovremeno dobiti 
novi zadatak. . . . 

Dva bataljona iz 10. hercegovačke brigade, koja su već ranije 
bila upućena prema Dabarskom polju, obrazuju zasebnu grupu, 
sa zajedničkom komandom i sledećim zadatkom odmah preduzeti 
nastupni pokret pravcem: Dabarsko polje — Popovo polje, sa za-
datkom da čisti teren južne Hercegovine od četničkih bandi, da 
izvrši mobilizaciju najširih razmjera, kao i da uspostavi i učvrsti 
narodnu vlast na dotičnoj oslobođenoj teritoriji. Ova grupa ima 
da uzme u svoj sastav sve naše terenske jedinice koje sada dej-
stvuju na prostoru Dabarsko polje — Popovo polje. Štab 3. di-
vizije će za ovu grupu imenovati zajednički operativni štab . . .«7<1 

Peta crnogorska brigada je ostavljena, na osnovu ove 
direktive, u rejon Plužina radi odmora i oporavka, i kao 
rezerva za dejstvo bilo prema Nevesinju ili Gatačkom 
polju.80 

Italijanske snage u Hercegovini bile su u ovo vrijeme 
nedovoljne da samostalno preduzmu zamašnije akcije pro-
tiv jedinica NOVJ i onemoguće njihov prodor u ostale ob-
lasti ove pokrajine. Isto tako, domobransko-ustaške po-
sade, koje su imale nominalnu vlast u ovoj oblasti,81 jedva 
su uspijevale da se održe u garnizonima gdje su se i itali-
janske jedinice nalazile. Njemačke jedinice su se pripre-
male zapadno od Neretve da produže operacije u ovom 
dijelu Hercegovine protiv jedinica NOV koje su izmakle 
njihovom udaru na Neretvi. 

Jedina snaga na koju je ovog trenutka računala ko-
manda italijanskog 6. armijskog korpusa bili su četnici ko-
ji su se našli u ovoj zoni poslije poraza na Neretvi. Iako 
je u planu njemačkih komandanata bilo na dnevnom redu 

74 Arhiv Vojnoistorijskog instituta k. 7, reg. br. 15—2). 
Izvod iz direktive Vrhovnog štaba od 30. marta 1943. 

80 Kod ostalih jedinica GOG situacija je sljedeća: 1. i 2. di-
vizija izbile su na Drinu, na prostoriju Ustikolina — Bastasi, u 
pripremi da je forsiraju; 7. divizija sa dvije brigade na pravcu 
Konjic — Glavatičevo, a sa jednom brigadom na prostoru Ulog — 
Krbljine — Dobro Polje; 9. divizija na prostoriju Nevesinje — G. 
i D. Zimlje. 

81 U Hercegovini je bila domobranska 6. pješ. divizija sa sje-
dištem u Mostaru 

Delovi 3. divizije na maršu 

njihovo razoružavanje, Italijani su uspjeli da se ovaj po-
duhvat odloži za kasnije, kako bi ih iskoristili u borbi pro-
tiv jedinica NOV. Pod njihovom kontrolom, i zaštitom jer 
su sopstvene snage bile nedovoljne, četnici su se ponovo 
prikupljali i organizovali i, pošto su bili snabdjeveni mu-
nicijom, oružjem i drugim potrebama, imajući punu po-
dršku artiljerije i avijacije, upućivali na pojedine pravce 
protiv jedinica NOV i POJ. 

Na teritoriji južne i jugoistočne Hercegovine (bivši 
srezovi: stolački, gatački, bilećki i trebinjski), nalazilo se 
nekoliko hiljada četnika, među kojima najveći broj pri-
nudno mobilisanih seljaka, koji su se pri sukobima sa na-
šim jedinicama raspadali, kao organizovane formacije, pre-
davali se ili bježali u svoja sela. Samo je manji broj osta-
jao oko svojih komandanata, koji su pokušavali da ih odr-
že na okupu, da ih organizuju, tè da im posluže za mobili-
zacijska jezgra, od akcije do akcije. 

Štab 3. divizije je, na osnovu pomenute direktive Vr-
hovnog štaba, izdao naređenje (31. 3.) za pokret i dejstva 

svojih jedinica prema Gatačkom polju i južnoj Hercego-
vini. Da bi se pokret na ovim pravcima obavio bez zadr-
žavanja i što prije 5. crnogorskoj i 10. hercegovačkoj bri-
gadi je naređeno da orethodno razbiju četničke grupacije 
koje su se prikupljale u Dabarskom i Lukavačkom polju 
i u Slatu, a onda s osloncem na Trusinu i Bjelašnicu vrše 
dalji prodor. 

U toku 30. marta četnici su zauzeli položaje: Krčevi-
ne — Resina — Pandurica (Slato), prema 5. crnogorskoj 
brigadi, koja se nalazila na prostoriji Bratač — Žalom, i 
Glog — Videž — Vranikuće, prema 10. hercegovačkoj bri-
gadi, koja se nalazila na prostoriji Drežanj — Džinova 
Mahala — Odžak. 

Tokom noći, 30/31. marta, bataljoni 5. i 10. brigade 
napali su četnike na ovim položajima, dejstvujući bočno i 
iz pozadine, razbili ih i odbacili prema Sipačnu, Davidovi-
ćima i Trusini, nanijevši im velike gubitke. 

Poslije ove uspješne akcije jedinice su 1. aprila prešle 
u dalje nastupanje: grupa bataljona 10. brigade (2. i 5. ba-
talj on) preko Trusine u pravcu Dabarskog i Popovog po-
lja, a njena glavnina (3 bataljona) Fojnica — Lukavice — 
Nadanići — Gacko; 4. proleterska brigada: Plužine — 
Slivlje — Jugovići — Domrke — Brajićevići — Vrba — 
Avtovac (Gacko); 1. dalmatinska brigada, koja je poslije 
smjene od jedinica 9. divizije stigla tokom dana na pro-
storiju Bijenja — Krekovi — Kifino Selo, produžila je 
sljedeći dan kretanja pravcem Kifino Selo — Fojnica — 
Gacko, kao drugi ešelon divizije (Stab divizije: Kifino Se-
lo — Luka — Fojnica — Gacko). U toku dana jedinice su 
na ovom pravcu izbile na liniju Dubljevići — Domrke — 
Lukavice — Bjelašnica, sa koje su 2. aprila pošle u napad 
na Gacko i Avtovac, koji je bio određen za 22 časa. 

U Gacku se uoči napada nalazila 1 četa domobrana 
(11. č. .14. pješ. puka), a u Gračanici i Fazlagića Kuli usta-
ška milicija. Pored ovih, u Gacku i neposrednoj okolini na-
lazili su se četnici iz ovog sreza, kao i dio razbijenih crno-
gorskih četnika pod komandom Baja Stanišića, koji je po-
kušavao da objedini sve ove raznorodne dijelove i zadrži 
naše jedinice ispred Gacka. On je pozvao sve grupe da iza-
đu na položaje i »zadrže zajedničkog neprijatelja koji se 
približava Gacku«. 

Deseta hercegovačka brigada, pošto je ušla u Fojnicu 
još u toku 31. marta/l. aprila, produžila je u pravcu Na-
danića i Gračanice, a 4. proleterska brigada, nastupajući 
preko Dubljevića i Bodežišta, u pravcu sela Vrbe i Samo-
bora, s tim što je po izbijanju u rejon Vrbe dva bataljona 
skrenula preko Kleute i Ulinja ka Gacku, a jednim se 
obezbijedila prema Ravnom i Lebršniku. Prva dalmatin-
ska brigada je 1 batalj on uputila na prostoriju Sipačna, 
prema Lukavačkom polju, 1 batalj on je nastupao istočnim 
padinama Bjelašnice, kao obezbjeđenje boka 10. brigade, 
dok su se dva bataljona približila na prostoriju Nadanića 
i V. Gračanice, kao divizijska rezerva. Divizijska artilje-
rijska baterija se plasirala, za podršku napada na Gacko, 
na prostoriju Rudo Polje — Velika Gračanica. 

Neprijatelj je tokom 2. aprila razbijen na položajima 
ispred Gacka.* Nastupanjem 4. proleterske brigade prosto-
rom sjeverno od Gacka, prema Vrbi, u koju je ušla poslije 
podne, izmanevrovani su njegovi položaji i ugroženi bočno 
i iz pozadine. Neprijatelj je pod pritiskom i snažnim nale-
tom 10. hercegovačke pravcem Nadanići — Gacko padom 
mraka napustio. On se zatim bez reda i panično povukao 
u raznim pravcima: četnici Baja Stanišića u pravcu Pive 
i Golije, hercegovački u pravcu Bileće, domobrani i mili-
cija u Kulu Fazlagić, odakle su se preko planine Babe i 
Bjelašnice povukli (4. IV) prema Bileći i Stocu. 

Neprijatelj nije pokušao poslije napuštanja Gacka da 
brani Avtovac, pa je do zore bilo pod kontrolom naših je-
dinica cijelo Gatačko polje, osim Fazlagića Kule. Jedinice 
su nastavile gonjenje prema Ravnom, 4. proleterska, a 
prema Kobiljoj glavi 10. hercegovačka. — Prva dalmatin-
ska brigada se pripremala za napad na miliciju u Fazla-
gića Kuli.82 

Pristupijeno je likvidaciji neprijatelja u Fazlagića Ku-
li. Pored mjesne milicije ovdje se povukla domobranska 

* Četnici, domobrani i milicija držali su položaje na liniji: 
Rudo Polje — Cestna Gomila — Babanj do — Košutica — Rajići 
— Nadanići — Orlovina peć. — Lukovice — Gradina; prema 
Vrbi četnici na liniji: Dražljevo — Kleuta — Trkala — Zivanj. 

85 Zbornik, tom IV, knj. 12, dok. 3, 17 i 51: Izveštaji Štaba 3. 
divizije od 1, 3. i 9. aprila 1943.; Isto t. IV, knj. 13, dok. 302: Bojna 
relacija 6. domob. div. za april 1943. 

110 



Sk. 7. — Prodor 3. divizije u Nevesinje, Gacko i Stolac 
(19. III — 11. IV 43.) 

četa iz Gacka i milicije iz Gračanice. Napad je izvršen u 
toku 5/6. aprila: preko Cernice i Ključa napadala su dva 
bataljona 10. brigade, a od Sipačna preko Bjelašnice (Vu-
čija bara) i od Lukavica preko Srđevića 1. dalmatinska. Če-
tvrta proleterska je za ovo vrijeme zatvarala pravce prema 
Ravnom, Čemernu i Kazancima, a jedan bataljon 10. her-
cegovačke pravac prema Bileći.83 

83 Kula Fazlagića, sa desetak muslimanskih sela ispod Babe 
i Bjelašnice, nalazi se nedaleko od Gacka. Odavde je regrutovano 

Milicija se izvukla na planinu Bješalnicu i Babu, tamo 
se posakrivala i izbjegla obuhvat naših jedinica. Sa njom 
se povukao veliki broj seljaka sa stokom i sakrivao se po 
zbjegovima. Ustaše i proustaški nastrojeni milicionari su 
se provukli kroz planinsko bespuće i po grupama se probi-
jali prema Stocu i Mostaru, dok su domobrani uspjeli da 
se povuku za Bileću. Samo manji broj seljaka ostao je kod 
svojih kuća. Preko njih je poslat poziv seljacima koji su 
odbjegli a nijesu ništa skrivili da se vrate kućama. Jedan 
broj se vratio iz planine, ali se većina i dalje uzdržavala, 
plašila. 

Bataljoni 10. hercegovačke brigade ostali su još neko 
vrijeme u ovim selima, a Prva dalmatinska je prešla na 
prostoriju Samobor — Gareva — Dobrelji — Gat, odakle 
je kontrolisala pravce prema Kazancima i Ravnom. Ostale 
jedinice su ostale na svojim pravcima (Stab divizije u 
Gacku). 

U narednih nekoliko dana (7—9. aprila) naše jedinice 
napadaju četnike na Ravnom, u Kazancima i na Kobiljoj 
glavi i odbacuju ih prema Stabni, Goranskom, Goliji i 
Planoj. Ovim akcijama je bio oslobođen cio bivši gatački 
srez. 

U borbama za oslobođenje Gacka (1—8. aprila) nepri-
jatelju su naneseni gubici od oko 70 poginulih, veći broj 
ranjenih i oko 230 zarobljenih četnika, milicionera i do-
mobrana. Gubici naših jedinica: 10 poginulih i 16 ranje-
nih. Poginuo je (6. IV) Mirko Vešović, vijećnik AVNOJ-a.84 

U Gacku i okolnim selima formirani su narodnooslo-
bodilački odbori, a 7. aprila je održana konferencija nji-
hovih predstavnika, na kojoj je izabran Sreski NOO. U 
Fojnici i Gacku su uspostavljene komande mjesta za ga-
tačko vojno područje (Komanda područja). 

Poslije oslobođenja Gacka, razbijanja četnika i odba-
civanja njihovih dijelova ka Bileći, Goliji i Pivi, bio je po-
voljan trenutak da 3. divizija prodre sa ovog pravca u za-
padnu oblast Crne Gore i da se dotuku četnici. Međutim, 

nekoliko istaknutih ustaša, poznatih u ovom kraju po učešću u 
masovnom pokolju i zločinima koje su izvršili nad srpskim življem. 
Ustaška vlast je ovdje imala naoružanu miliciju. 

84 Zbornik, t. IV, knj. 12, dok. 51 i 52: Izveštaji Štaba 3. div. 
od 9. IV 1943. VS-u. 

sjednu ti i organizovani za odbranu. Brigada nije mogla 
odmah preći u napad na neprijateljska uporišta pred so-
bom — Javorak i Jasenovo Polje, koja su bila dobro bra-
njena, pa se na dostignutoj liniji privremeno zadržala, 
očekujući dolazak i sadejstvo 4. brigade, koju je štab 2. di-
vizije već bio skrenuo prema Boanu, radi njenog angažo-
vanja prema Kolašinu. 

Kada je Vrhovni štab obaviješten od Štaba Grupe bri-
gada o stanju kod neprijatelja na Javorku i na pravcu 
Nikšića, izdao je naređenje štaba 2. divizije, 24. aprila, da 
do likvidacije Javorka ne angažuje jedinice prema Ko-
lašinu, već da ih zajedno sa 5. crnogorskom brigadom upo-
trijebi za razbijanje italijanskih snaga na Javorku i one-
mogući da se neprijatelj probije preko Javorka i Gvozda 
ka Bajevu Polju i Šavniku. U tu svrhu je potčinio grupu 
brigada štabu ove divizije i naredio mu da tri bataljona 
2. proleterske brigade iz rejona Sćepan Polja hitno pre-
baci na ovaj sektor.103 

Na osnovu ovog naređenja Vrhovnog komandanta 
štab 2. divizije je u napadu na Javorak angažovao 4. i 5. 
crnogorsku i 3. bataljona 2. proleterske brigade i naredio 
njihovu upotrebu na sljedeći način: 

Druga proleterska brigada, kao sjeverna kolona, prav-
cem Brezna — Toplo prisoje — Živa — Javorak — Lipova 
Ravan; Peta crnogorska, kao sjeverozapadna kolona, prav-
cem Bundos — Tisova glava — Pakline — Dubrave, oda-
kle jedan batalj on upućuje na Surdup da zatvori pravac 
od Gornjeg Polja, a ostalim batalj onima obuhvata sa ju-
gozapadne strane; Četvrta crnogorska, kao istočna kolona, 
pravcem Mokro — Stimi do — Jasenovo polje — Jelovi 
vrh — Brezovi vrh, s tim da napadne neprijatelja sa juž-
ne i jugoistočne strane u pozadinu pravcem Lipova Ravan 
— Papratni doli — Javorak, obezbjeđujući se jednim 
batalj onom prema Gornjem Polju i Lukovu, sa prostorije 
Sipačno — Orah.104 

103 Zbornik t. II, knj. 9, dok. 131: Naređenje Vrhovnog koman-
danta od 24. aprila Štabu 2. proleterske divizije. 

104 Zbornik t. III, knj. 5, dok. 5: Zapovijest Štaba 2. prol. di-
vizije od 28. aprila 1943. za napad na Javorak. 

Napad je bio predviđen za 28. april u 22 časa, ali je 
zbog zakašnjenja 2. proleterske brigade odložen za 1. maj 
u isto vrijeme. 

Brigade su pošle u napad određenim pravcima i u 
predviđeno vrijeme. One su u toku noći i sljedećeg dana 
(2. maja), dejstvujući na teško prohodnom, ispresijecanom 
i pošumljenom planinskom zemljištu, uspjele da neprija-
telja prethodno opkole i ispresijecaju na prostoriji Ja-
vorak, Lipova Ravan, Jasenovo Polje i da ga zatim poslije 
žestoke borbe razbiju, unište ili zarobe. Neprijateljski di-
jelovi koji su pokušali da se od Gornjeg Polja probiju pre-
ma Javorku i pruže pomoć opkoljenim jedinicama, tako-
đe su zarobljeni ili uništeni. Samo manje grupe vojnika 
i pojedinci uspjeli su da se povuku prema Gornjem Polju. 

U borbi na Javorku razbijen je jedan ojačani bata-
ljon divizije »Ferara« i četnički odred pod komandom Si-
ma Mijuškovića iz Nikšićke četničke brigade. Neprijatelj 
je imao veliki broj mrtvih i ranjenih i oko 800 zarobljenih 
italijanskih vojnika i četnika, dok su gubici naših jedini-
ca iznosili 10 mrtvih i 38 ranjenih. Zaplijenjeno je: 7 ten-
kova, 17 kamiona, 15 minobacača, 4 topa, 8 mitraljeza, 12 
puškomitraljeza, 500 pušaka, 5 radio-stanica, veća količi-
na municije, opreme i hrane.105 

Završetkom borbe na Javorku, 5. crnogorska brigada 
je preuzela zatvaranje pravca Nikšić — Šavnik, 2. prole-
terska pravac Nikšić — Gornje Polje — Javorak do do-
laska ostalih dijelova 3. divizije na ovaj pravac, a 4. crno-
gorska se prikupila na prostoriju Malinsko — Strug u pri-
premi za pokret prema Kolašinu, u sastavu svoje divizije. 

Dva bataljona 5. crnogorske i 1 batalj on 4. crnogor-
ske brigade upućeni su po odluci štaba 2. divizije u oblast 
Piperà, sa zadatkom da presijeku komunikaciju Podgori-
ca — Kolašin u rejonu Bioča, zajedno sa dijelovima Zet-
skog NOPO, radi sadejstva jedinicama 2. divizije koje su 
upućene na pravcu Lipova i Gornje Morače u cilju oslo-
bođenja Kolašina.106 Komandu nad ovom grupom je pre-

105 Isto, t. III, k. 5, dok. 14: Izvj. Štaba 2. divizije od 9. V 
1943. Vrhov. štabu. 

106 Iz 4. brigade je bio 3. bat. a iz 5. brigade 2. i 4. bat. (Za 
komandovanje ovom grupom određeni su Niko Strugar, koman-
dant, i Dragiša Ivanović, komesar). 

uzeo štab 3. divizije po svom dolasku u rejon Šavnika, i 
o njenom radu će biti govora kasnije. 

Poslije napuštanja Gatačkog polja 1. dalmatinska bri-
gada se privremeno, do dolaska dijelova 10. brigade, za-
držala na prostoriji Ravno, Lisina, Kovači, Smriječno, Le-
denik, odakle je upućivala izviđačke dijelove prema Gac-
ku i Goliji i sprečavala neprijatelja iz Gacka da se pro-
bije prema Ledeniku i Ravnom. Poslije desetodnevnog za-
državanja na ovom zadatku smijenili su je dijelovi 10. 
hercegovačke brigade, a ona se pomjerila radi odmora na 
prostoriju Bajovo Polje — Brezna, odakle je i dalje ma-
njim dijelovima kontrolisala Goliju, prema Kazancima i 
Gacku. 

Deseta hercegovačka brigada, pošto je glavninom od-
stupila iz Nevesinjskog polja ka Ulogu, a potom se pre-
bacila, kao što je ranije rečeno, preko Zelengore, Vučeva, 
Mratinja i Plužina na sektor Ravno, smijenila je (oko 10. 
maja) dijelove 1. dalmatinske brigade i zauzela položaje 
na liniji Knez Strane — Ravno — Ledenik — Zmijski 
krš, prema Gacku i Avtovcu. Njena dva bataljona (1. i 5.), 
koji su se nalazili sjeverno od Gacka, povukli su se pred 
neprijateljem u dolinu Sutjeske, a zatim preko Vučeva 
prebacili u dolinu Pive, odakle su po naređenju štaba di-
vizije upućeni na Javorak, prema Nikšiću, da smijene ba-
talj one 2. proleterske brigade koji su učestvovali u borbi 
na Javorku a imali su naređenje da se povuku u sastav 
svoje brigade. U pravcu Nikšića nešto kasnije upućen je i 
6. batalj on ove brigade, pa su njena tri bataljona obrazo-
vala grupu koja je dobila zadatak da zatvori pravac Nikšić 
— Javorak — Bajovo Polje — Pivska Župa, dok je lije-
vo, pravac Nikšić — Savnik, zatvarala 5. crnogorska bri-
gada, takođe sa tri bataljona do povratka bataljona iz re-
jona Bioča.106 

Dolaskom jedinica 2. i 3. divizije u Crnu Goru raspa-
la se četnička vlast u oblasti Durmitora (Zabljak, Savnik, 
Boan), formirane su komande mjesta, partizanske straže, 

106 Smjena bataljona 1. dalmatinske i 10. hercegovačke prema 
Gacku izvršena je najvjerovatnije oko 10. maja (10. ili 11.), mada ne 
raspolažemo tačnim podacima o tome, a učesnici autori' članaka 
u edic. SUTJESKA knj. 2, izd. VIZ »Vojno delo«, 1959., str. 249 
(Rade Hamović) i str. 322 (Obren Ivković) ne slažu se u tome. 

komanda Durmitorskog vojnog područja, izabrani su na-
rodnooslobodilački odbori na oslobođenoj teritoriji. Pono-
vo je uspostavljena narodna vlast u Zabljaku, Savniku, 
Boanu, Pivskoj župi i Pivskoj planini i drugim mjestima 
na ovoj teritoriji. Preko ovih organa vršena je mobiliza-
cija i popuna jedinica novim borcima, snabdijevanje hra-
nom i drugim potrebama, zbrinjavanje ranjenika. 

Izbijanjem jedinica Glavne oprativne grupe NOVJ u 
Sandžak i Crnu Goru i razbijanjem dijelova italijanskih 
divizija, »Taurinenze« na pravcu Čajniča i Pljevalja, i »Fe-
rara« na pravcu Nikšića, kao i četnika koji su se na ovim 
pravcima nalazili, stvoreni su povoljni uslovi za njena da-
lja dejstva u pravcu gornjih tokova Tare i Lima, u cilju 
razvijanja postignutih uspjeha u dotadašnjim borbama. 

U ovoj situaciji, kada su italijanske jedinice i četnici 
bili razbijeni na pravcu nastupanja jedinica Glavne ope-
rativne grupe, koje su poslije toga napravile kraći predah 
radi odmora, snabdijevanja i pregrupacije, i kada je 
obezbijeđena šira prostorija za razmještaj ranjeni-
ka radi njihovog daljeg liječenja, Vrhovni koman-
dant je odlučio da se iskoriste ovi uslovi i da se produži 
nastupanje na istok, sa odgovarajućim obezbjeđenjem bo-
kova i slobodne teritorije. Za ostvarenje ove odluke on je 
komandama divizija 8. maja na sastanku u Donjem Kru-
ševu dao usmenu direktivu: da 1. i 2. proleterska divizi-
ja produže nastupanje, sa zadatkom da unište garnizone 
italijanske divizije »Venecija« u dolini Tare i Lima, prvo 
u Kolašinu, Mojkovcu i Bijelom Polju, a zatim u Bera-
nama (Ivangrad) i Andrijevici, razbiju četnike na ovom 
pravcu i u Vasojevićima, gdje su još imali jaka uporišta, 
i da na oslobođenoj teritoriji omoguće uspostavu narodne 
vlasti i mobilizaciju novih boraca. U sljedećoj etapi divi-
zije snagama koje će naknadno biti upućene na ovaj pra-
vac, prodiru istočno od Lima, stvarajući povoljnu ope-
racijsku osnovicu za perspektivno nastupanje prema Kos-
metu i Srbiji i povezivanje sa albanskim narodnooslobo-
dilačkim pokretom. Treća udarna divizija dobila je zada-
tak dat)bezbijedi bok i pozadinu ove operacije svojim od-
brambenim rasporedom prema italijanskim garnizonima 
u Gacku, Nikšiću i Podgorici, preduzimajući aktivna dej-

stva na ovim pravcima da bi se onemogućio neprijatelj da 
izvrši prodor na oslobođenu teritoriju, gdje su bili razmje-
šteni ranjenici i odakle su usmjeravane jedinice ka Tari i 
Limu. Za obezbjeđenje lijevog boka 1. i 2. divizije i dijela 
slobodne teritorije u oblasti donjih tokova Lima, Drine i 
Sutjeske odredio je ostale jedinice Glavne operativne gru-
pe: 7. udarnu diviziju, 2. proletersku, 6. istočnobosansku 
i 15. majevičku brigadu. 

U vrijeme kada je Vrhovni komandant dao ovu direk-
tivu u Vrhovnom štabu još nije bilo podataka o namjera-
ma njemačkih jedinica koje su se u međuvremenu prikup-
ljale u Hercegovini i istočnoj Bosni radi preduzimanja no-
ve operacije protiv jedinica NOVJ u Crnoj Gori i San-
džaku. Pretpostavljalo se da ove njemačke jedinice vrše 
pripreme za pokret na jug, prema Grčkoj, i da u ovom tre-
nutku nemaju operativnih namjera prema oslobođenoj te-
ritoriji i snagama Glavne operativne grupe na njoj, ali je 
Vrhovni komandant upozorio na praćenje njihovog kre-
tanja i otkrivanje njihovih namjera radi blagovremenog 
preduzimanja odgovarajućeg manevra. 

Odmah po povratku komandanata u svoje štabove 
preduzete su pripreme i angažovanje jedinica za ostvare-
nje postavljenih zadataka. Štab 3. divizije je prešao iz 
Pivskog Manastira u selo Mokro kod Šavnika, na pravcu 
Nikšića. 

Na frontu 3. udarne divizije operativnotaktička situa-
cija je bila sljedeća: 

Prema Gacku i Avtovcu grupa bataljona 10. herce-
govačke brigade (2, 3. i 4. bataljon), poslije izvršene smje-
ne 1. dalmatinske brigade, s osloncem na zauzete položa-
je — Knez—strane — Ravno — Ledenik, aktivnom od-
branom kontroliše ovaj pravac, sprečava pokušaje četni-
ka da je potisnu i zauzmu prevoj Ravno, prema Pivi. Sva-
kodnevno su vođene borbe oko Ravnog, Javorskog vrha, 
Zanjevice, Borušice, na pravcu Lipnika, Samobora i Ka-
zanaca, u kojima su četnici, podržavani italijanskom arti-
ljerijom, svaki put bili razbijeni i odbačeni u Gatačko po-
lje. Sve do pojave njemačkih jedinica na ovom pravcu ova 
grupa se pokazala dovoljnom da zatvori pravac od Gacka 

prema Pivi, i na njemu je za sve vrijeme ispoljila svoju 
punu aktivnost, ne ispuštajući inicijativu iz ruku.107 

Druga grupa bataljona ove brigade (1, 5. i 6. bata-
lj on) po dolasku u rejon Javorka, gdje je smijenila bata-
ljone 2. proleterske brigade, razmjestila se na prostoriju 
Presjeka, Jasenovo Polje, Gornje Polje, odakle je kontro-
lisala pravac Nikšić — Gornje Polje — Javorak i Golija 
— Nikšić (klanac Dugu). Njeni dijelovi su izviđali i vršili 
demonstrativne napade prema Brezoviku i Uzdomiru, na 
pravcu Nikšića. 

Peta crnogorska brigada je sa prostorije Lukovo — 
Orah zatvarala pravac od Nikšića, preduzimajući izviđa-
nja i prepade na ovom pravcu. Njeni bataljoni su bili stal-
no aktivni, zauzeli su Kablenu glavu, protjerali četnike iz 
Bršna, Laza i Ozrinića, ovladali Žirovnicom, te su do po-
jave njemačkih jedinica imali povoljan taktički položaj 
prema Nikšiću. 

Grupa bataljona ove brigade, koja je upućena u re-
jon Bioča, zajedno sa jednim bataljonom 4. proleterske, 
pošto se prikupila u Župi Nikšićkoj, izvršila je pokret 12. 
maja pravcem Turija — Vukotica — Radovče, u pravcu 
Piperà, gdje su joj se priključili dijelovi Zetskog odreda. 
Ona je >12/13. maja izvršila napad na jaču grupaciju četni-
ka na prostoriji Kopilje, Gostilje, Radovče, Seoca, razbila 
je i protjerala u toku sljedećeg dana preko Zete i Morače 
u pravcu Spuža, Danilovgrada i Podgorice. Ovom akcijom 
bila je očišćena teritorija Piperà i dio Bjelopavlića na li-
jevoj obali Zete od četnika, kojima su naneseni veći gu-
bici u mrtvim i ranjenim. 

Pojava bataljona ove grupe u Piperima i razbijanje 
četnika izazivaju reagovanje italijanske komande sektora 
Podgorica, koja upućuje jedan batalj on 383. pješ. puka 
(1/383 pp) iz Podgorice u pravcu Bioča radi sprečavanja 
njihovog daljeg prodora i izbijanja na komunikaciju Pod-

107 Italijanska borbena grupa »Somavila« (73. legija »crnih 
košulja«, 2. bat. 260. pp ital. div. »Murđe«, 1 četa tenkova, čet-
nici Bilećke i Gatačke brigade), po zauzimanju Gacka, ovladala 
je Čemernom (5. V) i prinudila dijelove 10. herc. da se povuku. 
Italijani su glavninu svojih jedinica povukli za Bileću i Trebinje, 
a u rejonu Gacka ostavili manje dijelove za podršku četnika. 
(Zbornik, t. IV, k. 13, dok. 161 i 164: Izvj. i nared. Komande 6. arm. 
korpusa). 

gorica — Kolašin. Pokret ovog bataljona Italijani su podr-
žali artiljerijom sa Gorice i iz Spuža, a avijacija je bom-
bardovala sela u Piperima i Bjelopavlićima. Prema Bioču 
je zatim upućen 13/14. i 14. maja još jedan bataljon istog 
puka (III/383) sa komandom puka i pukovskim dijelovi-
ma. Po dolasku u Bioče neprijatelj je produžio nastupanje 
pravcem Mrko — Bioče — Petrovići, paleći usput kuće u 
ovim piperskim selima. 

Neprijatelj je (14. V) napadnut na ovom pravcu ma-
njim dijelovima Grupe i tokom dana i naredne noći odba-
čen ka Mrkama i Bioču, a zatim je 15. maja cijela grupa 
prešla u napad prema Bioču: Radeća — Važešnik — drum 
Smekovac — Bioče (3. bat. 4. prolet. brigade), Petrovići — 
Velja glavica — Donje Mrke (2. bataljon 5. crnogorske), 
Blizna — Gornje Mrke — Bioče (4. bataljon 5. brigade). 
Dijelovi Zetskog odreda bili su raspoređeni u međupro-
storu i sa ovim batàljonima i vršili obezbjeđenje prema 
Podgorici. 

U toku ovog napada, koji se produžio i noću 15/16. 
maja, neprijatelj je bio potpuno okružen na prostoriji 
Gornje i Donje Mrke, Vinogradište, Velja glavica, Bioče, 
a zatim uništen i zarobljen. Samo su njegovi manji dije-
lovi uspjeli da se tokom noći preko Zavale i Đurkovića po-
vuku u Podgoricu. 

Pojačanja koja je neprijateljska komanda uputila 16. 
maja u pomoć opsjednutim jedinicama kod Bioča: 2 bata-
ljona 86. legije »crnih košulja« i 1 bataljon 127. puka di-
vizije »Firence« iz Skadra, bila su zadržana a zatim odba-
čena prema Podgorici. 

Neprijatelj je u -četvorodnevnim borbama na ovom 
sektoru pretrpio gubitke od oko 360—370 poginulih, oko 
400—500 zarobljenih italijanskih vojnika i oficira; zapli-
jenjeno je 8 topova, 27 mitraljeza, 70 puškomitraljeza i 
velika količina raznog materijala i opreme. Gubici naših 
bataljona bili su 17 poginulih i ranjenih boraca, među ko-
jima su poginuli Vukosav Božović zamjenik političkog ko-
mesara Zetskog NOPO, i Marko Đurović, zamjenik ko-
mandanta bataljona u 5. brigadi.108 

108 Zbornik, t. III, knj. 5, dok. 178, 179, 180: Izvještaji koman-
de ital. 6. arm. korpusa od 16, 17. i 18. maja, V. Xodorovié —. V. 
Popović: SUTJEŠKA 2, str. 343—347. 

Sk. 8. — Nastupanje i dejstva 3. divizije prema Šavniku, Nikšiću 
i Bioču (19. IV — 20. V 43) 

Bataljoni ove grupe su ostali na teritoriji Piperà još 
nekoliko dana poslije izvedene akcije, a onda su se po 
naređenju štaba 3. divizije povukli 19. maja odavde u sa-
stav svojih brigada: 2. i 4. bataljon 5. brigade i bataljon 
Zetskog odreda koji je ušao u sastav brigade kao njen 5. 
bataljon, došli su na sektor Lukovo — Gvozd, gdje su bili 
ostali njeni bataljoni, a 3. bataljon 4. brigade je pošao (18. 

V) prema Kolašinu na pravac Gornja Morača — Lipovo, 
gdje se nalazila glavnina ove brigade. 

Prva dalmatinska brigada je ostala na prostoriji Ba-
jovo Polje — Brezna kao divizijska rezerva, sve do dola-
ska njemačkih jedinica u rejon Nikšića, kada je prebače-
na u Župu Nikšićku. 

Iz ovakvog operativnog položaja jedinice Treće divi-
zije su aktivnim dejstvima, naročito prema Gacku i Nik-
šiću, držale inicijativu u svojim rukama sve do dolaska i 
razvoja njemačkih jedinica na ovim pravcima. Posilje po-
raza na Javorku Italijani su svoje jedinice koje su bile 
isturene prema Gvozdu i Gornjem Polju povukli u Nik-
šić. Oni nijesu ispoljavali ofanzivne namjere, držali su se 
odbrambeno, koristeći četnike na prilazima gradu. Danju 
je bila aktivna njihova avijacija i artiljerija, a noću, pla-
šeći se napada naših jedinica, dejstvovali su vatrom iz au-
tomatskih oruđa, sa istaknutih položaja neposredne oko-
line grada, iz bunkera i zgrada na periferiji. 

2. PLAN NEPRIJATELJA I ZADACI NAŠIH JEDINICA 

Po nalogu njemačke Vrhovne komande i vrhovnog 
komandanta jugoistoka, 15. maja 1943. je počela operaci-
ja »Svare« na oslobođenu teritoriju u Sandžaku i Crnoj 
Gori, s ciljem okruženja i uništenja Glavne operativne 
grupe NOVJ i rukovodstva narodnooslobodilačkog pokre-
ta, koje se nalazilo na ovoj teritoriji.109 

Njemačka komanda je planirala da prethodno izvrši 
operativno okruženje jedinica NOV na brdsko-planinskom 
prostoru Crne Gore i Sandžaka, a zatim koncentričnim na-
padima iz doline Lima, Drine, gornjeg toka Neretve, Ze-
te, Morače i Tare (operacijska osnovica Andrijevica — Be-
rane — Bijelo Polje — Prijepolje — Pljevlja — Goražde 
— Foča — Kalinovik — Gacko — Bileća — Nikšić — 
Podgorica — Kolašin), nabacivanje na planinske masive 
Durmitora, Maglića i Volu jaka i uništavanje u dolinama 
donjih tokova Pive, Tare i Šut ješke. 

U operaciji su angažovane sljedeće jedinice: njemač-
ke: dobrovoljačka SS »princ Eugen«, 1. brdska, 118. lo-

109 Na oslobođenoj teritoriji sa GOG nalazio se Vrhovni štab, 
Centralni komitet K P J i Izvršni odbor AVNOJ-a. 

119 





vačka i 369. legionarska divizija, 724. puk 104. lovačke di-
vizije i ojačani puk »Brandenburg«; italijanske: divizije 
»Taurinenze«, »Venecija« i »Ferara«, i trupe sektora Pod-
gorica; bugarski 61. puk; 4. domobranska brigada; i jedi-
nice podrške: 202. tenkovski bataljon, 8 artiljerijskih pu-
kova, 668. inženjerijski bataljon, oko 12 eskadrila avijaci-
je, kao i odgovarajuće pomoćne jedinice. Ukupno brojno 
stanje bilo je oko 130.000 vojnika.110 

Do početka napada, pripremano^ u najvećoj tajno-
sti, neprijatelj je koncentrisao snage na pravcima predr 
stojećih destava: 1. brdsku diviziju i puk »Brandenburg« 
na sektor Mateševo — Kolašin — Bijelo Polje, za upotre-
bu preko Sinjajevine i Durmitora; SS-diviziju »Princ 
Eugen« na prostoriji Široki Brijeg — Ljubuški, u pripre-
mi za pokret preko Mostara u pravcu Gacka i Bileće, za 
upotrebu prema Savniku i Pivi; 118. lovačku diviziju i 4. 
domobransku brigadu na prostoriji Konjic — Sarajevo — 
Trnovo — Foča, određene da posjednu položaje i zatvore 
prelaze preko rijeka, u donjem toku Pive i Tare; 369. le-
gionarsku diviziju na prostoriji Ustikolina — Goražde, da 
preko Čajniča i Ceo tine nastupa ka srednjem toku Tare; 
704. puk 104. divizije i 61. bugarski puk (borbena grupa 
»Ludviger«) prikupljala se između Prijepolja i Brodareva 
sa zadatkom da nastupa prema Đurđevića Tari. Italijan-
ske divizije su predviđene da nastupaju pozadi ovih, kao 
drugi ešelon, a dio razoružanih četnika je korišćen u tran-
sportne kolone. 

Jedinice Glavne operativne grupe NOV početkom ne-
prijateljske operacije nalazile su se u sljedećem raspo-
redu: 

Prva proleterska divizija, sa 1. proleterskom i 3. kra-
jiškom brigadom, na sektoru Bijelo Polje — Sahovići — 
Mojkovac, u pripremi za napad na Bijelo Polje i Mojko-
vac, a njena 3. sandžačka brigada prema drumovima Plje-
vlja — Prijepolje i Pljevi ja — Mataruge; 2. proleterska 
divizija, sa 4. proleterskom i 7. krajiškom brigadom, koja je 
bila pod njenom privremenom komandom, u rejonu sela 
Crkvine, Gornje i Donje Lipovo, u pripremi za napad na 
Kolašin i Mataševo, a sa 2. dalmatinskom brigadom istoč-

110 Komanda nad ovim jedinicama bila je povjerena generalu 
Litersu, komandantu njemačkih snaga u Hrvatskoj. 

no od Šavnika u rejonu Boan, Bare; 3. udarna divizija sa 
5. crnogorskom i 1. dalmatinskom brigadom sjeverno od 
Nikšića, na prostoriji Lukovo — Brezna — Bajevo Polje, 
a sa 10. hercegovačkom brigadom je zatavrala pravce Nik-
šić — Pivska Župa i Gacko — Goransko; 7. banijska di-
vizija se nalazila u pokretu dolinom Sutjeske, preko Cu-
reva za Šćepan - Polje, na putu za Sandžak, gdje je do 
17. maja stigla na prostoriju zapadno, južno i jugoistočno 
od Pljevalja da zatvori provce ka Burđevića Tari i Čelebi-
ću; 2. proleterska, 6. istočnobosanska i 15. majevička bri-
gada (Drinska operativna grupa) zatvarale su pravac od 
Goražda i Foče ka Šćepan-Polju i Celebićima;111 grupa 
bataljona 4. i 5. brigade u rejonu Bioča (Piperi); Central-
na bolnica sa preko 3.000 ranjenika i bolesnika u rejonu 
Sćepan-Polja i planine Ljubišnje.112 

Pošto su namjere neprijateljskih jedinica ispoljene 
početkom njihovih dejstava, Vrhovni komandant NOV i 
POJ je 20. maja donio odluku da se težište dotadašnjih 
operacija iz doline Tare, Lima i Pive prenese na sjevero-
zapad, sa orijentacijom proboja prema istočnoj Bosni. U 
tu svrhu je naredio da se 1. proleterska divizija prebaci 
prema Foči, na front Drinske operativne grupe, 7. udarna 
divizija, sa lijeve obale Cehotine, da onemogući prodor ne-
prijatelju od Boljanića prema Gradcu, 2. proleterska divi-
zija da brani srednji tok Tare i zatvori pravac Pljevi ja — 
Levertara, a 3. udarna divizija da spriječi prodor neprija-
telja od Gacka i Nikšića u dolinu Pive i prema Šavniku. 
Zadržavanjem neprijatelja na ovim pravcima trebalo je 
stvoriti uslove za prebacivanje svih snaga Glavne opera-
tivne grupe preko Drine i Pive u cilju njihovog probija-
nja ka istočnoj Bosni. U tu svrhu naredio je 1. bosanskom 
korpusu da orijentiše svoju 5. diviziju iz centralne (sred-
nje) Bosne ka Foči, kako bi sadejstvovala i olakšala ovaj 
manevar. 

Izbijanjem njemačke SS dobrovoljačke divizije »Princ 
Eugen« 19. maja pred 3. diviziju neprijatelj je završio 

111 Raspored Drinske operativne grupe: 6. istočnobosanska u 
rejonu Čajniča, 15. majevička i 3 bataljona 2. proleterske južno i 
jugoistočno od Foče, 2 bataljona 2. proleterske su očekivali smje-
nu u rejonu nikšićkog Javorka. 

112 Vojna enciklopedija sv. 6, str. 745. 

operativno okruženje Glavne operativne grupe, koje je 
otpočeo (15. maja) potiskivanjem njenih dijelova iz doli-
ne Tare, Lima i Drine prema unutrašnjosti oslobođene te-
ritorije u Sandžaku i Crnoj Gori. 

Ovakva situacija je uslovila izmjenu u planu daljih 
dejstava Glavne operativne grupe, njenu pregrupaciju i 
orijentaciju za proboj prema Bosni, pošto su svi ostali 
pravci već bili pokriveni jakim neprijateljskim snagama. 
Za ostvarenje ovog manevra Grupa se morala angažovati 
borbom na ovom pravcu, koja je trajala više od mjesec 
dana. 

U vezi sa novom orijentacijom i planom Vrhovnog 
štaba 3. divizija je dobila zadatak da po svaku cijenu spri-
ječi prodor SS-divizije »Princ Eugen« u oblast Durmito-
ra, gdje su bile razmještene bolnice, Vrhovni štab, AVNOJ 
i gdje je očekivan dolazak savezničke vojne misije sa 
Srednjeg istoka, sve dok snage Glavne operativne grupe, 
u smislu zamišljenog manevra, ne izvrše odgovarajuću 
pregrupaciju i borbom stvore uslove da se ova oblast eva-
kuiše. 

Zadatak, postavljen 3. diviziji, izazvao je potrebu za 
izvjesnom promjenom u dotadašnjem borbenom raspore-
du, pomjeranje i pregrupaciju nekih njenih dijelova: po-
vučeni su bataljoni 5. brigade iz doline Morače u njen 
sastav, grupa bataljona 10. hercegovačke smijenila je ba-
taljone 2. proleterske brigade u zoni Javorka na pravcu 
Nikšića, 1. dalmatinska brigada, bez jednog bataljona, koji 
je ostavljen prema Goliji, upućena je iz rejona Bajovo Po-
lje — Brezna u Nikšićku župu, istočno od Nikšića. 

Neprijatelj je glavninu svojih snaga pred divizijom 
razvio u rejonu Nikšića za napad prema Savniku i Durmi-
toru, a pomoćne snage istočno od Gacka, za napad pre-
ma Pivi.113 

Treća divizija je 20. maja zauzela sljedeći raspored 
prema ovom neprijatelju: 10. hercegovačka brigada, 2, 3. 
i 4. bataljonom, na sektoru Lebršnik — Ravno — Ledenik 

113 SS diviz. »Princ Eugen« je imala u svom sastavu 2 lovač-
ka brdska i 1 art. brdski puk, pion. bataljon, PA-divizion, tenkov-
sku četu, izviđački bataljon, pt-divizion, bataljon veze, konjički 
eskadron. 

(Arhiv VII NAV N-T 354 146/3 786752-62: Zapov. k-nta SS div. 
od 10. V 43) 

zatvarala je pravac od Gackog polja prema Pivi, a 1, 5. i 
6. bataljonom, i 4. bataljonom 1. dalmatinske brigade sa 
prostorije Miljkovač — Bajovo Polje — Javorak — Gor-
nje Polje pravce od Nikšića i Goli je ka dolini Komarnice 
i Pivske župe; 5. crnogorska brigada sa prostorije Orah 
— Granice — Lukovo zatvarala je pravac od Nikšića i 
Gornjeg Polja prema Krnovu i Vojniku, odnosno Šavni-
ku; 1. dalmatinska brigada sa prostorije Dragovoljići — 
Zagrad zatvarala je pravac od Nikšića ka Nikšićkoj župi 
i Lukavici, odnosno prema Savniku. 

Front 3. divizije bio je širok preko 60 km, na zemljiš-
tu slabo komunikativnom, na kojem se uzdižu do 2.000 m 
visoki planinski masivi Lebršnika, Goli je i Vojnika po 
frontu, Durmitora, Treskavca, Pivske planine, Volujaka i 
Maglića po dubini, i koje je ispresijecano kanjonima Ko-
marnice, Pive, Tare, Sušice i Vrbniče, mjestimično dubo-
kim do 1.000 m, sa ograničenim brojem pješačkih prelaza. 

Svojstva ovog zemljišta, pored širine fronta, bila su 
nepovoljna za dužu odbranu i brzu primjenu odgovaraju-
ćeg manevra, a pored toga ova oblast je bila ekonomski 
krajnje iscrpljena i nepovoljna za dalje snabdijevanje je -
dinica koje su je za ovu svrhu duže koristile. 

3. ODBRANA PRAVACA NIKŠIĆ—SAVNIK I GACKO— 
—PIVA 

SS-divizija »Princ Eugen« na osnovu zapovijesti svog 
komandanta od 10. maja 1943. izvršila je pokret iz doline 
Neretve, sa prostorije Čapljina — Mostar, pravcima Čap-
ljina — Stolac — Bileća i Mostar — Nevesinje — Gacko, 
i po izbijanju na liniji Bileća — Plana — Gacko produ-
žila 19. maja nastupanje preko Vilusa, planine Somine i 
Golije prema Nikšiću, gdje u toku naredna dva dana pri-
kuplja glavninu svojih snaga. Svoje pomoćne dijelove 1 
ojačani bataljon uputila je istočno od Gacka i Avtovca, 
prema Goranskom radi povezivanja i sadejstva sa desnim 
krilom 118. divizije, koja je na ovom nravcu usmjerila di-
jelove grupe »Anaker« (1 ojačani bataljon) iz doline Ne-
retve, preko Čemerna i Vrbe, sa zadatkom da se dolinom 
Vrbniče probije ka Pivi. U rejonu Golije (Višnjića do) ra-
zvio se od 26. maja još 1 bataljon SS-divizije koji je vra-
124 



ćen iz rejona Nikšića sa zadatkom da pomogne i sadejst-
vuje dijelovima koji preko Ravnog i Goranska napadaju 
prema Pivi. 

Poslije prikupljanja u rejonu Nikšića SS-divizija se 
razvila istočno, prema Nikšićkoj župi i Lukovu, i sjever-
no od grada, u rejonu Gornjeg Polja, na pravcu Vojnika i 
Javorka, dok je 1 motorizovani odred (1 ojačani bataljon) 
upućen u Podgoricu u vezi sa porazom koji su Italijani 
pretrpjeli kod Bioča, i pretpostavkom da se naše jedinice 
probijaju prema Albaniji.114 

Pošto se prikupila i razvila SS-divizija je odmah upu-
tila svoje izviđačke i borbene dijelove prema jedinicama 
3. divizije na pravcu Nikšićke župe, Lukova, Pivske žu-
pe preko Javorka i Ravnog. Početna dejstva neprijatelja 
na ovim pravcima imala su svrhu da se prikupe podaci o 
rasporedu i jačini naših snaga i postignu što povoljniji po-
ložaji za razvoj napada prema Šavniku i Durmitoru. 

Štab 3. divizije, bez obzira na dezinformacije koje je 
neprijatelj proturao o svojim daljim namjerama, uočio je 
da se napad od Nikšića i Avtovca priprema u sklopu opš-
teg napada koji je otpočeo protiv jedinica Glavne opera-
tivne grupe i da SS-divizija ima namjeru da se što prije 
svojim dijelovima probije u dolinu Pive i Komarnice ka-
ko bi se olakšalo nastupanje njene glavnine na pravcu 
Nikšić — Šavnik — Zabljak, pa su preduzete mjere da se 
upornom odbranom na ovim pravcima neprijatelj što duže 
zadrži i onemogući ostvarenje ove namjere, kako bi se iz-
vršio zadatak koji je 3. diviziji bio postavljen u ovoj si-
tuaciji od strane Vrhovnog štaba. 

114 U rejonu Nikšića razvila se glavnina 1. i 2. SS-puka, glav-
ni dio art. puka, tenkovski divizion, ostale formacijske jedinice i 
sredstva ojačanja. U Podgoricu je upućen 1 bataljon 2. SS-puka 
(20. V), koji je 25. maja vraćen u Nikšić i upućen u Višnjića Do 
(Golija). Bataljon koji je od Avtovca upućen ka Ravnom bio je iz 
1. SS-puka (2. bataljon), dok bataljon 118. divizije na ovom prav-
cu pripada njenom 738. lov. puku (2. bataljon). 

(Arhiv VII, mikroteka, NAV-N-T-354, 146/3, 7867752-62: Za-
povijest komandanta SS-divizije »Princ Eugen«; Isto, NAV-N-T-
-311, 175/1385-7; Dnevni izvještaj komandanta Jugoistoka od 27. 
maja 1943.; Ratni dnevnik Vrhovne komande Vermahta str. 532; 
Zbornik, t. IV, knj. 13, dok. 262: Izvještaj njemač. štaba za vezu 
pri SUPERLODA od 26. V 43). 

U težnji da zauzme što povoljnije polazne položaje 
za predstojeći opšti napad i da se probije u dolinu Pive, 
neprijatelj je ispoljio veću aktivnost prema 10. hercegovač-
koj brigadi na pravcu Avtovac — Ravno i Gornje Polje 
— Javorak — Brezna, ali je na oba pravca bio zadržan 
iako je uspio da zauzme istaknute tačke duž puta Gornje 
Polje — Brezna.115 

U vezi sa situacijom na pravcu Gornje Polje — Ja-
vorak rokirana je prema njemu 5. crnogorska brigada, 
prvo njen 1. i 3. bataljon, a potom, pošto je 1. dalmatinska 
preuzela odbranu prema Lukovu, 2. i 4. bataljon, koji su 
hitno povučeni sa sektora Bioča. U rejonu Gvozda je za-
držan 5. bataljon ove brigade, formiran od dijelova Zet-
skog NOPO. 

Poslije uspješnih borbi oko Jasenova polja, Malog i 
Velikog Oraha, Savnog brda i Granice, 5. brigada se raz-
mjestila na prostor Jasenovo polje, Veliki i Mali Orah, Pra-
ga, odakle je vršila izviđanja i prepade na neprijateljske 
dijelove duž puta Gornje Polje — Javorak. Neprijatelj je 
24. maja izvršio napad na njene dijelove u rejonu Sipačna 
i Oraha, odbacio ih od komunikacije i ovladao B resto vač-
kim vrhom. Peta brigada, ojačana 5. bataljonom 4. prole-
terske, pokušava naredne dvije noći da protivnapadom 
povrati ove položaje i ponovo presiječe put Gornje Polje 
— Javorak, kojim se neprijatelj koristio, ali je postignut 
samo ograničen uspjeh, koji nije mogla razviti na ovom 
pravcu pošto je neprijatelj 26. maja upotrijebio svoje di-
jelove prema Lukovu i Studenoj i privukao jače snage na 
prostoru Gornje Polje — Rubeža, odakle je sljedećeg ju-
tra prešao u napad prema Zupi Nikšićkoj, Lukovu i Voj-
niku.116 

113 Jače grupe neprijatelja uspjele su da se na pravcu Piv-
ske župe probiju do s. Miljkovca i prinude 1. i 5. bataljon 10. bri-
gade da se povuku (23/24. maja) na desnu obalu Komarnice u ovom 
rejonu. Međutim, poslije jednodnevnog sređivanja i odmora poza-
di rijeke, bataljoni su se ponovo prebacili na lijevu obalu (24/25. 
maja) i izvršili protivnapad na neprijateljske dii^ove u rejonu 
Miljkovca (Runjava glavica—Jasenovi vrh) i prinudili ih da se po-
vuku na položaje južno od Brezne. Narednih dana su vodili borbe 
oko Stojkovca, Toplog prisoja i Žive. (Sutjeska 2, članci M. Oki-
ljevića, D. Komnenovića i J. Andrića). 

ii« v. Todorović, V. Popović, Sutjeska 2, str. 348—350. 

sjednuti i organizovani za odbranu. Brigada nije mogla 
odmah preći u napad na neprijateljska uporišta pred so-
bom — Javorak i Jasenovo Polje, koja su bila dobro bra-
njena, pa se na dostignutoj liniji privremeno zadržala, 
očekujući dolazak i sadejstvo 4. brigade, koju je štab 2. di-
vizije već bio skrenuo prema Boanu, radi njenog angažo-
vanja prema Kolašinu. 

Kada je Vrhovni štab obaviješten od Štaba Grupe bri-
gada o stanju kod neprijatelja na Javorku i na pravcu 
Nikšića, izdao je naređenje štaba 2. divizije, 24. aprila, da 
do likvidacije Javorka ne angažuje jedinice prema Ko-
lašinu, već da ih zajedno sa 5. crnogorskom brigadom upo-
trijebi za razbijanje italijanskih snaga na Javorku i one-
mogući da se neprijatelj probije preko Javorka i Gvozda 
ka Bajevu Polju i Šavniku. U tu svrhu je potčinio grupu 
brigada štabu ove divizije i naredio mu da tri bataljona 
2. proleterske brigade iz rejona Šćepan Polja hitno pre-
baci na ovaj sektor.103 

Na osnovu ovog naređenja Vrhovnog komandanta 
štab 2. divizije je u napadu na Javorak angažovao 4. i 5. 
crnogorsku i 3. bataljona 2. proleterske brigade i naredio 
njihovu upotrebu na sljedeći način: 

Druga proleterska brigada, kao sjeverna kolona, prav-
cem Brezna — Toplo prisoje — Živa — Javorak — Lipova 
Ravan; Peta crnogorska, kao sjeverozapadna kolona, prav-
cem Bundos — Tisova glava — Pakline — Dubrave, oda-
kle jedan bataljon upućuje na Surdup da zatvori pravac 
od Gornjeg Polja, a ostalim batalj onima obuhvata sa ju-
gozapadne strane; Četvrta crnogorska, kao istočna kolona, 
pravcem Mokro — Stimi do — Jasenovo polje — Jelovi 
vrh — Brezovi vrh, s tim da napadne neprijatelja sa juž-
ne i jugoistočne strane u pozadinu pravcem Lipova Ravan 
— Pap ratni doli — Javorak, obezbjeđujući se jednim 
bataljonom prema Gornjem Polju i Lukovu, sa prostorije 
Sipačno — Orah.104 

1 , 3 Zbornik t. II, knj. 9, dok. 131: Naređenje Vrhovnog koman-
danta od 24. aprila Štabu 2. proleterske divizije. 

104 Zbornik t. III, knj. 5, dok. 5: Zapovijest Štaba 2. prol. di-
vizije od 28. aprila 1943. za napad na Javorak. 

Napad je bio predviđen za 28. april u 22 časa, ali je 
zbog zakašnjenja 2. proleterske brigade odložen za 1. maj 
u isto vrijeme. 

Brigade su pošle u napad određenim pravcima i u 
predviđeno vrijeme. One su u toku noći i sljedećeg dana 
(2. maja), dejstvujući na teško prohodnom, ispresijecanom 
i pošumljenom planinskom zemljištu, uspjele da neprija-
telja prethodno opkole i ispresijecaju na prostoriji Ja -
vorak, Lipova Ravan, Jasenovo Polje i da ga zatim poslije 
žestoke borbe razbiju, unište ili zarobe. Neprijateljski di-
jelovi koji su pokušali da se od Gornjeg Polja probiju pre-
ma Javorku i pruže pomoć opkoljenim jedinicama, tako-
đe su zarobljeni ili uništeni. Samo manje grupe vojnika 
i pojedinci uspjeli su da se povuku prema Gornjem Polju. 

U borbi na Javorku razbijen je jedan ojačani bata-
ljon divizije »Ferara« i četnički odred pod komandom Si-
ma Mijuškovića iz Nikšićke četničke brigade. Neprijatelj 
je imao veliki broj mrtvih i ranjenih i oko 800 zarobljenih 
italijanskih vojnika i četnika, dok su gubici naših jedini-
ca iznosili 10 mrtvih i 38 ranjenih. Zaplijenjeno je: 7 ten-
kova, 17 kamiona, 15 minobacača, 4 topa, 8 mitraljeza, 12 
puškomitraljeza, 500 pušaka, 5 radio-stanica, veća količi-
na municije, opreme i hrane.105 

Završetkom borbe na Javorku, 5. crnogorska brigada 
je preuzela zatvaranje pravca Nikšić — Šavnik, 2. prole-
terska pravac Nikšić — Gornje Polje — Javorak do do-
laska ostalih dijelova 3. divizije na ovaj pravac, a 4. crno-
gorska se prikupila na prostoriju Malinsko — Strug u pri-
premi za pokret prema Kolašinu, u sastavu svoje divizije. 

Dva bataljona 5. crnogorske i 1 bataljon 4. crnogor-
ske brigade upućeni su po odluci štaba 2. divizije u oblast 
Piperà, sa zadatkom da presijeku komunikaciju Podgori-
ca — Kolašin u rejonu Bioča, zajedno sa dijelovima Zet-
skog NOPO, radi sadejstva jedinicama 2. divizije koje su 
upućene na pravcu Lipova i Gornje Morače u cilju oslo-
bođenja Kolašina.106 Komandu nad ovom grupom je pre-

105 Isto, t. III, k. 5, dok. 14: Izvj. Štaba 2. divizije od 9. V 
1943. Vrhov. štabu. 

106 Iz 4. brigade je bio 3. bat. a iz 5. brigade 2. i 4. bat. (Za 
komandovanje ovom grupom određeni su Niko Strugar, koman-
dant, i Dragiša Ivanović, komesar). 

uzeo štab 3. divizije po svom dolasku u rejon Šavnika, i 
o njenom radu će biti govora kasnije. 

Poslije napuštanja Gatačkog polja 1. dalmatinska bri-
gada se privremeno, do dolaska dijelova 10. brigade, za-
držala na prostoriji Ravno, Lisina, Kovači, Smriječno, Le-
denik, odakle je upućivala izviđačke dijelove prema Gac-
ku i Goliji i sprečavala neprijatelja iz Gacka da se pro-
bije prema Ledeniku i Ravnom. Poslije desetodnevnog za-
državanja na ovom zadatku smijenili su je dijelovi 10. 
hercegovačke brigade, a ona se pomjerila radi odmora na 
prostoriju Bajovo Polje — Brezna, odakle je i dalje ma-
njim dijelovima kontrolisala Goliju, prema Kazancima i 
Gacku. 

Deseta hercegovačka brigada, pošto je glavninom od-
stupila iz Nevesinjskog polja ka Ulogu, a potom se pre-
bacila, kao što je ranije rečeno, preko Zelengore, Vučeva, 
Mratinja i Plužina na sektor Ravno, smijenila je (oko 10. 
maja) dijelove 1. dalmatinske brigade i zauzela položaje 
na liniji Knez Strane — Ravno — Ledenik — Zmijski 
krš, prema Gacku i Avtovcu. Njena dva bataljona (1. i 5.), 
koji su se nalazili sjeverno od Gacka, povukli su se pred 
neprijateljem u dolinu Sutjeske, a zatim preko Vučeva 
prebacili u dolinu Pive, odakle su po naređenju štaba di-
vizije upućeni na Javorak, prema Nikšiću, da smijene ba-
taljone 2. proleterske brigade koji su učestvovali u borbi 
na Javorku a imali su naređenje da se povuku u sastav 
svoje brigade. U pravcu Nikšića nešto kasnije upućen je i 
6. bataljon ove brigade, pa su njena tri bataljona obrazo-
vala grupu koja je dobila zadatak da zatvori pravac Nikšić 
— Javorak — Bajovo Polje — Pivska Zupa, dok je lije-
vo, pravac Nikšić — Savnik, zatvarala 5. crnogorska bri-
gada, takođe sa tri bataljona do povratka bataljona iz re-
jona Bioča.106 

Dolaskom jedinica 2. i 3. divizije u Crnu Goru raspa-
la se četnička vlast u oblasti Durmitora (Zabljak, Savnik, 
Boan), formirane su komande mjesta, partizanske straže, 

1116 Smjena bataljona 1. dalmatinske i 10. hercegovačke prema 
Gacku izvršena je najvjerovatnije oko 10. maja (10. ili 11.), mada ne 
raspolažemo tačnim podacima o tome, a učesnici autori članaka 
u edic. SUTJESKA knj. 2, izd. VIZ »Vojno delo«, 1959., str. 249 
(Rade Hamović) i str. 322 (Obren Ivković) ne slažu se u tome. 

komanda Durmitorskog vojnog područja, izabrani su na-
rodnooslobodilački odbori na oslobođenoj teritoriji. Pono-
vo je uspostavljena narodna vlast u Zabljaku, Šavniku, 
Boanu, Pivskoj župi i Pivskoj planini i drugim mjestima 
na ovoj teritoriji. Preko ovih organa vršena je mobiliza-
cija i popuna jedinica novim borcima, snabdijevanje hra-
nom i drugim potrebama, zbrinjavanje ranjenika. 

Izbijanjem jedinica Glavne oprativne grupe NOVJ u 
Sandžak i Crnu Goru i razbijanjem dijelova italijanskih 
divizija, »Taurinenze« na pravcu Cajniča i Pljevalja, i »Fe-
rara« na pravcu Nikšića, kao i četnika koji su se na ovim 
pravcima nalazili, stvoreni su povoljni uslovi za njena da-
lja dejstva u pravcu gornjih tokova Tare i Lima, u cilju 
razvijanja postignutih uspjeha u dotadašnjim borbama. 

U ovoj situaciji, kada su italijanske jedinice i četnici 
bili razbijeni na pravcu nastupanja jedinica Glavne ope-
rativne grupe, koje su poslije toga napravile kraći predah 
radi odmora, snabdijevanja i pregrupacije, i kada je 
obezbijeđena šira prostorija za razmještaj ranjeni-
ka radi njihovog daljeg liječenja, Vrhovni koman-
dant je odlučio da se iskoriste ovi uslovi i da se produži 
nastupanje na istok, sa odgovarajućim obezbjeđenjem bo-
kova i slobodne teritorije. Za ostvarenje ove odluke on je 
komandama divizija 8. maja na sastanku u Donjem Kru-
ševu dao usmenu direktivu: da 1. i 2. proleterska divizi-
ja produže nastupanje, sa zadatkom da unište garnizone 
italijanske divizije »Venecija« u dolini Tare i Lima, prvo 
u Kolašinu, Mojkovcu i Bijelom Polju, a zatim u Bera-
nama (Ivangrad) i Andrijevici, razbiju četnike na ovom 
pravcu i u Vasojevićima, gdje su još imali jaka uporišta, 
i da na oslobođenoj teritoriji omoguće uspostavu narodne 
vlasti i mobilizaciju novih boraca. U sljedećoj etapi divi-
zije snagama koje će naknadno biti upućene na ovaj pra-
vac, prodiru istočno od Lima, stvarajući povoljnu ope-
racijsku osnovicu za perspektivno nastupanje prema Kos-
metu i Srbiji i povezivanje sa albanskim narodnooslobo-
dilačkim pokretom. Treća udarna divizija dobila je zada-
tak da obezbijedi bok i pozadinu ove operacije svojim od-
brambenim rasporedom prema italijanskim garnizonima 
u Gacku, Nikšiću i Podgorici, preduzimajući aktivna dej-

stva na ovim pravcima da bi se onemogućio neprijatelj da 
izvrši prodor na oslobođenu teritoriju, gdje su bili razmje-
šteni ranjenici i odakle su usmjeravane jedinice ka Tari i 
Limu. Za obezbjeđenje lijevog boka 1. i 2. divizije i dijela 
slobodne teritorije u oblasti donjih tokova Lima, Drine i 
Sutjeske odredio je ostale jedinice Glavne operativne gru-
pe: 7. udarnu diviziju, 2. proletersku, 6. istočnobosansku 
i 15. majevičku brigadu. 

U vrijeme kada je Vrhovni komandant dao ovu direk-
tivu u Vrhovnom štabu još nije bilo podataka o namjera-
ma njemačkih jedinica koje su se u međuvremenu prikup-
ljale u Hercegovini i istočnoj Bosni radi preduzimanja no-
ve operacije protiv jedinica NOVJ u Crnoj Gori i San-
džaku. Pretpostavljalo se da ove njemačke jedinice vrše 
pripreme za pokret na jug, prema Grčkoj, i da u ovom tre-
nutku nemaju operativnih namjera prema oslobođenoj te-
ritoriji i snagama Glavne operativne grupe na njoj, ali je 
Vrhovni komandant upozorio na praćenje njihovog kre-
tanja i otkrivanje njihovih namjera radi blagovremenog 
preduzimanja odgovarajućeg manevra. 

Odmah po povratku komandanata u svoje štabove 
preduzete su pripreme i angažovanje jedinica za ostvare-
nje postavljenih zadataka. Štab 3. divizije je prešao iz 
Pivskog Manastira u selo Mokro kod Šavnika, na pravcu 
Nikšića. 

Na frontu 3. udarne divizije operativnotaktička situa-
cija je bila sljedeća: 

Prema Gacku i Avtovcu grupa bataljona 10. herce-
govačke brigade (2, 3. i 4. bataljon), poslije izvršene smje-
ne 1. dalmatinske brigade, s osloncem na zauzete položa-
je — Knez—-strane — Ravno — Ledenik, aktivnom od-
branom kontroliše ovaj pravac, sprečava pokušaje četni-
ka da je potisnu i zauzmu prevoj Ravno, prema Pivi. Sva-
kodnevno su vođene borbe oko Ravnog, Javorskog vrha, 
Zanjevice, Borušice, na pravcu Lipnika, Samobora i Ka-
zanaca, u kojima su četnici, podržavani italijanskom arti-
ljerijom, svaki put bili razbijeni i odbačeni u Gatačko po-
lje. Sve do pojave njemačkih jedinica na ovom pravcu ova 
grupa se pokazala dovoljnom da zatvori pravac od Gacka 

prema Pivi, i na njemu je za sve vrijeme ispoljila svoju 
punu aktivnost, ne ispuštajući inicijativu iz ruku.107 

Druga grupa bataljona ove brigade (1, 5. i 6. bata-
ljon) po dolasku u rejon Javorka, gdje je smijenila bata-
ljone 2. proleterske brigade, razmjestila se na prostoriju 
Presjeka, Jasenovo Polje, Gornje Polje, odakle je kontro-
lisala pravac Nikšić — Gornje Polje — Javorak i Goli ja 
— Nikšić (klanac Dugu). Njeni dijelovi su izviđali i vršili 
demonstrativne napade prema Brezoviku i Uzdomiru, na 
pravcu Nikšića. 

Peta crnogorska brigada je sa prostorije Lukovo — 
Orah zatvarala pravac od Nikšića, preduzimajući izviđa-
nja i prepade na ovom pravcu. Njeni bataljoni su bili stal-
no aktivni, zauzeli su Kablenu glavu, protjerali četnike iz 
Bršna, Laza i Ozrinića, ovladali Zirovnicom, te su do po-
jave njemačkih jedinica imali povoljan taktički položaj 
prema Nikšiću. 

Grupa bataljona ove brigade, koja je upućena u re-
jon Bioča, zajedno sa jednim bataljonom 4. proleterske, 
pošto se prikupila u Zupi Nikšićkoj, izvršila je pokret 12. 
maja pravcem Turija — Vukotica —- Radovče, u pravcu 
Piperà, gdje su joj se priključili dijelovi Zetskog odreda. 
Ona je >12/13. maja izvršila napad na jaču grupaciju četni-
ka na prostoriji Kopilje, Gostilje, Radovče, Seoca, razbila 
je i protjerala u toku sljedećeg dana preko Zete i Morače 
u pravcu Spuža, Danilovgrada i Podgorice. Ovom akcijom 
bila je očišćena teritorija Piperà i dio Bjelopavlića na li-
jevoj obali Zete od četnika, kojima su naneseni veći gu-
bici u mrtvim i ranjenim. 

Pojava bataljona ove grupe u Piperima i razbijanje 
četnika izazivaju reagovanje italijanske komande sektora 
Podgorica, koja upućuje jedan bataljon 383. pješ. puka 
(1/383 pp) iz Podgorice u pravcu Bioča radi sprečavanja 
njihovog daljeg prodora i izbijanja na komunikaciju Pod-

107 Italijanska borbena grupa »Somavila« (73. legija »crnih 
košulja«, 2. bat. 260. pp ital. div. »Murđe«, 1 četa tenkova, čet-
nici Bilećke i Gatačke brigade), po zauzimanju Gacka, ovladala 
je Čemernom (5. V) i prinudila dijelove 10. herc. da se povuku. 
Italijani su glavninu svojih jedinica povukli za Bileću i Trebinje, 
a u rejonu Gacka ostavili manje dijelove za podršku četnika. 
(Zbornik, t. IV, k. 13, dok. 161 i 164: Izvj. i nared. Komande 6. arm. 
korpusa). 

gorica — Kolašin. Pokret ovog bataljona Italijani su podr-
žali artiljerijom sa Gorice i iz Spuža, a avijacija je bom-
bardovala sela u Piperima i Bjelopavlićima. Prema Bioču 
je zatim upućen 13/14. i 14. maja još jedan bataljon istog 
puka (III/383) sa komandom puka i pukovskim dijelovi-
ma. Po dolasku u Bioče neprijatelj je produžio nastupanje 
pravcem Mrko — Bioče — Petrovići, paleći usput kuće u 
ovim piperskim selima. 

Neprijatelj je (14. V) napadnut na ovom pravcu ma-
njim dijelovima Grupe i tokom dana i naredne noći odba-
čen ka Mrkama i Bioču, a zatim je 15. maja cijela grupa 
prešla u napad prema Bioču: Radeća —- Važešnik — drum 
Smekovac — Bioče (3. bat. 4. prolet. brigade), Petrovići — 
Velja glavica — Donje Mrke (2. bataljon 5. crnogorske), 
Blizna — Gornje Mrke — Bioče (4. bataljon 5. brigade). 
Dijelovi Zetskog odreda bili su raspoređeni u međupro-
storu i sa ovim bataljonima i vršili obezbjeđenje prema 
Podgorici. 

U toku ovog napada, koji se produžio i noću 15/16. 
maja, neprijatelj je bio potpuno okružen na prostoriji 
Gornje i Donje Mrke, Vinogradište, Velja glavica, Bioče, 
a zatim uništen i zarobljen. Samo su njegovi manji dije-
lovi uspjeli da se tokom noći preko Zavale i Đurkovića po-
vuku u Podgoricu. 

Pojačanja koja je neprijateljska komanda uputila 16. 
maja u pomoć opsjednutim jedinicama kod Bioča: 2 bata-
ljona 86. legije »crnih košulja« i 1 bataljon 127. puka di-
vizije »Firence« iz Skadra, bila su zadržana a zatim odba-
čena prema Podgorici. 

Neprijatelj je u četvorodnevnim borbama na ovom 
sektoru pretrpio gubitke od oko 360—370 poginulih, oko 
400—500 zarobljenih italijanskih vojnika i oficira; zapli-
jenjeno je 8 topova, 27 mitraljeza, 70 puškomitraljeza i 
velika količina raznog materijala i opreme. Gubici naših 
bataljona bili su 17 poginulih i ranjenih boraca, među ko-
jima su poginuli Vukosav Božović zamjenik političkog ko-
mesara Zetskog NOPO, i Marko Đurović, zamjenik ko-
mandanta bataljona u 5. brigadi.108 

108 Zbornik, t. III, knj. 5, dok. 178, 179, 180: Izvještaji koman-
de ital. 6. arm. korpusa od 16, 17. i 18. maja, V. Todorović — V. 
Popović: SUTJESKA 2, str. 343—347. 

135 



Sk. 8. — Nastupanje i dejstva 3. divizije prema Savniku, Nikšiću 
i Bioču <19. IV — 20. V 43) 

Bataljoni ove grupe su ostali na teritoriji Piperà još 
nekoliko dana poslije izvedene akcije, a onda su se po 
naređenju štaba 3. divizije povukli 19. maja odavde u sa-
stav svojih brigada: 2. i 4. bataljon 5. brigade i bataljon 
Zetskog odreda koji je ušao u sastav brigade kao njen 5. 
bataljon, došli su na sektor Lukovo — Gvozd, gdje su bili 
ostali njeni bataljoni, a 3. bataljon 4. brigade je pošao (18. 

V) prema Kolašinu na pravac Gornja Morača — Lipovo, 
gdje se nalazila glavnina ove brigade. 

Prva dalmatinska brigada je ostala na prostoriji Ba-
jovo Polje — Brezna kao divizijska rezerva, sve do dola-
ska njemačkih jedinica u rejon Nikšića, kada je prebače-
na u Župu Nikšićku. 

Iz ovakvog operativnog položaja jedinice Treće divi-
zije su aktivnim dejstvima, naročito prema Gacku i Nik-
šiću, držale inicijativu u svojim rukama sve do dolaska i 
razvoja njemačkih jedinica na ovim pravcima. Posilje po-
raza na Javorku Italijani su svoje jedinice koje su bile 
isturene prema Gvozdu i Gornjem Polju povukli u Nik-
šić. Oni nijesu ispoljavali ofanzivne namjere, držali su se 
odbrambeno, koris'teći četnike na prilazima gradu. Danju 
je bila aktivna njihova avijacija i artiljerija, a noću, pla-
šeći se napada naših jedinica, dejstvovali su vatrom iz au-
tomatskih oruđa, sa istaknutih položaja neposredne oko-
line grada, iz bunkera i zgrada na periferiji. 

2. PLAN NEPRIJATELJA I ZADACI NAŠIH JEDINICA 

Po nalogu njemačke Vrhovne komande i vrhovnog 
komandanta jugoistoka, 15. maja 1943. je počela operaci-
ja »Svare« na oslobođenu teritoriju u Sandžaku i Crnoj 
Gori, s ciljem okruženja i uništenja Glavne operativne 
grupe NOVJ i rukovodstva narodnooslobodilačkog pokre-
ta, koje se nalazilo na ovoj teritoriji.109 

Njemačka komanda je planirala da prethodno izvrši 
operativno okruženje jedinica NOV na brdsko-planinskom 
prostoru Crne Gore i Sandžaka, a zatim koncentričnim na-
padima iz doline Lima, Drine, gornjeg toka Neretve, Ze-
te, Morače i Tare (operacijska osnovica Andrijevica — Be-
rane — Bijelo Polje — Prijepolje — Pljevi ja — Goražde 
— Foča — Kalinovik — Gacko — Bileća — Nikšić — 
Podgorica — Kolašin), nabacivanje na planinske masive 
Durmitora, Maglića i Volujaka' i uništavanje u dolinama 
donjih tokova Pive, Tare i Šut ješke. 

U operaciji su angažovane sljedeće jedinice: njemač-
ke: dobrovoljačka SS »princ Eugen«, 1. brdska, 118. lo-

10® Na oslobođenoj teritoriji sa GOG nalazio se Vrhovni štab, 
Centralni komitet K P J i Izvršni odbor AVNOJ-a. 

vačka i 369. legionarska divizija, 724. puk 104. lovačke di-
vizije i ojačani puk »Brandenburg«; italijanske: divizije 
»Taurinenze«, »Venecija« i »Ferara«, i trupe sektora Pod-
gorica; bugarski 61. puk; 4. domobranska brigada; i jedi-
nice podrške: 202. tenkovski bataljon, 8 artiljerijskih pu-
kova, 668. inženjerijski bataljon, oko 12 eskadrila avijaci-
je, kao i odgovarajuće pomoćne jedinice. Ukupno brojno 
stanje bilo je oko 130.000 vojnika.110 

Do početka napada, pripremano» u najvećoj tajno-
sti, neprijatelj je koncentrisao snage na pravcima pred-
stojećih dejstava: 1. brdsku diviziju i puk »Brandenburg« 
na sektor Mateševo — Kolašin — Bijelo Polje, za upotre-
bu preko Sinjajevine i Durmitora; SS-diviziju »Princ 
Eugen« na prostoriji Široki Brijeg — Ljubuški, u pripre-
mi za pokret preko Mostara u pravcu Gacka i Bileće, za 
upotrebu prema Savniku i Pivi; 118. lovačku diviziju i 4. 
domobransku brigadu na prostoriji Konjic — Sarajevo — 
Trnovo —- Foča, određene da posjednu položaje i zatvore 
prelaze preko rijeka, u donjem toku Pive i Tare; 369. le-
gionarsku diviziju na prostoriji Ustikolina — Goražde, da 
preko Čajniča i Ceotine nastupa ka srednjem toku Tare; 
704. puk 104. divizije i 61. bugarski puk (borbena grupa 
»Ludviger«) prikupljala se između Prijepolja i Brodareva 
sa zadatkom da nastupa prema Đurđevića Tari. Italijan-
ske divizije su predviđene da nastupaju pozadi ovih, kao 
drugi ešelon, a dio razoružanih četnika je korišćen u tran-
sportne kolone. 

Jedinice Glavne operativne grupe NOV početkom ne-
prijateljske operacije nalazile su se u sljedećem raspo-
redu: 

Prva proleterska divizija, sa 1. proleterskom i 3. kra-
jiškom brigadom, na sektoru Bijelo Polje — Sahovići — 
Moj kovač, u pripremi za napad na Bijelo Polje i Moj ko-
vač, a njena 3. sandžačka brigada prema drumovima Plje-
vlja — Prijepolje i Pljevi ja — Mataruge; 2. proleterska 
divizija, sa 4. proleterskom i 7. krajiškom brigadom, koja je 
bila pod« njenom privremenom komandom, u rejonu sela 
Crkvine, Gornje i Donje Lipovo, u pripremi za napad na 
Kolašin i Mataševo, a sa 2. dalmatinskom brigadom istoč-

110 Komanda nad ovim jedinicama bila je povjerena generalu 
Litersu, komandantu njemačkih snaga u Hrvatskoj. 

no od Savnika u rejonu Boan, Bare; 3. udarna divizija sa 
5. crnogorskom i 1. dalmatinskom brigadom sjeverno od 
Nikšića, na prostoriji Lukovo — Brezna — Bajevo Polje, 
a sa 10. hercegovačkom brigadom je zatavrala pravce Nik-
šić — Pivska Zupa i Gacko — Goransko; 7. banijska di-
vizija se nalazila u pokretu dolinom Sutjeske, preko Cu-
reva za Sćepan - Polje, na putu za Sandžak, gdje je do 
17. maja stigla na prostoriju zapadno, južno i jugoistočno 
od Pljevalja da zatvori provce ka Đurđevića Tari i Celebi-
ću; 2. proleterska, 6. istočnobosanska i 15. majevička bri-
gada (Drinska operativna grupa) zatvarale su pravac od 
Goražda i Foče ka Sćepan-Polju i Čelebićima;111 grupa 
bataljona 4. i 5. brigade u rejonu Bioča (Piperi); Central-
na bolnica sa preko 3.000 ranjenika i bolesnika u rejonu 
Sćepan-Polja i planine Ljubišnje.112 

Pošto su namjere neprijateljskih jedinica ispoljene 
početkom njihovih dejstava, Vrhovni komandant NOV i 
POJ je 20. maja donio odluku da se težište dotadašnjih 
operacija iz doline Tare, Lima i Pive prenese na sjevero-
zapad, sa orijentacijom proboja prema istočnoj Bosni. U 
tu svrhu je naredio da se 1. proleterska divizija prebaci 
prema Foči, na front Drinske operativne grupe, 7. udarna 
divizija, sa lijeve obale Cehotine, da onemogući prodor ne-
prijatelju od Boljanića prema Gradcu, 2. proleterska divi-
zija da brani srednji tok Tare i zatvori pravac Pljevlja — 
Levertara, a 3. udarna divizija da spriječi prodor neprija-
telja od Gacka i Nikšića u dolinu Pive i prema Savniku. 
Zadržavanjem neprijatelja na ovim pravcima trebalo je 
stvoriti uslove za prebacivanje svih snaga Glavne opera-
tivne grupe preko Drine i Pive u cilju njihovog probija-
nja ka istočnoj Bosni. U tu svrhu naredio je 1. bosanskom 
korpusu da orijentiše svoju 5. diviziju iz centralne (sred-
nje) Bosne ka Foči, kako bi sadejstvovala i olakšala ovaj 
manevar. 

Izbijanjem njemačke SS dobrovoljačke divizije »Princ 
Eugen« 19. maja pred 3. diviziju neprijatelj je završio 

111 Raspored Drinske operativne grupe: 6. istočnobosanska u 
rejonu Cajniča, 15. majevička i 3 bataljona 2. proleterske južno i 
jugoistočno od Foče, 2 bataljona 2. proleterske su očekivali smje-
nu u rejonu nikšićkog Javorka. 

115 Vojna enciklopedija sv. 6, str. 745. 

operativno okruženje Glavne operativne grupe, koje je 
otpočeo (15. maja) potiskivanjem njenih dijelova iz doli-
ne Tare, Lima i Drine prema unutrašnjosti oslobođene te-
ritorije u Sandžaku i Crnoj Gori. 

Ovakva situacija je uslovila izmjenu u planu daljih 
dejstava Glavne operativne grupe, njenu pregrupaciju i 
orijentaciju za proboj prema Bosni, pošto su svi ostali 
pravci već bili pokriveni jakim neprijateljskim snagama. 
Za ostvarenje ovog manevra Grupa se morala angažovati 
borbom na ovom pravcu, koja je trajala više od mjesec 
dana. 

U vezi sa novom orijentacijom i planom Vrhovnog 
štaba 3. divizija je dobila zadatak da po svaku cijenu spri-
ječi prodor SS-divizije »Princ Eugen« u oblast Durmito-
ra, gdje su bile razmještene bolnice, Vrhovni štab, AVNOJ 
i gdje je očekivan dolazak savezničke vojne misije sa 
Srednjeg istoka, sve dok snage Glavne operativne grupe, 
u smislu zamišljenog manevra, ne izvrše odgovarajuću 
pregrupaciju i borbom stvore uslove da se ova oblast eva-
kuiše. 

Zadatak, postavljen 3. diviziji, izazvao je potrebu za 
izvjesnom promjenom u dotadašnjem borbenom raspore-
du, pomjeranje i pregrupaciju nekih njenih dijelova: po-
vučeni su bataljoni 5. brigade iz doline Morače u njen 
sastav, grupa bataljona 10. hercegovačke smijenila je b'a-
taljone 2. proleterske brigade u zoni Javorka na pravcu 
Nikšića, 1. dalmatinska brigada, bez jednog bataljona, koji 
je ostavljen prema Goliji, upućena je iz rejona Bajovo Po-
lje — Brezna u Nikšićku župu, istočno od Nikšića. 

Neprijatelj je glavninu svojih snaga pred divizijom 
razvio u rejonu Nikšića za napad prema Šavniku i Durmi-
toru, a pomoćne snage istočno od Gacka, za napad pre-
ma Pivi.113 

Treća divizija je 20. maja zauzela sljedeći raspored 
prema ovom neprijatelju: 10. hercegovačka brigada, 2, 3. 
i 4. bataljonom, na sektoru Lebršnik — Ravno — Ledenik 

113 SS diviz. »Princ Eugen« je imala u svom sastavu 2 lovač-
ka brdska i 1 art. brdski puk, pion. bataljon, PA-divizion, tenkov-
sku četu, izviđački bataljon, pt-divizion, bataljon veze, konjički 
eskadron. 

(Arhiv VII NAV N-T 354 146/3 786752-62: Zapov. k-nta SS div. 
od 10. V 43) 

zatvarala je pravac od Gackog polja prema Pivi, a 1, 5. i 
6. bataljonom, i 4. bataljonom 1. dalmatinske brigade sa 
prostorije Miljkovač — Bajovo Polje — Javorak — Gor-
nje Polje pravce od Nikšića i Golije ka dolini Komarnice 
i Pivske župe; 5. crnogorska brigada sa prostorije Orah 
— Granice — Lukovo zatvarala je pravac od Nikšića i 
Gornjeg Polja prema Krnovu i Vojniku, odnosno Savni-
ku; 1. dalmatinska brigada sa prostorije Dragovoljići — 
Zagrad zatvarala je pravac od Nikšića ka Nikšićkoj župi 
i Lukavici, odnosno prema Šavniku. 

Front 3. divizije bio je širok preko 60 km, na zemljiš-
tu slabo komunikativnom, na kojem se uzdižu do 2.000 m 
visoki planinski masivi Lebršnika, Golije i Vojnika po 
frontu, Durmitora, Treskavca, Pivske planine, Volu jaka i 
Maglića po dubini, i koje je ispresijecano kanjonima Ko-
marnice, Pive, Tare, Sušice i Vrbniče, mjestimično dubo-
kim do 1.000 m, sa ograničenim brojem pješačkih prelaza. 

Svojstva ovog zemljišta, pored širine fronta, bila su 
nepovoljna za dužu odbranu i brzu primjenu odgovaraju-
ćeg manevra, a pored toga ova oblast je bila ekonomski 
krajnje iscrpljena i nepovoljna za dalje snabdijevanje je-
dinica koje su je za ovu svrhu duže koristile. 

3. ODBRANA PRAVACA NIKŠlC—ŠAVNIK I GACKO— 
—PIVA 

SS-divizija »Princ Eugen« na osnovu zapovijesti svog 
komandanta od 10. maja 1943. izvršila je pokret iz doline 
Neretve, sa prostorije Čapljina — Mostar, pravcima Čap-
ljina — Stolac — Bileća i Mostar — Nevesinje — Gacko, 
i po izbijanju na liniji Bileća — Plana — Gacko produ-
žila 19. maja nastupanje preko Vilusa, planine Somine i 
Golije prema Nikšiću, gdje u toku naredna dva dana pri-
kuplja glavninu svojih snaga. Svoje pomoćne dijelove 1 
ojačani bataljon uputila je istočno od Gacka i Avtovca,. 
prema Goranskom radi povezivanja i sadejstva sa desnim 
krilom 118. divizije, koja je na ovom nravcu usmjerila di-
jelove grupe »Anaker« (1 ojačani bataljon) iz doline Ne-
retve, preko Čemerna i Vrbe, sa zadatkom da se dolinom 
Vrbniče probije ka Pivi. U rejonu Golije (Višnjića do) ra-
zvio se od 26. maja još 1 bataljon SS-divizije koji je vra-

ćen iz rejona Nikšića sa zadatkom da pomogne i sadejst-
vuje dijelovima koji preko Ravnog i Goranska napadaju 
prema Pivi. 

Poslije prikupljanja u rejonu Nikšića SS-divizija se 
razvila istočno, prema Nikšićkoj župi i Lukovu, i sjever-
no od grada, u rejonu Gornjeg Polja, na pravcu Vojnika i 
Javorka, dok je 1 motorizovani odred (1 ojačani bataljon) 
upućen u Podgoricu u vezi sa porazom koji su Italijani 
pretrpjeli kod Bioča, i pretpostavkom da se naše jedinice 
probijaju prema Albaniji.114 

Pošto se prikupila i razvila SS-divizija je odmah upu-
tila svoje izviđačke i borbene dijelove prema jedinicama 
3. divizije na pravcu Nikšićke župe, Lukova, Pivske žu-
pe preko Javorka i Ravnog. Početna dejstva neprijatelja 
na ovim pravcima imala su svrhu da se prikupe podaci o 
rasporedu i jačini naših snaga i postignu što povoljniji po-
ložaji za razvoj napada prema Savniku i Durmitoru. 

Stab 3. divizije, bez obzira na dezinformacije koje je 
neprijatelj proturao o svojim daljim namjerama, uočio je 
da se napad od Nikšića i Avtovca priprema u sklopu opš-
teg napada koji je otpočeo protiv jedinica Glavne opera-
tivne grupe i da SS-divizija ima namjeru da se što prije 
svojim dijelovima probije u dolinu Pive i Komarnice ka-
ko bi se olakšalo nastupanje njene glavnine na pravcu 
Nikšić — Savnik — Zabljak, pa su preduzete mjere da se 
upornom odbranom na ovim pravcima neprijatelj što duže 
zadrži i onemogući ostvarenje ove namjere, kako bi se iz-
vršio zadatak koji je 3. diviziji bio postavljen u ovoj si-
tuaciji od strane Vrhovnog štaba. 

114 U rejonu Nikšića razvila se glavnina 1. i 2. SS-puka, glav-
ni dio art. puka, tenkovski divizion, ostale formacijske jedinice i 
sredstva ojačanja. U Podgoricu je upućen 1 bataljon 2. SS-puka 
(20. V), koji je 25. maja vraćen u Nikšić i upućen u Višnjića Do 
(Golija). Bataljon koji je od Avtovca upućen ka Ravnom bio je iz 
1. SS-puka (2. bataljon), dok bataljon 118. divizije na ovom prav-
cu pripada njenom 738. lov. puku (2. bataljon). 

(Arhiv VII, mikroteka, NAV-N-T-354, 146/3, 7867752-62: Za-
povijest komandanta SS-divizije »Princ Eugen«; Isto, NAV-N-T-
-311, 175/1385-7; Dnevni izvještaj komandanta Jugoistoka od 27. 
maja 1943.; Ratni dnevnik Vrhovne komande Vermahta str. 532; 
Zbornik, t. IV, knj. 13, dok. 262: Izvještaj njemač. štaba za vezu 
pri SUPERLODA od 26. V 43). 

U težnji da zauzme što povoljnije polazne položaje 
za predstojeći opšti napad i da se probije u dolinu Pive, 
neprijatelj je ispoljio veću aktivnost prema 10. hercegovač-
koj brigadi na pravcu Avtovac — Ravno i Gornje Polje 
— Javorak — Brezna, ali je na oba pravca bio zadržan 
iako je uspio da zauzme istaknute tačke duž puta Gornje 
Polje — Brezna.115 

U vezi sa situacijom na pravcu Gornje Polje — Ja-
vorak rokirana je prema njemu 5. crnogorska brigada, 
prvo njen 1. i 3. bataljon, a potom, pošto je 1. dalmatinska 
preuzela odbranu prema Lukovu, 2. i 4. bataljon, koji su 
hitno povučeni sa sektora Bioča. U rejonu Gvozda je za-
držan 5. bataljon ove brigade, formiran od dijelova Zet-
skog NOPO. 

Poslije uspješnih borbi oko Jasenova polja, Malog i 
Velikog Oraha, Šavnog brda i Granice, 5. brigada se raz-
mjestila na prostor Jasenovo polje, Veliki i Mali Orah, Pra-
ga, odakle je vršila izviđanja i prepade na neprijateljske 
dijelove duž puta Gornje Polje — Javorak. Neprijatelj je 
24. maja izvršio napad na njene dijelove u rejonu Šipačna 
i Oraha, odbacio ih od komunikacije i ovladao B resto vač-
kim vrhom. Peta brigada, ojačana 5. bataljonom 4. prole-
terske, pokušava naredne dvije noći da protivnapadom 
povrati ove položaje i ponovo presiječe put Gornje Polje 
— Javorak, kojim se neprijatelj koristio, ali je postignut 
samo ograničen uspjeh, koji nije mogla razviti na ovom 
pravcu pošto je neprijatelj 26. maja upotrijebio svoje di-
jelove prema Lukovu i Studenoj i privukao jače snage na 
prostoru Gornje Polje — Rubeža, odakle je sljedećeg ju-
tra prešao u napad prema Župi Nikšićkoj, Lukovu i Voj-
niku.116 

115 Jače grupe neprijatelja uspjele su da se na pravcu Piv-
ske župe probiju do s. Miljkovca i prinude 1. i 5. bataljon 10. bri-
gade da se povuku (23/24. maja) na desnu obalu Komarnice u ovom 
rejonu. Međutim, poslije jednodnevnog sređivanja i odmora poza-
di rijeke, bataljoni su se ponovo prebacili na lijevu obalu (24/25. 
maja) i izvršili protivnapad na neprijateljske diielove u rejonu 
Miljkovca (Runjava glavica—Jasenovi vrh) i prinudili ih da se po-
vuku na položaje južno od Brezne. Narednih dana su vodili borbe 
oko Stojkovca, Toplog prisoja i Zive. (Sutjeska 2, članci M. Oki-
ljevića, D. Komnenovića i J. Andrića). 

"« v. Todorović, V. Popović, Sutjeska 2, str. 348—350. 

Opšti napad SS-divizije na pravcu Savnika, Komar-
nice i Pive otpočeo je ujutro 27. maja sa ciljem da se na 
desnom krilu što prije poveže sa lijevim krilom 1. brdske 
divizije, istočno od Savnika, a na lijevom sa dijelovima 
118. lovačke divizije u rejonu Plužina, a potom produži 
dejstva prema Durmitoru i Pivskoj planini. U njenom 
drugom ešelonu nastupala je italijanska divizija »Ferara« 
(47. i 48. peš. puk) iz Nikšića i doline Zete; ona je ojača-
na za garnizone potrebe Nikšića 120. pješ. pukom ital. di-
vizije »Marke«. 

U toku naredna dva dana neprijatelj je uspio da po-
tisne jedinice 3. divizije na svim pravcima i da se probije 
u rejon Savnika i Pivsku Župu. Borbena dejstva su se 
odvijala na sljedeći način:117 

SS-divizija je naišla na neočekivano jak otpor sjever-
no od Nikšića, naročito na pravcu Gornje Polje — Javo-
rak — Brezna, na kojem je ojačana grupa bataljona 10. 
brigade, koristeći svojstva pošumljenog planinskog zem-
ljišta, vršila iznenadne bočne napade na neprijateljske di-
jelove duž puta Gornje Polje — Bajovo Polje, i njegove 
kolone koje su se kretale izvan puta, provlačeći se šumom, 
praveći dublje obuhvate prema Dugi, Bundosu i Vojniku. 
Naročito žestoke borbe na ovom pravcu su vođene oko To-
plog prisoja, Stojkovca, Bundosa, Javorka i Zive. Položaji 
su prelazili nekoliko puta iz ruku u ruke, u rezultatu obo-
stranih danonoćnih napada i protivnapada. Neprijateljsko 
dejstvo na bok i pozadinu naših bataljona sve više je ote-
žavalo uslove njihovog dužeg otpora; oni su danju bili ra-
zvučeni na širokom frontu a noću se ponovno prikupljali i 
vršili protivnapade. Na pojedinim sektorima je dolazilo do 
borbe prsa u prsa, u mračnoj noći i danju, u gustoj teško 
prohodnoj šumi. Ove neprestane borbe bez odmora i sna, 
u odbrani pojedinih položaja, koji su služili kao oslonac 
za pro ti vnapade, bez normalne ishrane i sa sve manje mu-
nicije, iscrpljivale su sve više bataljone ove grupe, koji su 
u svestrano teškim uslovima uspjeli da uspore desetostru-
ko jačeg neprijatelja na ovom pravcu i nanesu mu znatne 
gubitke i na taj način korisno sadejstvuju 1. dalmatinskoj 

117 Osim nekoliko dokumenata SS-divizije i ital. 6. armijskog 
korpusa nema podataka o toku ovih dejstava. Sjećanja učesnika 
su nepotpuna i često kontradiktorna po mjestu i vremenu. 

i 5. crnogorskoj brigadi, koje su branile pravac Gvozd — 
Krnovo — Savnik. Oslanjajući se na zauzete položaje duž 
puta Gornje Polje — Brezna, uvođenjem jačih snaga, ne-
prijatelj je uspio da savlada odbranu na ovom pravcu i da 
bataljone 10. brigade prinudi da se povuku na desnu oba-
lu Komarnice (27/28. i 28. V) još u toku borbe na pravcu 
Krnovo — Šavnik.118 

Djelimični uspjesi koje je SS-divizija postigla do po-
četka glavnog napada, na pravcu Pivske župe, preko Ja -
vorka, omogućili su joj da razvije jače snage i postigne 
brži tempo napada na pravcu Nikšić — Savnik. Neprija-
telj je na ovom pravcu imao znatnu podršku tenkova, ar-
tiljerije i avijacije, naročito kada je, drugog dana nastu-
panja, izbio u rejon Krnova i Lukavice, gdje su otkrive-
nost i ostali uslovi zemljišta pružili mogućnost za njihovu 
efikasnu primjenu. 

Koristeći se brojnim i tehničkim preimućstvom, ne-
prijatelj je nastupao u više kolona i pravio dublje obuhva-
te istočno i zapadno od puta Nikšić — Savnik, preko Nik-
šićke župe i Oraha u pravcu Lukavice i Vojnika. Poslije 
žestokih borbi oko Kablene glave, Ivanja, Studene, Bre-
stovačkog vrha i Prage, potisnuo je dijelove 1. dalmatin-
ske i 5. crnogorske brigade ka Konjskom, Gvozdu i Voj-
niku i krajem dana (27. maja) izbio na liniji Nikšićka Žu-
pa (Zagrad) — Ivanja — Studena — Brestovački vrh — 
Jasenovo Polje, sa isturenim dijelovima prema Konjskom 
i Vojniku. 

Poslije povlačenja bataljona 10. hercegovačke sa Ja-
vorka neprijatelj je ka dolini Komarnice, u rejon zapad-
no od Savnika, upućivao sve jače snage, a pravac prema 
Lukovici, preko Nikšićke Zupe, bio je otkriven, pošto na 

118 Peti i 6. bataljon 10. hercegovačke brigade prebacili su 
se kod sela Duži, a 1. njen bataljon kod sela Miljkovac, na desnu 
obalu Komarnice. Na desnu obalu se prebacio i 1. bataljon 7. kra-
jiške brigade, koji je bio angažovan u završnim borbama na ovom 
pravcu, dok je 4. bataljon 1. dalmatinske brigade iz sastava ove 
grupe ostao na lijevoj obali, na sjevernim padinama Vojnika, da 
spriječi prodor neprijatelja u rejon Savnika i sela Duži, dok se 
ostale jedinice 3. divizije povuku sa pravca Krnovo—Savnik. Prva 
dalmatinska brigada je u toku noći (27/28. V) povučena iz rejona 
Gvozda na sektor Komarnice za prihvat 5. crnogorske brigade i 
ostalih dijelova, koji su se posljednji povukli sa ovog pravca. 

njemu nije bilo naših jedinica, osim manjih izviđačkih 
dijelova, koje bi ga uspješno zatvorile. 

Na osnovu ovakve situacije štab 3. divizije je izvukao 
1. dalmatinsku brigadu sa pravca Ivanje — Gvozd i upu-
tio (27/28. maja) preko Krnova i Savnika da posjedne de-
snu obalu Komarnice i zatvori prolaze na njoj između se-
la Duži i Pivskog Manastira, odnosno stavi pod kontrolu 
svojih jedinica, kako za prihvat naših dijelova sa lijeve 
obale tako i za sprečavanje neprijatelja da pređe na desnu 
obalu. Peta crnogorska brigada, zadržavajući 1 bataljon 
sjeverno od Brestovačkog vrha da zatvori pravac prema 
Vojniku i Mokrom, tokom noći se rokira istočno i zaposje-
da položaje na liniji: Ceranića gora — Gradačka poljana 
— Siljevac, sa isturenim dijelovima na liniji: Borovnik 
— Gvozd — Praga, prema Konjskom, I van ju i Studenoj. 
Ovakvim rasporedom 5. brigada je sama preuzela dalju 
odbranu prema Savniku i dočekala napad neprijatelja 
sljedećeg jutra (28. V).119 

Neprijatelj je produžio napad sa linije dostignute 
prethodnog dana, i pošto je notisnuo dijelove 5. crnogor-
ske brigade od Ivanja i Konjskog uveo je tenkove prema 
Gvozdu, zaobilazeći porušena mjesta na putu. Proti vten-
kovska sredstva brigade su bila neefikasna da ovaj napad 
zaustave (1 pt-top manjeg kalibra), a jake formacije lo-
vačke SS-divizije su nastupale prema Lukavici i Vojniku. 
Tokom dana razvila se žestoka borba, u kojoj je 5. briga-
da ispoljila izvanrednu upornost i žilav otpor, naročito 
na liniji Ostrvica — Krnovska glava — Komandirovo 
brdo — južne padine Vojnika, sa koje se krajem dana pod 
pritiskom neprijateljskih snaga povukla prema Mokrom 
i Savniku. U toku noći 5. brigada se prebacila na prosto-
riju Pošćenje, Godijelji, Komarnica, Duži, ostavljajući 
prema neprijatelju zaštitnice, prvo na Gradcu i Ceklinu, 
a potom na Turiji. Pošto je, poslije povlačenja 5. brigade, 
neprijatelj ovladao Mliječnim brdom, Ostrvicom i Ko-

SS-divizija je prvog dana dostigla liniju Dučiće—Bjeloše-
vina—Oblatno—Blaca—Studena—Brestovački vrh — Bakilj — Gola 
strana. Desno, prema Krnovu, nastupao je 1. i 2. bat. 2. SS-puka, a 
lijevo, prema Vojniku i Javorku, 1, 3. i 4. bataljon 1. SS-puka. 
Oko 1 čete iz 3. bat. 1 SS-puka stiglo sa jugozapada do Brezne. 

(Arhiv VII, Ratni dnevnik Vrhovne komande Vermahta str. 
544). 

mandirovim brdom, sljedećeg dana (29. V) se preko Mo-
krog i Bijele spustio dijelovima u Savnik, odakle se pove-
zao sa 1. brdskom divizijom u dolini Tušinje, u rejonu 
Boana.120 

Peta crnogorska brigada se tokom 29. maja povezala 
sa dijelovima 1. dalmatinske brigade u rejonu sela Duži i 
3. sandžačke brigade 1. divizije u rejonu Dobrog dola, na 
Durmitoru. 

U međuvremenu su se prebacile na desnu obalu Ko-
marnice i Pive i ostale jedinice 3. divizije i zauzele polo-
žaje između Duži i sela Krsca prema dijelovima njemač-
ke SS i 118. divizije koji su izbili na lijevu obalu ovih 
rijeka.121 

Na pivskom pravcu su napadale tri ojačane neprija-
teljske borbene grupe: preko Čemerna i Vrbe, dolinom 
Vrbniče, dijelovi grupe »Anaker« (2. bataljon 738. lovač-
kog puka 118. divizije), od Avtovca preko Ravnog ka Go-
ransku grupa »Han« (2. bat. 1. SS-puka), od Višnjića dola 
i Golije dijelovi grupe »Smithauber« — od 26. maja. 

Grupa »Han« je došla u borbeni kontakt sa grupom 
bataljona 10. hercegovačke brigade istočno od Avtovca, 
u rejon Ravnog, 19. maja poslije podne napala njene dije-
love na Trešteniku i Ledeniku i krajem dana ih prinudila 
da se povuku ka Lisini i Zukvi.122 Bataljoni su u toku noći 
zauzeli položaje na liniji Orlovac — Kućetine — Sejtan 
— kula (2. bataljon) — Hadžića poljana — Javorovi vrh 
(4. batalojn) — Lisina (3. bataljon u rezervu).122 

Neprijatelj je 20. maja produžio sa napadom i uspio 
do podne da preko Krivog Dola prodre na pravcu Zukve 
do Kućetine, a na pravcu Lisine do Hadžića poljane. Po-

120 Zbornik, t. III, knj. 5, dok. 20: Izvještaj komandanta 5. crno-
gorske brigade od 28. maja 1943. godine; Isto, t. 4, knj. 13, dok. 272: 
Dnevni izvještaj njemačkog štaba za vezu pri višoj komandi oru-
žanih snaga Slovenija—Dalmacija od 29. maja 1943. 

121 U toku noći (27/28. V) i sljedećeg dana (28. V) svi dijelovi 
10. hercegovačke i 7. krajiške brigade napustili su odbranu na li-
jevoj obali Pive i Komarnice, posjeli položaje na desnoj obali ovih 
rijeka i povezali se sa 1. dalmatinskom brigadom. 

122 Bataljoni ove grupe su između Lebršnika i Ledenika za-
tvarali pravac prema Pivi: Knez strane—Mramor (2. bat.) — 
Treštenik (3. bat.) — Ledenik—Jablan do — (4. bat.). Grupom je 
komandovao Rade Hamović, dok je drugom grupom 10. brigade, 
prema Nikšiću, komandovao Vlado Šegrt. 

što je na oba pravca naišao na žestok otpor, tokom dana se 
povukao, prikupio i zauzeo položaje na liniji Mramor — 
Ravno — Treštenik — Ledenik, na kojima se utvrdio i sa-
čekao pojačanja. 

Grupa bataljona 10. brigade je na gornje položaje iz-
vršila napad noću (20/21. V), ali je protivnapadom nepri-
jatelja odbijena pa su njeni bataljoni u zoru zauzeli raspo-
red na liniji: Kućetine (2. bataljon) — Sejtan-kula (3. ba-
taljon) — Hadžića poljana — Javorovi vrh — Zmijski krš 
(4. bataljon).123 

Neprijateljski napadi tokom 21. maja od Jablanovog 
dola i Lebršnika su odbijeni. Krajem sljedećeg dana od 
Čemerna i Vrbe na Ravno su počeli da pristižu dijelovi 
grupe »Anaker« i, pošto su se povezali sa grupom »Han«, 
razvili su se na njeno lijevo krilo, ka dolini Vrbniče. Tako 
je neprijatelj na ovom pravcu, prema bataljonima 10. bri-
gade, imao dva ojačana bataljona (2.500—3.000 vojnika). 

Neprijatelj je 23. maja izvršio manjim snagama na-
pad na dijelove 3. bataljona u rejonu Sejtan-kule, ali je 
pretrpio neuspjeh. 

Ovog dana na sektor bataljona 10. brigade počela je 
pristizati 7. krajiška brigada (3 bataljona), koju je štab 
2. proleterske divizije, po naređenju Vrhovnog štaba upu-
tio da ojača odbranu ovog pravca. Međutim, odnos snaga 
je ovdje ostao i dalje u korist neprijatelja. Ovo ojačan je 
nije bitno uticalo na izmjenu situacije na ovom pravcu, 
mada je tempo nastupanja prema Pivi usporen. Noćni po-
kušaj (23/24. V) da se neprijatelj zajedničkim snagama 
ove dvije nepotpune brigade razbije u ovom rejonu i od-
baci prema Gacku nije uspio. Bataljoni 7. krajiške još ni-
jesu bili potpuno prikupljeni, a bio im je potreban i manji 
predah poslije zamornih dugih marševa, pa se odustalo 
od pripremljenog napada. Njeni bataljoni su 24. maja po-
vučeni iz rejona Zukva — Kućetine, gdje su se po pri-
stizanju prikupljali, na prostoriju Radojčići — Smriječno 
— Goransko radi kraćeg odmora i kao rezerva na ovom 
pravcu, s tim što su odavde vršili izviđanje i obezbjeđenje 
prema Goliji. Bataljoni 10. hercegovačke su ostali i dalje 
na ranijim položajima da zatvore pravce od Ravnog. 

123 Drugi bat. je napadao na Mramor, 4. bataljon na Ledenik, 
a 3. bataljon na Trštenik. 

Dubinski raspored 7. krajiške brigade, u očekivanju 
neposrednog napada neprijatelja nije odgovarao situaciji 
ovog momenta. Više bi odgovarao njen bočni razmještaj, 
sjeverno od Vrbniče, odakle bi mogla efikasnije da stupi 
u bočno dejstvo na neprijateljske snage koje su nastupale 
dolinom ove rijeke, a ovim bi bio pokriven i pravac pre-
ma Mratinju, preko Javorka i dolinom Pive. Kada je ne-
prijatelj pošao u napad, bilo je kasno da se ovaj prepad 
popravi. Štab divizije, koji se nalazio na sektoru Savnika, 
bez neposredne veze nije mogao konkretizovati zadatke 
ove grupe na osnovu svake novonastale situacije, nego je 
to bilo prepušteno komandi sektora, odnosno grupe, koja 
je objedinjavala rad jedinica na ovom pravcu na osnovu 
prethodnih direktiva. Međutim, ni komande sektora ni 
štab divizije ni jesu u ovo vrijeme pretpostavljali kakav će 
značaj dobiti rejon Mratinja, u čijem pravcu je Vrhovni 
štab već bio usmjerio druge jedinice Glavne operativne 
grupe — dijelove 2. divizije i Drinske operativne grupe. 

Razvoj događaja je pokazao da su bile nedovoljne na-
še snage na ovom pravcu, naročito poslije 22, odnosno 25. 
maja, kada su na njemu dejstvo vala dva, odnosno tri oja-
čana njemačka bataljona. Međutim, naši bataljoni, iako 
u nemogućnosti da ovaj pravac obezbijede za kasnije iz-
vlačenje divizije, uspjeli su da u toku 10 dana zadrže i 
uspore prodor neprijatelja u Pivu, a zatim da mu sprije-
če forsiranje rijeke i zahvatanje istočne obale, što je u 
ovoj situaciji, kada se glavnina divizije nalazila južno od 
Savnika, bilo veoma značajno. 

Neprijatelj je na ovom pravcu napadao u dvije kolo-
ne: od Ravnog ka Goranskom i dolinom Vrbniče ka Plu-
žinama. On je 25. maja napao položaje bataljona 10. bri-
gade, prinudio ih borbom tokom dana da napuste Or-
lovac; Kućetine i Sejtan-kulu i da se povuku ka Jasenu, 
Orahu i Lisini, a potom, pošto su prihvaćeni od 7. brigade, 
zauzimaju položaje: Guja — Pakline — Međeđa. Sljedećeg 
dana neprijatelj produžava napad na ovu liniju, zauzima 
Guju i Pakline, prinuđava bataljone da se povuku na: Siš-
man — Razvršje (2. bataljon), — Crvena greda (3. bata-
ljon) — Međeđa — Obijaj (4. bataljon). Dva bataljona 7. 
brigade između Muratovice i Apišta pokrivali su pravac 
ka Smriječnu, dok je jedan njen bataljon upućen prema 

Goliji i Miljkovcu za zatvaranje pravca od Višnjića Dola 
i povezivanja sa grupom bataljona 10. brigade na ovom 
pravcu.124 

Raspored naših jedinica na ovom pravcu uslovio je 
frontalni otpor, od položaja do položaja, od linije do lini-
je, a uslovi teško prohodnog i planinskog zemljišta ogra-
ničavali su preduzimanje u toku borbe nekog efikasnijeg 
manevra za dejstvo na bok i pozadinu neprijatelja. Počet-
ni raspored bataljona obje brigade nije odgovarao tak-
voj potrebi, iako i u tom slučaju ne bi bili u stanju spri-
ječiti prodor neprijatelja u dolinu Pive s obzirom na odnos 
snaga, ali bi ga napadima na bokove vjerovatno još više 
usporili. 

Neprijatelj je 27. maja, kada je prošao u opšti napad 
na cijelom frontu 3. divizije, produžio napad na položaje 
bataljona 7. i 10. brigade, tokom dana savladao njihov 
snažni otpor na liniji Stabna — Panos — Smriječno — 
Goransko i prinudio ih da se povuku ka prolazima na Pi-
vi, preko kojih su se u toku noći i sljedećeg jutra prebaci-
li na desnu obalu, gdje su prethodnog dana bile upućene 
njihove komore i neborački dijelovi.125 

Prebacivanjem svih dijelova 10. hercegovačke i 7. 
krajiške brigade na desnu obalu Pive ostao je otkriven 
pravac prema Mratinju, kanjonom Pive i preko Javorka. 
Deseta hercegovačka pošto su se u toku ove noći prebacili 
na desnu obalu Komarnice, kod Miljkovca i Duži i njeni 
bataljoni koji su branili pravac Nikšić — Javorak — Bre-
zna, prikupila se tokom 28. maja i razmjestila na prosto-
riji Borkovići — Boričje — Pišče, odakle je zatvorila sek-
tor Pive između Pivskog Manastira i Plužina, kontrolišu-
ći prelaze na rijeci i pješačku stazu za Mratinje.126 

Neprijatelj je u toku dana (28. V) oprezno nastupao 
između Goranske i doline Vrbniče ka Pivi, ne nailazeći 
na organizovan otpor naših snaga, ali je pred prelazima 
bio zadržan sa suprotne obale. Njegova grupa (3. bat. 2. 

124 Sutjeska, 2, Rade Hamović str. 250—260. 
125 Dio štaba 10. brigade sa 2. bataljonom prebacio se kod 

Krsca, a ostali bataljoni ove i 7. krajiške brigade kod Pivskog Ma-
nastira. 

126 Vrhovni štab je orijentisao 7. krajišku brigadu, kad je 
prešla na desnu obalu Pive, preko Pivske planine u pravcu Mra-
tinja i Javorka, opet na lijevu obalu. 

SS-puka) koja je napadala od Višnjića Dola (Golija) pro-
dužila je nastupanje lijevom obalom Komarnice, od Bu-
kovca, preko Bajovog polja u pravcu Brezne, u susret sna-
gama koje su nastupale od Nikšića i Javorka.127 

Kada je obaviješten o situaciji na sektoru Pive i Ko-
marnice, štab divizije, koji se još ovog dana nalazio u Mo-
krom, na sektoru 5. crnogorske brigade, naredio je da se 
10. hercegovačka hitno uputi preko Mratinja na lijevu 
obalu Pive i zajedno sa jedinicama koje je na tom pravcu 
orijentisao Vrhovni štab (7. krajišku i 4. proletersku bri-
gadu), po svaku cijenu zatvori pravac prema Mratinju, s 
tim da njen 3. bataljon i dalje ostane na desnoj obali Pive 
da kontroliše stazu koja vodi kroz kanjon lijevom obalom 
prema ovom selu. Kontrolu Pive između Krsca i Pivskog 
Manastira preuzela je 1. dalmatinska brigada.128 

Pošto je odbrana 5. crnogorske brigade na šavničkom 
pravcu bila uglavnom završena, to su se svi dijelovi 3. 
divizije tokom 29. maja međusobno povezali i zauzeli ra-
spored desnom obalom Komarnice i Pive, sa manjim mo-
stobranom prema Savniku, na sektoru 5. brigade, koja se 
na svom lijevom krilu povezala sa dijelovima 3. sandžač-
ke brigade na Durmitoru. Rasporedivši se na prostoru iz-
među sela Dubrovsko i izvornog dijela Komarnice, 5. bri-
gada je zatvorila pravce od Brezne i Savnika, dok se de-
sno od nje, na prostoriji Borkovići — Dubljevići — Be-
zuje, prema Miljkovcu i Pivskom Manastiru, razmjestila 
1. dalmatinska brigada. Poslije odlaska 10. brigade na Ja -
vorak njen 3. bataljon je zauzeo raspored udesno od 1. dal-
matinske, između Kraća i ušća Vrbniče. Stab divizije je 
prešao u selo Boričje (Pirni Do) na pravcu Kraća, s tim 
što je dio štaba (komandant i komesar) pošao na Javo-
rak po naređenju Vrhovnog štaba da objedini dejstva 10. 
hercegovačke i ostalih jedinica na ovom pravcu. 

Treća divizija je od 29. maja kontrolisala sve prelaze 
na Komarnici i Pivi između Savnika i ušća Vrbniče, pre-
ma kojima su se razvili na suprotnoj obali dijelovi SS-di-
vizije »Princ Eugen«, između Savnika i Pivskog manasti-

127 Arhiv VII, mikroteka, NAV-N-T-311, 175/1383-4: Izveštaj 
k-nta Jugoistoka od 28. V 43. 

128 Zbornik, t. 4, knj. 13, dok. 124: Izveštaj Štaba 3. divizije od 
28. V 1943. VŠ-u. 

ra, i grupe »Anaker«, na sektoru Krstac — Plužine. U pri-
kupljanju ka rejonu Savnika nalazili su se dijelovi nje-
mačke 1. brdske divizije i italijanske divizije »Ferara«. 

Pošto je neprijatelj izbio na lijevu obalu Pive i stavio 
pod vatrenu kontrolu prelaze kod Krsca i Pivskog Mana-
stira, koji su bili predviđeni za prelaz 3. divizije, Vrhovni 
štab je 29. maja naredio da se manevrom preko Mratinja 
i Javorka ka dolini Vrbniče deblokiraju ovi prelazi. U re-
jon Javorka, južno od Mratinja, upućene su, pored 10. 
hercegovačke, 7. krajiška i 4. proleterska brigada sa za-
datkom da se neprijatelj na ovom pravcu zadrži, a potom 
razbije i odbaci, uz sadejstvo ostalih jedinica 3. divizije 
sa desne obale, iz rejona Plužina i Goranska, i time stvo-
re uslove za izvlačenje prema Izgorima i Zelengori.129 

Protivnapadom preko Javorka, u kojem je postignut 
samo djelimičan uspjeh, nije ostvarena zamišljena nam-
jera zbog intervencije jačih neprijateljskih snaga na ovom 
pravcu. Obostrana dejstva su se odigrala na sljedeći na-
čin: 

Dijelovi 7. krajiške brigade, jačine oko 1 bataljona, po 
izbijanju na Javorak, 30. maja, sukobili su se s neprija-
teljem koji je podilazio sa južne strane i u susretnoj bor-
bi ga zadržali, a zatim ga po pristizanju ostalih jedinica 
ove i 10. hercegovačke brigade odbacili natrag ka Stirnu 
i Brljevu. Ovim uspjehom je otklonjena opasnost koja je 
još ovog dana zaprijetila Mratinju i prelazu preko Pive u 
ovom rejonu. Neprijatelj za narednih nekoliko dana, dok 
je izvršeno prebacivanje naših jedinica sa desne obale 
Pive, nije uspio da popravi ovaj svoj neuspjeh.130 

Pošto su se u toku ovog sljedećeg dana u rejonu Ja-
vorka prikupile sve jedinice koje su određene da dejstvu-
ju na ovom pravcu, preduzet je opšti napad 31. maja u 19 
časova ka dolini Vrbniče: 7. brigada pravcem Javorak — 
B rij evo, 4. proleterska preko Stirna ka Gornjem Budnu, 
a 10. hercegovačka desno na Sedlari i Stahna, s tim što je 

129 Zbornik, t. II, knj. 9, dok. 244: Naređenje VŠ od 31. V 1943. 
Štabu 2. divizije. 

130 Napad je vršio 2. bat. 738. puka 118. div., koji je u rejonu 
Plužina smijenjen od djelova SS-divizije, koji su preuzeli kon-
trolu prelaza na Pivi i Komarnici između ušća Vrbniče i sela 
Duži. 

svojim dijelovima sa prostora Smrekovac — Katin kuk 
vršila obezbjeđenje od Volujaka i Gornjih Izgora. 

Borba je nastavljena i narednog dana. Zbog guste šu-
me, magle i budući bez vodiča, neke jedinice su usposta-
vile kontakt sa neprijateljem tek u zoru, kada su otpočeli 
juriši i protivjuriši. Neprijatelj je pružio žilav otpor u re-
jonu Brljeva i Gornjeg Budna, gdje se bio na brzu ruku 
utvrdio. Otpor kod Budnja je slomljen tek oko podne (1. 
juna), kada je poslije dizanja magle upotrijebljena mino-
bacačka vatra. Neprijatelj je sa ovog položaja odbačen 
preko Budna i Miloševića u korito Vrbniče i ka Pluži-
nama. Južno od Brljeva, u rejonu Kuline, blokirani su di-
jelovi neprijatelja koji nijesu uspjeli da se povuku i tokom 
dana se pristupilo njihovom uništavanju. Oni su uz gu-
bitke uspjeli da se održe na ovom položaju sve do zore 2. 
juna i vatrom pomognu svoje dijelove koji su bili odba-
čeni u dolinu Vrbniče, dok su im tokom dana pristigla 
pojačanja preko Ravnog i Goranska. 

Neprijatelj je ovog dana izvršio snažan pritisak i na 
desno krilo naših snaga preko Kuka i Vlasulje, ka plani-
ni Bioč i Stabnu, i odbacio dijelove 10. hercegovačke sa 
Smrekavca koji su vršili obezbijedenje. Ovim je pravac 
preko Presjeke prema Mratinju postao ugrožen, pa je zbog 
neizvjesnosti situacije na njemu štab ove brigade uputio 
preko Bioča još jedan bataljon za bočno dejstvo na nepri-
jatelja. Pod pritiskom neprijatelja su se povukli i dijelovi 
4. proleterske i 10. hercegovačke brigade iz doline Vrbni-
če, pošto je u ovakvoj situaciji otpao njihov zadatak pre-
ma Goransku. Za odbranu pravca prema Javorku i Mra-
tinju jedinice su zauzele položaje: Krvava brda — Katin 
kuk (10. hercegovačka), Stirno — Javorak (4. proleterska), 
Brljevo — Javorak (7. krajiška brigada). 

U toku noći 2/3. juna 4. proleterska brigada je po 
naređenju Vrhovnog štaba povučena sa ovog sektora pre-
ma Sutješci, a pravac koji je zatvarala (Štirno — Javo-
rak) preuzela je 10. hercegovačka brigada, koja je potom 
front prema Javorku skratila radi pružanja što odsudnijeg 
otpora na njemu.131 SS-divizija »Princ Eugen« je »zbog 
opasnosti od neprijateljskog prodora preko donjeg toka 

131 Zbornik, tom III, knj. 5, dok. 23: Izveštaj Štaba 3. divizije 
od 2. VI 1943. VŠ-u. 

Pive ka zapadu«, — kako stoji u njenoj zapovijesti, obu-
stavila napad prema Zabljaku i izvršila prebacivanje glav-
nine svojih jedinica sa ovog pravca u rejon sjeverno od 
Avtovca, za upotrebu preko Čemerna i Volujaka ka Mra-
tinju i Sutjesci. Nju je u rejonu Šavnika smijenila itali-
janska divizija, »Ferara«, ali je za kontrolu prelaza na Ko-
marnici, od sela Duži do Pivskog Manastira, i dalje osta-
vila svoje dijelove koji su se postupno pomjerali ka li-
jevom krilu, s tim što je jedan njen ojačani bataljon za-
držan na Komarnici sve do 8. juna u očekivanju da dije-
lovi, Ferare ovladaju desnom obalom Komarnice na prav-
cu Pivske planine. Po prebacivanju u rejon Gacka SS-di-
vizija je svoje glavne snage uputila prema Javorku i Ma-
glicu.132 

Jedinice SS-divizije otpočele su 2. juna poslije podne 
napad prema Mratinju od Gornjih Izgora i doline Vrbni-
če, sa linije — Stubica — Stabna — Budan, i pošto su 
deblokirale dijelove grupe »Anaker« u rejonu Budna i po-
tisle dijelove 10. hercegovačke brigade sa Vilišta (1960), 
produžile su 3. juna nastupanje prema Javorku i planini 
Bioč. One su naišle na žestok otpor bataljona 10. hercego-
vačke i 7. krajiške brigade, koji su, iako iscrpljeni i bez 
dovoljno municije, pošto su se povukli na liniju: Stolovi 
(7. krajiška), Obor — Mali Gradac (10. hercegovačka) i 
oslonili krilima na Pivu i planinu Bioč, zadržali njihovo 
nastupanje i uspješno zatvorili pravac prema Mratinju 
sve do 6. juna, kada je njegova odbrana napuštena. Odbra-
na ovih jedinica se oslanjala na Javorak, Konjsku lastvu 
i Previju, sve dok su se jedinice Glavne operativne gru-
pe prebacile na zapadnu obalu Pive i uputile prema Sut-
jesci. Shvativši situaciju na pravcu Mratinja i značaj pre-
laza na Pivi, 10. hercegovačka i 7. krajiška brigada su ulo-
žile krajnje napore u ovoj borbi za dobitak u vremenu, u 
kojoj su neprijatelju nanijele visoke a i same pretrpjele 
znatne gubitke, naročito 10. brigada.1®3 

132 Arhiv II, Ratni dnevnik Vrhovne komande Vermahta, str. 
568—569; Isto, mikroteka, NAV-N-T-354, 146/3, 786709-10: Zapovi-
jest komandanta SS-divizije »Princ Eugen« od 2. VI 1943. godine. 

133 p0 dolasku sa sektora Šavnika i Komarnice dijelovi SS-
-divizije su prešli u napad prema Mratinju: preko planine Bioč 
2. bataljon 2. SS i 3. bat. 1. SS-puka; prema Javorku 1. bataljon 1. 
SS-puka. Drugi bataljon 738. puka 118. divizije, koji je u borba-

Pokušaj da se na tri brigade iz pravca Mratinja pre-
ko Javorka i rijeke Vrbniče, prema Goransku, deblokiraju 
prelazi na Pivi u rejonu Pivskog manastira i Kraća i stvo-
re uslovi za prodor ovim pravcem u gornji tok Sutjeske, 
preko Izgora i Čemerna, nije uspio zbog intervencije je-
dinica SS-divizije koje su se ovamo prebacile sa sektora 
Šavnik — Komarnica. 

U međuvremenu, glavnina 3. divizije na desnoj obali 
Komarnice i Pive (1. dalmatinska, 5. crnogorska i 3/10. 
hercegovačka) uspješno je onemogućila pokušaje neprija-
telja da forsira ove rijeke, zadržala njegovo nastupanje iz 
rejona Savnik i Boana prema Durmitoru, dok je 3. san-
džačka brigada, koja se nalazila na njenom lijevom kri-
lu, zatvorila pravce od Đurđevića Tare i Sinjajevine pre-
ma Topcima i Žabljaku. 

U isto vrijeme prema masivu Durmitora i Zabljaku 
prikupljale su se jake njemačke, italijanske i bugarske 
snage sa ciljem da produže napad prema Pivskoj planini i 
donjim tokovima Pive i Tare.134 

ma 2. i 3. juna pretrpio gubitke od 18 poginulih i 74 ranjena, po-
vučen je u rezervu u rejon sela Sedlari. Ovi i dijelovi SS-divizije 
su za dva dana imali 20 poginulih, 77 ranjenih i 19 nestalih. 

(Arhiv VII, mikroteka, NAV-N-T-311, 175/1352-3; Isto 
175/1347-3: Isto, 175/1342-3: dnevni izvještaji komandanta Jugois-
toka.) 

134 Pošto je izvršila smjenu jedinica SS-divizije, italijanska 
divizija »Ferara« je u rejonu Šavnika zauzela raspored na liniji: 
ušće Pridvorice—Komarnica (izvorni dio) — (k. 946) — (k. 1467) is-
točno od Mljetička — Bare, između 1. brdske divizije desno i di-
jelova SS-divizije na Komarnici lijevo. 

Prva brdska divizija nastupala je preko Sinjajevine i od Boa-
na ka Šavniku i Durmitoru, a njeni motorizovani dijelovi su se 
prebacili iz Kolašina preko Podgorice i Nikšića u rejon sjeverno 
od Šavnika; borbena grupa »Ludviger« (724. p. 104. divizije i 61. 
bugarski puk) prebacila se iz Sandžaka preko Tare, na odsjeku 
Đurđevića Tara—Dobrilovina, u Šarance, i izbila na liniju: Lever -
tara—Aluga—Krš—Studenci; borbena grupa »Izaska« iz sastava 
italijanske divizije »Venecija« na desnoj obali Tušinje; italijanska 
divizija »Taurinenze« se spuštala preko Ljubišnje ka srednjem 
toku Tare da zauzme odsjek Orašje—Đurđevića Tara; desnu oba-
lu Tare od Orašja do ušća bili su posjeli dijelovi 4. domobranske 
brigade i 118. njem. divizije. 

Arhiv, VII, NAV-N-T-311: 175/1358-9; 175/1349-51, 175/1347-8: 
dnevni izvještaji komandanta Jugoistoka za 2, 3. i 4. jun; Zbornik, 
tom 3, knj. 5, dok. 202: dnevni izvještaj k-nde italij. 6. armij. kor-
pusa. 

Poslije početnih dejstava na pravcu Nikšić — Gornje 
Polje — Javorak i Avtovac (Gacko) — Ravno neprijatelj 
je prešao u opšti napad prema Savniku, Komarnici i Pi-
vi i u toku petnaestodnevnih borbi prinudio jedinice 3. di-
vizije da se povuku na desnu obalu Komarnice i Pive, na 
sektor Savnik — Krstac. One su uspjele da zadržavajućim 
odbrambenim dejstvima od 20. maja do 4. juna na osnov-
nim pravcima Nikšić — Šavnik i Avtovac — Piva spriječe 
prodor desetostruko jačeg protivnika u oblast Durmitora, 
obezbijede u međuvremenu spuštanje savezničke vojne 
misije i onemoguće pregrupaciju Glavne operativne gru-
pe iz Sandžaka i njeno uvođenje, preko Pive i Vučeva, u 
borbu na pravcu Sutjeske i Zelengore.135 

Ovaj zadatak je 3. divizija izvršila uspješno, iako pod 
uslovima stalnog nedostatka snaga da se zatvore prazni-
ne u njenom rasporedu, na slabo prohodnom planinskom 
zemljištu, ekonomski iscrpljenom i nepovoljnom za dalje 
snabdijevanje, podvrgnutom udaru nadmoćnih neprija-
teljskih snaga, podržavanih artiljerijom, avijacijom i ten-
kovima na glavnom pravcu, opremljenih za uslove planin-
skog ratovanja, koje su imale odgovarajući transport za 
prebacivanje trupa sa jednog na drugi pravac, kao i re-
dovno snabdijevanje municijom i hranom. Zbog ovog za-
datka, neophodnog u datim uslovima, otpala je moguć-
nost blagovremenog izvlačenja divizije iz okruženja pre-
ko Ravnog i Čemerna ka izvornom dijelu Neretve, koji joj 
je bio stavljen u izgled od Vrhovnog štaba poslije izvrše-
nja zadatka na pravcu Nikšić — Savnik, na kojem je bila 
sve do 29. maja 1943. Ona je to vjerovatno mogla učiniti, 
na ovom ili nekom drugom pravcu, najkasnije do 25. ma-
ja, dok se neprijatelj još nalazio na velikom prostranstvu 
i širokom frontu, pa su u njegovom rasporedu postojale 
praznine i neposjednuti rejoni. Međutim, operativno-tak-
tički položaj divizije poslije ovoga sve više se pogoršavao, 
neprijateljski obruč sužavao na njenu štetu, naročito po-
slije odlaska dijelova 2. proleterske divizije sa, (Sinjavine) 
Sinjajevine i Durmitora ispred 1. brdske divizije, koja je 
iz doline Tare i Morače nastupala na ovom pravcu. 

us p r o t i v 3. divizije je u ovom periodu bilo angažovano oko 
35—40.000 neprijateljskih vojnika iz SS-divizije »Princ Eugen«, 
grupe »Anaker« 118. divizije, i italijanske divizije »Ferara«. 

Istočno od Pive ostale su poslije 3. juna, osim 3. di-
vizije bez 10. hercegovačke brigade, 7. banijska divizija, 
na lijevoj obali Tare prema Sandžaku, i 3. sandžačka bri-
gada, na prostoru Tepca — Zabljak — Durmitor, kao i 
Centralna bolnica — oko 2.000 ranjenika, na Pivskoj pla-
nini. 

4. BORBE ZA PROBOJ IZ OKRUŽENJA NA DURMITORU, 
VUCEVU I SUTJESCI 

Pošto nije uspio pokušaj grupe brigada (7. krajiške, 
10. hercegovačke i 4. proleterske) da se manevrom preko 
Mratinja i Javorka odbaci neprijatelj iz rejona Plužina i 
Goranska i izvrši prodor prema Čemernu i Borču, u okvi-
ru dejstava Glavne operativne grupe, čiji je ishod za pro-
boj na Sutjesci još bio neizvjestan, Vrhovni komandant 
je donio odluku 3. juna da 3. divizija sa ranjenicima Cen-
tralne bolnice potraži izlaz iz okruženja na drugoj strani, 
kako bi obmanula neprijatelja u pogledu glavnog pravca 
proboja i vezivala ga svojim dejstvom. Diviziji je u ope-
rativnom pogledu potčinjena 3. sandžačka brigada 1. di-
vizije, koja se nalazila na sektoru Durmitor — Tepca, dok 
je 10. hercegovačka brigada, bez 3. bataljona, zadržana 
na lijevoj obali Pive, na pravcu Javorak — Mratinje, pod 
neposrednom komandom Vrhovnog štaba. Ovaj zadatak je 
određen i 7. banijskoj diviziji, koja se nalazila na lijevoj 
obali Tare prema Sandžaku, pa je po odluci Vrhovnog ko-
mandanta formiran Operativni štab za rukovođenje ovim 
divizijama, u koji su ušli Milovan Đilas, kao delegat Vr-
hovnog štaba, i Radovan Vukanović, kao komandant, s tim 
što ga je na dužnosti komandanta 3. divizije zamijenio Sa-
va Kovačević. Za komandanta 5. crnogorske brigade odre-
đen je Savo Burić, a za zamjenika pol. komesara Jagoš 
Uskoković, mjesto Andrije Mugoše, koji je određen na 
drugu dužnost. 

Odlukom je predviđeno da ostale snage Glavne ope-
rativne grupe, koje su bile angažovane borbama u dolini 
Sutjeske, izvrše proboj pod neposrednom komandom Vr-
hovnog štaba preko Zelengore u pravcu istočne i zapadne 

Bosne, u pozadinu neprijateljskog fronta, organizovanog 
između Sutjeske i komunikacije Kalinovik — Foča.136 

Planinska oblast Durmitora, Treskavca i Pivske pla-
nine, ispresijecane kanjonima Komarnice, Tare, Sušice i 
Pive, mjestimično dubokim do 1.000 m, i sa ograničenim 
brojem pješačkih prolaza, ekonomski iscrpljena, bila je 
krajnje nepovoljna i za dužu uporniju odbranu i za prim-
jenu manevra. Pored toga bila je uglavnom otkrivena i 
podesna za aktivnost neprijateljske avijacije. 

Položaj 3. divizije u ovoj oblasti, koja je ponovo drža-
la front preko 60 km, od Suvodola kod Plužina, desnom 
obalom Pive i Komarnice, preko Durmitora i Zabljaka do 
Tepaca na Tari, kao i ostalih jedinica i ranjenika, sve više 
se pogoršavao. Neprijatelj je nastupao ka ovoj prostoriji 
sa istoka, juga i sjevera sa snagama koje su prema 3. di-
viziji bile jače od njenih za 10—12 puta.137 

Sandžak je ocijenjen kao prostorija pogodna za sa-
krivanje ranjenika i manevrisanje, pod pretpostavkom da 
je neprijatelj svoje snage iz ove oblasti usmjerio prema 
Zabljaku i Durmitoru, pa je od početka uzeta orijentacija 
za probijanje na tom pravcu. Mogućnosti za proboj na 
nekom drugom pravcu, koje su takođe bile razmotrene, 
bile su sasvim nepovoljne zbog uočenog prisustva jakih 

136 Jedinice Glavne operativne grupe NOVJ su 3. juna bile u 
operativnom okruženju na liniji: Durmitor—Tara—Drina—Sutje-
ska—Volujak—Bioč—r. Vrbnica do ušća—Piva do izvora—Komar-
nica do izvora. Glavnina ove grupe je bila angažovana borbama 
sa 118. divizijom i dijelovima puka »Brandenburg« u dolini Sutje-
ske na sektoru Suha—Tjentište—Čurevo, dok je prema dijelovima 
SS-divizije koji su nastupali sa juga prema Magliću i Mratinju 
bila 10. hercegovačka i 7. krajiška brigada. Od Šavnika, Sinjaje-
vine i Sandžaka, ka Durmitoru prema 3. i 7. diviziji nastupale 
su 1. brdska divizija, italijanske divizije »Ferara« i »Taurinen-
ze«, borbena 'grupa »Ludviger« i dijelovi ital. divizije »Venecija«. 

137 prema položajima 3. divizije nastupale su: 1. brdska di-
vizija od Boana i Sinjajevine (Sinjavine) prema Durmitoru; gru-
pa »Ludviger« iz doline Tare ka Zabljaku; »Taurinenze« preko 
Ljubišnje ka Tari; »Ferara« iz rejona Šavnika ka Pivskoj planini. 
Dva ojačana bataljona SS-divizije, koja je glavninu prebacila sa 
šavničkog na gatački pravac, nalazila su se između Plužina i s. 
Duži, na lijevoj obali Pive i Komarnice; u dolini Tušinje, istočno 
od Boana, nalazila se 1 borbena grupa iz diviziie »Venecija«. Uku-
pno brojno stanje ovih jedinica bilo je oko 50.000 vojnika. 

neprijateljskih snaga, koje su se prikupljale i razvijale za 
napad. 

Operativni štab se krajem 4. juna posle dolaska iz 
Vrhovnog štaba (Mratinje) povezao sa upravom Bolnice i 
štabovima 3. i 7. divizije i dogovorio s njima o priprema-
ma za prelazak u Sandžak, koji je trebalo da otpočne na-
redne noći (5/6. VI) u rejonu Tepaca, za 3. diviziju i ra-
njenike, Uzlupa ili nekog drugog mjesta zapadno od ušća 
Sušice, za 7. diviziju.138 

Na osnovu izvještaja koje je sljedećeg jutra primio 
od štabova 3. sandžačke brigade i 7. divizije Operativni 
štab je ocijenio da je rejon Tepaca već bio ugrožen a de-
sna obala Tare između Sušice i Šćepan-polja posjednuta139 

i da naše jedinice, opterećene ranjenicima,140 ne bi mogle 
održati prolaz u ovim rej onima naredne dvije noći, koliko 
je najmanje bilo potrebno za njihovo prebacivanje pre-
ko Tare prema planini Ljubišnji. Realno je bilo očekivati 
da će neprijatelj intervenisati u pravcu ovih prolaza, bilo 
lijevom ili desnom obalom Tare, ili sa pravca Ljubišnje 
i Bobova čim osjeti orijentaciju naših snaga na njih, što 
je nemoguće bilo sakriti, a na oslobođanje od ranjenika, 
koji su bili stalna meta neprijateljske avijacije nije niko ni 
pomišljao. Ocijenjeno je da je u ovoj situaciji najpovolj-
nije poći preko Pive i Sutješke i osloniti se na Glavnu ope-
rativnu grupu, pošto je neprijatelj na ovom pravcu bio 
borbom znatno angažovan i oslabljen. Šumoviti predjeli 
Peručice i Zelengore pružaju povoljne uslove za prikrive-
no kretanje i bolji manevar prema Bosni ili sjevernoj Her-

138 U Operativnom štabu su bila samo 2 člana; nije bio oform-
ljen zbog razvoja situacije. 

139 Grupa »Ludviger« (724. njem. i 61. bugar. puk) 3. juna je 
prelazila Taru kod Đurđevića Tare i orijentisala se lijevom oba-
lom ka Podgori i prema Zabljaku; desnu obalu u donjem toku 
Tare posjeli su dijelovi 118. njem. divizije i 4. domobranske bri-
gade. 

140 U centralnoj bolnici ovog dana nalazilo se 137 ranjenika 
za nosila 575 za transport na konjima, 1.088 pješaka. Pri bolnici se 
nalazio i dječji dom, u kojem je bilo oko 130 djece poginulih ro-
ditelja. Računajući sanitetsko osoblje, obezbjeđenje, Ijekare, po-
litičke i materijalne organe, ukupno brojno stanje Centralne bol-
nice iznosilo je 2.456 boraca. 

(Sutjeska 3, izd. Vojnog dela, 1959. god. str. 163: Izvještaj 
Stanka Martinovića). 

cegovini. U tom smislu je iz Operativnog štaba poslat pre-
dlog Vrhovnom štabu, o kojem su obaviješteni i štabovi 
divizija, koji je krajem dana, 5. juna, prihvaćen, pa se 
odustalo od pokušaja prelaska Tare i otpočelo hitno pre-
bacivanje preko Pive ka Vučevu. 

Ostavljajući na Tari jedan bataljon za obezbjeđenje 
do dolaska 1. dalmatinske brigade sa sektora Krsca, 7. 
banijska divizija je u toku naredne dvije noći (5/6. i 6/7.) 
i 7. juna prešla Pivu i izbila na Vučevo. Prebacivanje 3. 
divizije i ranjenika preko Pive zadržano je naređenjem 
Vrhovnog štaba, koje je u Operativnom štabu primljeno 
ujutro 7. juna preko štaba 7. divizije, zbog pogoršane si-
tuacije na pravcu proboja Glavne operativne grupe: »...Za 
sada obustavite svako prebacivanje jedinica i ranjenika 
na lijevu obalu Pive, jer, kako jedinice, tako i ranjenici, 
mogu pasti u daleko težu situaciju nego tamo na vašem 
sektoru. Sve teške ranjenike odmah posakrivati po katu-
nima i pećinama u rejonu Durmitora i Pive. Na Tari od-
mah, bezuslovno, organizovati prebacivanje svih ranjeni-
ka pješaka i konjanika na desnu obalu Tare i razmjestiti 
ih u rejon Ljubišnje pl. itd. ...Ukoliko se već prebacila 7. 
divizija, onda neka ostanu sve jedinice koje su se već pre-
bacile na lijevu obalu Pive, s tim da odmah krenu prav-
cem Vučevo...«141 

Na Pivskoj planini je ostala sama 3. divizija (1. dal-
matinska, 5. crnogorska, 3. sandžačka brigada i 3. bata-
ljon 10. hercegovačke brigade) sa ranjenicima, osim jed-
nog broja lakših, koji su prešli Pivu sa 7. divizijom. Pre-
ma njoj je neprijatelj ovog jutra prešao u opšti napad iz 
doline komarnice i preko Durmitora. Prikupljajući glav-
ninu prema Tari, njeni dijelovi su se morali jače angažo-
vati da uspore nastupanje neprijatelja, što je izazvalo no-
ve gubitke u mrtvim i ranjenim. 

Odlučeno je da se prebacivanje u Sandžak izvrši iz-
među Sušice i Uzlupa, na pravcu Velike i Male Ljubišnje, 
pa je štab 3. divizije izdao pismenu zapovijest, kojom je 
odredio mjesto prelaza u rejonu ušća Sušice, na pravcu 
Vranovine, razmještaj ranjenika po izbijanju na Ljubiš-
nju, raspored i način dejstava jedinica. Prvoj dalmatinskoj 

141 Arhiv VII, reg. br. 56-1, kut. 7A: Naređenje Vrhovnog šta-
ba od 6. juna 1943. u 21 čas. 

brigadi, koja se nalazila na lijevoj obali Tare na ovom 
odsjeku, naređeno je da u toku noći zahvati suprotnu oba-
lu na ovom pravcu i obezbijedi prebacivanje ostalih jedi-
nica i ranjenika. 

Od pokušaja da se forsira Tara između Sušice i Uzlu-
pa radi proboja prema Ljubišnji odustalo se odmah slje-
dećeg jutra (8. VI), pošto je 1. dalmatinska brigada naišla 
na organizovan otpor sa suprotne obale, a mjesta predvi-
đena za prelaz podvrgnuta vatri artiljerije, minobacača i 
automatskih oruđa. Izgledi za proboj na nekom drugom 
pravcu, preko Durmitora na istok ili preko Pivske plani-
ne i Komarnice na jug, bili su još manji, pošto je nepri-
jatelj na ovim pravcima bio prešao prethodnog dana u 
opšti napad na zaštitnice 3. divizije i sve više ugrožavao 
preostali dio slobodne teritorije u trouglu između Durmi-
tora, Pive i Tare, podvrgnute stalnom dejstvu artiljerije i 
avijacije.142 

Pošto je u pokušaju prebacivanja preko Tare izgub-
ljen jedan dan, divizija i ranjenici su se u toku naredne 
dvije noći, na osnovu naređenja Operativnog štaba, pre-
bacili na lijevu obalu Pive u rejonu Gornjeg Kruševa (Če-
kova luka) i izbili 10. juna na Vučevo. Pokret je vršen pod 
veoma teškim uslovima, pod udarom artiljerije i avijacije, 
koja je onemogućavala kretanje danju, preko dubokog i 
teško prohodnog kanjona Pive, pri velikoj iscrpljenosti bo-
raca i ranjenika borbama, noćnim marševima i glađu. 

O izbijanju 3. divizije i ranjenika na Vučevo obavi-
ješten je Vrhovni štab, sa kojim Operativni štab nije bio 
u radio-vezi od 8. juna ujutro i zatražen je prihvat na li-
jevoj obali Sutjeske, na pravcu Tjentište — Ozren. 

Neprijatelj je prethodnog i ovog dana dovršio zatva-
ranje odsjeka Sutjeske u dolini i njenoj pozadini spaja-

142 Naređenje Vrhovnog štaba od 7. juna u 17,30 časova da 
3. divizija i ranjenici pođu preko Pive u Operativni štab, odnosno 
i štab divizije stiglo je poslije izvršenih priprema za forsiranje Ta-
re, o kojima je Vrhovni štab bio obaviješten 8. juna ujutro, prije 
no što je ovaj pokušaj propao. Usljed nedostatka podataka o ča-
su prijema, odnosno otpreme ovih naređenja i obavještenja mogu 
se steći pogrešne predstave o vremenskim terminima i njihovom 
izvršenju. 

(Arhiv, VII, k. 812, reg. br. 6-1/1: Naređ. VS od 7. VI u 17,30 č. 
Stabu (1. diviziji). Isto, reg. br. 7—l/I: naređ. VS od 8. VI u 16 ča-
sova štabu 7. divizije. 

njem unutrašnjih krila njemačke 118. i SS-divizije »Princ 
Eugen« u rejonu Vilinjak — Pleće — Ozren i držao na 
ovom pravcu položaje: Suha — Donje i Gornje Bare — 
Vilinjak — Pleće — Ozren — Košur — Tjentište — Ba-
van (na desnoj obali Sutjeske). Na lijevom boku 3. divi-
zije neprijatelj se nalazio na Ja vor ju, sjeverno od Mra-
tinja, Magliću i Prijevoru, a na desnom u dolini Drine do 
Sćepan-Polja. Dijelovi njegovih jedinica koje su nastupale 
preko Durmitora i Pivske planine izbili su na desnu oba-
lu Pive između Sćeoan-Polja i Krsca, dok su prelazi na 
Tari između Đurđevića Tare i Šćepan-polja i dalje bili 
kontrolisani samo s desne obale. 

Treća divizija sa ranjenicima, bez hrane i s neznatnim 
količinama municije, našla se opkoljena na prostoru Vu-
čeva, između Pive i Sutjeske, od 4 ojačane neprijateljske 
divizije, koje su raspolagale sa oko 65.000 — 70.000 voj-
nika.143 

Prostorija Vučeva, na kojoj su vršene pripreme za 
dalji pokret, bila je tokom dana podvrgnuta jakom bom-
bardovanju iz aviona i artiljerijskom napadu sa bokova, iz 
doline Drine i rejona Maglića. Prema Mratinju i Magliću i 
na drugim pravcima bilo je neophodno angažovanje je-
dinica radi obezbjeđenja ove prostorije, na kojoj se pove-
ćao broj gubitaka. Pored toga što je ovdje bio neophodan 
kraći odmor zbog krajnje iscrpljenosti boraca i ranjenika, 
povezivanja sa Vrhovnim štabom radi dalje orijentacije 
i eventualnog sadejstva pri probijanju preko Sutjeske, po-
kret je bio ne samo usporen nego skoro potpuno onemo-
gućen tokom dana dejstvom neprijateljske avijacije. Bilo 
je predviđeno zapoviješću štaba divizije da se dalji pokret 
izvrši u toku noći, 10/11. juna, i sljedećeg dana pravcem: 
Vučevo — Dragoš-sedlp — Tjentište — Krekovi — Hrčav-
ka — Vrbničke kolibe, koji je preporučio Vrhovni štab, 
obavještavajući o nemogućnosti da se pruži prihvat na 
Ozrenu. 

Pokret preko Vučeva prema Sutješci izvršen je po-
slije pada mraka u sljedećem poretku: 1. dalmatinska bri-

143 Oko 3. divizije su se 10. juna nalazile neprijateljske divi-
zije njemačke SS — »Princ Eugen«, 1. brdska i 118. lovačka i ita-
lijanska »Ferara«. 

(Arhiv, VII, NAV-N-T-311, 175/1321-2, 175/1317-18: dnevni izvj. 
k-nta Jugoistoka od 9. i 10. juna 1943). 

gada bez 2. bataljona, ojačana 1. bataljonom 5. crnogor-
ske brigade, kao prethodnica, štab divizije, 5. crnogorska 
brigada sa bataljonom 1. dalmatinske, 3. bataljon 10. her-
cegovačke brigade, ešeloni ranjenika, 3. sandžačka briga-
da kao zaštitnica. 

Prva dalmatinska brigada je upućena preko Dragoš-
-sedla ka Sutješci sa zadatkom da na lijevoj obali zahvati 
i obezbijedi mostobran preko kojeg će se prebaciti ostale 
jedinice divizije i ranjenici za proboj između Vilinjaka i 
Košura u pravcu Hrčavke i Vrbničkih koliba.144 

Noćno kretanje jedinica preko Vučeva odvijalo se 
veoma sporo. Glavninu divizije sa ranjenicima dan je za-
tekao (ill. VI) na prostoru Suha Gora — Dragoš-sedlo, dok 
je njena prethodnica prije podne izbila na desnu obalu 
Sutjeske, u rejon Ravno borje. Pošto je lijeva obala rijeke 
bila neposredno posjednuta od strane neprijatelja, otpočela 
je pripreme za njeno forsiranje. U toku ovih priprema ne-
prijatelj je otkrio prisustvo 1. dalmatinske brigade, koja 
je razbila i odbacila njegove manje dijelove, prešla rije-
ku pod borbom i, ispred noći, izvršila napad na njegov 
logor na Tjentištu, obezbjeđujući se jednim bataljonom 
prema Kazanima i Lastvi. Neprijatelj je na Tjentištu bio 
razbijen i prinuđen da se povuče ka Krekovima i Košuru, 
ali zbog zadržavanja bataljona u logoru nije preduzeto 
njegovo gonjenje i obezbjeđenje na tom pravcu. On se 
ubrzo po padu mraka ponovo prikupio ili upotrijebio dru-
ge snage i protivnapadom primorao brigadu na povlače-
nje, po bataljonima i četama i bez uticaja njenog štaba, za-
padno od Tjentišta, kroz Zelengoru, u pravcu Hrčavke i 
Vrbničkih koliba. U takvim okolnostima, kada su se nje-
ne jedinice našle nepovezane i iscrpljene, bez municije i 
hrane, u neizvjesnoj situaciji i u prisustvu jakih neprija-

144 pj-va dalmatinska je po prelasku Pive u jutarnjim časo-
vima 9. juna pod zaštitom magle neosmotrena od neprijatelja iza-
šla na Vučevo, odakle su se predhodnog dana povukli posljednji 
dijelovi 7. divizije ka dolini Sutjeske. Ona je postavila bočna obe-
zbjeđenja prema Mratinju i Magliću na prostoriji Rujevac, Plani-
nka, Javorje, Prepoličje i prema Drini i Sutjesci, na prostoriji 
Duži-—Kopitnik. Neprijatelj je bio ovladao kosama sjeverno od 
Mratinja i Maglića, ali mu je 1. dalmatinska onemogućila da ov-
lada Vučevom do dolaska ostalih jedinica 3. divizije, koje su je 
smijenile da bi se tokom dana pomjerila prema Suhoj Gori i 
Mrkalj — Kladama. 

teljskih snaga, na ovom pravcu otpala je mogućnost bri-
gade da obezbijedi prihvat glavnine, kakav je zadatak 
imala. Izostali su u tim uslovima i pokušaji u tom pravcu, 
mada bi pojava ili prisustvo i manjih njenih dijelova u re-
jonu Ozren — Pleće bili dragocjena pomoć diviziji i ra-
njenicima, naročito u odnosu na pravac njenog proboja, 
0 čemu se kod glavnine nije ništa znalo. Poslije neprija-
teljskog protivnapada na Tjentište štab brigade je obavi-
jestio štab divizije o tome da je brigada razbijena i da 
nema veze ni sa jednim svojim bataljonom. Na osnovu 
ovog izvještaja štab divizije je odlučio, u saglasnosti sa 
članovima Operativnog štaba, da se prethodno razjasni si-
tuacija i uhvati veza sa 1. dalmatinskom brigadom, kojoj 
je u tom smislu upućeno naređenje, pa tek onda da se 
pođe sa glavninom i ranjenicima ka Sutješci radi njenog 
forsiranja, ukoliko se ne obezbijedi prebacivanje bez bor-
be od strane ove brigade. Divizija se za ovo vrijeme mo-
rala i dalje obezbjeđivati, naročito prema Magliću i Pri-
jevoru, otkuda je neprijatelj vršio jak pritisak, i sprije-
čiti mu prodor u rejon Dragoš-sedla, koji bi ugrozio iz 
pozadine prebacivanje preko Sutjeske. 

Pošto veza sa 1. dalmatinskom brigadom u toku noći 
1 sljedećeg dana (12. VI) nije uhvaćena, s jedne i druge 
strane je u tom pravcu malo učinjeno, štab divizije je iz-
dao novo naređenje za forsiranje Sutjeske, prema kojem 
je predviđeno prikupljanje jedinica i ranjenika tokom da-
na i forsiranje rijeke u toku noći (12/13. juna) na odsjeku 
između Tjentišta i Ravnog borja. Prikupljanje ka Sut ješci 
bilo i e usporeno angažovanjem jedinica divizije tokom da-
na protiv neprijateljskih dijelova koji su od Borovna, Pri-
je vora i Maglića pokušali da se probiju u rejon Dragoš-se-
dla, usijed čega je došlo do zakašnjenja prelaska preko 
rijeke, koja na ovom sektoru nije bila neposredno posjed-
nuta pošto se neprijatelj povukao na grebene zapadno od 
doline: Košur — Ozren — Vilinjak. Pored ovoga na zakaš-
njenje je uticalo dejstvo artiljerijske vatre po prostoriji 
prikupljanja i jaka provala oblaka koja se desila u popo-
dnevnim časovima.143 

145 prema Borovnu i Bavanu napadali su 3. i 4. bataljon 5. 
brigade i prateća četa štaba divizije, prema Prijedoru i Suhoj 3. 
bat. 10. hercegovačke i dijelovi 5. brigade, prema Magliću 2. ba-

166 





Vrhovni štab, obaviješten o situaciji kod 3. divizije, 
poslao je ovog dana direktivu da se divizija, ukoliko ne 
može da se probije kao cjelina, »raščlani u bataljone i če-
te i da se kroz šumu i noću prebaci na Borač kroz među-
prostor Avtovac — Bare ...način ovakvog probijanja i ka-
snijeg grupisanja prebačenih snaga...«146 

Ovom direktivom je bila određena prostorija za pri-
kupljanje jedinica poslije proboja: Jabuka — Gornji i Do-
nji Igri, prema kojoj će Vrhovni štab poslati od Kalinovi-
ka izviđačke dijelove radi povezivanja. Međutim, promje-
nom situacije na pravcu Glavne operativne grupe Vrhov-
ni štab je odustao od namjeravanog upućivanja dijelova 
njenih snaga prostorom južno od Kalino vika u pravcu 
Treskavice i Umoljana, pa nije došlo do najavljenog po-
vezivanja sa dijelovima 3. divizije koji su se probijali ka 
označenoj prostoriji. 

Štab divizije je upoznao potčinjene štabove sa ovom 
direktivom, osim štaba 1. dalmatinske brigade i, rukovo-
deći se potrebom spasavanja ranjenika, među kojima je 
bio veliki broj teških, na konjima, naredio je njenu prim-
jenu samo u krajnjoj nuždi, u slučaju da ne uspije skup-
ni proboj. 

Zbog angažovanja jedinica tokom dana i zakašnjava-
nja, naređeni poredak forsiranja Sutješke je bio poreme-
ćen. Prvi dijelovi 5. brigade otpočeli su prelaz rijeke kod 
Ravnog borja, i tek do zore uspjela se prebaciti cijela bri-
gada, ovdje i kod Tjentišta, na lijevu obalu. Neprijatelj 
nije pružio otpor neposredno na rijeci. Jedinice više ni-
jesu mogle zauzeti zapoviješću naređeni raspored, a pošto 
se zora približavala, komandant divizije je po prelasku 
Sutjeske izdao dopunsko naređenje za pokret i obezbje-
đenje, usmjeravajući odmah bataljone koji su prešli ri-
jeku prema selu Krekovi i Ozrenu, na pravcu Milin Klade. 
Ostali dijelovi divizije: štab, prateća četa, artiljerijska ba-
terija, 3. bataljon 10. brigade i ranjenici, kretali su se u 
koloni na ovom pravcu, pozadi čelnog ešelona, dok je 3. 
sandžačkoj brigadi naređeno da ovaj pokret obezbijedi od 

taljon 1. dalmatinske brigade. Treća sandžačka je pokrivala prav-
ce od Vučeva. 

146 Arhiv VII, k. 7A, reg. br. 16-1: Naređenje Vrhov. štaba od 
11. VI Štabu 1. diviz. 

Suhe i Dragoš-sedla, dok svi ranjenici pređu na lijevu oba-
lu, a zatim da se i ona uputi prema Krekovima.147 

Noć je bila tamna, bez vodiča, kolona po jedan se spo-
ro kretala jedinom šumskom stazom. Čelni dijelovi naila-
ze u zoru na jaku vatru iz automatskih oruđa kod sela 
Krekovi, gdje je neprijatelj čekao u zasjedi. Glađu iznu-
reni i neispavani borci jurišali su kako su pristizali: iz 5. 
crnogorske, 2. dalmatinskog, Mostarskog bataljona, 3. san-
džačke brigade. Pridružuju im se artiljerci koji su napu-
stili oruđa. U prvom jutarnjem jurišu, 13. juna, na čelu 
5. brigade pao je komandant divizije Sava Kovačević. Ju-
riši su ponavljani nekoliko puta i u njima ginuli vojni i 
politički rukovodioci četa, bataljona, brigada, koji su se 
stavljali na čelo svojih jedinica. Napadi su vršeni i desno 
i lijevo od ovog mjesta, prema Košuru, Ozrenu i Pleću. 
Neprijatelj je na svim ovim pravcima kosio mitraljezima, 
tukao bacačima i artiljerijom, izviđao i bombardovao iz 
aviona. I ranjenici su stupili u borbu. Padali su kao snop-
lje mrtvi i ranjeni. To je trajalo satima. Osjećaj težak, 
prizor strašan. Borba je vođena na život i smrt. Mrtvi i ra-
njeni ostajali su na ivicama neprijateljskih rovova. Muni-
cije je nestalo, dijelovi raznih jedinica su se izmiješali. Ne-
prijatelj je prešao u napad i sa leđa od Popova Mosta i 
Borovna — iz doline Sutješke.148 

Poslije odsudnog angažovanja divizije na liniji Ko-
šur — Krekovi — Ozren — Pleće, koju su držali bataljo-
ni iz 118. legionarske i SS »Princ Eugen« divizije, u cilju 

117 Po prelasku Sutjeske u rejonu Ravno borje 2. bataljon 5. 
crnogorske i 2. bataljon 1. dalmatinske brigade uputili su se pre-
ma s. Krekovi, da bi između Košura i Ozrena produžili ka Milin-
kladi i Hrčavki. Pozadi su se kretali štab divizije i brigade, čla-
novi Operativnog štaba, Avnoja i dr. Peti bataljon ove brigade, 
pošto je prešao rijeku u rejonu Tjentišta, upućen je u zoru u prav-
cu Kazani—Pleće, kao bočno obezbjeđenje, ali je dočekan vatrom 
sa Kazana i Lastve i odbačen na Usovački potok. Treći i 4. bata-
ljon 5. brigade, pošto su odbacili neprijatelja prema Popovom 
Mostu, prešli su Sutjesku u zoru, takođe u rejonu Tjentišta i u 
daljem pokretu, obezbjeđujući desni bok, dočekani su vatrom sa 
Košura, pa su se povukli prema Krekovima i Usovačkom potoku. 

(Savo Burić: Sutjeska 2, str. 363—367) 
us pj-ema ličnim impresijama autora ovog rada, kao učesni-

ka bitke, koje je u široj verziji izložio u svom članku: Treća udar-
na divizija u bici na Šutjesci, pod potpisom Grupa rukovodilaca 
Treće divizije. Sutjeska 1, str. 137—180. 

prodora u dolinu Hrčavke i na pravcu Vrbničkih koliba, 
u kojem je izbačen iz stroja veliki broj boraca i rukovodi-
laca, otpala je mogućnost skupnog proboja i evakuacije 
ranjenika sa bojišta, pa su se bataljoni, čete i manje gru-
pe, pod rukovodstvom svojih starješina probijali prema 
Zelengori, Borču i Izgorima. Dok su se dijelovi divizije 
probili prema Hercegovini, Crnoj Gori i Sandžaku, glav-
nina 5. crnogorske brigade (3. bataljona), dijelovi 3. san-
džačke (1 bataüon), neki divizijski dijelovi (artiljerijska 
baterija i dr.) i najveći broj ranjenika, uglavnom pješaka, 
probili su se preko Ozrena i Pleća u dolinu Hrčavke i slje-
dećeg dana (14. juna) spojili sa 1. dalmatinskom brigadom 
na pravcu Vrbničkih koliba. Ovdje se prikupilo 7 bata-
ljona sa štabovima 1. dalmatinske i 5. crnogorske brigade, 
koji su se povezali sa Glavnom operativnom grupom, u či-
jem su sastavu produžili dalja dejstva u istočnoj Bosni, s 
tim što je iz rejona Jahorine, zbog gubljenja veze sa glav-
ninom, prilikom prelaska pruge Višegrad — Sarajevo, po 
jedan bataljon iz ove dvije brigade skrenuo prema Herce-
govini i Crnoj Gori, povezujući se na ovom pravcu sa 10. 
hercegovačkom brigadom, koju je Vrhovni štab iz rejona 
Kalinovika uputio u Hercegovinu.149 Štab divizije se pri 
proboju orijentisao prema Izgorima i Borču radi prikup-
ljanja jedinica na prostoriji koja je bila za to određena, pa 
pošto je gubljenjem radio-stanice ostao bez veze sa Vrhov-
nim štabom, nije bio obaviješten o situaciji na njegovom 
pravcu i o proboju glavnine 1. dalmatinske i 5. crnogorske 
brigade. Gubljenjem komandnog kontakta sa ove dvije 
brigade, štab divizije je prestao da funkcioniše kao cje-
lina i njegovi se članovi (komesar i načelnik štaba) vra-
ćaju u Crnu Goru da prikupe i povežu dijelove divizije 

149 Za Glavnom operativnom grupom su se probili iz 3. divi-
zjie: 1, 3. i 4. bataljon 1. dalmatinske brigade sa štabom brigade 
i prištapskim dijelovima, s tim što se 3. bataljon iz rejona Sjetline 
vratio za Hercegovinu i uključio se u 10. hercegovačku brigadu; 
1, 3. i 4. bataljon i 1 četa 5. bataljona 5. crnogorske brigade, s tim 
što se 4. bataljon sa komunikacije Višegrad—Sarajevo vratio za 
Hercegovinu, a potom prešao u Crnu Goru, gdje se povezao sa di-
jelovima 2. i 5. bataljona ove brigade. Peti bataljon 3. sandžačke 
koji se probio za GOG-om, uključen je u proletersku brigadu do 
povratka u Sandžak. 

(Zbornik, t. II, knj. 9, dok. 286: Naređenje Vrhovnog štaba od 
20. juna 1943. štabu 1. div.). 

Sk. 9. — Treća divizija u bici na Sutjesci (20. V — 14. VI 43) 

koji su se na tom pravcu probili. Članovi Operativnog šta-
ba su pošli u sjedište Vrhovnog štaba (Kladanj) da ga oba-
vijeste o situaciji i rezultatima proboja. 

Do povezivanja svih dijelova 3. divizije, njene reor-
ganizacije i ponovnog stavljanja pod jedinstvenu koman-

du došlo je sredinom septembra 1943. na teritoriji Herce-
govine i Crne Gore, s tim što je 1. dalmatinska brigada 
iz istočne Bosne upućena u Dalmaciju i ušla nešto kasnije 
u sastav 9. dalmatinske divizije, a u sastav 3. divizije, po-
red 5. crnogorske i 10. hercegovačke ušla je 4. proleter-
ska (crnogorska) brigada 2. divizije, u koju je uključena 
reorganizovana 3. sandžačka brigada. 

* 

Treća divizija u svim fazama ove bitke imala je veo-
ma odgovorne zadatke, koje je izvršavala u teškim uslo-
vima ogromne brojne i tehničke nadmoćnosti neprijate-
lja, iscrpljena dugotrajnim danonoćnim borbama, slabo 
opremljena, oskudijevajući u municiji i hrani, opterećena 
velikim brojem ranjenika svojih i ostalih jedinica Glavne 
operativne grupe. Vezujući svojim dejstvima najelitnije i 
najbrojnije neprijateljske jedinice — četiri do 5 divizija, 
sadejstvujući na taj način ostalim snagama Glavne ope-
rativne grupe, kako pri njihovoj pregrupaciji iz Sandžaka 
tako i pri proboju iz okruženja na Sutješci i Zelengori, ona 
je odigrala izvanredno važnu ulogu u bici na Sutjesci. U 
posljednjim borbama za spas ranjenika koji su joj bili po-
vjereni na čuvanje i koje nije mogla napustiti angažuje 
se do krajnjih fizičkih i psihičkih mogućnosti njenih pri-
padnika i uz velike gubitke uspijeva da se sa oko tri čet-
vrtine svojih snaga i velikim brojem uglavnom lakših ra-
njenika probije u raznim pravcima. 

Treća divizija je u bici na Sutjesci — 15. maja — 15. 
juna 1943. — prema nepotpunim podacima imala gubitke 
od oko 1.100 poginulih, među kojima oko 130 starješina 
ranga komandira vodova i četa, komandanata bataljona 
i brigada. 

Pored Save Kovačevića, komandanta divizije, u ovim 
borbama su poginuli: Vlado Tomanović, zamjenik koman-
danta 10. hercegovačke, Božo Miletić, komesar 3. sandžač-
ke, Momčilo Stanojlović, zamjenik komandanta 3. san-
džačke brigade, Dušan Bojović, član štaba divizije, Marko 
Baletić član štaba 5. crnogorske brigade, kao i veliki broj 
bataljonskih rukovodilaca, među kojima komandanti: Mi-
lovan Peković, Radomir Rakočević, Jozo Antunović, zam-
jenici komandanata: Jerko Kovačević, Gojko Ujdurovićr 

Milan Domazet, Marko Durović, Ante Matković, Radovan 
Mrdak; politički komesari: Stevo Boljević, Nikola Lješko-
vić, Dule Sretenović, Vojo Gušić, zamjenici političkih ko-
mesara: Laie Vuksanović, Kole Roćenović Milan Papié. 

Probijajući se iz okruženja sa jedinicama 3. divizije, 
u ovoj bici su poginuli članovi Izvršnog odbora 
AVNOJ-a: Nurija Pozderac, dr Sima Milosevic, Veselin 
Masleša i članovi AVNOJ-a: Borisa Kovačević, dr Jovan 
Bulajić, Risto Petrović.150 

Što se tiče komandovanja divizijom u toku probijanja 
iz okruženja, ne mogu se isključiti subjektivni uticaji i 
propusti pojedinih rukovodilaca i štabova u odnosu na br-
že reagovanje i u takvim uslovima, ali se samo može na-
gađati o mogućnostima bitno drukčijeg ishoda ove velike 
borbe. Teškoće su nastajale u realizaciji odluka i zapovi-
jesti, u taktičkim mogućnostima jedinica i njihovom anga-
žovanju u borbi pri postojećem odnosu snaga, nedovolj-
nom poznavanju zbog slabe obaviještajne službe raspore-
da, pokreta, rokiranja i namjera neprijatelja na pojedinim 
pravcima i stalnom stremljenju da se spasu ranjenici. Po-
red toga, terenski uslovi su sputavali bolji manevar i brže 
pokrete, a glad je bila još jedan opasan neprijatelj koji je 
takođe ubijao. 

Neprijatelj nije uspio da ostvari svoj plan uništenja 
Glavne operativne grupe NOV, iako joj je nanio velike 
gubitke prilikom njenog proboja iz okruženja, naročito 
na Sutjesci i Zelengori. On je uspio da operativno okru-
ženje pretvori u taktičko samo u odnosu na ranjenike i 
3. diviziju, koja je besprimjernim heroizmom svojih bora-
ca i starješina izbjegla uništenje i izvršila proboj sa Sut-
jeske u raznim pravcima, u pozadinu neprijatelja, nastav-
ljajući borbena dejstva u toku ljeta podvojeno: u istočnoj 
Bosni, Hercegovini i Crnoj Gori, a od sredine septembra 
se ponovo prikuplja i potom se objedinjeno borila — pod 
komandom Štaba divizije. 

Neprijatelj je u ovoj operaciji naišao na neočekivanu 
upornost i protivdejstva naših jedinica, od kojih je pretr-

150 Neprijatelj je u ovom periodu, na sektoru 3. divizije pre-
trpio gubitke od oko 550—600 poginulih i 850—900 ranjenih, ne 
računajući gubitke Italijana kod Bioča. (Arhiv VII: Ratni dnevnik 
Vermahta; Sutjeska, 6, izd. V. dela: pregled gubitika.). 

pio znatne gubitke.151 Njemački komandanti su još od po-
četka izrazili nepovjerenje prema Italijanima i njihovim 
saveznicima četnicima, koje su djelimično uspjeli razoru-
žati i upotrijebiti za transport materijala i opreme, pa su 
njemačke jedinice primile na sebe glavni teret borbe. Ši-
roki fronto vi su razvlačili njegove snage, ali su im tran-
sportna sredstva kojima su raspolagale onemogućavala 
prebacivanje sa jednog na drugi sektor. Veći broj nepri-
jateljskih jedinica bio je opremljen za planinsko ratova-
nje, pa su bez obzira na teškoće terena i snabdijeva-
nja, iako sporo i oprezno, planski i organizovano nastupa-
le u unutrašnjost slobodne teritorije sužavajući obruč oko 
naših snaga. Dejstvo i manevar naših jedinica ih je do-
vodio u dvoumljenje o njihovim daljim namjerama (na-
pad na Bioče, upornost između Nikšića i Šavnika, i Avtov-
ca i Pive, manevar preko Mratinja i Javorka, borbe na 
Durmitoru i Komarnici, ponovni pokušaji prelaza preko 
Tare prema Sandžaku). Neprijatelj nije bio dorastao da se 
uspješno suprotstavlja noćnim dejstvima naših jedinica, 
iako je na svakom mjestu bio brojno jači. U dolini Sutje-
ške, umjesto da iskoristi svoju brojnu i pozicionu prednost 
i izvodi napade, on se pretežno brani. Razbacao je snage 
na širokom frontu i velikom prostranstvu, suviše se ve-
zao za položaje, propustivši mogućnost primjene manev-
ra u daleko većem obimu i efikasnije. On nije realno proc-
jenjivao naše snage na pojedinim sektorima, njihove mo-
gućnosti i raspored. Nedostajala mu je potpuna operativ-
no taktička povezanost i sadejstvo jedinica, iako je raspo-
lagao znatnim tehničkim sredstvima veze, usijed čega je 
zakašnjavao, naročito u odnosu na naše glavne snage. Tak-
vi propusti neprijatelja iskorišćeni su maksimalno da se 
pronađu slabe tačke u njegovom rasporedu i da se izvrši 
proboj u njegovu pozadinu. 

151 Ukupni gubici jedinica Glavne operativne grupe su u ovoj 
bici procijenjeni oko 5—6.000 poginulih (po podacima Subnora 
5.238), dok su gubici neprijatelja bili 4.500—5.000 mrtvih, nesta-
lih, ranjenih i zarobljenih. 

(Zbornik, t. II, knj. 9, dok. 14: Izveštaj komandanta njemačkih 
trupa u Hrvatskoj od 20. juna 1943;). 

BORBENA DEJSTVA POSLIJE SUTJESKE 
— juli — avgust 1943. — 

1. PRVA DALMATINSKA I 5. CRNOGORSKA 
U ISTOČNOJ BOSNI 

Glavna operativna grupa je poslije proboja na Zelen-
gori i komunikaciji Kalino vik — Foča produžila of anzi v-
na dejstva preko Jahorine i Romanije u istočnoj Bosni. 
Ona je forsirala komunikaciju Sarajevo — Višegrad izme-
đu 17. i 20. juna, na odsjeku Stambolčić — Ustiprača, sa-
vladavši dijelove njemačke 118. lovačke i 369. legionarske 
divizije, 1. ustaške brigade i 9. domobranskog puka. Za-
tim je po planu Vrhovnog štaba produžila u pravcu Bir-
ča, Drinjače i Zvornika (1. proleterska divizija, 6. istočno-
bosanska i Majevička brigada), i u dolini Krivaje i Spre-
če, prema Doboju i Tuzli (2. proleterska i 7. banijska divi-
zija), izbivši svojim dijelovima do 7. jula na Drinu kod 
Zvornika i na Bosnu kod Doboja. Ona se povezala sa 1. i 
2. vojvođanskom NOU-brigadom i Biračkim NOPO koji 
su dejstvovali na ovoj prostoriji. 

Dijelovi 3. divizije koji su se poslije bitke na Sutješci 
probili na ovom pravcu priključili su se Glavnoj operativ-
noj grupi i u njenom sastavu produžili dalja dejstva sve 
do vraćanja 5. crnogorske brigade početkom septembra u 
Crnu Goru i upućivanja 1. dalmatinske brigade u Dalma-
ciju. 

Glavnina 5. brigade i manji dio 3. sandžačke sa oko 
600 ranjenika poslije proboja na Sut ješci i Hr čavki pove-
zali su se 14. juna na prostoriji Vrbničkih koliba i Konj-
skih voda sa 1. dalmatinskom brigadom i 1. bataljonom 
5. brigade, koja se kao prethodnica ovamo probila, i slje-
dećeg dana zajednički produžavaju pokret: Konjske vo-

de — Dobra voda — Sijerča, prelaze komunikaciju Kali-
no vik — Foča u toku noći (15/16. juna) i poslije dvodnev-
nog odmora na prostoriji Mrežice — Mazline — Jabuka 
upućuju se 18. juna za Glavnom operativnom grupom pre-
ko Jahorine, ka pruzi Sarajevo — Višegrad, koju prelaze 
neopaženo od neprijatelja 19/20. juna u rejonu Stambol-
čića. Treći bataljon 1. dalmatinske i 4. bataljon 5. crno-
gorske brigade nijesu uspjeli da se prebace preko ove ko-
munikacije u rejonu Sjetline, gdje im je bilo određeno 
mjesto prelaza, pa su se, izgubivši vezu sa ostalim jedi-
nicama, uputili prema Kalinoviku i Hercegovini i pove-
zali se sa 10. hercegovačkom brigadom, u čiji je sastav 
ušao dalmatinski bataljon, dok se bataljon 5. brigade upu-
tio u Crnu Goru. 20. juna ove dvije smanjene brigade pro-
dužavaju pokret prema Bogovićima i Romaniji, povezuju 
se sa dijelovima Glavne operativne grupe i Vrhovnim šta-
bom, koji ih stavlja pod svoju komandu. 

Pošto su jedinice 2. proleterske divizije oslobodile 
Kladanj (27/28. juna), Vrhovni štab je od dijelova 3. di-
vizije i 4. proleterske brigade formirao posebnu operativ-
nu grupu za dejstvo u dolini Kriva je, na pravcu Olovo — 
Zavidovići, odnosno na prostoriji između rijeke Bosne, Oz-
rena, Konj uha i Zvijezde.152 

Pred ovu grupu su postavljeni zadaci: da uništi indu-
strijsku prugu Zavidović — Olovo, na sektoru Zavidović 
— Cuništa, razbije ustaške i okupatorske vlasti na ovoj 
prostoriji, uništi rudnik, industrijske objekte i zalihe si-
rovina kojima se može koristiti okupator, uspostavi na-
rodnu vlast i partizanske straže, mobiliše ljudstvo i po-
puni jedinice, uništi četnike na Ozrenu u sadejstvu sa 2. 
proleterskom divizijom, kontroliše pravac od Zavidovića 
prema Olovu.153 

Prva dalmatinska i 5. crnogorska brigada u narednom 
periodu su izvodili borbena dejstva pretežno u dolini Kri-
vaje. One su u svom sastavu sada imale samo po dva svo-

152 1. dalmatinska, 5. crnogorska i 4. proleterska brigada su 
obrazovale po naređenju Vrhovnog štaba »Krivajsku grupu« sa 
posebnim štabom, u koji su ušli Radovan Vukanović, kao koman-
dant, i Božo Lazarević, kao načelnik. 

(Zbornik t. II, knj. 10, dok. 25: Nar. Vrhov. k-nta od 7. jula 
1943). 

153 Zbornik, t. II, k. 10, dok. 25. 

ja bataljona. Pošto je komandant 1. dalmatinske Gliga 
Mandić određen za komandanta 17. divizije, Vrhovni štab 
je postavio za komandanta ove brigade Miladina Ivano-
vića, a za komandanta 5. crnogorske brigade, mjesto Sa-
va Burića, koji se nalazio sa djelovima brigade koji su se 
vratili za Crnu Goru, Boška Jankovića. 

Početkom jula na prostoriji određenoj za dejstva Kri-
vajske grupe neprijatelj se nalazio u Očevlju, Vijaki i Ca-
revoj Ćupriji (oko 120 legionara i milicajaca). Željeznič-
ke stanice između Cuništa i Careve Ćuprije obezb jedi vala 
je seoska milicija u grupama od 10 do 15 milicionera, a 
dalje do Vozuća milicija iz sela Ribnice (oko 200 vojnika). 
Sektor pruge između Vozuća i Kriva je kontrolisali su čet-
nici iz Vozuća, Stoga i okoline (oko 150 četnika), kao i 
nešto žandarma, dok su se u Seoni i selu Gare nalazili mi-
licioneri. Milicioneri iz sela Rujnice i Perovića (oko 60) 
kontrolisali su prugu između Krivaje i Zavidovića, a u 
ovom mjestu se nalazio domobranski garnizon, nešto Ni-
jemaca i jedna četa željezničkog bataljona. 

Sela s jedne i druge strane Krivaje su bila mješovi-
tog sastava: muslimani, katolici i pravoslavni. Veliki broj 
kuća pravoslavnog življa bio je popaljen, a oko 900 oso-
ba pobijeno od okupatora i ustaša. Okolina Tuzle, Magla-
ja, Doboja i Gračanice naseljena je pretežno musliman-
skim življem, iz kojeg je ljudstvo bilo pretežno mobilisa-
no u milicijske, legionarske i ustaške formacije. Na Ozre-
nu je u ovo vrijeme postojao četnički odred od oko 1200 
pripadnika, među kojima je bio najveći broj prinudno mo-
bilisanih seljaka.154 

Prva dalmatinska i 5. crnogorska prije dolaska na 
ovu prostoriju vode borbu 29. juna sa neprijateljem (usta-
še, milicija, domobrani i legionari) koji je napadao od Va-
reša prema Vijaki i dolini Krivaje, nanijevši mu gubitke 
od 20 mrtvih i ranjenih. Dijelovi ovih brigada su se po-
vukli iz sela Očevlja, iz kojeg su bili protjerali miliciju, i 
zbog jačeg pritiska neprijatelja sa gornjeg pravca preba-
cili su se na desnu obalu Krivaje, odakle su kontrolisali 
pravce od Zavidovića i Vareša prema Olovu, gdje su se 
nalazili dijelovi 7. krajiške brigade. 

154 Zbornik, t. IV, knj. 10, dok. 96: Izvještaj Štaba 2. proleter-
ske div. od 29. VI 1943. Vrhovnom štabu. 

\ 

Stab 2. proleterske divizije je na pravcu 1. dalmatin-
ske i 5. crnogorske brigade, koje su bile nedovoljne za za-
datke na ovom terenu, usmjerio svoju 4. proletersku bri-
gadu, pa je od ove 3 brigade po naređenju Vrhovnog šta-
ba oformljena Krivajska grupa. Četvrta brigada se pove-
zala na prostoriji sela Kamenskog 6. jula sa 1. dalmatin-
skom brigadom, a 8. jula je stigla na ovaj pravac i 5. crno-
gorska. 

Bataljoni 5. brigade, pošto su poslije kraće borbe (6. 
jula) savladali otpor milicije u Radoševićima i Krčevini, 
produžili su 7. jula prema Vijaki, natjeravši manje nepri-
jateljske grupe i posade da se povuku prema Zavidovi-
ćima i Varešu. Oni su se na ovom pravcu tokom dana po-
vezali sa dijelovima 5. krajiške divizije koji su se nalazili 
između Očevi ja i Vareša u borbenom kontaktu sa nepri-
jateljem koji je preduzeo napad od Vareša.155 Sljedećeg 
dana 5. brigada se morala povući sa ovog pravca, pošto je 
neprijatelj jačine 400—500 vojnika prodro do Vijake, a 
zatim produžio napad prema Kamenskom i prinudio sve 
dijelove Krivajske grupe da se prebace na desnu obalu 
Krivaje, ostavljajući prema njemu manje izviđačke di-
jelove. 

Ovog dana (8. jula) su na prostoriju Čuništa — Milan-
kovići došli dijelovi 7. banijske divizije i zatvorili pravac 
prema Očevlju i Olovu, dok su sve jedinice Krivajske 
grupe usmjerene dolinom Krivaje ka Zavidovićima.156 

155 Nijemci su 7. jula počeli ponovo koncentrični napad pro-
tiv jedinica GOG u istočnoj Bosni pravcima: Vareš—Olovo, Sara-
jevo—Sokolac—Han Pijesak, Zvornik—Sekovići, Tuzla—Kladanj, 
sa ciljem da ih razbiju i povrate kontrolu i uticaj na ovom po-
dručju. U napadu su učestvovale: 7. SS-divizija »Princ Eugen« i 
7. domobranski puk: od Vareša prema Olovu i Kladnju i od Sa-
rajeva prema Sokolcu i Han—Pijesku, 369. legionarska divizija: 
od Tuzle prema Kladnju, puk »Brandenburg« sa ustaškim i do-
mobranskim dijelovima: od Zvornika dolinom Drinjače, četnici: 
sa Ozrena prema Kladnju i Olovu. Do 20. jula vođene su žestoke 
borbe, u kojima je neprijatelj uspio da ponovo zauzme Kladanj, 
Olovo i Vlasenicu, ali nije uspio razbiti Glavnu operativnu gru-
pu, koja je protivnapadima ubrzo povratila ova mjesta. 

(Zbornik t. II, knj. 10, dok. 31: Naređenje Vrhovnog koman-
danta od 9. jula 1943. Stabu 5. divizije; Arhiv VII, k. 706, reg. br. 
1/64-1/70-15, i 1/73-1/75-15; Zborn. t. IV, knj. 15, dok. 48, 113, 166 
169 i 187). 

Zbornik, tom IV, knj. 15, dok : Izvještaji Štaba opera-
tivne grupe Krivaja od 7. i 8. jula 1943. god. Vrhovnom štabu. 

Nekoliko dana kasnije 11. jula Vrhovni štab je nare-
dio štabu 2. proleterske divizije da se poveže sa jedinica-
ma Krivajske grupe i da ih stavi pod svoju komandu, po-
što sa njom zbog udaljavanja i nemanja radio-veze nije 
više mogao održavati neposrednu vezu, predočavajući mu 
da će uskoro 1. dalmatinska brigada biti povučena i upu-
ćena na novi zadatak, dok 5. brigada treba i dalje da dej-
stvuje kao zasebna jedinica u najtešnjoj vezi sa 4. crno-
gorskom brigadom.157 

Vrhovni štab je imao u vidu upućivani e 1. dalmatin-
ske u Dalmaciju, a 5. crnogorske brigade u Crnu Goru 
da bi popunile i potpomogle formiranje novih jedinica u 
ovim oblastima.158 

Krivajska operativna grupa je između 7. i 15. jula 
razorila željezničku prugu Olovo — Zavidovići na odsje-
ku Čuništa — Kriva ja, popalila željezničke stanice i ošte-
tila njihova postrojenja, porušila mostove, propuste, ši-
ne, i tako je onesposobila za upotrebu za duže vrijeme. Se-
la u dolini Krivaje su očišćena od milicije i četnika.159 

Istovremeno su 2. proleterska i 2. dalmatinska briga-
da porušile postrojenja na pruzi Tuzla — Doboj i one-
sposobile rudnike i postrojenja u njima: Đurđevik, Bano-
vići, Begov Potok, Mušići, Radan, ali su se usljed napada 
dijelova 369. divizije od Tuzle, Zivinice i Lukavca, i čet-
nika sa Ozrena, povukle ka dolini Krivaje i povezale se sa 
Krivajskom grupom. 

Ovim akcijama je bila razbijena okupatorsko-kvislin-
ška vlast i njihove oružane formacije na prostoriji između 
Krivaje, Spreče i Bosne, pa se pristupilo uništavanju nji-
hovih odbjeglih grupa na Ozrenu i Konj uhu, koje su po-
kušavale da se prikupe i ponovo organizuju uz pomoć oku-
patorsko-domobranskih garnizona iz Tuzle, Doboj a i Za-
vidovića. 

157 Zbornik II, 2, knj. 10, dok. 36: Direktiva Vrhovnog koman-
danta od 11. 7 Štabu 2. div. 

168 Petoj crnogorskoj brigadi je naređeno još početkom av-
gusta da se pripremi za upućivanje u Crnu Goru, koje je izvršeno 
krajem mjeseca zajedno sa 2. divizijom do Foče. Prva dalmatin-
ska brigada je sa 7. divizijom krajem jula prešla u srednju Bos-
nu, a potom je upućena u Dalmaciju i uključena u 26. diviziju. 

158 Zbornik, t. IV, knj. 15, dok. ... : Izvješ. štaba 2. divizije od 
15. jula 1943. VS-u. 

Sk. 10. — Dejstva 1. dalmatinske i 5. crnogorske brigade u dolini 
Krivaje (VII 43.) 

U narednom periodu 1. dalmatinska i 5. crnogorska 
brigada, u zajednici sa jedinicama 2. proleterske divizije, 
zatvaraju pravce i odbijaju ispade neprijatelja iz doline 
Bosne i Spreče i vrše pripreme za nove zadatke i pokre-
te koje je Vrhovni štab bio nagovijestio u vezi sa očekiva-

nim izbacivanjem iz stroja italijanske armije, poslije pa-
da fašističkog režima u ovoj zemlji. 

One su sve do upućivanja u Crnu Goru ostale na pro-
storiji između Konj uha i Ozrena, u rej onima Ribnice, Se-
one i Banovića, odakle su preduzimale napade prema Za-
vidoviću, Maglaju, Doboju i dolini Spreče i ponovo se vra-
ćale u gornje rejone na kojima su se bazirale. Poveziva-
njem sredinom jula sa Krivajskom grupom, štab 2. divi-
zije je objedinio komandu nad svim ovim jedinicama, na-
stojeći da ih što više u datim uslovima odmori za pred-
stojeći pokret ka Sandžaku i Crnoj Gori. Međutim, blizi-
na okupatorskih garnizona i prikupljanje četnika na Ozre-
nu remetili su ovaj odmor i pripreme i izazivali čestu in-
tervenciju ovih jedinica da se odbiju neprijateljski ispa-
di. One su preduzimale tokom jula i nekoliko planskih na-
pada na četnike na Ozrenu s ciljem njihovog potpunog ra-
zbijanja, kako bi se oslobodile njihovog stalnog uznemi-
ravanja i pritiska sa ove strane. Međutim, četnici su svaki 
put uspijevali da izmaknu udaru naših jedinica i da se po-
vuku sa Ozrena, da bi se ponovo vratili kad se ove vrate 
u polazne rejone. 

Tuzlanski bazen i dolina Bosne bili su veoma osetlji-
va područja, koja je koristio okupator, zato je reagovao 
na akcije naših jedinica i nastojao da ih potisne iz ove 
oblasti. Ali, on u tom nije uspio i pored jačeg angažova-
nja svojih, domobransko-ustaških i četničkih jedinica, te 
je ova oblast između Bosne, Krivaje i Spreče ostala pod 
kontrolom naših jedinica: 2. divizije, 1. dalmatinske i 5. 
crnogorske brigade, a poslije odlaska ovih, krajem avgu-
sta, 17. istočnobosanske divizije, koja je došla na ovaj te-
ren sa sektora Majevice. 

Osnovna karakteristika dejstava naših jedinica na 
ovoj prostoriji sastojala se, u ovom periodu, u izbjegava-
nju držanja položaja i frontova, osim kada je to, za obez-
bjeđenje neke napadne akcije ili osiguranje bolnice bilo 
neophodno. Nevezivanjem za položaje omogućeno je pre-
nošenje akcija sa jednog pravca na drugi, sa jednog cilja 
na drugi, odnosno najpovoljniji izbor i mijenjanje napad-
nih ciljeva, kao i čestu promjenu prostorija razmještaja 
jedinica radi odmora i priprema za nove akcije. Ovakav 
način dejstava, koji je zahtijevao prikriveno i pretežno 

noćne pokrete, omogućivao je najpodesniji manevar, iz-
nenađenja neprijatelja, kratke i brze prepade i napade, 
pogodne zasjede. Sve ove akcije su negativno uticale na 
neprijatelja, nije mogao ući u njihove pripreme, obim i 
mjesto izvođenja, i kod njega je stvorena psihoza straha 
i osjećaja da svaki čas predstoji napad. Zato, i kada bi pri-
premio neki obimniji i planski napad, pri prvim sukobima 
odustajao je od njega i povlačio se u svoje garnizone, ko-
ji su mu služili za oslonac. Naše jedinice su se pojavljiva-
le iznenada i sa raznih pravaca, dok su mu položaje na 
koje je neprijatelj usmjeravao jače snage posjedali samo 
manji dijelovi koji su ga uvlačili u zasjede. 

Pošto je odlukom Vrhovnog štaba 1. dalmatinska bri-
gada upućena u Bosansku krajinu sa Glavnom operativ-
nom grupom da bi potom bila upućena u Dalmaciju, ona 
je krajem jula izašla iz organizacionog sastava 3. udarne 
divizije, u kojoj se nalazila od njenog formiranja. Ona je 
31. jula / 1. avgusta forsirala Bosnu u rejonu Begovog Ha-
na i, pošto je izvršila nekoliko diverzija na željezničkoj 
pruzi, još iste noći produžila pokret kao zaštitnica 7. divi-
zije u određenom pravcu.160 

2. DESETA HERCEGOVAČKA BRIGADA U HERCEGOVINI 

Vrhovni štab je 10. hercegovačku brigadu poslije pro-
boja na Zelengori i prelaska komunikacije Kalinovik — 
Foča uputio u pravcu Hercegovine, s tim da se kasnije po-
veže sa svojim dijelovima i ostalim dijelovima 3. divizije 
koji su se poslije bitke na Sutjesci tamo probili. On je 
pretpostavljao, u smislu date direktive, da će se jedinice 
3. divizije poslije proboja na Sutjesci probijati ka izvor-
nom dijelu Neretve.161 

Pošto je u pokretu iz rejona Kalinovika usputno uni-
štila 19. juna grupu četničkih oficira kod Obija, 10. her-

160 Zbornik, t. IV, knj. 16, dok. ... : Izvještaj 1. dalmatinske 
brigade od 1. avgusta 1943. o akciji na Begov Hanu. 

IS1 10. hercegovačka brigada je na Javorku zatvarala pravac 
prema Mratinju do 5. juna, a zatim se po naređenju Vrhovnog 
štaba povukla preko Vučeva, odakle je do 8. juna zatvarala prav-
ce od Mratinja i Trnovačkog jezera, potom je u sastavu GOG kre-
nula pravcem: Tjentište—Usevički potok—Pleće—Vrbničke kolibe 
—Rataj i poslije prelaska komunikacije, po odluci VŠ upućena je 
u Hercegovinu, gdje je samostalno dejstvovala do sredine sep-
tembra. 

cegovačka brigada se prebacila na teren Hercegovine. Po 
dolasku na ovaj teren uslovi za oružane akcije bili su veo-
ma teški zbog prisustva italijanskih i njemačkih snaga ko-
je su se poslije bitke na Sutjesci u ovoj oblasti razmjesti-
le, kao i zbog aktiviranja četnika i ustaša po selima. Ko-
risteći odsustvo naših jačih jedinica, četnici su se poče-
li ponovo organizovati u nevesinjskom, bilećkom, trebinj-
skom i ljubinskom a dijelom i stolačkom i gatačkom srezu. 
U takvim uslovima, zbog iscrpljenosti boraca i velikih gu-
bitaka u toku bitke na Sutjesci 10. brigada nije bila u sta-
nju, prema ocjeni njenog štaba, da odmah djeluje kao cje-
lina, pa je raspoređena na manje dijelove — grupe, 
vodove, čete, bataljone — radi boljeg snabdijevanja i veće 
pokretljivosti. Njeni dijelovi su vršili prepade i napade na 
neprijateljske kolone, patrole, manje posade, izbjegava-
jući duže i upornije držanje položaja. Tokom jula izveli su 
nekoliko manjih akcija na italijanske dijelove u Popovom 
polju (na željezničkoj pruzi) i na četnike u Trebinskoj 
šumi. 

Početkom avgusta brigada se ponovo prikuplja i na-
pada četnike. Tada je njeno brojno stanje bilo oko 400 bo-
raca, ne računajući 3. bataljon 1. dalmatinske brigade, ko-
ji je takođe ušao u njen sastav sa oko 120 boraca. Njen 3. 
bataljon (Mostarski) poslije bitke na Sutjesci, u kojoj je 
učestvovao sa glavninom 3. divizije i pretrpio znatne gu-
bitke, izvršio je proboj preko Volu jaka i po dolasku u Her-
cegovinu razdijelio se na manje grupe, od kojih su neke 
bile pri probijanju uništene. Od dijelova koji su pošli pre-
ma Mostaru i infiltrirali se u grad, poslije njihovog opo-
ravka, u Podveležju je oformljena Mostarska četa, koja se 
nešto kasnije prebacila preko Glavatičeva i Boraka u re-
jon Prozora, gdje je popunjena novim borcima i prerasla 
u Mostarski bataljon, koji je neko vrijeme kontrolisao 
okolinu Konjica i Prozora, a potom se po naređenju Vr-
hovnog štaba početkom oktobra prebacio u oblast gornjeg 
toka Neretve, odakle se povezao sa štabom brigade, koji 
mu je stavio u zadatak kontrolu i dejstvo na prostoriji iz-
među Konjica, Bradine, Trnova i Kalinovika.162 

162 Istorijski arhiv CK SKJ, reg. br. 5444 (V, 2-27/43): Izvje-
štaj štaba Mostarskog bataljona Vrhovnom štabu; Zborn. t. II, 
knj. 10, dok. 170: Naredba Vrhovnog komandanta od 8. oktobra 
1943. godine. 

Po izvršenom prikupljanju 10. brigada je vodila bor-
bu, pojedinim bataljonima ili grupom bataljona, najvećim 
dijelom s četnicima kod Ljubinja, Bjelašnice, Zagore, Tre-
binja i na drugim mjestima južne Hercegovine. U borbama 
od 11. do 16. avgusta jedan njen bataljon razbija četnike 
kod Dabra i odbacuje ih prema Trebinju. Razbijanje čet-
nika i njihovo bježanje pred dijelovima 10. brigade uticalo 
je na raspoloženje stanovništva, opredjeljenje za NOP, na 
priliv novih boraca u brigadu i porast njenog uticaja, na-
ročito u srezovima ljubinjskom, stolačkom, trebinjskom, 
bilećkom i gatačkom. Ona stupa u akcije i protiv okupator-
skih dijelova i kolona. Tako su između ostalog, 24. avgusta 
njeni dijelovi napali kod Ravnog, u rejonu Gacka, manje 
dijelove njemačke SS-divizije »Princ Eugen«, razbili ih i 
odbacili nanijevši im gubitke od preko 30 ubijenih i zarob-
ljenih vojnika. Nekoliko dana kasnije, 28. avgusta, potu-
kla je jednu njemačku kolonu od oko 150 vojnika izme-
đu Borča i Obija i odbacila razbijene dijelove ka Ulogu i 
Kalinoviku, odbivši i snage koje su ovoj koloni išle u po-
moć. I u ovoj borbi neprijatelj je imao oko 40—50 pogi-
nulih. Kod sela Kokorine dijelovi brigade su 31. avgusta 
razbili četnike, a sljedećeg dana ustaše, četnike i Nijemce 
kod sela Bodežišta i odbacili ih prema Gacku. Tom prili-
kom je poginulo oko 30 neprijateljskih vojnika. 

Početkom septembra brigada je potukla četnike (9. 
IX) u okolini Gacka, a potom, 10. septembra, oslobodila 
Gacko, Avtovac i Gračanicu, a dva dana kasnije kod sela 
Domrke razbila nevesinjske četnike.163 

Sredinom septembra, kao što će se kasnije vidjeti, do-
lazi do povezivanja 5. crnogorske i 10. hercegovačke bri-
gade u rejonu Gacka i ponovnog uključivanja u sastav 3. 
divizije poslije tromjesečnog podvojenog dejstva na raz-
nim udaljenim područjima. 

3. DIJELOVI 5. BRIGADE U CRNOJ GORI 

U Crnoj Gori, prikupile su se grupe boraca 2, 4. i 5. 
bataljona 5. crnogorske brigade koje su se na ovom pravcu 

163 Hercegovina u NOR-u, izd. »Vojnog dela«, 1961, str. 672— 
—676: Radomir Petković: Borbe 10. brigade u Hercegovini; Zbornik, 
t. IV, knj. 15, dok. 92; Isto, t. IV, knj. 16, dok. 15. 

185 



probile poslije bitke na Sutjesci. One su se ubrzo povezale 
u čete i bataljone i otpočele sa akcijama protiv okupatora 
i četnika koji su se takođe prikupljali, koristeći odsustvo 
naših jačih snaga. Kontrolu nad ovim dijelovima 5. briga-
de imao je Pokrajinski komitet za Crnu Goru i Boku, kao 
i Glavni štab, koji je oformljen za objedinjavanje ovih 
grupa i koordinaciju njihovog daljeg rada, popune i akci-
ja, kao i radi formiranja i aktiviranja partizanskih odre-
da u Crnoj Gori. Svi vojni i politički rukovodioci iz jedi-
nica 3. divizije, uključujući komandanta 5. brigade, kome-
sara i načelnika 3. divizije, koji su se poslije bitke na Sut-
jesci vratili na ovaj teren, bili su angažovani na zadacima 
prikupljanja, mobilizacije, organizovanja i učvršćivanja 
jedinica. Veliku pomoć im je u ovome, kao i partijskom 
rukovodstvu, pružio član Vrhovnog štaba i Centralnog ko-
miteta Ivan Milutinović, koji se poslije bitke na Sutjesci 
po ovom zadatku vratio u Crnu Goru sa grupom od oko 
10 rukovodilaca iz 3. divizije. Njegov boravak i prisustvo 
u Crnoj Gori u narednom periodu bio je dragocjena po-
moć partijsko-političkim i vojnim kadrovima u razvoju 
narodnooslobodilačkog pokreta, organizaciji narodne vla-
sti, partizanskih odreda i partijske organizacije. On je is-
tovremeno kontaktirao i pomagao partijsko-politička ru-
kovodstva u Hercegovini i Sandžaku. 

Do kraja avgusta i početkom septembra već je bilo 
dovršeno prikupljanje, organizacija i aktiviranje razbaca-
nih dijelova partizanskih odreda i grupa i njihovo usmje-
ravanje na rješavanje manjih vojnih akcija i političkih za-
dataka radi stvaranja što povoljnijih uslova za najavljeni 
dolazak na ovo područje naših jačih snaga. Oživio je par-
tijski rad, koji je poslije napuštanja Crne Gore od strane 
naših jedinica, usijed neprijateljske ofanzive bio skoro za-
mro u pojedinim krajevima, što se odrazilo i na odsustvo 
jače aktivnosti grupa i dijelova u ovom periodu. 

Pored dva bataljona 5. brigade formirana od dijelo-
va ove brigade koji su se vratili sa Sut ješke, odnosno Ze-
lengore i Jahorine, kao njen 2. i 4. bataljon, početkom 
seotembra su bili prikupljeni i organizovani dijelovi Nik-
šićkog, Zetskog, Durmitorskog, Komskog i Lovćenskog 

odreda, jačine od čete do bataljona, koje je objedinjavao 
Glavni štab za Crnu Goru i Boku.164 

Aktiviranjem ovih jedinica onemogućeno je povezi-
vanje i učvršćavanje četnika, koji su u tom pravcu u ovom 
momentu ulagali napore, okupljajući se oko svojih upo-
rišta bliže italijanskim garnizonima. 

Tokom avgusta i početkom septembra izvođene su 
manje akcije ovih jedinica na četnike oko Nikšića, Kola-
šina, u Vašojevićima, a izvršen je napad dijelova 5. briga-
de na jednu izviđačku kolonu 118. njemačke divizije u re-
jonu Lukavice, koja je bila potpuno razbijena. 

Akcije ovih naših dijelova na pojedinim sektorima 
privlačili su u borbu nove borce, koji su potom stupali u 
jedinice, to je povećavano njihovo brojno stanje. One su 
stvarale uslove za povratak 5. brigade na ovaj teren, n je-
nu popunu i uključivanje u svoj sastav 2. i 4. bataljona, 
koji su se nalazili u rejonu Nikšića, Bjelopavlića i Piperà. 

U Sandžaku su se poslije bitke na Sutješci prikupili 
dijelovi 3. sandžačke brigade. Neko vrijeme su bili bez 
čvršćeg međusobnog kontakta, nepovezani i izbjegavali su 
oružane akcije. Njima je bilo potrebno da se oporave po-
slije teških borbi i gubitaka na Sut ješci, da bi se ponovo 
prikupili i dejstvovali kao cjelina. U toku avgusta, pod 
rukovodstvom Oblasno" komiteta KP, formiran je Ope-
rativni štab za rukovođenje i prikupljanje dijelova ove 
brigade, koji su se zatim počeli povezivati i oformljavati u 
čete i bataljone. Aktivnost u ovom pravcu je naročito is-
poljena poslije dolaska specijalne grupe boraca iz istočne 
Bosne radi povezivanja, pred dolazak jedinica 2. korpusa 
u Sandžak. Kada su jedinice korpusa stigle početkom sep-
tembra na Drinu, već je bio na okupu jedan bataljon 3. 
sandžačke brigade, a u prikupljanju i organizovanju su bi-
le i druge grupe, koje su otpočele sa akcijama protiv čet-
nika u zapadnom Sandžaku. U ovo vrijeme u Pljevljima 
su se prikupljali dijelovi njemačkih jedinica, što je bilo 
u vezi sa predstojećom kapitulacijom Italije, a italijanska 
divizija »Taurinenze« se iz ove oblasti pomjerila prema 
Crnogorskom primorju. 

164 p o r e ( j dijelova Nikšićkog i Zetskog NOPO, postojali su 
Vasojevićki i Lovćenski bataljon i partizanske čete u Pivi, rejonu 
Kolašina, Donjoj Morači i Rovcima. 

D r u g i d i o 

DEJSTVA DIVIZIJE U SASTAVU 2. NOU 
KORPUSA—STVARANJE I ODBRANA SLOBOD-

NE TERITORIJE U CRNOJ GORI 

REORGANIZACIJA JEDINICA I UPUĆIVANJE IZ 
ISTOČNE BOSNE U CRNU GORU 

— septembar — novembar 1943. — 

1. FORMIRANJE 2. UDARNOG KORPUSA I REORGANI-
ZACIJA 3. DIVIZIJE 

Razvojem situacije na savezničkim frontovima tokom 
jula 1943. pobjede Crvene armije kod Kurska i iskrcava-
nje anglo-američkih snaga na Siciliji — pogoršan je ope-
ra ti vno-strategij ski položaj oružanih snaga Italije i Nje-
mačke na Balkanu i u Evropi. Na pomolu je bio rascjep u 
osovinskoj koaliciji. Dok su njemačke jedinice na istoč-
nom frontu bile u defanzivi pod moćnim pritiskom jedini-
ca Crvene armije, koja je prešla u ofanzivu na širokom 
frontu između Smolenska na sjeveru i Crnog mora na ju-
gu, izgledi italijanskih trupa da se odupru anglo-američ-
kim snagama u oblasti Sredozemlja i spriječe njihovu sko-
ru invaziju Italije bili su neznatni. Pod jakim udarima sa-
vezničke avijacije u ovoj oblasti i predstojećim iskrcava-
njem njihovih trupa na kopno došlo je do promene reži-
ma u Italiji; formirana i e antifašistička vlada maršala Ba-
doljija, poslije pada vlade Musolinija 25. jula, koja je po-
vela pregovore sa vladama Velike Britanije i Sjedinjenih 

Država Amerike, koji su 8. septembra doveli do kapitu-
lacije oružanih snaga Italije i njenog prelaska na stranu 
antihitlerovske koalicije. 

Pošto su se u ovo vrijeme u Jugoslaviji nalazile jače 
italijanske snage: 14 divizija, dijelovi 4 divizije i 3 obal-
ske brigade, Vrhovni štab NOV i POJ je prije kapitulacije 
Italije preduzeo mjere da se ove snage, prilikom njihove 
kapitulacije, angažuju na stranu Narodnooslobodilačke 
vojske u borbi protiv Nijemaca, odnosno da se razoružaju 
ukoliko bi to odbile i da se ovo naoružanje iskoristi za na-
oružavanje novih jedinica, čije je formiranje predviđao u 
oblasti Jadranskog mora, naročito u Dalmaciji, Hrvatskom 
i Slovenačkom primorju, gdje se ustanak nalazio u stal-
nom porastu. 

U Crnoj Gori i Boki, dijelu Sandžaka i Hercegovini 
nalazile se u ovo vrijeme 5 italijanskih divizija, pored 
brojnih samostalnih jedinica i ustanova, i fašističkih ba-
taljona. Međutim, snage NOV i POJ u ovim oblastima bile 
su nedovoljne da bi mogle sa uspjehom djelovati i uticati 
na opredeljenje italijanskih jedinica u momentu njihove 
kapitulacije. Ove jedinice su bile u stanju da izvode ma-
nje akcije protiv okupatora, ali po snazi nedovoljne da 
u momentu kapitulacije riješe sve one zadatke koji bi ovaj 
događaj postavio na dnevni red, kako u odnosu na prevo-
đenje italijanskih jedinica na stranu NOV ili njihovo ra-
zoružanje, tako i u odnosu na mobilizaciju novih boraca i 
formiranje novih jedinica, pošto su se na ovom području 
u ovo vrijeme prikupljali i organizovali i četnici u nadi 
da kapitulacija italijanske vojske koriste za svoje potre-
be i ciljeve.1 Osim toga, ovu oblast su već popunjavale 
njemačke jedinice radi preduzimanja njene okupacije po-
slije kapitulacije Italije. 

Situacija na ovom prostranom području, u uslovima 
nedovoljnog prisustva naših jedinica, mogla se negativ-
no odraziti i postati smetnja daljem razvoju narodnooslo-
bodilačke borbe na njemu, a ono je bilo značajno i radi 
perspektivnih dejstava prema Srbiji. Zato je Vrhovni štab 
početkom avgusta nagovijestio upućivanje na ovaj pra-

1 Na prostoriji Hercegovine, Crne Gore i Sandžaka su se na-
lazili dijelovi 10. hercegovačke, 5. crnogorske i 3. sandžačke bri-
gade, kao i nekoliko partizanskih jedinica-četa i bataljona. 

190 



vac izvjesnih snaga, a potom naredio da se u Crnu Goru 
uputi 5. crnogorska brigada i od nje i 10. hercegovačke 
reorganizuje i popuni 3. divizija. Zbog predloga štaba 2. 
divizije da se u Sandžak i Crnu Goru upute jače snage, 
5. brigada je upućena iz rejona Foče prema Crnoj Gori, 
kao što će se kasnije vidjeti, tek 12. septembra. 

Vrhovni štab je prihvatio predlog o formiranju 2. 
udarnog korpusa, reorganizaciji jedinica koje ulaze u nje-
gov sastav, pravcu pokreta i njegovim persoektivnim za-
dacima. U sastav korpusa su ušle reorganizovana 3. udar-
na i 2. proleterska divizija. U 2. diviziju je uključena, po-
red 2. proleterske i 2. dalmatinske brigade, koje su bile u 
njenom sastavu, 3. sandžačka brigada, a u 3. diviziju, po-
red 5. crnogorske i 10. hercegovačke, koje su već pripa-
dale njenom sastavu, 4. proleterska (crnogorska) brigada 
iz sastava 2. divizije.2 

Pošto je odlukom Vrhovnog štaba dotadašnji štab 2. 
proleterske divizije imenovan u štab korpusa (komandant 
Peko Dapčević, politički komesar Mitar Bakić), to je u novi 
štab 2. divizije postavljen: komandant Ljubodrag Đurić, 
politički komesar Slobodan Penezić, zamjenik komandan-
ta Radomir Bakić, načelnik štaba Stojadin Soldatović, a u 
štab 3. divizije: komandant Radovan Vukanović, politički 
komesar Jovo Kapa, zamjenik komandanta Vlado Šegrt, 
načelnik štaba Božo Lazarević mjesto ranijeg načelnika 
ove divizije Rudolfa Primorca, koji je određen za načel-
nika štaba korpusa. 

Kao područje predstojećih dejstava 2. korpusa odre-
đena je teritorija Hercegovine, Crne Gore i Sandžaka. 
Vrhovni komandant je povjerio komandu svim jedinicama 
na ovoj teritoriji štabu 2. korpusa i stavio im u zadatak: 
borbu protiv okupatora i četnika, kao i drugih kvislinških 
formacija, stvaranje slobodne teritorije i uspostavljanje 
narodne vlasti na njoj; mobilizaciju novih boraca i formi-
ranje novih jedinica, povezivanje sa narodnooslobodilač-
kim pokretom Albanije, Srbije, Kosova i Metohije i nji-
hovim jedinicama, radi pomoći i kasnijeg razvoja borbe-
nih dej stava na ovim pravcima. 

2 Zbornik, t. II, knj. 10, dok. 60, 64, 74, 124: Naređenja Vrhov-
nog komandanta od 4, 8, 12. avgusta i 9. septembra 1943. god. 
štabu 2. proleterske divizije. 

Pokret jedinica koje su ušle u sastav 2. korpusa otpo-
čeo je 19. avgusta sa jugoistočnih padina Ozrena i doline 
Kriva je i izvršen je u nekoliko noćnih marševa opštim 
pravcem: dolina Kriva]e — Olovo — Sokolac — Bogovići 
— Jahorina — Foča. Pokret je vršen neometano, s tim što 
su usputno razoružane manje grupe četnika, žandarma i 
domobrana kod Sjetline, Podgraba i Podromanije. Poslije 
odmora od nekoliko dana na Jahorini, početkom septem-
bra napadnute su manje neprijateljske posade u dolini 
Drine i oslobođeni Foča i Brod od četnika, Ustikolina i 
Goražde od ustaša i domobrana. Odavde su preduzeta iz-
viđanja i obezbjeđenja prema Sarajevu, Višegradu i San-
džaku i čišćenje okolnih sela od četničkih grupa i ustaške 
milicije. 

Stab korpusa je u rejonu Foče obaviješten o situaciji 
u Crnoj Gori, Sandžaku i Hercegovini, od predstavnika 
vojno-političkih rukovodstava ovih oblasti koji su došli u 
susret jedinicama korpusa: iz Crne Gore Savo Burić (6. 
IX), iz Sandžaka Žarko Vidović (7. IX), iz Hercegovine 
Vlado Šegrt. Oni su obavijestili, pored ostalog, i o stanju 
kod 10. hercegovačke i dijelova 3. sandžačke i 5. crnogor-
ske brigade. Upoznat sa ovom situacijom, Vrhovni štab je 
naredio štabu korpusa da požuri sa upućivanjem jedinica 
u Sandžak i Crnu Goru.3 

3 Prije upućavanja jedinica 2. korpusa iz istočne Bosne u 
Crnu Goru i Sandžak upućene su dvije grupe odabranih boraca 
na ovaj pravac, sa zadatkom da se povežu sa vojnim i partijskim 
rukovodstvima na terenu: Glavnim štabom za Crnu Goru i Boku, 
Pokrajinskim komitetom, partizanskim štabovima, grupama i je-
dinicama i da ih obavijeste o predstojećem dolasku i zadacima 
jedinica Korpusa, kako bi se izvršile odgovarajuće psihološke i 
materijalne pripreme za ovaj dolazak i prikupili dijelovi 5. crno-
gorske i 3. sandžačke brigade koji su se vratili poslije bitke na 
Sut ješci, radi njihovog uključivanja u sastav svojih brigada, od-
nosno reorganizacije i popune. Grupom upućenom za Sandžak ru-
kovodio je Zivko Zižić, a grupom poslatom u Crnu Goru Miloš 
Stamatović. Obje grupe su potpuno i na vrijeme izvršile povje-
reni im zadatak i sačekale dolazak jedinica korpusa, a potom ušle 
u sastav svojih jedinica. 

Pokret jedinica sa prostorije Seona (5. crnogorska brigada), 
pl. Ozren (4. proleterska brigada) i iz doline Krivaje (2. proleter-
ska i 2. dalmatinska brigada) počeo je sa izvjesnim zakašnjenjem 
zbog toga, što je naređeno da se sačeka dolazak na ovu prosto-

2. UPUĆIVANJE 5. BRIGADE PREKO GACKA PREMA 
NIKŠlCU I BJELOPAVLICIMA 

Na osnovu naređenja štaba 2. korpusa od 11. septem-
bra štab 3. divizije je sa 5. crnogorskom brigadom izvršio 
sljedećeg dana pokret lijevom obalom Drine i dolinom 
Sutjeske u pravcu Gacka radi prethodnog povezivanja sa 
10. hercegovačkom brigadom na ovom pravcu i dej stava 
prema Bileći i Nikšiću. 

Situacija u Crnoj Gori početkom septembra bila je 
nestabilna; razvoj događaja na jugoslovenskom ratištu se 
i ovdje odražavao. Iako su na području Hercegovine, San-
džaka i Crne Gore bile prisutne naše manje snage poslije 
bitke na Sutjesci, okupator je na njemu držao brojne je-
dinice: 5 italijanskih i 2 njemačke divizije.4 Njemačka ko-
manda je vršila pripreme da u ovu oblast dovede još ne-
ke svoje jedinice, kako bi što uspješnije intervenisale u 
razoružavanju italijanskih jedinica i okupiranju ove te-
ritorije sopstvenim trupama. Pored okupatora, četnici su 
se počeli ponovo prikupljati i organizovati u bataljone i 
brigade, orijentišući se po preporuci svojih komandanata 
prema Crnogorskom primorju, zbog očekivanog iskrcava-
nja Anglo-Amerikanaca. Svoja uporišta su još imali u Va-
šoj evićima, Bjelopavlićima, Crmnici, Grahovu, Banj ani-
ma, rudinsko — trepačkom kraju (opštini), u Sandžaku i 
Hercegovini, naročito u gatačkom, bilećkom, nevesinjskom 
i trebinjskom srezu. Krilaške formacije u Crnoj Gori, oče-

riju jedinica 1. bosanskog korpusa, tako da su one tek 26/27. av-
gusta prešle komunikaciju Višegrad—Sarajevo. 

Štab korpusa je već 12. septembra uputio prema Crnoj Gori 
5. crnogorsku a prema Sandžaku 2. proletersku brigadu, ostavlja-
jući ostale jedinice kao manevarsku grupu za dejstvo na pravcu 
Kalinovik—Sarajevo, ali je ubrzo 19. septembra, i sa ovim jedi-
nicama krenuo po naređenju Vrhovnog štaba u pravcu Sandžaka 
i Kolašina. 

(Zbornik, t. II, knj. 10, dok. 95, 113, 124, 125, 126 i 141: Nare-
đenja Vrhovaog komandanta od 23. avgusta, 5, 9, 10. i 18. septem-
bra 1943. štabu 2. divizije, odnosno 2. korpusa). 

4 Na ovoj teritoriji su se nalazile italijanske divizije: Vene-
cija (Berane—Andrijevica—Kolašin), Taurinenze (Nikšić—Danilov-
grad—Podgorica), Ferara (Cetinje—Rijeka—Bar), Emilija (Boka ko-
torska), Marke (Trebinje—Nevesinje); njemačke: 118. divizija 
(Zabljak—Priboj—Prijepolje), SS »Princ Eugen« (Hercegovina). 

kujući slom italijanske vojske, nalazile su se u stanju de-
moralizacije i postepenog raspada, pošto njihovo rukovod-
stvo nije moglo sagledati svoje mjesto i ulogu u predsto-
jećim događajima, kada ostanu bez zaštite italijanskih ko-
mandi i vojske. 

Snage NOV i POJ prije dolaska dijelova 2. korpusa 
bile su nedovoljne da se uhvate ukoštac sa mnogobrojnim 
zadacima i problemima vojno-političke i mobilizatorske 
prirode, pa im je bila neophodna što skori ja pomoć na-
ših jedinica izvan ovog područja, radi čega je ubrzan po-
kret snaga 2. korpusa iz doline Drine na ovom pravcu. 
Njihov dolazak je bio neophodan i u vezi sa kapitulacijom 
italijanske vojske radi njenog razoružavanja, odnosno pre-
vođenja na stranu NOV. 

Kada je objavljena kapitulacija Italije (8. septem-
bra), njemačke jedinice, koje su već na to bile priprem-
ljene, pristupile su razoruža van ju italijanske vojske i po-
sjedanju garnizona koje je do tada držala u Boki kotor-
skoj i Crnogorskom primorju.5 

Glavni štab za Crnu Goru i Boku uputio je italijan-
skim komandantima u Crnoj Gori na dan kapitulacije pi-
smeni poziv da sa svojim jedinicama pređu na stranu 
NOVJ, obećavajući im garanciju za bezbjednost i rješe-
nje njihovih pitanja u sporazumu sa saveznicima. Cilj 
ovog poziva je bio u prvom redu da spriječi da italijanske 
oružje postane plijen njemačkih jedinica. Istovremeno 
ovim pozivom je postavljen zahtjev italijanskim vlastima 
da oslobode sve zarobljenike, internirce i uhapšenike. Ko-
mandanti italijanskih jedinica su se u početku kolebali da 
pristupe na stranu NOV, pored ostalog što su djelimično 
bili i pod uticajem savjeta četničkih komandanata koji su 
nastojali da iskoriste kapitulaciju i oružje italijanske voj-
ske za svoje potrebe. Ovu kolebljivost su iskoristile nje-
mačke jedinice brzom intervencijom u ovoj oblasti, što je 
onemogućila odlučnije kontakte italijanskih komandanata 
sa našim predstavnicima i manjim partizanskim dijelovi-
ma radi prihvata njihovih jedinica, organizacije i pripre-

5 Nijemci su uspjeli da razoružaju prvih dana posliie kapi-
tulacije diviziju »Emilija« u Boki kotorskoj i »Ferara« u Crnogor-
skom primorju. 

me za otpor Nijemcima u naslonu i savezu sa jedinicama 
NOV-a, kako im je bilo predloženo od Glavnog štaba.6 

Snage NOV i POJ kojima je raspolagao Glavni štab 
u momentu kapitulacije Italije bile su nedovoljne da brzo 
i efikasno intervenišu protiv kolebljivih italijanskih gar-
nizona. Pojedine čete i dijelovi koji su se našli u blizini 
ovih garnizona otpočeli su oružanu akciju u pravcu nji-
hovog pridobijanja, odnosno razoružavanja.7 

Pošto su jedinice 2. korpusa još bile udaljene od Crne 
Gore, Pokrajinski komitet Komunističke partije je 10. 
septembra uputio direktivu partijskim organizacijama da 
izvrše mobilijaciju ljudstva na svojim područjima i da 
formiraju partizanske čete i bataljone sa zadatkom da pri-
hvataju, odnosno razoružavaju italijanske jedinice ukoliko 
ne pređu na našu stranu. 

Partijsko i vojno rukovodstvo NOP-a (PK i Glavni 
štab) u Crnoj Gori preduzelo je više konkretnih mjera 
uoči kapitulacije Italije i neposredno poslije toga za pri-
vlačenje ili razoružavanje italijanskih jedinica, organiza-
ciju vlasti, mobilizaciju i formiranje partizanskih jedini-
ca i aktiviranje dijelova koji su već postojali. Sve je ovo 
blagovremeno usmjerilo rad partijsko-političkih i vojnih 
organizacija na teritoriji Crne Gore i Boke, što je bilo od 
ogromnog značaja za kasniji razvoj. Sličan proces se od-
vijao u Hercegovini i Sandžaku. Ove mjere i pripreme su 
olakšale zadatak jedinica 2. korpusa kada su polovinom 
septembra došle iz istočne Bosne i nastupile u Hercegovi-
nu, Crnu Goru i Sandžak. 

Po dolasku na prostoriju sela Vrba, sjeverno od Gac-
ka, 5. brigada se povezala sa 10. hercegovačkom koja se 
nalazila u Gacku, koje je zauzela 10. septembra, pošto je 
prethodno razbila i protjerala odavde četnike. Na svom 
dvodnevnom maršu od Broda kod Foče do Gacka (preno-
ćište 12/13. IX selo Vojnovići) 5. brigada nije imala pre-

6 Zbornik, t. III, knj. 5, dok. 25: Poziv Glavnog štaba NOV i 
POJ Crne Gore i Boke od 8. septembra 1943. komandantima itali-
janske vojske u Crnoj Gori. 

7 Partizanski dijelovi iz rejona Ulcinja i Bara bili su savla-
dali italijanski garnizon u Ulcinju oko 1000 vojnika i 10. septem-
bra oslobodili ovo mjesto, ali su slijedećeg dana njemačke moto-
rizovane jedinice od pravca Skadra upale u mjesto, zarobile i ra-
zoružale Italijane. 

preka, bez teškoća je razbila jednu grupu od oko 30 čet-
nika kod sela Prijedražje u dolini Drine i nakon kome-
moracije (13. septembra) poginulim borcima na Sutjesci i 
kod s. Krekovi produžila prema Gacku. 

Stab 3. divizije se preko štaba 10. hercegovačke bri-
gade, koji se nalazio u Gacku, upoznao sa situacijom u 
Hercegovini i na sektoru ove brigade, koju je stavio pod 
svoju komandu. Stab divizije je imao pod neposrednom 
komandom 5. i 10. brigadu, dok je 4. crnogorska ostala još 
na prostoriji Mrežice — Trnovo, pod neposrednom koman-
dom štaba kormisa, sa kojim štab divizije nije imao u ovo 
vrijeme radio-vezu, što je otežavalo koordinaciju, sadej-
stva i usmjeravanje jedinica u okviru korpusa. 

.Stab 3. divizije je donio odluku da sa 5. crnogorskom 
i 10. hercegovačkom brigadom pređe odmah u napad na 
četnike koji su se prikupljali na prostoriji Ravno — Ka-
zanci i pripremali se da izvrše napad na Gacko, a potom 
da nastave dejstva na razbijanju ostalih četničkih grupa-
cija na pravcu Bileće, Vilusa i Nikšića, kao i prema Sto-
cu i Nevesinju.8 

Poslije prikupljanja prema Ravnom i Lipniku brigade 
su prešle u napad zorom 15. septembra pravcima: Ravno 
— Ledenik — Kazanci — Crkvice — Bileća (5. crnogor-
ska) i Lipnik — Samobor — Gareva — Danići — Stepen 
— Kobilja glava — Plana — Bileća (10. hercegovačka bez 
jednog bataljona, koji je zadržan u rejonu Gacka). 

Poslije kraćeg otpora četnici su tokom dana razbije-
ni na prostoriji Ravno, Lipnik, Danići, Kazanci i odstupili 
u pravcu Golije i Kobilje glave. Produžavajući sljedećeg 
dana gonjenje određenim pravcima, 5. brigada, koja je na-
stupala crnogorsko-hercegovačkom granicom, nije naišla 
na ozbiljniji otpor, dok je dalmatinski bataljon 10. briga-
de kod Stepena razbio četnike i manju kolonu Nijemaca 
koja im je iz Bileće pritekla u pomoć. Brigada je zatim na 
ovom pravcu odbacila četnike sa Kobilje glave, Planika i 
iz Korita i prinudila ih da se povuku prema Sitnici i Bi-

8 Četnici Milorada Popovića i Radoj ice Perišića su bili zau-
zeli 14. septembra položaje od Kazanaca do Ravnog da bi sprije-
čili prodor naših jedinica prema Pivi i Goliji i položaje na Ko-
biljoj glavi da onemoguće prodor ka Bileći. 

leći. Neprijatelj je u ovim borbama pretrpio gubitke od 
oko 50—60 mrtvih, ranjenih i zarobljenih. 

Za vrijeme priprema 3. divizije za napad na Bileću, 
u kojoj se prikupio veći broj četnika Ga tačke i Bilećke 
brigade, iz pravca Trebinja je četnicima stiglo pojačanje, 
među kojim nešto njemačke vojske sa 3 tenka i artiljeri-
jom. U toku 17. septembra došlo je do žestoke borbe na-
ših jedinica sa neprijateljem neposredno oko Bileće, u ko-
joj su odbijeni svi njegovi pokušaji da ih odbace sa polo-
žaja Hadžibegovo brdo (5. brigada), Modropac — Tuhor 
(10. brigada) koje su tokom dana držale. 

Sljedećeg dana Nijemci dovlače nova pojačanja na 
sektor Bileće kako bi spriječili naše jedinice da je zauz-
mu i zadržali u njoj svoj garnizon kao posrednu odbranu 
doline Trebišnjice i Trebinja. 

Napad na Bileću u ovakvoj situaciji bio je skopčan sa 
velikim gubicima, pa je štab divizije u dogovoru sa štabo-
vima brigada odlučio 18. septembra da se odustane od pri-
premanog napada i dalje blokade bilećkog garnizona i na-
redio povlačenje jedinica na prostoriju Vučji Do (5. bri-
gada), zapadno od komunikacije Bileća — Plana (10. bri-
gada), ostavljajući prema garnizonu samo izviđačke dije-
love. 

Pošto je napuštena ideja napada na Bileću, štab divi-
zije je na osnovu procjene situacije u Hercegovini i Crnoj 
Gori i u duhu dobij ene direktive štaba korpusa odlučio 
19. septembra da 10. hercegovačku usmjeri prema Stocu 
i Popovom polju radi razbijanja četnika i onemogućava-
nja da izvrše mobilizaciju koju su tih dana otpočeli u ovoj 
oblasti, a zatim da usmjeri dejstva prema Nevesinju, Gac-
ku ili Trebinju, prema situaciji na tim pravcima, i popu-
ni bataljone novim borcima. Petoj crnogorskoj je naređe-
no da odmah krene preko Velimlja prema Nikšiću, razbije 
četnike na ovom pravcu i poveže se u rejonu Nikšića sa 
ostalim svojim dijelovima koji su se poslije bitke na Sut-
jesci ovamo probijali. 

Na pravcu Nikšića sa 5. brigadom je pošao štab di-
vizije, dok je sa 10. hercegovačkom ostao zamjenik ko-
mandanta divizije.9 

9 Pošto je Vlado Šegrt određen za zamjenika komandanta 3. 
divizije, to je za komandanta 10. hercegovačke brigade Vrhovni 
štab odredio Rada Hamovića. 

Brigadama je naređeno da pored svoje popune po-
mognu formiranje novih jedinica, proširuju oslobođenu 
teritoriju i pomognu uspostavljanje narodne vlasti, razvi-
ju svestranu političku aktivnost među narodom. Prepo-
ručeno je da se izbjegavaju frontalne borbe sa jačim ne-
prijateljem i napadi na utvrđena mjesta, naročito dok su 
jedinice još nedovoljno popunjene i slabo naoružane. 

Obje brigade su još istog dana otpočele pripreme, po-
krete i dejstva u smislu ove odluke.10 

Izbjegavanje jačeg angažovanja još malobrojnih je-
dinica u borbama skopčanim s većim gubicima bilo je ne-
ophodno još neko vrijeme. Prethodno ih je trebalo popu-
niti, postupno provesti kroz uspješne akcije kako bi potom 
pristupile obimnijim i težim zadacima. Zbog uloge i za-
dataka posatvljenih u ovoj situaciji pred jedinicama 3. di-
vizije trebalo je da postanu oslonac narodnooslobodilačke 
borbe u Hercegovini i Crnoj Gori, jezgro novih jedinica, 
inicijator i izvođač akcija i operacija u narednom periodu. 

Političko raspoloženje sela kroz koja su prolazile ove 
naše jedinice bilo je sve povoljnije. Narod je u promjena-
ma koje su nastale kapitulacijom Italije uviđao približava-
nje kraja rata; on je sve više sticao vjeru u našu skoru 
pobjedu. Mržnja prema četnicima je sve više rasla, naro-
čito kada su mjesto dotadašnjeg savezništva i služenja Ita-
lijanima pošli pod okrilje Nijemaca i kod njih potražili 
oslonac za produženje borbe protiv Narodnooslobodilačke 
vojske. Zavedeni seljaci, koji su ih uglavnom prinudno 
slijedili, sve brojnije su napuštali njihove redove i pre-
lazili na stranu jedinica NOV-a. 

Dolazak jedinica 3. divizije na teritoriju Crne Gore i 
Hercegovine bio je neophodan u ovom trenutku baš zbog 
takvog procesa, radi previranja nastalog u četničkim re-
dovima i potrebe njihovog potpunog razbijanja ili uništa-
vanja tamo gdje su se još kompaktno i organizovano odr-
žavali. Dejstva naših brigada protiv Nijemaca i politički 
rad među narodom postepeno su izolovali od naroda čet-

10 Zbornik, t. 3, knj. 5, dok. 29: Obavještenje štaba korpusa od 
13. IX 1943. Glavnom štabu za Crnu Goru i Boku; dok. 35: Na-
ređenje štaba korpusa od 20. IX 1943. štabu 3. divizije, dok. 49: 
Izvještaj Štaba 3. divizije od 26. IX 1943. štabu 2. korpusa. Arh. 
VII, k. 754, reg. br. 27-4: dnevnik komandanta 3. divizije. 

ničke komandante i privržene im grupe i pojedince, što 
je uslovilo slabljenje, raspadanje i demoralizaciju u čet-
ničkim redovima. S druge strane, uspjeh naših brigada 
privlačio je sve veći broj novih boraca, formiranje novih 
jedinica — partizanskih odreda i brigada. 

Pošto se odvojila od 10. brigade u rejonu Bileće, 5. 
crnogorska brigada je prodrla na teritoriju Velimi ja i Ba-
njana, povezala se sa partizanskom četom sa ovog područ-
ja (oko 100 boraca), koja je ušla u sastav brigade, i spre-
čila pokušaje četnika da ovo područje mobilišu protiv na-
ših jedinica.11 

U Velimlju je 22. septembra održan opštinski zbor na 
kojem je izabran narodnooslobodilački odbor, a sljedećih 
dana su formirani odbori po selima. Jedan dio seljaka ko-
ji je do tada pripadao krilaškim formacijama izjasnio se 
na ovom zboru za pristupanje narodnooslobodilačkom po-
kretu.12 

Narod ovog kraja, bez obzira na povremene upade i 
prijetnje četnika, velikim dijelom postepeno prelazi na 
stranu NOP-a, dajući znatan broj boraca u naše jedinice. 
Ova teritorija, na kojoj se ubrzo učvrstila narodna vlast, 
postaje siguran oslonac NOP-a u daljoj fazi rata i spona 
između crnogorskih i hercegovačkih jedinica Narodnoos-
lobodilačke vojske. 

Okolne bivše opštine: grahovska, rudinsko-trepačka i 
vučedolska, još su neko vrijeme ostale pod uticaiem čet-
nika koji su održavali vezu sa hercegovačkim četnicima, 
jedni k drugima bježali i podržavali se u borbi protiv na-
ših jedinica. 

Peta brigada je ovdje još bila samo sa dva bataljona 
(1. i 3.), te nije bila nedovoljno jaka da se u ovom trenut-
ku obračuna s četnicima koji su se prikupljali u pomenu-
tim opštinama, ali je ipak uspjela da odbije nekoliko nji-
hovih napada i pokušaja da se probiju u Velimlje. U bor-
bama oko Vilusa i Trepće četnici su ovih dana imali znat-
ne gubitke, razbijani su i gonjeni, ali, primijetivši malo-

" Četnici su pokušali da mobilišu ovaj kraj koji je ranije 
bio pod uticajem krilaša, koji su se raspali kao formacije (kvi-
slinška organizacija milicijskog tipa — do kapitulacije Italije). 

12 Komandant krilaških jedinica u Crnoj Gori bio je Krsto 
Popović, a njihov predstavnik u Banjanima Kosto Radović. 

S/c. 11. — Nastupanje i dejstva jedinica divizije u Hercegovini i 
Crnoj Gori (10—28. IX) 

brojnost 5. brigade, ponovo su se prikupljali i napadali 
njene bataljone. Da bi izbjegla sve jači pritisak četnika i 
povezala se sa svojim bataljonima u rejonu Nikšića, nje-
ni dijelovi su napustili Viluse, gdje su došli do većeg pli-
jena municije,13 i Trepče, gdje je poginuo (27. IX) kome-

13 Peta brigada je 23. IX odbila napad četnika prema Velim-
Iju i goneći ih zauzela Viluse, gdje je zaplijenila magaein sa ve-
ćom količinom municije i hrane. Oko 250 sanduka municije je 
evakuisala za Velimlje. 

sar njenog 3. bataljona Veselin Lalović, i preko planine 
Njegoša i Tise (27/28. IX) došli u rejon Nikšića, na pro-
storiju Tisa — Miločani. Ovdje su u sastav brigade ušli i 
ostali njeni dijelovi, koji su poslije bitke na Sutjesci bili 
odvojeni, oformljeni u dva bataljona (2. i 4.), tako da je 
sada ponovo imala 4 bataljona sa oko 550—600 boraca. 

Stab 3. divizije u saglasnosti sa štabom korpusa i Gla-
vnim štabom, odlučio da kompletnu 5. brigadu poslije 
dvodnevnog odmora ponovo usmjeri na razbijanje četni-
ka na prostoriji Trepča, Vilusi, Osječenica, Grahovo i da se 
potom na pravcu Crkvica poveže sa dijelovima italijanske 
divizije »Taurinenze« koji su se odlučili da pređu na 
stranu NOV.14 

U smislu ove odluke 5. brigada je izvršila pokret 
(30. IX/1. X) u dvije kolone: preko Zle gore i Njegoša (1. 
i 3. bataljon) i preko Stube i Krsca (2. i 4. bataljon) i, po-
što je savladan slabiji otpor četnika na prostoru Rudine— 
Trepča (1. X), nastavila njihovo gonjenje prema Vilusima. 
U borbi na liniji Viluse — Osječenica — Jabuke, a potom 
na pravcu Grahova, razbijene su veće grupe četnika koje 
su pokušale da zaustave napad 5. brigade i spriječe njen 
prodor u Grahovsko polje, i odbačene prema Bijeloj go-
ri. Brigada je u toku noći (3/4. X) i 4. oktobra ušla u Gra-
hovo i očistila njegovu neposrednu okolinu od četnika. 
Tokom dana došlo je do povezivanja njenih dijelova sa 
jedinicama italijanske divizije »Taurinenze«, koja je pod 
pritiskom Nijemaca odstupala od Crkvica, pa su predu-
zete mjere i pripreme za njeno prebacivanje u rejon Nik-
šića.15 

14 Štab 3. divizije se kretao sa 5. brigadom: Gacko—Bileća 
(Vučji do) — Velimlje, a potom, 25. septembra, došao u Miločane, 
kod Nikšića, odakle se povezao sa štabom korpusa u rejonu Boa-
na, gdje se nalazila i 4. proleterska brigada. U rejonu Milečana 
nalazio se Glavni štab i štab Nikšićkog NOPO. 

15 Divizija »Taurinenze« se nalazila uoči kapitulacije Italije 
u rejonima Danilovgrada, Nikšića i Grahova. Poslije kapitula-
cije, da bi izbjegla zarobljavanje, pomjera se prema Boki kotor-
skoj i koncentriše na prostoru Dragalj—Crkvice—Grkavac—Lede-
nice sa ciljem da se pomoću Engleza i Amerikanaca ukrca i pre-
baci u Italiju. Štab ove divizije nije poslušao preporuku Glavnog 
štaba za Crnu Goru i Boku da se odmah prebaci u rejon Nikšića 
pošto su prodorom Nijemaca u Boku kotorsku otpale mogućnosti 
za njeno ukrcavanje. Njene jedinice su napadnute od dijelova nje-

Peta crnogorska brigada je, pošto je prihvatila dije-
love italijanske divizije »Taurinenze«, izvršila pokret 5. 
oktobra pravcem Grahovo — Jabuka — Trubjela u na-
mjeri da obezbijedi prebacivanje ove divizije u rejon Mi-
lečana i Gornjeg Polja kod Nikšića. Za izvršenje ovog za-
datka bila je u neposrednoj vezi sa štabom 3. divizije, ko-
ji se sa njom nalazio, i štabom divizije »Taurinenze«, koji 
se takođe ovim pravcem kretao. Prebacivanje jedinica ove 
divizije i njenog cjelokupnog materijala trebalo je da se 
izvrši preko komunikacije Nikšić — Trubjela — Osječe-
nica u toku noći i sljedećeg dana (6. X), ali su u međuvre-
menu komunikaciju zaposjeli dijelovi 118. njemačke di-
vizije iz Nikšića, dok su od pravca Risna i Crkvica prodrli 
u Grahovo i pošli u napad ka prostoriji prikupljanja »Tau-
rinenze« i 5. brigade, preko Jabuke na pravcu Trubjele. 
Bataljoni 5. brigade su uspjeli da tokom dana sa prostorije 
Jabuke — Brestice zadrže i odbiju pokušaje neprijatelja 
da onemogući prikupljanje i prebacivanje sjeverno od ko-
munikacije kojom su krstarili tenkovi, tokom noći su se 
pod borbom probili preko komunikacije u rejonu Pod-
božura, kamo su usmjerene i italijanske jedinice koje su 
se samo djelimično (sa štabom divizije) prebacile prema 
Riječanima, Smrduši i Kamenskom, dok je glavninu za-
tekao dan u rejonu komunikacije Trubjela — Podbožur 
pa je zarobljena od njemačkih jedinica. Ista sudbina je 
zadesila i njena dva bataljona na Bijeloj gori. 

Peta brigada se tokom dana zadržala na prostoriju 
Smrduša— Kamensko, gdje je prihvatala dijelove italijan-
skih jedinica koji su se probili (400—500 vojnika), odakle 
je odbila nekoliko ispada neprijatelja (Nijemaca i četni-
ka), a zatim se sljedećeg dana (8. oktobra) pomjera na pro-
storiju Trepča — Kita, razbija četnike na Pometeniku i 

mačke 118. divizije sjeverno od Risna, u rejonu Ledenica, i poslije 
dvodnevne borbe odbačene prema Bijeloj gori, Grahovu i Trub-
jeli. Dijelovi »Taurinenze« sa štabom divizije, prihvaćeni od 5. 
crnogorske brigade, probili su se u rejon sjeverno od Nikšića, na 
oslobođenu teritoriju, dok su njenu glavninu zarobili Nijemci. 

(Zbornik, t. III, knj. 5, dok. 45: Poziv Glavnog štaba za Crnu 
Goru i Boku od 24. IX 1943.; dok. 94: Izvještaj štaba 3. divizije 
od 12. X 1943. štabu 2. korpusa; 223: Dnevni izvještaj ital. ko-
mandanta 6. armijskog korpusa od 4. IX 1943. g.; dok. 224: Dnev-
ni izvješt. k-nta ital. 6. armijskog korpusa od 5. IX 1943. godine). 

odbija ispade Nijemaca od Trubjele prema ovoj prostori-
ji. Potom se, 10. oktobra, po naređenju štaba divizije pre-
bacuje preko Zle gore na prostoriju Stuba — Sjenokosi 
— Tisa, gdje se dva dana odmorila, primila manju popu-
nu iz Lovćenskog odreda (oko 50 boraca) i jedan bataljon 
iz Zetskog NOPO jačine oko 150 boraca, koji je ušao u bri-
gadu kao 5. bataljon. Četvrtoj proleterskoj brigadi je upu-
ćena popuna od oko 300 boraca Lovćenskog NOPO.16 

Od dijelova italijanske divizije »Taurinenze« koji su 
prešli na stranu NOV formirana je u Gornjem Polju ita-
lijanska partizanska brigada » Aosta« LI. oktobra 1943, ko-
ja je stavljena pod komandu štaba 3. divizije, i u njenom 
sastavu ostala do 2. decembra 1943, kada je uključena u 
sastav italijanske partizanske divizije »Garibaldi«. Broj-
no stanje » Aoste« na dan formiranja bilo je oko 800 bora-
ca, a imala je 4 bataljona. Za njenog komandanta je po-
stavljen major Karlo Ravnič a za političkog komesara Mi-
lan Vuković.17 

Pošto u ovo vrijeme ni jesu postojali uslovi da se ra-
spoloživim snagama i sredstvima oslobodi Nikšić, u koje-
mu su se nalazili dijelovi 118. njemačke divizije, 1 bata-
ljon »crnih košulja«, koji je pristupio Nijemcima, i čet-
nici, odlučeno je da se dijelovi 3. divizije, odnosno 5. crno-
gorska brigada usmjere u pravcu Bjelopavlića i doline 
Morače radi razbijanja četnika, a potom povezivanja sa 
4. proleterskom brigadom, koja je upućena iz Boana pre-
ma Kolašinu i dolini Tare. Na ovom pravcu se kretao i 
štab divizije, pošto su ostale dvije brigade dejstvovale na 
posebnim pravcima.18 

16 Zbornik t. III, knj. 5, dok.: 41, 47, 49. i 94: Izvještaji štaba 
3. divizije od 23. IX (Glavnom štabu), 25. i 26. IX i 12. X 1943. šta-
bu 2. korpusa; 

Arhiv VII, reg. br. 27/4, k. 754: Dnevnik k-nta 3. divizije. 
17 Od dijelova divizije »Taurinenze« koje je prihvatila 5. cr-

nogorska brigada i razoružanih dijelova ove divizije od strane je-
dinica Lovćenskog, Nikšićkog i Zetskog NOPO, te i manjih dije-
lova divizije »Ferare« razoružanih u Crnogorskom primorju pri-
kupilo se oko 2000 vojnika, od kojih je formirana brigada »Aosta« 
i 2. brigada »Taurinenze« sa 3. bat. i oko 700 vojnika (19. X), a 
jedan broj, uglavnom neboračkog ljudstva raspoređen je po osta-
lim našim jedinicama. 

18 Stab 3. divizije: Trubjela—Osječenica—Grahovo—Ogorelo 
Ždrijelo—Kamensko—Trepča—Šipačno. 

Situacija na pravcu predstojećih dej stava 5. brigade, 
u danilogradskom i podgoričkom srezu, bila je uglavnom 
sljedeća: 

Poslije kapitulacije Italije u Podgorici, Danilovgradu 
i Nikšiću uspostavile su svoje garnizone jedinice njemač-
ke 118. divizije, u kojima su se nalazili italijanski bata-
ljoni »crnih košulja« koji su prešli na njihovu stranu. U 
blizini ovih garnizona postojale su organizovane grupe 
četnika: u Ostrogu i Vražegrmcima, Kesovom Lugu, Pi-
perima, Kučima, Bratonožićima, Zeti, Lješkopolju i lje-
šanskoj nahiji, uključene u sastav četničkog Zetskog odre-
da pod komandom Baja Stanišića, koji je imao svoj štab 
u Ostrogu. U Kučima su se oočeli prikupljati i četnici iz 
Vašojevića i Brskuta, poslije prodora jedinica 2. korpusa 
u ovu oblast. 

U Ostrogu se nalazila, pored štaba Zetskog četničkog 
odreda, četnička Glavna komanda za Crnu Goru, Sandžak 
i Boku na čelu sa njenim komandantom generalom Bla-
žom Dukanovićem. 

Četnički komandanti su se već povezali sa njemačkim 
komandama, stavili im se na raspolaganje u borbi protiv 
partizanskih jedinica i dobijali od njih pomoć u oružju, 
municiji i hrani, što su do kapitulacije dobijali od Itali-
jana.19 

Četnici su u ovoj oblasti poslije kapitulacije Italije 
pokušavali da izvrše mobilizaciju, ali je odziv bio slab i 
ometan prisustvom, radom i akcijama partijske organiza-
cije i dijelova Zetskog narodnooslobodilačkog odreda. 

Na osnovu naređenja štaba 3. divizije od 12. oktobra 
1943. 5. brigada je izvršila pokret (12/13. oktobra) prav-
cem: Gornje Polje — Rastovac — Lukovo — Laz — Bršno 
— Međeđe. Tokom 13. oktobra je vršila izviđanja prema 
Stubici, Ostrogu i Vinićima, a noću izvršila napad od Me-
đeđe i Kunka prema ovoj prostoriji.20 

19 Zetski četnički odred je imao organizovane dijelove u Bje-
lopavlićima, Piperima, Kučima, Bratonožićima, Zeti, Lješkopolju i 
lješanskoj nahiji. 

20 Iz ovog naređenja štaba 3. divizije se vide neposredni i 
naredni zadaci 5. brigade: »Zbog ovakve situacije odlučili smo da 
napadnemo i rastjeramo bande Stanišića, očistimo teren Bjelopa-
vlića od četničkih bandi, napadnemo Njemce na komunikaciji Da-
nilovgrad—Nikšić, porušimo komunikaciju na prostoru Bogetići— 

Iste noći je u rejon s. Dragovoljići — Liverovići došlo 
naređenje na osnovu gornjeg naređenja italijanska briga-
da »Aosta« sa zadatkom da zatvara pravac ka Šavniku i 
Zupi Nikšićkoj, dok je u rejonu Nikšića ostao Nikšićki 
NOPO da sprečava ispade neprijatelja na ostalim pravci-
ma oslobođene teritorije i vrši dalju popunu svojih jedi-
nica. 

Napad 5. brigade na Oštrog i Bjelopavliće izvršen je 
na sljedeći način: 1, 2. i 3. bataljon su pošli iz Bršna pre-
ko Kunka, a 4. bataljon iz Međeđa, gdje je ostao u rezer-
vi 5. bataljon, u pravcu Oštroga. Prvi batal^on je po do-
lasku u Bašine vode dijelom snaga preko Povije i Dabo-
vića obuhvatio prostoriju Oštroga sa južne strane, a dru-
gim dijelom nastupao drumom za Oštrog; 2. bataljon je 
postavio zasjede prema komunikaciji Bogetići — Oštrog, 
na odsjeku Krst — Stubica; 3. bataljon je nastupao iznad 
Ostroških greda, obuhvatajući Oštrog sa istočne strane, 
a 4. bataljon je produžio ujutro, pošto je izvršeno bloki-
ranje Oštroga, preko Kupinova i Podraća u pravcu sela 
Vinića, dok je 3. bataljon desno od njega produžio nastu-
panje prostorijom Vražegrmaca. 

Manja obezbjeđenja koja su četnici imali prema Kr-
stu i Međeđama bez većeg otpora su savladana i potisnuta 
i do zore je blokiran Gornji manastir, u kojemu su se na-
lazili Blažo Dukanović i Bajo Stanišić sa svojim štabovi-
ma i ličnom pratnjom.21 Oni su pokušali da se odavde bra-
ne očekujući pomoć od Nijemaca i četnika od Nikšića i 
Danilovgrada, koju su još prethodnog dana zatražili oče-
kujući napad naših jedinica. 

Trodnevni pokušaji Nijemaca i četnika da se preko 
Krsta probiju do Oštroga i deblokiraju opkoljene četničke 
komande, i pored upotrebe artiljerije, avijacije i tenkova, 
naišli su na otpor 1. i 2. bataljona 5. brigade i bili osuje-

—Carev Most; a poslije izvršenja ovih zadataka da se krenemo pre-
ko Piperà, Bratonožića i Kuča sa ciljem čišćenja od četničkih ban-
di, uspostavljanja narodne vlasti i hvatanja veze sa dijelovima 4. 
brigade koji se nalaze na položaju Vjetarnik«. (Zbornik t. III, knj. 
5, dok. 95). 

21 Prije napada u Ostrogu se nalazio Jurišni bataljon Zetskog 
četničkog odreda, pratnja Blaža Đukanovića i 13 italijanskih voj-
nika (posluga na radio-stanicama). U Gornjem manastiru, sa Ba-
jom i Blažom, kao neposredno osiguranje, bilo je 36 četnika i 
italijanska posluga. 

Sk. 12. — Uništenje četničkih štabova u Ostrogu od strane 5. 
crnogorske brigade (14—18. X 43) 

